
Ágrip	  

Meginviðfangsefni	  þessarar	  rannsóknar	  var	  að	  fá	  mynd	  af	  námsgengi	  barna	  
í	  grunnskóla	  á	  Íslandi	  sem	  eiga	  foreldri	  í	  fangelsi.	  Horft	  var	  til	  stuðnings	  við	  
nám	  og	  daglegt	  líf	  barnanna	  og	  til	  þess	  hver	  félagsleg	  staða	  þeirra	  og	  líðan	  
var.	   Rannsóknin	   var	   eigindleg	   viðtalsrannsókn,	   byggð	   á	   viðtölum	   við	   sex	  
lykilpersónur	   sem	   tengjast	   börnunum	   beint	   eða	   óbeint	   í	   lífi	   og	   starfi.	  
Viðtölin	  voru	  tekin	  á	  tímabilinu	  frá	  nóvember	  2014	  til	  mars	  2015.	  Leitast	  var	  
við	  að	  hafa	  börnin	  í	  brennidepli	  og	  skoða	  stöðu	  þeirra	  í	  gagnvirkum	  nær-‐	  og	  
millikerfum	  eins	  og	  Bronfenbrenner	  skilgreinir	  þau	  og	  Epstein	  nýtir	   sér.	  Þá	  
var	  horft	  til	  velferðarkenningar	  Roberts	  um	  líðan	  barnanna	  og	  stuðning	  við	  
þau.	   Í	   þessu	   sambandi	   var	   einnig	   leitað	   til	   Maslow	   og	   skrifa	   hans	   um	  
grunnþarfir	   mannsins.	   Leiðarljós	   vinnunnar	   voru	   barnavernd,	   mannúð	   og	  
jafnrétti.	  

Börn	   sem	   eiga	   foreldri	   í	   fangelsi	   eru	   sérlega	   viðkvæmur	   jaðarhópur	   í	  
samfélaginu.	   Aðstæður	   þeirra	   eru	   ólíkar	   því	   sem	   almennt	   þekkist	   hér	   á	  
landi.	  Sennilegt	  er	  að	  börnin	  hvorki	  stæri	  sig	  af	  foreldrinu	  sem	  afplánar	  dóm	  
né	   ræði	   hvar	  það	  er.	   Þau	  eru	   líkleg	   til	   að	  halda	  upplýsingum	  um	   foreldrið	  
leyndum	  og	   leggja	  nokkuð	  á	  sig	  til	  að	  sannleikurinn	  opinberist	  ekki.	  Börnin	  
finna	   fyrir	   létti	   þegar	   þau	   vita	   að	   fullorðnum	  einstaklingum	   sem	  þau	   bera	  
traust	   til	   er	   kunnugt	  um	   leyndarmálið.	  Þá	   fyrst	  eru	  þau	   tilbúin	   til	   að	   ræða	  
aðstæður	  sínar,	  líðan	  og	  gengi	  í	  daglegu	  lífi.	  Börnunum	  er	  gefin	  rödd	  og	  þau	  
geta	  tjáð	  sig	  um	  aðstæður	  sínar.	  

Niðurstöður	   rannsóknarinnar	   gefa	   vísbendingar	   um	   að	   börn	   fanga	   á	  
Íslandi	  upplifi	  reiði,	  skömm	  og	  vanlíðan,	  auk	  þess	  sem	  flestum	  þeirra	  virðist	  
ganga	  illa	  í	  skóla.	  Skiptir	  þá	  litlu	  hvort	  foreldrið	  sem	  sætir	  refsingu	  býr	  með	  
barninu	  eða	  ekki.	  Sum	  þessara	  barna	  búa	  við	  vanrækslu	  og	  illa	  meðferð	  og	  
önnur	  við	  nokkuð	  öryggi.	  Hluti	  þeirra	  þarf	   sjálfur	  að	  sjá	   sér	   farborða	   til	  að	  
uppfylla	  grunnþarfir	  mannsins	  um	  fæði	  og	  klæði.	  Á	  meðan	  svo	  er	  situr	  nám	  
þeirra	   á	   hakanum.	   Öllum	   þessum	   börnum	   þarf	   að	   veita	   sérstaka	   vernd,	  
óháð	  samþykki	  foreldra.	  Rannsakandi	  á	  sjálfur	  erfitt	  með	  að	  fanga	  aðstæður	  
þeirra	   og	   er	   til	   efs	   að	   almennur	   borgari	   geti	   í	   raun	   sett	   sig	   í	   spor	   barna	   í	  
grunnskóla	  sem	  eiga	  foreldri	  í	  fangelsi.	  

Abstract	  

"My	  aim	  in	  life	  is	  to	  avoid	  prison"	  
	  Children	  of	  incarcerated	  parents	  and	  their	  

educational	  achievement	  in	  Icelandic	  compulsory	  schools	  

The	  main	   focus	   of	   this	   research	  was	   to	   see	   how	   children	   of	   incarcerated	  
parents	  do	  in	  an	  Icelandic	  compulsory	  school	  setting.	  At	  the	  same	  time	  the	  
goal	  was	  to	  realize	  the	  kind	  of	  educational	  or	  mental	  support	  these	  children	  
have	  access	  to	  within	  their	  nearest	  community.	  The	  study	  was	  a	  qualitative	  
interview	   study,	   with	   six	   key	   informants	   that	   all	   work	   with	   this	   group,	  
directly	  or	  indirectly,	  either	  in	  everyday	  life	  or	  through	  their	  profession.	  The	  
interviews	   were	   conducted	   during	   the	   period	   from	   November	   2014	   to	  
March	   2015.	   The	   outposts	   of	   the	   study	   were	   the	   child´s	   reciprocal	  
interaction	   within	   the	   micro-‐	   and	   mesosystems	   of	   Bronfenbrenner´s	  
ecological	  systems	  theory	  and	  Roberts	  ABC's	  of	  wellbeing	  theory.	  The	  main	  
perspectives	  were	  child	  protection,	  humanitarian	  views	  and	  equality	  for	  all.	  

Children	   of	   incarcerated	   parents	   are	   a	   particularly	   vulnerable	   and	  
marginalized	   group	   in	   contemporary	   society.	  Generally	   it	   can	  be	   assumed	  
that	   their	   living	   conditions	   are	   different	   from	   the	   conditions	   of	   ordinary	  
citizens	   in	   Iceland.	   These	   children	   are	   likely	   to	   be	   neither	   proud	   of	   the	  
parent	   serving	   a	   sentence	   nor	   do	   they	   talk	   about	   it.	   They	   preserve	  
information	  about	   the	  parent	  and	  go	   to	   lengths	   to	  keep	   the	   truth	  hidden.	  
The	  children	  feel	  relieved	  knowing	  that	  persons	  closely	  associated	  to	  them	  
are	   familiar	   with	   their	   conditions.	   Then	   the	   children	   can	   begin	   to	   discuss	  
their	   situation,	   feelings	   and	   wellbeing	   in	   everyday	   life.	   This	   gives	   them	   a	  
voice	  and	  an	  opportunity	  to	  express	  themselves	  about	  it.	  

The	   findings	   indicate	   that	   children	   of	   prisoners	   in	   Iceland	   experience	  
anger,	   shame	  and	  discomfort	   and	  most	  of	   them	  have	   learning	  difficulties.	  
Some	  children	  of	  incarcerated	  parents	  live	  in	  neglect	  and	  maltreatment	  and	  
others	  in	  a	  fairly	  secure	  situation.	  A	  part	  of	  these	  children	  need	  to	  be	  self-‐
supportive	   in	   order	   to	   meet	   human	   basic	   needs	   of	   food,	   clothing	   and	  
shelter.	  At	  the	  same	  time	  their	  educational	  needs	  cannot	  be	  in	  the	  forefront	  
of	   their	   lives.	  All	   these	   children	  deserve	  protection,	   regardless	  of	  parental	  
consent.	   I	   find	   it	  difficult	   to	  capture	  the	  situation	  these	  children	   live	   in.	  At	  
the	  same	  time	  I	  have	  doubts	  that	  civilians	  of	  todays	  society	  can	  actually	  put	  
themselves	  in	  the	  shoes	  of	  children	  who	  have	  a	  parent	  in	  prison.	  



 

7 

Efnisyfirlit	  

Formáli	  ...........................................................................................................	  3	  
Ágrip	  ...............................................................................................................	  5	  
Abstract	  ..........................................................................................................	  6	  
Myndaskrá	  .....................................................................................................	  9	  
Töfluskrá	  .........................................................................................................	  9	  
1	   Inngangur	  ................................................................................................	  11	  
2	   Hvaða	  viðfangsefni	  voru	  rannsökuð?	  ......................................................	  13	  

2.1	   Bakgrunnur	  –	  Hvað	  segir	  fólkið	  á	  vettvangi?	  ...................................	  13	  
2.1.1	   Forrannsókn	  rannsakanda	  .....................................................	  13	  
2.1.2	   Saga	  fanga	  .............................................................................	  16	  
2.1.3	   Samfélagslegar	  aðstæður	  fanga	  ............................................	  17	  

2.2	   Staða	  þekkingar	  ...............................................................................	  19	  
2.3	   Markmið	  ..........................................................................................	  20	  
2.4	   Rannsóknarspurningar	  ....................................................................	  20	  

3	   Grundvallarhugtök	  og	  lagarammar	  .........................................................	  25	  
3.1	   Lög	  og	  alþjóðasáttmálar	  ..................................................................	  25	  
3.2	   Barnavernd	  ......................................................................................	  27	  
3.3	   Fangi	   28	  
3.4	   Fjölskyldan	  .......................................................................................	  29	  
3.5	   Forvörn	  ............................................................................................	  31	  
3.6	   Námsgengi	  .......................................................................................	  32	  
3.7	   Seigla	  32	  
3.8	   Stimplun	  ..........................................................................................	  33	  
3.9	   Streita	  ..............................................................................................	  35	  
3.10	  Stuðningur	  í	  grunnskóla	  ..................................................................	  35	  
3.11	  Valdefling	  .........................................................................................	  37	  

4	   Kenningar	  um	  stöðu	  barna	  ......................................................................	  39	  
4.1	   Vistkerfiskenning	  Bronfenbrenner	  ..................................................	  39	  
4.2	   Kenning	  Roberts	  um	  vellíðan	  barna	  ................................................	  43	  
4.3	   Kenning	  Ungar	  um	  seiglu	  og	  þroska	  ................................................	  46	  



 

8 

4.4	   Barnavernd	  og	  velferð	  .....................................................................	  47	  
4.5	   Lýðræði	  í	  grunnskóla	  og	  börn	  fanga	  ................................................	  49	  
4.6	   Skólinn,	  heimilið	  og	  barnavernd	  ......................................................	  50	  
4.7	   Skólinn	  og	  forvörn	  ...........................................................................	  54	  

5	   Rannsóknaraðferð	  ...................................................................................	  57	  
5.1	   Siðferðileg	  álitamál	  ..........................................................................	  58	  
5.2	   Þátttakendur	  ....................................................................................	  59	  
5.3	   Viðtöl	  og	  gagnöflun	  .........................................................................	  60	  
5.4	   Úrvinnsla	  ..........................................................................................	  62	  

5.4.1	   Afritun	  ...................................................................................	  63	  
5.4.2	   Greining	  gagna	  ......................................................................	  63	  
5.4.3	   Túlkun	  ....................................................................................	  64	  

5.5	   Trúverðugleiki	  og	  takmörkun	  ..........................................................	  64	  
6	   Niðurstöður	  viðtala	  .................................................................................	  67	  

6.1	   Börnin	  ..............................................................................................	  67	  
6.2	   Staða	  barnsins	  .................................................................................	  71	  

6.2.1	   Fjölskylda	  barnsins	  ................................................................	  72	  
6.2.2	   Grunnþarfir	  barnsins	  .............................................................	  76	  
6.2.3	   Líðan	  barnsins	  .......................................................................	  79	  
6.2.4	   Skólakerfið	  og	  barnið	  ............................................................	  81	  
6.2.5	   Stuðningur	  við	  barnið	  ............................................................	  83	  

6.3	   Gildi	  niðurstaðna	  .............................................................................	  88	  
7	   Umræða	  ..................................................................................................	  89	  

7.1	   Álag	  á	  barnið	  ....................................................................................	  90	  
7.2	   Að	  styrkja	  barnið	  .............................................................................	  91	  
7.3	   Valdefling	  og	  barnið	  ........................................................................	  93	  
7.4	   Námsgengi	  og	  barnið	  .......................................................................	  94	  
7.5	   Samantekt	  .......................................................................................	  96	  
7.6	   Börn	  „hvítflibbafanga“	  .....................................................................	  98	  
7.7	   Börn	  sem	  burðast	  með	  leyndarmál	  .................................................	  99	  

8	   Lokaorð	  .................................................................................................	  101	  
Heimildaskrá	  ...............................................................................................	  103	  
Viðauki	  1.	  Spurningalisti	  til	  fanga	  ...............................................................	  115	  
Viðauki	  2.	  Afritunartákn	  .............................................................................	  119	  



 

9 

Viðauki	  3.	  Þagnarheit	  rannsakanda	  ............................................................	  121	  
Viðauki	  4.	  Upplýst	  samþykki	  fyrir	  þátttöku	  í	  rannsókn	  ..............................	  123	  
Viðauki	  5.	  Viðtalsrammi;	  starfsmaður	  Stormaskóla	  ...................................	  125	  
Viðauki	  6.	  Viðtalsrammi;	  starfsmaður	  Lygnuskóla	  .....................................	  127	  
Viðauki	  7.	  Viðtalsrammi;	  starfsmaður	  Austurskóla	  ....................................	  129	  
Viðauki	  8.	  Viðtalsrammi;	  skyldmenni	  fanga	  ...............................................	  131	  
Viðauki	  9.	  Viðtalsrammi;	  Margrét	  Frímannsdóttir	  fangelsisstjóri	  ..............	  135	  

Viðauki	  10.	  Viðtalsrammi;	  Steinunn	  Bergmann,	  félagsráðgjafi	  hjá	  
Barnaverndarstofu	  ................................................................................	  139	  

Myndaskrá	  

Mynd	  1.	  Bronfenbrenner	  og	  vistkerfin	  sem	  umlykja	  barnið.	  .......................	  40	  
Mynd	  2.	  Epstein	  og	  áhrifasviðin	  í	  nær-‐	  og	  millikerfum.	  ...............................	  42	  
Mynd	  3.	  Velferðarkenning	  Roberts.	  .............................................................	  44	  
Mynd	  4.	  Þarfapíramídi	  Maslow.	  ...................................................................	  45	  

Töfluskrá	  

Tafla	  1.	  Fjórþætt	  vinnulíkan	  í	  barnaverndarstarfi	  ........................................	  52	  
Tafla	  2.	  Félagsleg	  staða	  barna	  sem	  eiga	  foreldri	  í	  fangelsi.	  ..........................	  70	  
Tafla	  3.	  Þemu	  rannsóknar	  og	  orð	  viðmælenda	  um	  viðfangsefnið.	  ...............	  71	  

	  





 

11 

1 Inngangur	  

Með	  þessu	  riti	  leggur	  höfundur	  fram	  eigindlega	  viðtalsrannsókn	  til	  fullnaðar	  
á	  meistaragráðu,	  MA-‐gráðu,	  við	  Menntavísindasvið	  Háskóla	  Íslands.	  

Tilgangurinn	  var	  að	  varpa	  ljósi	  á	  námsgengi	  barna	  í	  grunnskóla	  á	  Íslandi	  sem	  
eiga	  foreldri	  í	  fangelsi.	  Með	  námsgengi	  er	  átt	  við	  möguleikana	  sem	  börnin	  telja	  
sig	   hafa	   til	   að	   ná	   skilgreindum	   árangri	   í	   námi	   og	   svo	   hvort	   þau	   athafna	   sig	   í	  
samræmi	  við	  þá	  (Hjalti	  Jón	  Sveinsson	  og	  Rúnar	  Sigþórsson,	  2012,	  bls.	  93).	  Tekin	  
voru	   viðtöl	   við	   aðila	   sem	   unnið	   hafa	   með	   þessum	   hópi	   barna	   og/eða	   með	  
foreldrum	   þeirra,	   ýmist	   sem	   sérfræðingar	   eða	   ættmenni.	   Rætt	   var	   við	  
sérfræðinga	   innan	   grunnskóla	   sem	   vinna	  með	   eða	   hafa	   unnið	   með	   börnum	  
sem	  eiga	  foreldri	  sem	  afplánar	  dóm.	  Þá	  var	  rætt	  við	  starfsmann	  Barnaverndar-‐
stofu	  og	  fangelsisstjóra.	  Í	  þessum	  viðtölum	  var	  leitað	  svara	  við	  spurningum	  sem	  
lúta	   að	   námsgengi	   þessara	   barna	   í	   þeim	   tilgangi	   að	   fá	   einhvers	   konar	   sýn	   á	  
málefnið.	  Vinnuheiti	  rannsóknarinnar	  var:	  

• Námsgengi	  barna	  í	  grunnskóla	  á	  Íslandi	  sem	  eiga	  foreldri	  í	  fangelsi	  	  

Rannsókn	   þessi	   var	   unnin	   út	   frá	   sjónarmiðum	   barnaverndar,	   jafnréttis	   og	  
mannúðar,	   líkt	  og	  núgildandi	   lög	  um	  grunnskóla	  (nr.	  91/2008)	  kveða	  á	  um.	  
Reyndar	  má	   líta	   svo	   á	   að	   þessi	   sjónarmið	   eigi	   að	   vera	   leiðarljós	   allra	   sem	  
vinna	  að	  rannsóknum	  með	  börnum	  og	  sinna	  skrifum	  um	  þau.	  

Á	   undanförnum	   árum	   hefur	   röddum	   barna	   verið	   gert	   æ	   hærra	   undir	  
höfði	  í	  skólum	  landsins	  og	  þjóðfélaginu	  öllu.	  Það	  má	  að	  hluta	  til	  þakka	  tilurð	  
Barnasáttmála	  Sameinuðu	  þjóðanna	   frá	  1989	   sem	   lögfestur	   var	  á	  Alþingi	   í	  
febrúar	   2013.	   Þar	   með	   kom	   endanleg	   staðfesting	   á	   sáttmálanum	   hér	   á	  
landi.	  Hann	  kallar	   á	   að	  öll	   börn	  hafi	   rödd	   í	   lýðræðislegu	   samfélagi.	   Því	  má	  
ætla	  að	  raddir	  ólíkra	  hópa	  barna	  verði	  meira	  áberandi	  í	  framtíðinni.	  Á	  sama	  
tíma	  má	  segja	  að	  það	  sé	  hlutverk	  hinna	  fullorðnu	  að	  vera	  leiðandi	  og	  leyfa	  
röddum	   þeirra	   að	   hljóma.	   Telja	   má	   að	   mörgum	   finnist	   leik-‐,	   grunn-‐	   og	  
framhaldsskólar	   á	   Íslandi	   vel	   fallnir	   til	   þess.	   Í	   Aðalnámskrá	   grunnskóla	   frá	  
2011	   má	   finna	   núverandi	   menntastefnu.	   Hún	   er	   reist	   á	   sex	   grunnþáttum	  
menntunar	   sem	   fela	   í	   sér	   að	   ala	   með	   öllum	   börnum	   læsi,	   sjálfbærni	   í	  
hugsun,	   heilbrigða	   lífshætti	   og	   velferð,	   lýðræðisleg	   vinnubrögð	   og	  
mannréttindi	   til	   handa	   öllum,	   jafnrétti	   allra	   og	   skapandi	   hugsun	  
(Aðalnámskrá	  grunnskóla	  -‐	  Almennur	  hluti,	  2011,	  bls.	  16).	  Bent	  hefur	  verið	  á	  

að	  grunnþættirnir	   geti	   verið	  verndandi	  afl	   við	  umönnun	  og	  uppeldi	  barna,	  
bæði	  innan	  skólans	  og	  utan.	  

Á	   sama	   tíma	  og	   aðallega	  er	   hugað	  að	   velferð	  barna	   sem	  eiga	   foreldri	   í	  
fangelsi	   í	   þessari	   rannsókn	   er	   rétt	   að	   líta	   til	   ungra	   systkina	   fanga.	   Í	  
rannsóknarviðtölunum	  höfðu	  nokkrir	  viðmælendur	  sérstaklega	  orð	  á	  því	  að	  
nauðsynlegt	  væri	  að	  muna	  eftir	  þeim.	  Rætt	  var	  um	  að	  þessir	  einstaklingar	  
gleymdust	   gjarnan	   þegar	   unnið	   væri	   með	   föngum	   og	   nánustu	  
aðstandendum	   þeirra.	   Sýnt	   hefur	   verið	   fram	   á	   að	   ung	   systkini	   fanga	   þrói	  
með	   sér	   sams	   konar	   varnarviðbrögð	   og	   börn	   þeirra.	   Hér	   má	   nefna	   þætti	  
eins	  og	  skömm,	  reiði	  og	  vanlíðan.	  Hér	  er	  því	  gengið	  út	  frá	  því	  að	  börn	  fanga	  
og	   ung	   systkini	   þeirra	   eigi	   margt	   sameiginlegt	   með	   öðrum	   börnum	   í	  
viðkvæmri	   félagslegri	   stöðu.	   Í	   íslenskum	  barnaverndarlögum	   (nr.	   80/2002)	  
er	  litið	  til	  barna	  sem	  einstaklinga	  allt	  að	  18	  ára	  að	  aldri,	  og	  verður	  stuðst	  við	  
þá	  skilgreiningu	  hér.	  Útgangspunktur	  í	  þessari	  rannsókn	  var	  að	  barnið	  þekkti	  
foreldrið	  sem	  fer/fór	  í	  fangelsi	  og	  í	  öllum	  tilfellum	  var	  um	  föður	  að	  ræða.	  
Grundvallarhugtök	  sem	  unnið	  verður	  með	  í	  rannsókninni	  eru:	  

Barnavernd	  -‐	  fangi	  -‐	  fjölskylda	  -‐	  forvörn	  -‐	  námsgengi	  -‐	  seigla	  -‐	  stimplun	  -‐	  
streita	  -‐	  stuðningur	  í	  grunnskóla	  -‐	  valdefling.

2 Hvaða	  viðfangsefni	  voru	  rannsökuð?	  

Líkt	  og	  rakið	  hefur	  verið	  hér	  að	  framan	  var	  viðfangsefnið	  námsgengi	  barna	  í	  
grunnskóla	   á	   Íslandi	   sem	   eiga	   foreldri	   í	   fangelsi.	   Þó	   áherslan	   hafi	   fyrst	   og	  
fremst	   verið	   á	   námsgengi	   þessara	   barna	   var	   óhjákvæmilegt	   annað	   en	   að	  
horfa	   til	   félagslegrar	   stöðu	  þeirra	  á	  sama	  tíma.	  Til	  að	  auðvelda	  sýn	  á	  hana	  
var	  stuðst	  við	  vistkerfiskenningu	  Bronfenbrenner	  og	  var	  nær-‐	  og	  millikerfið	  
sérstaklega	  skoðað	  (Berns,	  2004,	  bls.	  14-‐17)	  um	  leið	  og	  litið	  var	  til	  stofnana-‐	  
og	  lýðkerfisins.	  Þá	  var	  lögð	  áhersla	  á	  að	  skoða	  seiglu	  barnanna	  og	  leiðir	  til	  að	  
valdefla	  þau	  til	  framtíðar	  með	  velferð	  þeirra	  í	  huga.	  

2.1 Bakgrunnur	  –	  Hvað	  segir	  fólkið	  á	  vettvangi?	  

Til	  að	  varpa	  ljósi	  á	  þá	  mynd	  sem	  dregin	  er	  upp	  í	  rannsókninni	  af	  föngum	  og	  
börnum	  þeirra	  er	  mikilvægt	  að	  skýra	  frá	  samfélagslegri	  stöðu	  fangans	  og	  því	  
sem	  fólkið	  á	  vettvangi	  segir	  um	  hann.	  

Hér	  verður	  fyrst	  horft	  til	  sögu	  Sævars	  Marínós	  Ciesielski	  sem	  margsinnis	  
var	  dæmdur,	  sekur	  eða	  saklaus,	  til	  fangavistar	  fyrir	  smærri	  og	  stærri	  afbrot.	  
Þá	   fléttast	   saman	  þrjú	   viðtöl	   við	   fólk	   á	   vettvangi	   sem	  allt	   þekkir	  mál	   hans	  
vel.	  Öll	  viðtölin	  tók	  rannsakandi	  þegar	  hann	  vann	  að	  forrannsókn	  sinni	  árið	  
2013.	   Viðtalið	   við	   Þráinn	   Bj.	   Farestveit	   framkvæmdastjóra	   Verndar-‐
fangahjálpar	   birtist	   í	   tímariti	   þeirra.	   Viðtalið	   við	  Margréti	   Frímannsdóttur,	  
fangelsisstjóra	   á	   Litla-‐Hrauni,	   birtist	   í	   tímaritinu	  Nýtt	   líf	   snemma	  árs	   2013.	  
Inn	   í	   þessa	   frásögn	   eru	   sett	   minningabrot	   og	   frásagnir	   einstaklinga	   sem	  
beint	   eða	   óbeint	   koma	   að	   eða	   hafa	   komið	   að	   vettvangnum,	   til	   dæmis	   í	  
gegnum	  rannsóknir	  eða	  persónuleg	  tengsl	  við	  fanga.	  

2.1.1 Forrannsókn	  rannsakanda	  

Vorið	  2013	  vann	  rannsakandi	  eigindlega	  viðtalsrannsókn	  um	  stjórnsýslulega	  
stöðu	  barna	  sem	  eiga	  foreldri	   í	  fangelsi	  hér	  á	  landi.	  Rannsóknin	  var	  unnin	  í	  
námskeiðinu	   Eigindleg	   aðferðafræði	   I,	   sem	   er	   10	   eininga	   námskeið	   á	  
Menntavísindasviði	   Háskóla	   Íslands	   í	   umsjón	   dr.	   Guðrúnar	   Kristinsdóttur	  
prófessors.	  Lagt	  var	  upp	  með	  að	  hún	  væri	  forrannsókn	  þessarar	  rannsóknar.	  
Tilgangurinn	   var	   að	   skoða	   stjórnsýslulega	   stöðu	   barnanna.	   Horft	   var	   til	  
vistkerfiskenningar	   Bronfenbrenner	   og	   stöðu	   barnsins	   í	   henni	   og	   til	  
kenningar	   Epstein	  um	  menningarheima	  þess.	   Talið	   var	   að	  báðar	  hverfðust	  
þessar	   kenningar	   í	   viðhorfum	   póstmódernismans	   um	   einstaklingsvæðingu	  

samtímans.	  Með	  því	  að	  skoða	  stöðu	  barnsins	  í	  þeim	  var	  hægt	  að	  átta	  sig	  á	  
stöðu	  þess	  innan	  stjórnsýslunnar	  og	  hvernig	  unnt	  væri	  að	  styðja	  við	  það	  þar.	  

Til	   að	   öðlast	   skýra	   sýn	   á	   stöðu	   barnsins	   innan	   stjórnsýslunnar	   var	   rætt	  
við	  fjóra	  einstaklinga	  sem	  allt	  er	  fagfólk	  hjá	  opinberum	  stofnunum	  og	  kemur	  
ýmist	  að	  vinnu	  með	  börnum	  í	   jaðarhópum	  samfélagsins	  eða	  að	  vinnu	  með	  
föngum.	   Fyrst	   var	   rætt	   við	   séra	   Hrein	   Hákonarson,	   fangaprest.	   Hann	   gaf	  
rannsakanda	   góða	  mynd	   af	   föngum	  og	   benti	   á	   að	   í	   sínu	   starfi	   ræddu	  þeir	  
sjaldan	  við	  hann	  um	  börnin	  sín.	  Hann	  gat	  þó	  rakið	  dæmi	  þar	  sem	  fangi	  hafði	  
beðið	   hann	   að	   ræða	   við	   kennara	   barns	   síns	   um	   félagslega	   stöðu	   hans	  
(munnleg	   heimild,	   11.	   febrúar	   2013).	   Eftir	   að	   hafa	   rætt	   við	   fangaprestinn	  
var	   rætt	   við	   fjóra	   félagsráðgjafa,	   allt	   konur.	   Ein	   þeirra	   starfaði	   hjá	  
Fangelsismálastofnun,	   tvær	   hjá	   Barnavernd	   Reykjavíkur	   og	   ein	   hjá	  
Barnaverndarstofu.	   Allar	   styrktu	   þær	   myndina	   sem	   fangaprestur	   hafði	  
dregið	  upp	  um	  hljóðu	  börnin	  sem	  fáir	  vissu	  um.	  Allan	  rannsóknartímann	  var	  
annarra	  gagna	  aflað	  með	  fjölbreytilegum	  hætti,	  til	  dæmis	  með	  því	  að	  horfa	  
á	   sjónvarpsviðtöl	   við	   fanga	   og	   aðstandendur	   þeirra,	   með	   lestri	   bóka	   og	  
ritrýndra	   greina	   um	   málefni	   fanga,	   og	   með	   lestri	   greina	   og	   viðtala	   úr	  
dagblöðum	  og	  tímaritum.	  

Lagt	  var	  af	  stað	  með	  þá	  tilgátu	  að	  börn	  sem	  ættu	  foreldri	  í	  fangelsi	  fengju	  
bæði	   náms-‐	   og	   félagslegan	   stuðning	   frá	   stjórnvöldum.	   Niðurstöður	  
forrannsóknar	  sýndu	  að	  stuðningurinn	  var	  hvorki	  kerfisbundinn	  né	  skilyrtur.	  
Í	   ljós	  kom	  að	  vonlaust	  var	  að	  nálgast	  upplýsingar	  um	  það	  hvaða	  börn	  ættu	  
foreldri	  í	  fangelsi.	  Ástæðan	  er	  fyrst	  og	  síðast	  sú	  að	  þegar	  einstaklingur	  hefur	  
afplánun	   er	   honum	   í	   sjálfsvald	   sett	   að	   gefa	   upplýsingar	   um	   börn	   sín	   eða	  
nánustu	   aðstandendur	   (Berglind	   Ósk	   Filippíudóttir,	   munnleg	   heimild,	   20.	  
febrúar	  2013).	  Hann	  afplánar	  dóm	  sinn	  sem	  einstaklingur	  og	  er	  ekki	  álitinn	  
hluti	  af	  fjölskyldu	  í	  augum	  Fangelsismálastofnunar.	  

Árið	  2010	  höfðu	  barnaverndarnefndir	  afskipti	  af	  53	  börnum	  af	  hverjum	  
1000.	  Í	  tæpum	  helmingi	  tilfella	  var	  um	  ný	  mál	  að	  ræða	  (Barnaverndarstofa,	  
2012,	   bls.	   121).	   Velta	   má	   fyrir	   sér	   hve	   mörg	   þessara	   barna	   eigi	   foreldri	   í	  
fangelsi.	   Steinunn	  Bergmann,	   félagsráðgjafi	  hjá	  Barnaverndarstofu,	  benti	  á	  
að	   barnaverndaryfirvöld	   þyrftu	   að	   vaka	   sérstaklega	   yfir	   velferð	   þessara	  
barna	   því	   þau	   ættu	   á	   hættu	   að	   lenda	   í	   gildrum	   fátæktar	   og	   afbrota	   í	  
framtíðinni	  ef	  ekki	  væri	  brugðist	  við	  með	  stuðningi.	  Hún	  taldi	  að	  ákjósanlegt	  
væri	  að	  bjóða	  foreldrinu	  sem	  eftir	  situr	  með	  barnið	  í	  viðtal	  til	  félagsráðgjafa	  
hjá	  Fangelsismálastofnun	  eða	  Félagsþjónustu	  sveitarfélaga	  þannig	  að	  hægt	  
væri	  að	  ræða	  þá	  stöðu	  sem	  upp	  væri	  komin	   í	   fjölskyldunni.	  Huga	  þyrfti	  að	  
því	   hvernig	   haga	  ætti	   hlutunum	   þegar	   annað	   foreldrið	   sæti	   í	   afplánun	   og	  
hvernig	  ætti	  að	  segja	  barninu	  frá	  félagslegri	  stöðu	  þess	  sem	  væri	  í	  fangelsi.	  

Þá	   þyrfti	   að	   huga	   að	   samskiptum	  og	   umgengni	   barnsins	   við	   foreldrið	   sem	  
situr	  inni.	  Ef	  í	   ljós	  kæmi	  í	  viðtali	  sem	  þessu	  til	  dæmis	  að	  foreldrið	  væri	  ekki	  
fært	  um	  að	  tryggja	  hagsmuni	  barnsins	  að	  þá	  þyrfti	  að	   tilkynna	  barnavernd	  
það	  (Steinunn	  Bergmann,	  munnleg	  heimild,	  5.	  mars	  2013).	  

Hér	   á	   landi	   eru	   að	   jafnaði	   á	   milli	   150	   og	   170	   einstaklingar	   í	   fangelsi.	  
Karlar	  eru	  langstærsti	  hluti	  fanga	  en	  meðaltalsfjöldi	  kvenfanga	  er	  um	  fimm	  
til	  sjö	  á	  ári,	  þegar	  horft	  er	  til	  undanfarinna	  fimm	  ára	  (Fangelsismálastofnun	  
ríkisins,	  2012a).	  Páll	  Winkel	  fangelsismálastjóri	  (2014)	  sagði	  í	  viðtali	  að	  hér	  á	  
landi	   væru	   á	   hverjum	   tíma	   frá	   engum	   og	   upp	   í	   sextán	   kvenfangar	   í	  
fangelsum	  landsins.	  

Hvergi	   eru	   til	   opinberar	   upplýsingar	   hér	   á	   landi	   um	   þau	   börn	   sem	   eiga	  
foreldri	  í	  fangelsi	  hverju	  sinni.	  Það	  er	  alfarið	  í	  höndum	  aðstandenda	  barnsins	  að	  
láta	  kennara	  þess	  vita	  af	  því	  að	  foreldrið	  sé	  í	  fangelsi.	  Stundum	  er	  það	  gert	  og	  
stundum	  ekki.	  Þetta	  er	  svipað	  ástand	  og	  kemur	  fram	  í	  niðurstöðum	  rannsóknar	  
um	  upphaf	  afplánunar	  í	  Finnlandi.	   Í	  gagnagrunni	  fangelsismála	  þar	   í	   landi	  sást	  
að	  í	  október	  2007	  létu	  27%	  fanga	  á	  þeim	  tíma	  vita	  af	  börnum	  á	  þeirra	  forræði	  í	  
innkomuskýrslu.	  Á	  móti	  völdu	  73%	  fanga	  að	  gera	  það	  ekki	   (Enroos,	  2011,	  bls.	  
14).	  Velta	  má	  fyrir	  sér	  hversu	  margir	  þeirra	  áttu	  börn	  á	  þeim	  tíma.	  Á	  sama	  hátt	  
var	  leitað	  til	  kvenna	  í	  fangelsi	  þar	  í	  landi	  og	  þær	  beðnar	  um	  að	  segja	  frá	  börnum	  
á	  sínu	  framfæri.	  Í	  ljós	  kom	  að	  69%	  þeirra	  sem	  svöruðu	  voru	  í	  þeim	  hópi	  (Enroos,	  
2011,	  bls.	  14).	  Á	  árunum	  2000-‐2006	  dvöldu	  100	  börn	   í	   fangelsum	   í	   Finnlandi	  
með	  foreldri	  sínu	  (Enroos,	  2013,	  bls.	  7).	  

Með	  tölur	  frá	  Finnlandi	  í	  huga	  má	  varlega	  áætla	  að	  um	  þriðjungur	  fanga	  
hér	   á	   landi	   eigi	   að	   minnsta	   kosti	   eitt	   barn.	   Almennt	   má	   segja	   að	   flestir	  
eignist	   börn	   á	   aldrinum	   frá	   tvítugu	   til	   fimmtugs.	   Tölur	   Fangelsismála-‐
stofnunar	  ríkisins	  frá	  2001-‐2010	  sýna	  að	  rúmur	  helmingur	  fanga	  hér	  á	  landi	  
er	   á	   aldrinum	   frá	   21-‐30	   ára	   og	   rúmur	   þriðjungur	   þeirra	   er	   31-‐50	   ára	  
(Fangelsismálastofnun	  ríkisins,	  e.d.).	  Því	  má	  reikna	  með	  að	  hér	  á	  landi	  séu	  á	  
hverjum	  tíma	  á	  milli	  50-‐70	  börn	  yngri	  en	  18	  ára	  sem	  eiga	  foreldri	  í	  fangelsi.	  
Stærsti	  hluti	  fanga	  sætir	  stuttri	  afplánun	  sem	  varir	   í	  eitt	  ár	  eða	  skemur,	  þó	  
að	  fimmtungur	  þeirra	  sitji	   lengur	  inni	  (Fangelsismálastofnun	  ríkisins,	  2014).	  
Ef	  miðað	  er	  við	  að	  afplánun	  sé	  að	  meðaltali	  fjórir	  mánuðir	  má	  varlega	  áætla	  
að	  fangelsun	  snerti	  beint	  um	  200	  börn	  á	  ári.	  Þegar	  barn	  missir	  foreldri	  sitt	  í	  
fangelsi	  rofnar	  fjölskyldan.	  Við	  það	  skapast	  tómarúm	  og	  togstreita	  myndast	  
hjá	  einstökum	  meðlimum	  hennar	  sem	  allir	  leita	  að	  nýju	  jafnvægi.	  Barn	  sem	  
missir	   foreldri	   í	   fangelsi	   þarf	   stuðning	   frá	   nánasta	   umhverfi,	   nærsam-‐
félaginu.	   Það	   þarf	   stuðning	   frá	   kennara,	   skóla	   og	   heimili.	   Hairston	   (2002)	  
bendir	   á	  mikilvægi	   þess	   að	   stofnanir	   vinni	   saman	   þegar	   kemur	   að	   því	   að	  
styðja	  við	  barn	  sem	  á	  foreldri	  í	  fangelsi.	  Það	  sé	  því	  fyrir	  bestu	  að	  það	  

alist	   upp	   sem	   næst	   foreldrum	   sínum.	   Til	   að	   það	   sé	   mögulegt	   þarf	  
heildrænan	   stuðning	   við	   móður	   eða	   þá	   einstaklinga	   sem	   ala	   önn	   fyrir	  
barninu	   á	   meðan	   foreldrið	   afplánar	   refsingu.	   Þessi	   börn	   eru	   svo	   hljóður	  
hópur	  að	  afar	  fáir	  vita	  af	  eða	  átta	  sig	  á	  honum.	  Á	  meðan	  málum	  er	  þannig	  
háttað	   er	   erfitt	   að	   veita	   börnum	   sem	   eiga	   foreldri	   í	   fangelsi	   á	   Íslandi	  
viðhlítandi	  stuðning	  sem	  þau	  eiga	  þó	  lagalegan	  rétt	  á.	  Þá	  er	  erfitt	  að	  búast	  
við	  að	  skólinn	  og	  nærsamfélagið	  grípi	  inn	  í	  og	  veiti	  hann.	  

2.1.2 Saga	  fanga	  

Sævar	  Marinó	   Ciesielski	   var	   einn	   sakborninga	   í	   Guðmundar-‐	   og	   Geirfinns-‐
málinu.	  Hann	   reyndi	   fyrir	   tíu	   ára	   aldur	   að	   losna	   undan	   oki	   skólans.	   Sævar	  
lifði	  því	  óvenju	  ungur	  mjög	  sjálfstæðu	  lífi	  í	  Reykjavík	  og	  hafði	  engan	  áhuga	  á	  
stofnun	  sem	  særði	  hann,	  niðurlægði	  og	  smáði,	   líkt	  og	  skólinn	  gerði	  (Stefán	  
Unnsteinsson,	   1980,	   bls.	   97-‐98).	   Þó	   hann	   ætti	   heimili	   í	   faðmi	   brotinnar	  
fjölskyldu	   sá	   hann	   sér	   að	   mörgu	   leyti	   sjálfur	   farborða	   frá	   unga	   aldri.	   Í	  
æviminningum	   Sævars	   má	   lesa	   hvernig	   hann	   flæktist	   á	   milli	   skóla	   bæði	  
innan	  borgarmarka	  og	  á	  milli	   landshluta.	  Það	  er	  auðvelt	  að	  skilja	  að	  Sævar	  
og	  vinir	  hans	  hafi	  verið	  auðvelt	  skotmark	  lögreglu	  þegar	  mál	  Guðmundar	  og	  
Geirfinns	  komu	  upp.	  Öll	  æska	  hans	  hafði	  mótað	  álit	  samfélagsins	  á	  honum	  
sem	  afbrotamanni	  og	  aukið	   trú	  á	  að	  hann	  væri	  það.	  Honum	  var	  að	   lokum	  
gefið	  að	  sök	  að	  hafa	  við	  annan	  mann:	  

...	  svipt	  Guðmund	  Einarsson	  og	  Geirfinn	  Einarsson	  lífi,	  í	  báðum	  
tilvikum	  með	  þriðja	  manni	  og	  borið	  rangar	  sakir	  á	  fjóra	  menn,	  
[og	  einnig]	  Sævar	  Marinó	  um	  skjalafals	  og	  smygl	  á	  fíkniefnum.	  
(Innanríkisráðuneytið,	  2013,	  bls.	  26)	  

Vissulega	   liggur	   fyrir	   að	   Sævar	   Marinó	   var	   ekki	   strangheiðarlegur	   í	  
samskiptum	  sínum	  við	  samfélagið.	  Þó	  hann	  hafi	  afplánað	  sína	  dóma,	  sekur	  
og	  saklaus,	  var	  hann	  áfram	  dæmdur	  af	  samfélaginu	  (Erla	  Hlynsdóttir,	  2013).	  
Að	   afplánun	   lokinni	   sýndi	   Sævar	   fádæma	   seiglu	   í	   að	   berjast	   fyrir	   sakleysi	  
sínu	  í	  Guðmundar-‐	  og	  Geirfinnsmálinu	  og	  gegn	  þeim	  órétti	  sem	  hann	  hafði	  
verið	  beittur	  í	  aðdraganda	  dómsins.	  Sævar	  bjó	  í	  Danmörku	  síðustu	  æviár	  sín	  
og	   lést	   þar	   áður	   en	   niðurstöður	   vegna	   endurupptöku	   málsins	   lágu	   fyrir.	  
Óhætt	  er	  að	  segja	  að	  Sævar	  hafi	  alla	  tíð	  verið	  fangi	  ytri	  aðstæðna	  sem	  hann	  
hafði	  litla	  sem	  enga	  stjórn	  á	  og	  takmarkaða	  trú	  á.	  

2.1.3 Samfélagslegar	  aðstæður	  fanga	  

Vernd	  –	  fangahjálp	  hefur	  verið	  starfrækt	  með	  formlegum	  hætti	  hér	  á	   landi	  
frá	   árinu	   1960.	   Séra	   Hreinn	   Hákonarson,	   fangaprestur,	   segir	   í	   annál	   á	  
heimasíðu	  Verndar	  að	  upphaflegt	  markmið	  fangahjálparinnar	  hafi	  verið	  að:	  

…	  aðstoða	  hvern	  þann,	  sem	  tekið	  hefði	  út	  refsingu	  eftir	  dómi.	  
Honum	  skyldi	  hjálpað	  yfir	  byrjunarörðugleikana	  svo	  hann	  gæti	  
aftur	   unnið	   traust	   samfélagsins.	   Þá	   skyldi	   reynt	   að	   útvega	  
honum	  húsnæði	  og	  vinnu.	  Einnig	  höfðu	  samtökin	  það	  markmið	  
að	   ráðinn	   skyldi	   sálfræðingur	   til	   að	   veita	   skjólstæðingum	  
samtakanna	   aðstoð.	   Markmið	   samtakanna	   var	   jafnframt	   að	  
hafa	  áhrif	  á	  almenningsálitið	   föngum	  og	  aðstandendum	  þeirra	  
til	   hagsbóta;	   efla	   og	   auka	   skilning	   á	   högum	   þeirra.	   (Hreinn	   S.	  
Hákonarson,	  e.d.)	  

Fangaprestur	  bendir	  á	  að	  með	  stofnun	  fangahjálparinnar	  hafi	  í	  upphafi	  verið	  
ætlunin	   að	   efla	   og	   auka	   skilning	   á	   högum	   fanga	   og	   hafa	   áhrif	   á	   viðhorf	  
almennings	  til	  þeirra	  hér	  á	  landi.	  Miðað	  við	  almenna	  umræðu	  í	  þjóðfélaginu	  
má	  ætla	  að	  enn	  megi	  gera	  betur.	  Allir	  fangar	  hafa	  verið	  börn	  og	  heyrst	  hefur	  
sú	  skoðun	  að	  fangelsi	  séu	  dýr	  leið	  til	  að	  gera	  vonda	  menn	  verri	  (Erlendur	  S.	  
Baldursson,	  2008).	  Þráinn	  Bj.	  Farestveit,	  framkvæmdastjóri	  Verndar,	  ræðir	  í	  
viðtali	   á	   heimasíðu	   fangahjálparinnar	   að	   hér	   á	   landi	   skorti	   sýn	   og	  
heildarstefnu	   í	  málefnum	  fanga	  og	  þar	  með	  sjúkra	   fíkla.	  Hann	  telur	  að	  um	  
80–90	   prósent	   fanga	   séu	   vímuefnafíklar,	   þó	   að	   opinberar	   tölur	   sýni	   lægra	  
hlutfall	   (Vernd,	   2013).	   Þráinn	   álítur	   að	   stærstur	   hluti	   afbrota	   sem	  
einstaklingar	  eru	  dæmdir	  til	  hér	  á	  landi	  tengist	  notkun	  vímuefna.	  Eina	  leiðin	  
til	  að	  koma	  í	  veg	  fyrir	  afbrot	  sé	  að	  stöðva	  ólöglega	  notkun	  fíkniefna	  og	  bjóða	  
upp	  á	  meðferð	  á	  Vogi	  og	  Staðarfelli	  við	  lok	  afplánunar.	  

Bent	  hefur	  verið	  á	  að	  margir	   fangar	  þurfi	  að	   takast	  á	  við	   félagslegar	  og	  
atferlislegar	  áskoranir	   í	   lífinu.	  Þær	  geta,	  auk	   fíknarinnar	  sem	  Þráinn	  nefnir,	  
falið	  í	  sér	  geðræn	  vandamál,	  óstöðugleika	  í	  búsetu,	  hegðunarvanda,	  ofvirkni	  
með	   athyglisbresti	   (ADHD),	   ofbeldishneigð,	   lesblindu	   og	   fátækt.	   Þessir	  
þættir	  hafa	  allir	  áhrif	  á	  skólagöngu	  einstaklinga	  og	  námsgetu	  þeirra	  (Anni	  G.	  
Haugen,	   2012,	   bls.	   3;	   Vernd,	   2013).	   Þá	   geta	   þeir	   samhliða	   fangelsun	   haft	  
áhrif	   á	   líðan	   barns	   sem	   á	   foreldri	   í	   fangelsi	   (Tasca,	   Turanovic,	   White	   og	  
Rodriguez,	  2014,	  bls.	  157).	  

Bogi	   Ragnarsson	   og	   Helgi	   Gunnlaugsson	   (2007)	   unnu	   að	   rannsókn	   um	  
formlega	   skólagöngu	   fanga	   hér	   á	   landi.	   Hún	   er	   hluti	   af	   samnorrænni	  
rannsókn	   þar	   sem	   menntun	   fanga,	   menntunaraðstæður	   og	   námsáhugi	  
þeirra	   voru	   skoðuð	   í	   víðu	   samhengi	   (Helgi	   Gunnlaugsson	   og	   Bogi	  

Ragnarsson,	  2007,	  bls.	  137).	  Í	  ljós	  kom	  að	  hérlendis	  hafði	  rúmur	  þriðjungur	  
fanga	   ekki	   lokið	   skyldunámi,	   það	   er	   grunnskólagöngu.	   Margrét	  
Frímannsdóttir	   (2013)	   staðfestir	   niðurstöður	   rannsóknarinnar.	   Í	   viðtali	   við	  
tímaritið	  Nýtt	  líf	  sagði	  hún	  um	  fanga:	  

Oft	  er	  þetta	  fólk	  sem	  hefur	  flosnað	  upp	  úr	  skóla	  á	  unga	  aldri	  
og	  hugsanlega	   sér	   enginn	  eftir	   því	   úr	   skólakerfinu.	   (Margrét	  
Frímannsdóttir,	  2013,	  bls.	  47)	  

Hér	  talar	  Margrét	  af	  reynslu.	  Það	  fer	  um	  lesanda	  hrollur	  við	  að	  lesa	  ummæli	  
hennar	  um	  grunnskólann	  og	  fyrrverandi	  nemendur	  hans	  sem	  afplána	  dóma	  
á	   Litla-‐Hrauni.	   Velta	  má	   fyrir	   sér	   hversu	  margir	   þessara	   einstaklinga,	   sem	  
koma	   ungir	   inn	   í	   fangelsi,	   hafi	   átt	   foreldri	   í	   fangelsi	   þegar	   þeir	   voru	   í	  
grunnskóla.	  Er	  hugsanlegt	  að	  veikt	  og	  brotið	  bakland	  styðji	  við	  það	  að	  ungir	  
einstaklingar	   leiðist	   út	   á	   refilstigu	   afbrota	   og	   glæpa?	   Því	   miður	   staðfestir	  
rannsókn	  Helga	  og	  Boga	  þann	  grun.	  Þegar	  Margrét	  er	  spurð	  hvort	  hún	  sjái	  
Litla-‐Hraun	  og	  skólakerfið	  í	  samhengi	  svarar	  hún:	  

Já,	  ég	  geri	  það.	  Ég	  hef	  verið	  með	  stráka	  sem	  eiga	  enga	  góða	  
minningu	   úr	   grunnskóla,	   enga.	   Ég	   er	   ekki	   að	   tala	   um	  
einstaklinga	  sem	  voru	  í	  grunnskóla	  fyrir	  tuttugu	  árum,	  heldur	  
bara	   fyrir	   sjö,	   átta	   árum.	  Við	  höfum	   líka	   vistað	   fimmtán	  ára	  
gömul	  börn	  í	  fangelsum	  ...	  Það	  er	  rosalega	  sárt.	  Þegar	  maður	  
fer	  að	  tala	  við	  barnið,	  kemur	  í	  ljós	  að	  skólagangan	  hefur	  ekki	  
verið	   nein	   og	   viðkomandi	   er	   illa	   læs	   og	   skrifandi.	   (Margrét	  
Frímannsdóttir,	  2013,	  bls.	  47-‐48)	  

Niðurstöður	  Helga	  Gunnlaugssonar	  og	  Boga	  Ragnarssonar	  um	  menntun	  og	  
menntunaraðstæður	  fanga	  sýna	  að	  tæplega	  þriðjungur	  þeirra	  sem	  tóku	  þátt	  
í	   rannsókninni	   sagðist	   eiga	   í	   erfiðleikum	   með	   lestur	   og	   skrift,	   og	   rúmur	  
helmingur	   átti	   í	   erfiðleikum	  með	   stærðfræði	   (2007,	   bls.	   143).	  Ætla	  má	   að	  
þetta	  séu	  einstaklingar	  í	  svipaðri	  félagslegri	  og	  námslegri	  stöðu	  og	  Margrét	  
Frímannsdóttir	  talar	  um.	  Það	  er	  því	  ljóst,	  bæði	  af	  innlendum	  rannsóknum	  og	  
því	  sem	  fólk	  á	  vettvangi	  segir,	  að	  skólaganga	  fanga	  er	  almennt	  dræm.	  

Í	   starfi	   rannsakanda	   sem	   kennari	   heyrist	   reglulega	   talað	   um	   að	  
félagslegur	   arfur	   vegna	   sértækra	   námserfiðleika	   yfirfærist	   á	  milli	   kynslóða	  
(e.	  intergenerational	  transmission).	  Með	  þessu	  er	  átt	  við	  að	  ef	  foreldri	  hefur	  
átt	  í	  erfiðleikum	  með	  lestur	  eða	  stærðfræði	  eru	  nokkrar	  líkur	  á	  að	  barn	  þess	  
eigi	  við	  sams	  konar	  vanda	  að	  stríða	  í	  námi.	  Þegar	  litið	  er	  til	  orða	  Margrétar	  
og	  niðurstaðna	  rannsókna	  Helga	  og	  Boga	  má	  vel	   ímynda	  sér	  að	  börn	  fanga	  
eigi	   erfitt	   uppdráttar	   í	   grunnskóla	   og	   streði	   við	   námið,	   líkt	   og	   foreldrar	  
þeirra	   gerðu.	   Mögulega	   hafa	   þessi	   börn	   stuðning	   í	   grunnskólanum	   vegna	  

þessara	   erfiðleika	   en	   ekki	   vegna	   félagslegrar	   stöðu.	   Svo	   getur	   einnig	   verið	  
að	  þau	  hafi	  hann	  ekki.	  Þráinn	  Bj.	  Farestveit	  (Vernd,	  2013)	  bendir	  á	  að	  fangar	  
eigi	  sér	  fáa	  málsvara	  í	  samfélaginu	  og	  hann	  kallar	  eftir	  aðgerðum	  bæði	  fyrir	  
þá	   og	   fjölskyldur	   þeirra.	   Þá	   bendir	   hann	   á	   að	   nú	   til	   dags	   gæti	   fordóma	  
gagnvart	  minnihlutahópum	   í	   samfélaginu,	  og	   tilheyra	   fangar	  og	   fjölskyldur	  
þeirra	  þeim	  hópi.	  

2.2 Staða	  þekkingar	  

Með	  þessari	  rannsókn	  er	  leitast	  við	  að	  bæta	  nýrri	  þekkingu	  við	  efni	  sem	  lítið	  
er	   vitað	   um.	   Rannsóknir	   hafa	   einnig	   sýnt	   að	   nokkur	   hluti	   fanga,	   tæplega	  
þriðjungur,	   hefur	   ekki	   lokið	   grunnskólanámi	   (Bogi	   Ragnarsson	   og	   Helgi	  
Gunnlaugsson,	   2007,	   bls.	   2-‐3,	   22;	   Fangelsismálastofnun	   ríkisins,	   2004,	   bls.	  
54)	   og	   að	   brottfall	   úr	   námi	   sé	   mikið	   á	   milli	   grunn-‐	   og	   framhaldsskólans.	  
Vegna	  þessa	  er	   sérlega	  mikilvægt	  að	  huga	  mjög	  vel	   að	  námi	  einstaklinga	   í	  
áhættuhópum	   á	   framhaldsskólastigi	   (Helgi	   Gunnlaugsson	   og	   Bogi	  
Ragnarsson,	  2007,	  bls.	  141).	  

Nýleg	  innlend	  rannsókn	  bendir	  til	  að	  börn	  fanga	  séu	  í	  áhættuhópi	  meðal	  
annars	   vegna	   þess	   að	   félagslegt	   bakland	   þeirra	   sé	   afar	   veikt	   (Helgi	  
Gunnlaugsson,	   2010).	   Í	   Ársskýrslu	   Fangelsismálastofnunar	   ríkisins	   (2004,	  
bls.	   54)	   kemur	   fram	  að	   rúmlega	  helmingur	   foreldra	   fanga	  býr	  ekki	   saman.	  
Þetta	   veikir	   líklega	   félagslegt	   bakland	   þeirra.	   Þrátt	   fyrir	   það	   benda	   Rutter	  
(1990),	  Werner	  og	  Smith	  (1982,	  1992)	  á	  að	  þol	  margra	  barna	  gegn	  daglegu	  
mótlæti	  sé	  mikið	  (Guðrún	  Kristinsdóttir,	  2014,	  bls.	  48).	  Því	  má	  ætla	  að	  sum	  
börn	   hafi	   meiri	   seiglu	   en	   önnur	   börn	   í	   sams	   konar	   aðstöðu.	   Þegar	   barn	  
missir	   foreldri	   í	   fangelsi	   eykur	   það	   vissulega	   á	   andstreymi	   þess	   í	   lífinu.	  
Reikna	   má	   með	   að	   seigla	   barnsins	   og	   fjölskylduaðstæður	   ráði	   mestu	   um	  
hvernig	  það	  tekst	  á	  við	  breytinguna.	  

Hugtakið	   seigla	   er	   skilgreint	   út	   frá	   skrifum	   Michael	   Ungar	   hér	   aftar.	  
Hugtakið	  nýtur	  vaxandi	  athygli	  í	  fræðaheiminum	  og	  mikið	  er	  skrifað	  um	  það	  
nú	   um	   stundir.	   Hér	   verður	   það	   nýtt	   sem	   lykilhugtak	   ásamt	   stimplun	   og	  
streitu.	   Þá	   verður	   horft	   til	   mótvægisþátta	   við	   andstreymi,	   svo	   sem	  
verndandi	  og	  valdeflandi	  þátta	  líkt	  og	  forvarnir	  eru.	  Lítið	  er	  vitað	  um	  þessa	  
þætti	  þegar	  horft	  er	  til	  barna	  fanga	  og	  því	  er	  þörf	  á	  að	  afla	  upplýsinga	  um	  
þá.	  Það	  verður	  gert	  með	  því	  að	  huga	  að	  námsgengi	  barnanna	  sem	  um	  ræðir,	  
stuðningi	  sem	  þau	  fá,	  hvaða	  stuðning	  þau	  þurfa	  og	  hvernig	  best	  megi	  veita	  
þeim	   viðhlítandi	   aðstoð.	   Ef	   þessir	   þættir	   eru	   þekktir	   ber	   skólanum	   að	  
valdefla	  og	  styrkja	  þau	  börn	  sem	  á	  þurfa	  að	  halda.	  Það	  er	  besta	  forvörn	  sem	  
hægt	   er	   að	   veita	   börnum	   í	   áhættuhópi	   þó	   það	   sé	   erfiðleikum	   bundið	   að	  
nálgast	  upplýsingar	  um	  þau,	  eins	  og	  áður	  hefur	  komið	  fram	  (sjá	  kafla	  2.1.1).	  

Af	  framangreindu	  má	  vera	  ljóst	  að	  afar	  fáir	  vita	  hvaða	  börn	  eiga	  foreldri	  í	  
fangelsi,	  hvar	  þau	  búa,	   í	  hvaða	  skóla	  þau	  ganga	  eða	  hvernig	  þeim	  vegnar	   í	  
lífinu.	  Reed	  og	  Reed	  (1997)	  bentu	  á	  að	  börn	  fanga	  væru	  á	  meðal	  þeirra	  sem	  
væru	  minnst	   sýnileg	  og	   í	  mestri	   áhættu	   í	   samfélaginu.	  Þrátt	   fyrir	  það	  væri	  
mjög	   lítið	   vitað	   um	   þennan	   hóp.	   Upplýsingum	   væri	   ekki	   safnað	   saman	   á	  
skilvirkan	   hátt	   um	   persónulega	   hagi	   fanga	   og	   því	   væru	   börn	   þeirra	   ekki	  
þekktur	  hópur.	  Þær	  upplýsingar	  sem	  lægju	  fyrir	  væru	  fengnar	  frá	  þeim	  sem	  
þegar	  sætu	  inni.	  

Rétt	  er	  að	  benda	  á	  að	  upplýsingar	  um	  fjölskyldu	  fanga	  eiga	  að	  skipta	  máli	  
þegar	  heimilisaðstæður	  hans	  eru	  athugaðar	  og	  það	  er	  sjálfsagt	  að	  horfa	  til	  
þeirra	  í	  þeim	  tilgangi.	  Enroos	  (2011,	  bls.	  14)	  bendir	  á	  að	  það	  sé	  undir	  hælinn	  
lagt	  hvort	  þeir	   sem	  sæta	   refsingu	  gefi	  upplýsingar	  um	  börn	   sem	  þeir	  eiga.	  
Það	  er	  í	  samræmi	  við	  niðurstöður	  Hairston	  (2002)	  sem	  bendir	  á	  að	  ákveðin	  
fjarlægð	  virðist	   vera	  á	  milli	   fangelsisins	  og	  þeirra	   sem	  koma	   í	  heimsókn	   til	  
vistmanna.	   Fjölskyldumeðlimir	   hafa	   takmarkaðan	   aðgang	   að	   upplýsingum	  
um	   afplánun,	   reglur	   vegna	   heimsókna	   í	   fangelsin	   og	   mögulegan	  
samfélagslegan	  stuðning.	  Þó	  er	  alþekkt	  að	  samskipti	   fanga	  við	   fjölskylduna	  
geri	   afplánun	   fjarri	   heimili	   bærilega	   (Hairston,	   2007,	   bls.	   3).	   Félagsráðgjafi	  
hjá	   Fangelsismálastofnun	   tók	   undir	   orð	   Hairston	   og	   benti	   jafnframt	   á	   að	  
stofnunin	  hefði	  nýlega	  unnið	  upplýsingabæklinga	  fyrir	  aðstandendur	  þeirra	  
sem	  afplána	  dóm	  hér	  á	  landi	  (munnleg	  heimild,	  20.	  febrúar	  2013).	  

2.3 Markmið	  

Áður	   hefur	   hagnýtt	   markmið	   þessarar	   rannsóknar	   verið	   skýrt.	   Það	   er	   von	  
rannsakanda	  að	  fagaðilar	  sem	  koma	  að	  vinnu	  með	  börnum	  fanga	  nýti	  upplýs-‐
ingarnar	   sem	   hér	   birtast	   til	   góðra	   verka.	   Ábendingarnar	   eiga	   að	   nýtast	   nú	   á	  
dögum	  og	  í	  náinni	  framtíð.	  Það	  hlýtur	  að	  vera	  endanlegt	  markmið	  rannsóknar-‐
innar	  að	  íslenskir	  skólar	  bæði	  sjái	  og	  hlusti	  á	  öll	  börn,	  líka	  börn	  fanga.	  

Annað	   markmið	   er	   að	   auka	   vitund	   almennings	   og	   um	   leið	   starfsfólks	  
grunnskóla	   um	   stöðu	   barna	   sem	   eiga	   foreldri	   í	   fangelsi.	   Telja	  má	   að	  með	  
meiri	   vitneskju	   um	   þarfir	   barnanna	   megi	   valdefla	   einstaklingana	   innan	  
hópsins	  og	  ljá	  þeim	  rödd	  í	  samfélaginu.	  

2.4 Rannsóknarspurningar	  

Rannsóknarspurningunum	  er	  ætlað	  að	  leiða	  lesandann	  í	  átt	  að	  betri	  skilningi	  
á	   rannsókninni.	   Með	   viðeigandi	   spurningum	   upplýsist	   hann	   um	  
viðfangsefnið	  og	  fær	  tilfinningu	  fyrir	  því	  hvernig	  rannsakandi	  nálgaðist	  það	  
(Creswell,	   2003,	   bls.	   63).	   Hér	   skiptast	   þær	   í	   eina	   yfirspurningu	   og	   fjórar	  

undirspurningar.	   Þær	   hverfast	   allar	   um	   tiltekna	   einstaklinga,	   afmörkuð	  
hugtök,	  sérstakan	  stað	  og	  einstakan	  atburð	  (Lichtman,	  2013,	  bls.	  37-‐40).	  

Megin	  rannsóknarspurningin	  var:	  

1. Hvernig	  er	  námsgengi	  barna	  í	  grunnskóla	  á	  Íslandi	  sem	  eiga	  foreldri	  í	  
fangelsi?	  

Eins	  og	   fram	  kom	  var	   lítið	  sem	  ekkert	  vitað	  um	  stöðu	  þessa	  hóps	  almennt	  
eða	   hvernig	   einstaklingum	   innan	   hans	   gengi	   í	   skóla	   og	   má	   því	   ætla	   að	  
nýnæmi	  verði	  af	  niðurstöðum.	  Hugtakið	  námsgengi	  bendir	  til	  þess	  að	  hægt	  
sé	   að	  magnsetja	   það	   og	   jafnvel	   bera	   saman	   einstaklinga	   innan	   hóps.	   Hér	  
verður	  ekki	  rætt	  um	  námsgengi	  í	  þeim	  skilningi,	  heldur	  horft	  til	  þess	  hvernig	  
börnum	  sem	  eiga	  foreldri	  í	  fangelsi	  gengur	  í	  skóla;	  í	  náminu	  og	  félagslega.	  

Tilgangur	   þess	   að	   spyrja	   um	   námsgengi	   var	   að	   meta	   námslegar	   þarfir	  
barna	  fanga	  í	  grunnskóla	  og	  hvernig	  best	  yrði	  komið	  til	  móts	  við	  þær.	  Þegar	  
litið	   er	   til	   stuðnings	   við	   nám	   barna	   má	   ímynda	   sér	   að	   hann	   sé	   almennt	  
umdeilanlegur.	   Einhverjir	   kunna	   að	   segja	   að	   námslegar	   þarfir	   barna	   sem	  
eiga	  foreldri	  í	  fangelsi	  séu	  þær	  sömu	  og	  annarra	  barna.	  Aðrir	  kunna	  að	  segja	  
að	   þessi	   börn	   þurfi	   á	   sérstöku	   stuðningsneti	   að	   halda	   á	   meðan	   foreldrið	  
situr	  í	  fangelsi	  og	  eftir	  að	  refsivist	  lýkur.	  Þessar	  vangaveltur	  eiga	  rétt	  á	  sér	  og	  
eru	   til	   þess	   fallnar	   að	   leitað	   sé	   svara	   við	   þeim.	   Svör	   þátttakenda	   um	  
námsgengi	   barnanna	   sem	  um	   ræðir	   eru	   því	   háð	   tilfinningu	   þeirra	   um	  það	  
fremur	  en	  beinum	  gögnum.	  

Hér	  að	  neðan	  eru	  undirspurningar	  2-‐5	  sem	  mikilvægt	  var	  að	   leita	  svara	  
við	  til	  fá	  sem	  gleggsta	  mynd	  af	  aðstæðum	  barnanna	  sem	  um	  er	  rætt.	  

2. Hvers	  konar	  álag	  er	  það	  fyrir	  barn	  að	  eiga	  foreldri	  í	  fangelsi?	  

3. Hvernig	  mætir	  barn	  álagi	  sem	  fylgir	  því	  að	  eiga	  foreldri	  í	  fangelsi?	  

Með	  þessum	   spurningum	  var	   hugsunin	   að	   leita	   svara	   við	   breytingum	   sem	  
verða	   innra	   og	   ytra	   með	   barninu	   þegar	   foreldri	   afplánar	   dóm.	   Svör	   við	  
þessum	   spurningum	   geta	   gefið	   vísbendingar	   um	   hvernig	   best	   megi	   vinna	  
með,	   styrkja	   og	   valdefla	   barn,	   sem	   á	   foreldri	   í	   fangelsi,	   til	   framtíðar.	   Við	  
upphaf	   afplánunar	   kallar	   Fangelsismálastofnun,	   fyrir	   hönd	   stjórnsýslunnar,	  
einstaklinga	  sem	  hlotið	  hafa	  dóm	  til	   innkomu.	  Aðgerð	  sem	  þessi	   felur	   í	  sér	  
þvingun	  og	  aðskilur	   fjölskyldumeðlimi	   (Enroos,	  2011,	  bls.	  12)	   til	   lengri	  eða	  
skemmri	  tíma.	  Ný	  staða	  foreldrisins	  veldur	  barninu	  álagi	  sem	  meðal	  annars	  
birtist	  í	  söknuði,	  skömm	  og	  stimplun.	  Þetta	  er	  félagsleg	  staða	  sem	  það	  getur	  
hvorki	  stært	  sig	  af	  né	  fagnað	  (Hairston,	  2002,	  bls.	  47-‐48).	  

4. Hvers	  konar	  stuðning	  fær	  barn	  í	  grunnskóla	  sem	  á	  foreldri	  í	  fangelsi	  á	  
Íslandi?	  

Þessari	   spurningu	  var	  ætlað	  að	   leita	   svara	  við	  því	  hvort	  og	  þá	  hvers	  konar	  
stuðning	  börn	  sem	  eiga	  foreldri	  í	  fangelsi	  fá	  innan	  grunnskólans	  hér	  á	  landi.	  
Barn	   í	  grunnskóla	  á	   rétt	  á	  stuðningi	   sem	  nær	  meðal	  annars	   til	  menntunar,	  
heilbrigðis	   og	   félagslegra	   og	   andlegra	   þarfa	   þess	   (lög	   um	   grunnskóla	   nr.	  
91/2008).	  Rétt	  eins	  og	  deila	  má	  um	  þarfir	  barna	  sem	  eiga	  foreldri	  í	  fangelsi	  
má	   velta	   fyrir	   sér	   stuðningi	   við	   þau.	   Ætla	   má	   að	   sérhvert	   barn	   þurfi	  
stuðning,	   alúð	   og	   atlæti	   á	   bernskuskeiði	   sínu.	   Heilbrigð	   umönnun	   felur	  
meðal	  annars	  í	  sér	  að	  barnið	  læri	  á	  nánasta	  umhverfi	  sitt	  af	  foreldri	  sínu	  um	  
leið	  og	  það	  þróar	  með	  sér	  hæfileikann	  til	   samskipta.	  Ef	   foreldrið	  er	  ekki	   til	  
staðar	  þurfa	  þeir	  aðilar	  sem	  barnið	  á	  í	  mestum	  daglegum	  samskiptum	  við	  að	  
koma	   til	   móts	   við	   það	   á	   einstaklingsgrunni.	   Hér	   er	   horft	   til	   starfsfólks	  
grunnskólans	  í	  þessu	  skyni.	  

5. Á	  hvern	  hátt	   getur	  nærsamfélagið	  valdeflt	   til	   framtíðar	  grunnskóla-‐
barn	  sem	  á	  foreldri	  í	  fangelsi?	  

Síðasta	  spurningin	  horfði	  til	  nærsamfélags	  barna	  sem	  eiga	  foreldri	  í	  fangelsi	  
í	   leit	  að	  svörum.	  Hún	  krafðist	  þess	  að	  svara	  væri	  leitað	  bæði	  innan	  og	  utan	  
grunnskólans.	   Uppbygging	   nærsamfélagsins	   var	   skoðuð	   sérstaklega.	   Leiða	  
var	   leitað	   innan	   þess	   til	   að	   afla	   viðeigandi	   svara	   um	   það	   á	   hvern	   hátt	  
samfélagið	   geti	   valdeflt	   börn	   sem	   eiga	   foreldri	   í	   fangelsi	   til	   framtíðar	   á	  
heildrænan	   hátt.	   Af	   þeim	   sökum	   var	   svara	   leitað	   hjá	   einstaklingum	   sem	  
starfa	   í	   stofnana-‐	   og	   lýðkerfunum.	   Rætt	   var	   við	   fangelsisstjóra	   og	  
félagsráðgjafa	  hjá	  Barnaverndarstofu.	  Þá	  var	  einnig	  rætt	  við	  ættingja	  fanga.	  
Það	   má	   hugsa	   sér	   að	   yfirfæra	   megi	   svör	   þeirra	   á	   aðra	   „ósýnilega“	   hópa	  
barna	   í	   nærsamfélaginu.	   Horft	   var	   til	   þess	   að	   svörin	   gætu	   einnig	   nýst	  
starfsfólki	  í	  leik-‐	  og	  framhaldsskóla	  sem	  vinna	  með	  börnum	  og	  ungmennum	  
sem	   eiga	   foreldri	   í	   fangelsi.	   Þessi	   spurning	   bauð	   ennfremur	   upp	   á	   að	   litið	  
væri	  út	  fyrir	  nærsamfélagið	  og	  horft	  til	  samfélagsins	  alls	  í	  leit	  að	  svari.	  

Framangreindar	   spurningar	   eru	   efnislega	   fræðilegar	   (e.	   substantive	  
theoretical	  questions;	  Bogdan	  og	  Biklen,	  1992,	  bls.	  156)	  og	  eru	  beintengdar	  
þáttum	   rannsóknarinnar	   og	  meginhugtökum	   hennar	   (Lichtman,	   2013,	   bls.	  
71).	   Með	   því	   er	   átt	   við	   að	   þær	   beinast	   að	   tilteknum	   aðstæðum;	   í	   þessu	  
tilviki	   námsgengi	   barna	   í	   grunnskóla	   sem	   eiga	   foreldri	   í	   fangelsi.	   Á	  
rannsóknartímanum	  urðu	  spurningar	  rannsóknarinnar	  formlegri	  um	  leið	  og	  
grunduð	   kenning	   mótaðist	   (Bogdan	   og	   Biklen,	   1992,	   bls.	   156).	  
Spurningarnar	  voru	  þannig	  sniðnar	  að	  unnt	  var	  að	  leita	  svara	  við	  þeim	  innan	  

tímarammans	   sem	   ætlaður	   var	   til	   verksins	   (Cohen,	   Manion	   og	   Morrison,	  
2011,	  bls.	  112).	  

Almennt	  er	  rætt	  um	  að	  rannsóknarspurningar	  í	  eigindlegum	  rannsóknum	  
geti	  tekið	  breytingum	  á	  rannsóknartímanum.	  Hér	  var	  nokkurn	  veginn	  stuðst	  
við	   sama	   spurningagrunn	   frá	   upphafi	   til	   enda.	   Þrátt	   fyrir	   sameiginlegan	  
grunn	   var	   hver	   spurningarammi	   byggður	   sérstaklega	   upp	   fyrir	   hvert	   viðtal	  
og	  lagaður	  að	  hverjum	  viðmælanda.	  Í	  viðaukum	  5-‐10	  eru	  spurningarammar	  
sem	  lagt	  var	  upp	  með.	  

3 Grundvallarhugtök	  og	  lagarammar	  

Í	   öllum	   rannsóknum	   er	   mikilvægt	   að	   lesandi	   og	   rannsakandi	   hafi	   sama	  
skilning	   á	   grundvallarhugtökum	   viðfangsefnisins.	   Hér	   verða	   þau	   útskýrð	  
sérstaklega.	   Áður	   en	   til	   þess	   kemur	   er	   nauðsynlegt	   að	   lagarammanum	   sé	  
lýst.	   Við	   gerð	   þeirrar	   samantektar	   var	   horft	   til	   sjónarmiða	   barnaverndar,	  
jafnréttis	   og	   mannúðar	   samhliða	   grunnskólalögum.	   Tekið	   var	   mið	   af	  
innlendum	   lögum	   annars	   vegar	   og	   samningi	   Sameinuðu	   þjóðanna	   um	  
réttindi	  barnsins	  hins	  vegar.	  

3.1 Lög	  og	  alþjóðasáttmálar	  

Þegar	   hugað	   er	   að	   velferð	   barna	   er	   nauðsynlegt	   að	   líta	   til	   nokkurra	  
sjónarmiða	   sem	   öll	   eru	   grunduð	   í	   lögum.	   Samkvæmt	   barnaverndarlögum	  
(nr.	   80/2002)	   eiga	   öll	   börn	   rétt	   á	   að	   umgangast	   foreldra	   sína	   sé	   það	   ekki	  
andstætt	  velferð	  þeirra.	  	  

Samningur	   Sameinuðu	   þjóðanna	   um	   réttindi	   barnsins	   er	   oft	   nefndur	  
Barnasáttmálinn.	   Hann	   var	   lögfestur	   á	   Alþingi	   snemma	   árs	   2013	   (lög	   um	  
Samning	   Sameinuðu	   þjóðanna	   um	   réttindi	   barnsins	   nr.	   19/2013),	   rúmum	  
tveimur	   áratugum	  eftir	   fullgildingu	   hans	   hér	   á	   landi.	   Þar	   segir	   „að	   í	   öllum	  
löndum	   [búi	   börn]	   við	   sérstaklega	   erfiðar	   aðstæður,	   og	   að	   þau	   þarfnist	  
sérstakrar	  athygli“.	  Gera	  má	  ráð	  fyrir	  að	  börn	  sem	  eiga	  foreldri	  í	  fangelsi	  hér	  
á	  landi	  séu	  meðal	  þeirra	  barna	  sem	  þarfnast	  sérstakrar	  aðstoðar	  og	  athygli	  
af	  hálfu	  hins	  opinbera.	  Segja	  má	  að	  samhljómur	  sé	  með	  lögum	  um	  samning	  
Sameinuðu	   þjóðanna	   um	   réttindi	   barnsins	   (nr.	   19/2013),	  
barnaverndarlögum	   (nr.	   80/2002)	   og	   barnalögum	   (nr.	   76/2003)	   og	   kveða	  
þau	   öll	   á	   um	   réttindi	   barnsins	   til	   „að	   lifa,	   þroskast	   og	   njóta	   verndar,	  
umönnunar	   og	   annarra	   réttinda	   í	   samræmi	   við	   aldur	   sinn	   og	   þroska“.	  
Samkvæmt	   lögum	   er	   það	   því	   ótvírætt	   að	   börn	   skuli	   njóta	   verndar	   og	  
umönnunar	   hinna	   fullorðnu.	   Þar	   gegnir	   skólinn	   mikilvægu	   hlutverki	   í	  
samvinnu	  og	  samstarfi	  við	  foreldra	  og/eða	  forráðamenn.	  

Löggjafinn	   leggur	   skólum	   í	   hendur	   umboð	   til	   að	   sinna	   sérstaklega	  
börnum	  sem	  þurfa	  stuðning,	  hvort	  sem	  hann	  er	  tímabundinn	  eða	  til	   lengri	  
tíma.	   Í	   lögum	   um	   grunnskóla	   (nr.	   91/2008)	   segir	   að	   hlutverk	   hans	   sé	   að	  
stuðla	   að	   alhliða	   þroska	   allra	   nemenda	   og	   að	   hann	   sé	   vinnustaður	   þeirra.	  
Þar	  segir	  jafnframt	  að	  allir	  nemendur	  grunnskóla	  eigi	  rétt	  á	  kennslu	  við	  sitt	  
hæfi.	  Því	  er	  mikilvægt	  að	  skólar	  axli	  ábyrgð	  sem	  á	  þá	  er	  lögð	  og	  styðji	  við	  alla	  

nemendur,	  þó	  sérstaklega	  þá	  sem	  standa	  höllum	  fæti.	  Það	  er	  ljóst	  af	  lögum	  
að	   samstarf	  barnaverndar	  og	   skóla	  á	   sér	   víða	   stoð	  þó	  þau	   segi	  ekki	   til	  um	  
hvernig	  því	  skuli	  háttað	  þannig	  að	  hagsmuna	  barnsins	  verði	  sem	  best	  gætt.	  
Þá	  eru	  hlutverk	   stofnananna,	  það	  er	   skólans	  og	  barnaverndarnefndar,	  ólík	  
(Anni	   G.	   Haugen,	   2012,	   bls.	   2-‐4).	   Barn	   sem	   á	   foreldri	   í	   fangelsi	   á	   rétt	   á	  
heildrænum	  stuðningi,	  samkvæmt	  landslögum	  og	  alþjóðlegum	  lögum.	  Með	  
heildrænum	   stuðningi	   er	   átt	   við	   stuðning	   við	   nám,	   félagslega	   og	   andlega	  
styrkingu	   og	   heilbrigðisþjónustu.	   Hafa	   verður	   í	   huga	   að	   hér	   er	  
umsjónarkennari	  barnsins	  í	   lykilstöðu	  til	  að	  fylgjast	  með	  og	  átta	  sig	  á	  hvort	  
allt	   sé	   með	   felldu	   hjá	   því.	   Hann	   getur	   verið	   sá	   einstaklingur	   sem	   barnið	  
treystir	   best	   innan	   skólans	   og	   leitar	   til	   ef	   það	   þarf	   á	   stuðningi	   að	   halda	  
(Nanna	  Kristín	  Christiansen,	  2011,	  bls.	  229).	  Á	  sama	  hátt	  getur	  skólinn	  verið	  
sá	  staður	  sem	  barnið	  forðast	  ef	  ekki	  er	  stutt	  við	  það.	  Margt	  bendir	  til	  að	  hið	  
síðarnefnda	  hafi	  átt	  við	  um	  Sævar	  Marinó	  Ciesielski.	  

Munro	   (2007,	  bls.	  52)	  bendir	  á	  að	   í	  mörgum	  tilfellum	  sé	  ekki	  hlustað	  á	  
börn	  sem	  þurfa	  á	  stuðningi	  að	  halda	  ef	  þau	  segja	  ekki	  það	  sem	  ætlast	  er	  til	  
að	  þau	  segi	  í	  tilteknum	  aðstæðum.	  Barnalög	  (nr.	  76/2003),	  barnaverndarlög	  
(nr.	  80/2002)	  og	  lög	  um	  samning	  Sameinuðu	  þjóðanna	  um	  réttindi	  barnsins	  
(nr.	   19/2013)	   kveða	   öll	   á	   um	   rétt	   barns	   til	   að	   tjá	   sig	   um	   mál	   sem	   því	  
viðkemur,	  hafi	  það	  náð	  nægilegum	  þroska	  til	  þess.	  Ætla	  má	  að	  barn	  sem	  á	  
foreldri	  í	  fangelsi	  sé	  beint	  og	  óbeint	  þátttakandi	  í	  því	  máli	  og	  þurfi	  að	  ræða	  
það	  sérstaklega,	  hvort	  sem	  er	  við	  fagaðila	  innan	  eða	  utan	  grunnskólans	  eða	  
einhvern	  sér	  nákominn	  sem	  það	  treystir.	  

Á	  Íslandi	  er	  skólaskylda	  að	  jafnaði	  í	  tíu	  ár.	  Það	  þýðir	  að	  öllum	  börnum	  frá	  
sex	  ára	  til	  sextán	  ára	  aldurs	  er	  skylt	  að	  vera	  í	  grunnskóla	  (lög	  um	  grunnskóla	  
nr.	  91/2008).	  Vitað	  er	  að	  skólinn	  ber	  ekki	  einn	  ábyrgð	  á	  uppeldi	  og	  velferð	  
einstakra	   barna.	  Hún	   hvílir	   fyrst	   og	   síðast	   á	   herðum	   foreldra	   þeirra	   þó	   að	  
skólinn	   eigi	   vissulega	   að	   vega	   þungt	   í	   aðstæðum	   sem	   eru	   barninu	  
sérstaklega	  erfiðar.	  Farsæll	  nemandi	  á	  og	  þarf	  að	   finna	  styrk	   frá	  heimili	  og	  
skóla	   á	   öllum	   skólastigum,	   í	   því	   liggur	   raunveruleg	   barnavernd.	  
Barnaverndarstarf	   á	   að	   vera	   fyrirbyggjandi	   um	  heilsu	   og	   líðan	   barnsins	   og	  
stuðla	  að	  stöðugleika	  í	  uppvexti	  þess.	  Þegar	  kemur	  að	  skólagöngu	  þess	  þarf	  
að	  beita	   ráðstöfunum	  sem	  ætla	  má	  að	   séu	  því	   fyrir	  bestu	  miðað	  við	  aldur	  
barnsins	  og	  þroska	  (barnaverndarlög	  nr.	  80/2002).	  

Hafa	   verður	   í	   huga	   að	   samvinna	   á	   milli	   heimilis	   og	   skóla	   leiðir	   ekki	  
endilega	   til	   farsællar	   lausnar	   fyrir	   barnið.	   Til	   þess	   þarf	   tilgangur	  
samvinnunnar	   að	   vera	   skýr	   og	   vel	   afmarkaður	   auk	   þess	   sem	   gagnkvæm	  
virðing	  og	  traust	  þarf	  að	  ríkja	  á	  milli	  aðila	   (Anni	  G.	  Haugen,	  2012,	  bls.	  9).	   Í	  
lögum	   um	   grunnskóla	   (nr.	   91/2008)	   er	   bent	   á	   að	   foreldrar	   skuli	   gæta	  

hagsmuna	   barna	   sinna	   og	   að	   þeim	   beri	   skylda	   til	   að	   veita	   skólanum	  
upplýsingar	   sem	   nauðsynlegar	   eru	   fyrir	   velferð	   þeirra	   og	   skólastarfið.	   Í	  
Aðalnámskrá	  grunnskóla	  er	  rætt	  um	  mikilvægi	  þess	  að	  öllum	  börnum	  líði	  vel	  
innan	  skólanna.	  Þar	  segir:	  

Skólinn	   á	   að	   vera	   griðastaður	   barna	   þar	   sem	   þau	   finna	   til	  
öryggis,	  fá	  tækifæri	  til	  að	  þroska	  og	  nýta	  hæfileika	  sína	  og	  njóta	  
bernsku	  sinnar.	  Bernsku-‐	  og	  æskuárin	  eru	  mikilvægt	  skeið	  í	  ævi	  
hvers	  einstaklings.	  Hver	  skóladagur	  og	  hver	  kennslustund	  ber	  í	  
sér	   þroskamöguleika	   sem	   nýta	   þarf	   til	   fulls.	   (Aðalnámskrá	  
grunnskóla	  -‐	  Almennur	  hluti,	  2013,	  bls.	  44.)	  	  

Barn	   sem	   á	   foreldri	   í	   fangelsi	   þarf	   að	   finna	   öryggi	   í	   skólanum.	   Það	   er	  
ótvíræður	  lagalegur	  réttur	  þess	  að	  geta	  leitað	  þar	  skjóls	  og	  fengið	  stuðning	  
tímabundið	  eða	  til	   lengri	  tíma	  vegna	  breyttra	  aðstæðna	  á	  heimilinu.	  Barn	  í	  
þessum	   aðstæðum	   býr	   við	   skömm	   og	   vanlíðan	   vegna	   félagslegrar	   stöðu	  
foreldris	  síns,	  móður	  eða	  föður,	  en	  ekki	  vegna	  einhvers	  sem	  það	  hefur	  sjálft	  
gert	  (Phillips	  og	  Gates,	  2011,	  bls.	  287).	  Það	  er	  því	  hljótt	  fórnarlamb	  atburða	  
sem	  það	  átti	  engan	  þátt	  í,	  og	  þarf	  að	  geta	  rætt	  við	  einstakling	  sem	  það	  getur	  
treyst.	  

Hér	   hafa	   lagaleg	   atriði	   verið	   rædd	   og	   mynda	   þau	   ramma	   utan	   um	  
umhverfi	  sem	  börn	  í	  grunnskóla	  sem	  eiga	  foreldri	  í	  fangelsi	  búa	  við	  á	  Íslandi.	  
Nú	   verða	   grundvallarhugtök	   rannsóknarinnar	   skýrð	   sérstaklega.	   Eins	   og	  
áður	   hefur	   komið	   fram	   eru	   þau:	   Barnavernd,	   fangi,	   fjölskylda,	   forvörn,	  
námsgengi,	  seigla,	  stimplun,	  streita,	  stuðningur	  í	  grunnskóla	  og	  valdefling.	  

3.2 Barnavernd	  

Umræða	  um	  rétt	  barnsins	  og	  þar	  með	  vernd	  þess	  er	  ekki	  ný	  af	  nálinni,	  hún	  
nær	   aftur	   til	   tíma	   Jean-‐Jacques	   Rousseau	   á	   18.	   öld.	   Á	   þeim	   tíma	   áttuðu	  
fræðimenn	  sig	  á	  að	  einstaklingar	  ættu	   rétt	   í	   samfélaginu	  og	  hefðu	   skyldur	  
gagnvart	  því	   (Moss	  og	  Petrie,	  2002,	  bls.	  104).	  Þannig	  var	  það	  skylda	  hinna	  
fullorðnu	  og	  sterku	  að	  vernda	  börn	  og	  aðra	  sem	  voru	  veikburða.	  Nú	  til	  dags	  
er	   það	   lagalegur	   réttur	   hvers	   barns	   að	   búa	   við	   mannsæmandi	   aðstæður.	  
Almennt	   er	   börnum	   sniðinn	   góður	   stakkur	   og	   því	   eru	   afskipti	   opinberra	  
starfsmanna	  sem	  sinna	  barnavernd	  óþörf.	  

Starf	   barnaverndar	   beinist	   fyrst	   og	   síðast	   að	   félagslega	   veikburða	   fólki,	  
börnum	   og	   aðstandendum	   þeirra.	   Guðrún	   Kristinsdóttir	   (1993,	   bls.	   17)	  
bendir	  á	  að	  þetta	  eigi	  einkum	  við	  um	  fátæka	  foreldra,	  oft	  einstæðar	  mæður.	  
Hún	  bendir	  á	  að	  barnavernd	   sé	  hluti	   af	   tilhögun	   félagslegra	   samskipta	  þar	  
sem	   hinn	   fullorðni	   er	   sterkur	   og	   barnið	   er	   veikburða.	   Samskiptin	   eiga	   því	  

einkum	   rætur	   í	   kröfum	   um	   félagslegt	   taumhald	   og	   verndun	   barnsins.	  
Guðrún	   bendir	   á	   að	   sjónarmið	   verndar	   hafi	   frá	   upphafi	   réttlætt	   afskipti	  
þeirra	   sem	   vinna	   að	   barnavernd.	   Hún	  myndar	   því	   veigamikla	   undirstöðu	   í	  
afskiptum	  sérfræðinga	  og	  sérþjálfaðs	  starfsfólks	  að	  þessu	  leyti.	  Meginþungi	  
barnaverndarstarfs	   er	   hinn	   mögulegi	   aðskilnaður	   foreldris	   og	   barns	   og	  
vistun	   þess	   utan	   heimilis.	   Janet	   Kay	   (2003,	   bls.	   101)	   bendir	   á	   að	   hugtakið	  
barnavernd	   vísi	   til	   þess	   að	   líkamleg	  og	   andleg	   velferð	  barnsins	   sé	  höfð	   að	  
leiðarljósi	   við	   alla	   umönnun	  þess.	   Því	   þurfi	   að	  horfa	   til	   tilfinningalegrar	  og	  
félagslegrar	   stöðu	   barnsins	   um	   leið	   og	   siðferðileg	   velferð	   þess	   sé	   höfð	   í	  
huga.	  Í	  íslenskum	  barnaverndarlögum	  (nr.	  80/2002)	  segir:	  „Börn	  eiga	  rétt	  á	  
vernd	   og	   umönnun.“	   Það	   má	   því	   segja	   að	   meginhugsun	   íslenskra	  
barnaverndarlaga	  byggi	   á	  því	   að	  barnið	  njóti	   stuðnings	  og	  aðhlynningar	   til	  
samræmis	  við	  aldur	  þess	  og	  þroska	  (Anni	  G.	  Haugen,	  2004,	  bls.	  5).	  Freydís	  J.	  
Freysteinsdóttir	   (2012,	   bls.	   3-‐15)	   bendir	   á	   að	   hér	   á	   landi	   sé	   stuðst	   við	  
skilgreiningar-‐	   og	   flokkakerfi	   (SOF)	   við	   barnavernd.	   Litið	   sé	   á	   barnið	   sem	  
þolanda	  vanrækslu	  eða	  ofbeldis,	  þó	  einnig	  sé	  litið	  til	  áhættuhegðunar	  þess.	  
Flokkarnir	   eru	   lýsandi	   fyrir	   þætti	   sem	   ekki	   geta	   talist	   hluti	   af	   eðlilegum	  
uppeldisaðstæðum	   fyrir	   barnið;	   að	  það	   sé	   vanrækt,	   verði	   fyrir	   ofbeldi	   eða	  
sýni	  hegðun	  sem	  skaðar	  það	  eða	  aðra.	  Bent	  hefur	  verið	  á	  að	  varasamt	  geti	  
verið	   að	   beina	   athygli	   að	   tilteknum	   hópi	   barna	   sem	   þarfnast	   umhyggju	  
umfram	   önnur	   börn.	   Í	   þessu	   geti	   falist	   alhæfing	   sem	   ekki	   sé	   að	   öllu	   leyti	  
réttmæt	  því	  innan	  hvers	  hóps	  séu	  ólíkir	  einstaklingar.	  Þá	  getur	  alhæfing	  sem	  
þessi	   beint	   athygli	   frá	   öðrum	   börnum	   sem	   þurfa	   á	   stuðningi	   að	   halda	  
(Guðrún	  Kristinsdóttir	  og	  Nanna	  Kristín	  Christiansen,	  2014,	  bls.	  14).	  

Íslensku	   barnaverndarlögin	   eiga	   samhljóm	   með	   lögum	   um	   samning	  
Sameinuðu	   þjóðanna	   um	   réttindi	   barnsins	   (nr.	   19/2013).	   Í	   honum	  
skuldbinda	   aðildarríkin	   sig	   til	   tryggja	   börnum	   þá	   vernd	   og	   umönnun	   sem	  
velferð	   þeirra	   krefst	   og	   skulu	   gera	   allar	   nauðsynlegar	   ráðstafanir	   á	   sviði	  
löggjafar	  og	  stjórnsýslu	  til	  að	  þau	  upplifi	  þessa	  þætti	  í	  reynd.	  

3.3 Fangi	  

Almennur	   skilningur	   á	   hugtakinu	   fangi	   getur	   verið	  margvíslegur.	   Oftast	   er	  
litið	  svo	  á	  að	  fangi	  sé	  sá	  sem	  tekur	  út	  refsingu	  við	  broti	  sínu	  í	  fangelsi.	  Fangi	  
getur	  verið	  sá	  sem	  ekkert	  hefur	  brotið	  af	  sér	  en	  er	  haldið	  föngnum	  gegn	  vilja	  
sínum.	  Þá	  getur	  einstaklingur	  verið	  fangi	  vegna	  aðstæðna	  sem	  hann	  er	  í	  og	  
getur	  ekki	  flúið.	  Hér	  verið	  litið	  til	  fanga	  eins	  og	  fyrst	  er	  lýst.	  

Hugtakið	   fangi	   vísar	   til	   einstaklings	   sem	   brotið	   hefur	   þannig	   af	   sér	   að	  
hegning	   liggi	   við	  því	   (almenn	  hegningarlög	  nr.	   19/1940).	   Samkvæmt	   sömu	  
lögum	  er	  afbrot	  verknaður	  sem	  unninn	  er	  af	  ásetningi	  eða	  gáleysi	  og	  felur	  í	  

sér	  viðurlög	  eða	  refsingu.	  Þegar	  hegning	  felur	  í	  sér	  viðurlög	  getur	  verið	  um	  
að	   ræða	   fangelsun,	   samfélagsþjónustu	   eða	   fésekt.	   Fangelsun	   getur	   verið	   í	  
opnu	  eða	   lokuðu	   fangelsi,	   það	   ræðst	  meðal	   annars	   af	   tegund	  afbrotsins.	   Í	  
34.	  grein	  almennra	  hegningarlaga	  (nr.	  19/1940)	  segir:	  

Í	   fangelsi	   má	   dæma	   menn	   ævilangt	   eða	   um	   tiltekinn	   tíma,	  
ekki	  skemur	  en	  30	  daga	  og	  ekki	   lengur	  en	  16	  ár.	  Þegar	   lögin	  
leggja	   fangelsi	   við	   afbroti,	   er	   átt	   við	   fangelsi	   um	   tiltekinn	  
tíma,	  nema	  annað	  sé	  sérstaklega	  ákveðið.	  

Fangelsismálastofnun	  annast	  samkvæmt	  lögum	  fullnustu	  refsidóma	  (lög	  um	  
fangelsi	  og	  fangavist	  nr.	  48/1988).	  Það	  er	  formlegt	  hlutverk	  fangelsis	  að	  sjá	  
um	  að	   afplánun	   einstaklings	   sem	  brotið	   hefur	   af	   sér	   sé	   fylgt	   eftir,	   á	   sama	  
tíma	  og	  það	  grípur	  inn	  í	  fjölskyldulíf	  hans	  (Enroos,	  2010).	  Frá	  upphafi	  til	  loka	  
afplánunar	  er	  einstaklingur	  skilgreindur	  sem	  fangi,	  óháð	  refsingu.	  

Í	  daglegu	  tali	  er	   litið	  svo	  á	  að	  refsing	  sé	  betrun	  fyrir	  þann	  sem	  brýtur	  af	  
sér,	  að	  hann	  fái	  tækifæri	  til	  að	  snúa	  við	  blaðinu.	  Helgi	  Gunnlaugsson	  (2010)	  
bendir	  á	  að	  þessi	  stimplun	  virðist	  fylgja	  einstaklingnum	  út	  í	  lífið	  aftur,	  meðal	  
annars	  vegna	  samfélagslegra	  viðhorfa	  sem	  oft	  eru	  andsnúin	   föngum.	  Helgi	  
(2008,	   bls.	   192)	   talar	   um	   að	   tilgangur	   refsinga	   sé	   margþættur.	   Þeim	   sé	  
ætlað	  að	  koma	  í	  veg	  fyrir	  afbrot	  og	  að	  vernda	  hinn	  almenna	  borgara.	  Þá	  feli	  
þær	   í	   sér	   að	   hinn	   brotlegi	   hljóti	   makleg	   málagjöld.	   Refsingar	   endurspegli	  
þannig	   andúð	   samfélagsins	   á	   verknaðinum.	   Íslenskar	   rannsóknir	   hafa	   sýnt	  
að	  meirihluti	  landsmanna	  telur	  refsingar	  hér	  á	  landi	  of	  vægar.	  Þetta	  viðhorf	  
hefur	   ekki	   breyst	   frá	   eldri	   rannsókn	   árið	   1989	   (Helgi	   Gunnlaugsson,	   2008,	  
bls.	  51),	  þó	  refsingar	  hafi	  þyngst	  undanfarin	  ár	  (Helgi	  Gunnlaugsson,	  2010).	  

3.4 Fjölskyldan	  

Með	  hugtakinu	  fjölskylda	  er	  hér	  meðal	  annars	  horft	  til	  laga	  um	  samning	  
Sameinuðu	   þjóðanna	   um	   réttindi	   barnsins	   (nr.	   19/2013).	   Þar	   segir	   að	  
fjölskyldan	  sé	  grundvallareining	  samfélagsins	  og	  hið	  eðlilega	  umhverfi	  til	  að	  
alast	  upp	  í.	  Barnið	  er	  því	  ekki	  viðhengi	  fjölskyldu	  og	  stofnana	  heldur	  er	  það	  
virkur	   einstaklingur	   sem	   hefur	   ákveðna	   stöðu	   í	   samfélaginu	   (Guðrún	  
Kristinsdóttir,	  1993,	  bls.	  23).	   Lög	  um	  grunnskóla	   (nr.	  91/2008)	  kveða	  á	  um	  
að	   foreldrar,	   þeir	   sem	   fara	   með	   forsjá	   barns	   í	   skilningi	   barnalaga,	   gæti	  
hagsmuna	   barna	   sinna	   á	   skólaskyldualdri,	   frá	   6	   ára	   og	   til	   16	   ára	   aldurs.	   Í	  
hjúskaparlögum	   (nr.	   31/1993)	   segir	   að	   hjón	   skuli	   saman	   gæta	   hagsmuna	  
heimilis	   og	   fjölskyldu.	   Þar	   segir	   ennfremur	   að	   foreldrar	   [hjón]	   skuli	   í	  
sameiningu	   „annast	  uppeldi	  barna	   sinna,	   sjá	  þeim	   farborða	  og	  hjálpast	   að	  

við	  að	  framfæra	  fjölskylduna	  með	  fjárframlögum,	  vinnu	  á	  heimili	  og	  á	  annan	  
hátt.“	  

Bernardes	  (1997,	  bls.	  13)	  segir	  að	  líf	  fjölskyldna	  sé	  mjög	  ólíkt	  að	  gerð	  og	  
upplagi.	   Jafnvel	   megi	   ganga	   svo	   langt	   að	   segja	   að	   kjarnafjölskyldan	   sé	  
einungis	  sterk	  mynd	  í	  hugum	  fólks.	  Á	  Íslandi	  hefur	  fólk	  lifað,	  fram	  á	  þennan	  
dag,	  samkvæmt	  traustum	  hugmyndum	  og	  gildum	  um	  ábyrgð,	  sjálfsbjörg	  og	  
tryggð	  sem	  tengjast	  hjónabandi	  og	  fjölskyldu.	  Inn	  á	  við	  birtast	  gildin	  í	  því	  að	  
koma	   börnum	   á	   legg	   og	   tryggja	   efnahags-‐	   og	   tilfinningalega	   velferð	  
fjölskyldunnar.	   Út	   á	   við	   birtast	   gildin	   í	   hlýðni	   við	   ytri	   aðstæður,	   svo	   sem	   í	  
miklu	   vinnuframlagi	   og	   aðlögunarhæfni	   (Sigrún	   Júlíusdóttir,	   2001,	  bls.	   67).	  
Með	  framangreint	  í	  huga	  má	  segja	  að	  fjölskyldan	  sé	  sveigjanleg	  (e.	  elastic)	  á	  
sama	   tíma	   og	   hún	   hefur	   í	   sér	   seiglu	   (e.	   resilience)	   til	   að	   takast	   á	   við	   þær	  
áskoranir	  sem	  daglega	  lífið	  býður	  upp	  á.	  Cullberg	  (1990,	  bls.	  16)	  bendir	  á	  að	  
fjölskyldan	  sé	  heild	  þar	  sem	  einstaklingur	  innan	  hennar	  sé	  í	  nánu	  sambandi	  
við	   alla	   hina.	   Þannig	   er	   hún	   samstíga	   í	   átt	   að	   sameiginlegu	   markmiði.	   Ef	  
einstaklingur	  á	  í	  erfiðleikum	  getur	  samhent	  fjölskylda	  veitt	  honum	  stuðning.	  
Á	  sama	  hátt	  geta	  erfiðleikar	  sundrað	  ósamstíga	  fjölskyldu.	  

Það	   liggur	   í	  hlutarins	  eðli	   að	  áföll	   geta	  brotið	  niður	  eðlilegt	   fjölskyldulíf	  
(Cullberg,	  1990,	  bls.	  128).	  Hér	  verður	  fjölskylduform	  barna	  sem	  eiga	  foreldri	  
í	   fangelsi	   ekki	   rætt	   sérstaklega.	   Þó	   má	   gera	   ráð	   fyrir	   að	   barn	   í	   þessari	  
aðstöðu	   upplifi	   röskun	   á	   heimilislífi,	   í	   það	   minnsta	   tímabundið.	   Erlendar	  
rannsóknir	   benda	   á	   að	   fjölskylda	   fanga	   sé	  margslungin	  og	   langt	   frá	   því	   að	  
vera	  hefðbundin	  í	  skilningi	  laga.	  Flestar	  mæður	  í	  fangelsum	  eru	  ógiftar.	  Það	  
sama	  á	  við	  um	  meirihluta	  feðra	  í	  fangelsum,	  þeir	  eru	  ókvæntir.	  Hluti	  þeirra	  
sem	  sæta	  afplánun	  eiga	  börn	  með	  fleiri	  en	  einum	  aðila	  (Hairston,	  2002,	  bls.	  
43).	  Rannsóknir	  erlendis	  frá	  benda	  á	  að	  börn	  séu	  almennt	  í	  umsjá	  móður	  ef	  
faðirinn	   afplánar	   dóm	   og	   í	   fóstri	   hjá	   ömmu	   ef	   móðirin	   situr	   í	   fangelsi	  
(Mumola,	   2000;	   Hanlon,	   Carswell	   og	   Rose,	   2007).	   Hér	   á	   landi	   hafa	  
fjölskyldur	  fanga,	  þar	  sem	  annað	  eða	  bæði	  foreldri	  sitja	  í	  fangelsi,	  ekki	  verið	  
skoðaðar	   sérstaklega.	   Því	   verður	   ekki	   alhæft	   um	   þær	   út	   frá	   erlendum	  
skrifum.	  Bent	  hefur	  verið	  á	  að	  fjölskyldur	  barna	  sem	  eiga	  foreldri	   í	   fangelsi	  
eru	  almennt	  ekki	  hefðbundnar	  heldur	   líta	   aðrir	   aðstandendur	  þeirra	   svo	  á	  
að	  „það	  þurfi	  þorp	  til	  að	  ala	  upp	  barn“	  (e.	  it	  takes	  a	  village	  to	  raise	  a	  child;	  
spakmæli	  frá	  Afríku;	  Hanlon	  o.fl.,	  2007).	  Þannig	  verður	  það	  skylda	  nánustu	  
fjölskyldu	   og	   ættingja	   að	   sjá	   um	   börn	   sem	   ekki	   hafa	   beinan	   aðgang	   að	  
foreldrum	  sínum.	  Með	  víðari	  sýn	  má	  segja	  að	  það	  sé	  skylda	  samfélagsins	  að	  
bregðast	  við	  þvingun	  eða	  inngripi	  í	  fjölskylduna	  og	  ala	  önn	  fyrir	  börnum	  sem	  
til	   dæmis	   eiga	   foreldri	   í	   fangelsi.	   Rannsókn	   Ingibjargar	  H.	  Harðardóttur	   og	  
Amalíu	  Björnsdóttur	  (2008)	  sýnir	  að	  eldri	  borgarar	  hér	  á	  landi	  sýni	  almennt	  
stuðning	  við	  afkomendur	  sína	  í	  formi	  barnagæslu.	  Þar	  kemur	  einnig	  fram	  að	  

stuðningurinn	  aukist	  með	  hærra	  menntunarstigi	  foreldra.	  Ef	  litið	  er	  til	  barna	  
sem	  eiga	  foreldri	  í	  fangelsi	  með	  þetta	  í	  huga	  má	  ímynda	  sér	  að	  þessi	  hópur	  
verði	   útundan	  þegar	   kemur	   að	   stuðningi	   frá	   ömmu	  og	   afa	   því	   almennt	   er	  
menntunarstig	   fanga	  hér	  á	   landi	  ekki	  hátt	  og	  margir	  þeirra	  hafa	  ekki	   lokið	  
grunnskólanámi	  (Helgi	  Gunnlaugsson,	  2010).	  

3.5 Forvörn	  

Forvarnir	   geta	  og	   eiga	   að	   fela	   í	   sér	   að	   yfirvöld	  bregðist	   við	  og	   styrki	   veika	  
félagslega	  stöðu	  barna	  (Guðrún	  Kristinsdóttir,	  2007,	  bls.	  179).	  Þegar	  litið	  er	  
til	   forvarna	  má	  segja	  að	  skólinn	  sé	   í	  sterkri	  stöðu	  til	  að	  stuðla	  að	  heilbrigði	  
og	   velferð	   barna.	   Börn	   eru	   í	   lykilhlutverki	   í	   samskiptum	   heimilis	   og	   skóla.	  
Það	  sem	  fram	  fer	  á	  öðrum	  staðnum	  fréttist	  á	  hinum	  og	  öfugt.	  Skólinn	  er	  því	  
sameiginlegur	  vettvangur	  barna,	  foreldra	  og	  kennara	  og	  því	  er	  auðvelt	  að	  ná	  
til	   hópanna	   í	   uppbyggilegu	   samstarfi	   eins	   og	   forvörnum	   (Nanna	   Kristín	  
Christiansen,	   2011,	   bls.	   82;	   Sigrún	   Júlíusdóttir,	   2001,	   bls.	   99).	   Anni	   G.	  
Haugen	   (2012,	  bls.	   3)	   bendir	   á	   að	   skólinn	   sé	  ein	  besta	   fyrsta	   stigs	   forvörn	  
sem	   samfélagið	   býður	   börnum	   því	   þau	   þekki	   hann	   vel.	   Forvarnir	   skólans	  
felast	   í	   því	   að	   hann	   heldur	   utan	   um	   félagslegt	   skipulag	   barna	   og	   hefur	  
þannig	  áhrif	  á	  viðveru	  þeirra,	  hegðun	  og	  viðhorf	  til	  kennslu.	  	  

Með	   hugtakinu	   forvörn	   er	   hér	   meðal	   annars	   horft	   til	   Aðalnámskrár	  
grunnskóla,	  almenns	  hluta	  og	  laga	  um	  grunnskóla	  (nr.	  91/2008).	  Þau	  kveða	  
á	   um	   að	   unnið	   skuli	   að	   forvarnarstarfi	   frá	   upphafi	   grunnskólagöngu	   til	   að	  
tryggja	  börnum	  nám,	  kennslu	  og	  aðstoð	  við	  hæfi.	  Með	  námskrá	  skuldbindur	  
skólinn	   sig	   til	   að	   setja	   fram	   gildi	   sem	   hæfa	   aldri	   nemenda	   og	   fela	   í	   sér	  
heildrænt	   ferli	   þar	   sem	   leiðarljósið	   er	   „heilbrigð	   sál	   í	   hraustum	   líkama“	  
(Coppard,	  2008,	  bls.	  136).	  Í	  Aðalnámskrá	  grunnskóla	  segir:	  

Grunnskólinn	   skal	   vinna	   markvisst	   að	   forvörnum	   og	  
heilsueflingu	   þar	   sem	   hugað	   er	   að	   andlegri,	   líkamlegri	   og	  
félagslegri	   vellíðan	   nemenda	   skólans.	   Lögð	   skal	   áhersla	   á	  
almennar	   forvarnir,	   s.	   s.	   gagnvart	   tóbaki.	   (Aðalnámskrá	  
grunnskóla;	  almennur	  hluti,	  2011,	  bls.	  45)	  

Hér	  er	  vísað	   til	   forvarna	  á	  breiðum	  grundvelli.	  Því	  er	   við	  hæfi	  að	  bæta	  við	  
þessi	   forvarnarorð	  að	   lögð	  skuli	  áhersla	  á	  heilbrigða	   lifnaðarhætti	  þar	  sem	  
samfélagsleg	   ábyrgð	   allra	   er	   höfð	   að	   leiðarljósi,	   líkt	   og	   rætt	   er	   um	   í	  
grunnskólalögum	  (nr.	  91/2008).	  Aðalnámskrá	  ræðir	  um	  almennar	  forvarnir,	  
þó	  vekur	  það	  furðu	  að	  eingöngu	  er	  minnst	  á	  varnir	  gagnvart	  tóbaki,	  en	  ekki	  
áfengi	  eða	  fíkniefnum.	  

Bent	  hefur	  verið	  á	  að	  skólar	  eigi	  að	  stuðla	  að	  félagslegum	  breytingum	  og	  
geti	   því	   bæði	   stutt	   við	   og	   sett	   slagbrand	   á	   óæskilega	   hegðun,	   til	   dæmis	  
ofbeldi	   (Harber	   2002,	   eins	   og	   birtist	   í	   Ellis,	   Stanley	   og	   Bell	   2006).	   Harber	  
(2002)	  vísar	  til	  ofbeldis	  í	  máli	  sínu.	  Færa	  má	  rök	  fyrir	  því	  að	  grunnskólinn	  eigi	  
að	   bregðast	   við	   og	   stöðva	   óæskilega	   hegðun	   nemenda	   og	   stuðla	   að	  
heilbrigðum	  lífsháttum	  þeirra,	  enda	  hlýtur	  það	  að	  vera	  endanlegt	  markmið	  
forvarna.	  

3.6 Námsgengi	  

Hugtakið	  námsgengi	  vísar	  til	  þess	  hvernig	  barni	  gengur	  í	  skóla.	  Orðið	  vísar	  til	  
tveggja	   meginþátta,	   eins	   og	   áður	   kom	   fram;	   til	   þess	   hvaða	   möguleika	  
einstaklingar	   telja	   sig	  hafa	   í	  námi	   til	   að	  ná	   skilgreindum	  árangri	  og	   til	  þess	  
hvort	   þeir	   athafna	   sig	   í	   samræmi	   við	   þá	   (Hjalti	   Jón	   Sveinsson	   og	   Rúnar	  
Sigþórsson,	   2012,	   bls.	   93).	   Rekja	   má	   hugtakið	   námsgengi	   til	   skilgreininga	  
Bandura	  (1997)	  um	  trú	  einstaklinga	  á	  eigin	  getu	  og	  sannfæringu	  þeirra	  um	  
eigin	  dug.	  Lög	  um	  grunnskóla	  (nr.	  91/2008)	  kveða	  á	  um	  að	  umsjónarkennari	  
fylgist	   náið	   með	   námi	   nemenda	   sinna,	   þroska	   þeirra,	   líðan	   og	   almennri	  
velferð.	   Þar	   kemur	   og	   fram	   að	   umsjónarkennari	   eigi	   að	   leiðbeina	   barni	   í	  
námi	   og	   starfi,	   aðstoða	   það	   og	   ráðleggja	   því	   um	   persónuleg	   málefni	   og	  
stuðla	  að	  farsælu	  samstarfi	  á	  milli	  skóla	  og	  heimilis.	  Með	  námsgengi	  er	  horft	  
til	  námsmats	  nemanda	  og	  þess	  hvort	  hann	  mæti	  markmiðum	  aðalnámskrár	  
og	   námsmarkmiðum	   sínum.	   Námsmat	   er	   mat	   á	   námsgengi	   nemanda	   yfir	  
tiltekinn	  tíma.	  Það	  á	  að	  vera	  hvetjandi	  og	  gefa	  umsjónarkennara	  og	  öðrum	  
sem	  koma	  að	  vinnu	  með	  viðkomandi	  barni	   tækifæri	   til	   að	  meta	  hvort	  það	  
þurfi	  á	  sérstakri	  aðstoð	  að	  halda	  við	  áframhaldandi	  nám.	  Ef	  svo	  er	  þá	  þarf	  
einnig	  að	  setja	  fram	  markvissa	  áætlun	  um	  það	  í	  hverju	  stuðningur	  við	  barnið	  
er	   fólginn.	  Rétt	  er	  að	  benda	  á	  að	  stuðningur	  getur	   falið	   í	   sér	   félagslega	  og	  
andlega	  styrkingu	  og/eða	  aðstoð	  við	  nám.	  

3.7 Seigla	  

Michael	  Ungar	  (2012)	  er	  kanadískur	  fræðimaður.	  Hann	  hefur	  undanfarin	  ár	  
rannsakað	   seiglu	   (e.	   resilience)	   barna	   og	   ungmenna	   sem	   búa	   við	   streitu.	  
Margir	   aðrir	   fræðimenn	  höfðu	   áður	   rannsakað	   seiglu	   (Garmezy	   og	  Rutter,	  
1983	  og	  1991;	  Luthar,	  1993;	  Rutter,	  1989	  og	  Werner	  og	  Smith,	  1982).	  Hér	  
verður	   látið	   nægja	   að	   vísa	   til	   nýlegra	   skrifa	   Ungar.	   Í	   því	   tilliti	   hefur	   hann	  
horft	   til	   seiglu	   einstaklinganna	   og	   áhrifa	   ytri	   þátta,	   eins	   og	   félagslegra	   og	  
menningarlegra,	  á	  þá	  (Guðrún	  Kristinsdóttir,	  2014,	  bls.	  34).	  Ungar	  skilgreinir	  
seiglu	  sem:	  

...	  röð	  atburða	  sem	  hafa	  áhrif	  á	  hegðun	  einstaklings	  yfir	  tíma	  

og	   endurspegla	   samskipti	   á	   milli	   hans	   og	   umhverfisins,	  
einkum	   þó	   möguleika	   hans	   og	   tækifæri	   til	   persónulegs	  
þroska.	   Líkurnar	   á	   að	   samskiptin	   stuðli	   að	   vellíðan	  
einstaklingsins	   þegar	   hann	   upplifir	   mótlæti	   velta	   einkum	   á	  
skilningi	  hans	  á	   tækifærum	  og	  gæðum	  úrræða	   sem	  bjóðast.	  
Þessi	  skilningur	  á	  seiglu	  greinir	  á	  milli	  styrkleika	  umhverfisins	  
og	   þeirra	   hlutverka	   sem	   einstaklingar,	   fjölskyldur	   og	  
nærumhverfið	   gegna	   þegar	   á	   reynir	   (lauslega	   þýtt	   af	   IÝP,	  
Ungar,	  2012,	  bls.	  14).	  

Með	   orðum	   sínum	   leggur	   Ungar	   áherslu	   á	   að	   barni	   sem	   býr	   við	   erfiðar	  
aðstæður,	   tímabundið	   eða	   til	   lengri	   tíma,	   bjóðist	   stuðningur	   frá	  
nærumhverfinu.	   Langtímaáhrif	   geta	   verið	   barni	   hliðholl	   ef	   ytri	   aðstæður	   í	  
umhverfi	  þess	  breytast	   (Ungar,	  2012,	  bls.	  16).	  Barnið	  þarf	  þó	  að	  vera	  opið	  
og	  vakandi	  fyrir	  tækifærunum	  sem	  bjóðast	  og	  það	  þarf	  að	  vera	  tilbúið	  til	  að	  
þiggja	  þá	  aðstoð	  sem	  býðst.	   Í	  þessu	   liggur	  mögulega	  helsta	  áskorunin	   fyrir	  
barnið	  því	  oft	  er	  það	  svo	  að	  einstaklingurinn	  sjálfur	  er	  versti	  óvinurinn.	  Hann	  
þiggur	  ekki	  þá	  hjálp	  sem	  býðst	  því	  hann	  telur	  sig	  hafa	  vald	  á	  aðstæðunum.	  
Benard	  (2004,	  bls.	  10)	  hefur	  bent	  á	  að	  seigla	  sé	  í	  raun	  meðfædd	  hjá	  öllum.	  
Það	   veltur	   á	   því	   hvernig	   einstaklingur	   spilar	   úr	   aðstæðum	   hverju	   sinni	  
hvernig	   hann	   nýtir	   seigluna	   sem	   í	   honum	   býr.	   Þannig	   má	   ætla	   að	  
einstaklingur	  sem	  býr	  við	  sérlega	  erfiðar	  aðstæður	  hafi	  sömu	  tækifæri	  til	  að	  
nýta	  og	  sýna	  að	  í	  honum	  býr	  seigla	  og	  aðrir	  sem	  búa	  við	  öruggar	  aðstæður.	  
Seigla	  sýnir	  því	  hæfileikann	  sem	  hver	  og	  einn	  býr	  yfir	  til	  að	  ná	  sér	  aftur	  eftir	  
áfall	   eða	   erfiðleika	   þrátt	   fyrir	   mótlæti	   í	   lífinu	   (Guðrún	   Kristinsdóttir	   og	  
Nanna	  Kristín	  Christiansen,	  2014,	  bls.	  42-‐43).	  

3.8 Stimplun	  

Þegar	   rætt	  er	  um	  stimplun	   (e.	   social	   stigma)	  er	  almennt	   litið	   svo	  á	  að	  hún	  
birtist	  á	   tvennan	  máta;	  ytri	   stimplun	   (e.	  external	   stigma)	  og	   innri	   stimplun	  
(e.	   internal	   eða	   self-‐stigma).	   Með	   ytri	   stimplun	   er	   átt	   við	   hvaða	   augum	  
félagslega	   umhverfið	   lítur	   einstakling	   sem	   tilheyrir	   tilteknum	   hópi.	   Með	  
innri	   stimplun	   er	   litið	   til	   þess	   hvernig	   einstaklingurinn	   skilgreinir	   sig	   út	   frá	  
hópnum	   sem	   hann	   tilheyrir.	   Goffman	   (1963,	   bls.	   105-‐107)	   skilgreindi	   ytri	  
stimplun.	  Hann	  sagði:	  

Að	   vera	   stimplaður	   er	   að	   hafa	   félagslega	   stöðu	   sem	   setur	  
einstakling	  í	  flokk	  sem	  lítilsvirtur	  er	  af	  öðrum.	  Umhverfið	  lítur	  
niður	   til	   hans;	   lítur	   hann	   hornauga.	   Stimplaðir	   einstaklingar	  
eru	   skotmörk	   neikvæðra	   staðalímynda	   og	   kalla	   fram	  
tilfinningaleg	   viðbrögð	   eins	   og	   reiði,	   kvíða	   eða	   viðbjóð	  

annarra	   í	   þeirra	   garð.	   Meginskilgreining	   stimplunar	   er	  
vanvirðingin	   og	   það	   að	   vera	   gerður	   „ómennskur“	   (e.	  
dehumanization)	  af	  öðrum	  (eins	  og	  birtist	  í	  Crocker	  og	  Quinn,	  
2003,	  bls.	  153;	  lauslega	  þýtt	  af	  IÝP).	  

Af	   framansögðu	  má	   segja	   að	   ytri	   stimplun	   komi	   til	   vegna	  neikvæðs	   áreitis	  
frá	  umhverfinu.	  Crocker	  (1999)	  bendir	  á	  að	  svo	  skilja	  megi	  mun	  á	  milli	  hópa	  
með	  hátt	  sjálfsmat	  annars	  vegar	  og	  lágt	  sjálfsmat	  hins	  vegar	  sé	  nauðsynlegt	  
að	   huga	   að	   menningarmun	   þeirra,	   almennum	   skilningi	   og	   þeirri	  
hugmyndafræði	  sem	  ólíkir	  einstaklingar	  innan	  hópanna	  bera	  með	  sér	  hverju	  
sinni	   í	   samskiptum	   sín	   á	   milli	   (Crocker,	   1999,	   bls.	   105).	   Þannig	   geti	  
einstaklingar	   í	   einum	   hópi	   brugðist	   við	   áreiti	   á	   tiltekinn	   máta	   og	   aðrir	  
einstaklingar	  úr	  sama	  hópi	  brugðist	  við	  svipuðu	  áreiti	  á	  annan	  hátt	  á	  öðrum	  
tíma.	  Því	  má	  segja	  að	  aðstæður	  sem	  einstaklingur	  er	  í	  hverju	  sinni	  hafi	  áhrif	  
á	   sjálfsmat	   hans	   og	   styðji	   við	   eða	   komi	   í	   veg	   fyrir	   innri	   stimplun.	  
Einstaklingur	  sem	  hefur	  þróað	  með	  sér	  innri	  stimplun	  er	  litinn	  hornauga,	  er	  
lítilsvirtur	  og	  hefur	  neikvæða	   sjálfsmynd;	  af	  þeim	  sökum	  er	   sjálfsmat	  hans	  
lágt	  (Crocker,	  1999,	  bls.	  89-‐90).	  Rannsóknir	  hafa	  sýnt	  að:	  

...	   börn	   sem	   tilheyra	   stimpluðum	   hópi	   og	   upplifa	   neikvæð	  
samfélagsleg	   viðhorf	   til	   hans	   eru	   líklegri	   en	   önnur	   börn	   til	   að	  
hafa	   lágt	   sjálfsmat,	   litla	   tilfinningu	   fyrir	   eigin	   getu	   og	   meðal	  
þeirra	   er	   tíðni	   andlegra	   og	   líkamlegra	   áhættuþátta	   hærri	  
(lauslega	  þýtt	  af	  IÝP;	  Phillips	  og	  Gates,	  2011,	  bls.	  290).	  

Þegar	  hugað	  er	  að	  velferð	  barns	  sem	  á	  foreldri	   í	   fangelsi	  þarf	  því	  að	  skoða	  
það	  á	  heildrænan	  máta	  og	  huga	  bæði	  að	  innri	  og	  ytri	  hliðum	  stimplunar.	  Þá	  
má	   ætla	   að	   mörg	   börn	   sem	   búa	   við	   ytri	   stimplun	   þrói	   með	   sér	   innri	  
stimplun.	  

Hér	  má	  bæta	  við	  að	  hugtökin	  stimplun	  og	   fordómar	  eru	  náskyld	  og	   líta	  
má	   á	   þau	   sem	   sitt	   hvora	   hliðina	   á	   sama	   peningnum.	   Börn	   sem	   mæta	  
fordómum	   í	   samfélaginu	   eru	   þau	   sem	   skera	   sig	   úr	   fjöldanum	   (Guðrún	  
Kristinsdóttir	  og	  Nanna	  Kristín	  Christiansen,	  2014,	  bls.	  14).	  Það	  sama	  á	  við	  
um	   börn	   sem	   eru	   stimpluð.	   Fordómar	   gagnvart	   þeim	   geta	   lýst	   sér	   sem	  
fyrirlitning	  og	  vanmat	  í	  þeirra	  garð	  í	  samfélaginu.	  Skólar	  þurfa	  því	  að	  vera	  á	  
varðbergi	   gagnvart	   hvers	   kyns	   áróðri	   sem	   birtist	   stundum	   á	  
samfélagsmiðlum	  og	  beinist	   gjarnan	  að	  hópum	  sem	  eru	   fyrirlitnir	   (Guðrún	  
Kristinsdóttir	  og	  Nanna	  Kristín	  Christiansen,	  2014,	  bls.	  12-‐13).	  

3.9 Streita	  

Hér	   verður	   hugtakið	   streita	   notað	   í	  merkingunni	  álag,	   til	   dæmis	   söknuður	  
sem	  fylgir	  því	  að	  barn	  sé	  aðskilið	  frá	  foreldri	  sínu	  þegar	  það	  afplánar	  dóm	  í	  
fangelsi	   (Hairston,	   2002,	   bls.	   47).	   Foreldri	   sem	   brýtur	   þannig	   af	   sér	   að	  
dómur	   liggur	   við	   brotinu	   upplifir	   streitu.	   Streitan	   berst	   til	   barnsins	   í	  
samskiptum	   þess	   við	   foreldri	   sitt.	   Því	   er	   ekki	   hægt	   að	   líta	   á	   afbrot	   sem	  
einangrað	  ósnertanlegt	  fyrirbæri.	  Velferð	  barns	  raskast	  við	  streitu	  foreldris	  
(Underdown,	   2007,	   bls.	   10)	   sem	  mögulega	   er	   tilkomin	   vegna	   þess	   að	   það	  
braut	  af	  sér	  og	  þarf	  að	  sæta	  afplánun.	  Rannsóknir	  erlendis	  frá	  eru	  tvísaga	  í	  
þessum	   málum.	   Rannsóknir	   á	   seiglu	   einstaklinga	   benda	   til	   að	   streita	  
foreldris	   raski	   ekki	   velferð	  barns.	  Aðrar	   rannsóknir	  benda	   til	   að	  andfélags-‐
legur	  lífsmáti,	  sem	  getur	  valdið	  streitu,	  og	  varnarleysi	  foreldra	  berist	  á	  milli	  
kynslóða.	  Þannig	  megi	  ætla	  að	  ef	  barn	  á	  foreldri	  í	  fangelsi	  séu	  vísbendingar	  
um	  að	  það	  lendi	  þar	  sjálft	  (Hanlon	  o.fl.,	  2007).	  Gera	  má	  ráð	  fyrir	  að	  það	  að	  
missa	   foreldri	  sitt	   tímabundið	   í	   fangelsi	  geti	  valdið	  streitu,	  sem	  ekki	  er	  víst	  
að	  barnið	  finni	  fyrir	  á	  þeim	  tímapunkti	  en	  fylgir	  því	  til	  lengri	  tíma.	  Mikilvægt	  
er	  því	   að	  grípa	   inn	   í	  þessa	  þróun	   til	   að	  barnið	  komist	  úr	   vítahring	   foreldra	  
sinna.	  Steinunn	  Bergmann	  bendir	  á	  að	   félagsþjónustan	  þurfi	  á	   tímamótum	  
sem	   þessum	   í	   lífi	   barns	   að	   bjóða	   stuðning	   á	   grundvelli	   laga	   um	  
félagsþjónustu	   og	   barnavernd	   þegar	   það	   á	   við	   á	   (Steinunn	   Bergmann,	  
munnleg	   heimild,	   5.	   mars	   2013)	   þar	   sem	   velferð	   þess	   hljóti	   að	   vera	   í	  
fyrirrúmi.	   Í	   þessu	   sambandi	   gegnir	   skóli	   barnsins	  mikilvægu	   hlutverki	   í	   að	  
styrkja	  það	  heildrænt.	  

Skiptar	  skoðanir	  eru	  um	  hvaða	  áhrif	  fangelsun	  foreldris	  hefur	  á	  andlega	  
heilsu	  barns.	  Nýlegar	  erlendar	   rannsóknir	  benda	   til	  þess	  að	  börn	  sem	  eiga	  
foreldri	  í	  fangelsi	  séu	  líklegri	  til	  að	  eiga	  við	  andleg	  vandamál	  að	  stríða	  en	  hin	  
sem	  ekki	  hafa	  upplifað	  þess	  konar	  aðskilnað	  við	   foreldri.	  Börnin	  geti	  borið	  
einkenni	  áfallastreituröskunar	  og	  þróað	  með	  sér	  kvíða,	  depurð,	  hvatvísi	  og	  
innri	  stimplun	  (Tasca	  o.fl.,	  2014,	  bls.	  155).	  

3.10 Stuðningur	  í	  grunnskóla	  
Með	   hugtakinu	   stuðningur	   í	   grunnskóla	   er	   meðal	   annars	   horft	   til	  
Aðalnámskrár	  grunnskóla	  -‐	  almenns	  hluta	  (2011,	  bls.	  43),	  og	  jafnra	  tækifæra	  
allra	   til	  náms	   í	   skóla	  án	  aðgreiningar.	  Mikilvægt	  er	  að	  stuðningur	  við	  barn,	  
sem	   á	   foreldri	   í	   fangelsi	   sem	   og	   við	   önnur	   börn	   í	   viðkvæmri	   stöðu,	   sé	  
heildrænn	  og	  taki	  því	  til	  náms,	  andlegrar	   líðanar,	  félagslegrar	  styrkingar	  og	  
heilbrigðisþjónustu.	   Starfsfólk	   skóla	   annast	  börn	   lungann	  úr	  deginum	  og	  á	  
að	  leggja	  sig	  fram	  um	  að	  kynnast	  hverju	  barni	  vel.	  Það	  er	  vel	  í	  sveit	  sett	  til	  að	  
líta	  eftir	  því	  hvort	  barn	  sýnir	  hegðun	  sem	  er	  ólík	  því	  sem	  það	  sýnir	  alla	  jafna	  

og	  meta	   í	   samstarfi	  við	  annað	   fagfólk	  skólans	  hvort	  það	  þarfnist	   stuðnings	  
tímabundið	   eða	   til	   lengri	   tíma	   (Hendry	   og	   Baginsky,	   2008,	   bls.	   151-‐152).	   Í	  
Aðalnámskrá	  segir:	  

Í	  grunnskóla	  eiga	  allir	  nemendur	  rétt	  á	  að	  stunda	  nám	  við	  sitt	  
hæfi.	  Tækifærin	  eiga	  að	  vera	  jöfn	  óháð	  atgervi	  og	  aðstæðum	  
hvers	   og	   eins	   [...]	   Borin	   er	   virðing	   fyrir	   fjölbreytileika	   og	  
mismunandi	  þörfum,	  hæfileikum	  og	  einkennum	  nemenda	  og	  
leggja	   skal	   áherslu	   á	   að	   útrýma	   öllum	   gerðum	  mismununar	  
og	   aðgreiningar	   í	   skólum.	   [...]	   að	   skólaskyld	   börn	   [...]	   fái	  
sérstakan	  stuðning	  í	  skólastarfi	  í	  samræmi	  við	  sérþarfir	  þeirra	  
[...]	  Nemendur	  með	  sérþarfir	  teljast	  þeir	  sem	  eiga	  erfitt	  með	  
nám	   sökum	   sértækra	   námsörðugleika,	   tilfinningalegra	   eða	  
félagslegra	  erfiðleika	  [...]	  (Aðalnámskrá	  grunnskóla,	  2011,	  bls.	  
41)	  

Ofangreind	   skrif	   eru	   í	   fullu	   samræmi	   við	   Salamanca-‐yfirlýsinguna	   þar	   sem	  
segir	   meðal	   annars	   að	   almennir	   skólar	   séu	   virkasta	   aflið	   til	   að	   sigrast	   á	  
hugarfari	   mismununar	   (Salamanca-‐yfirlýsingin,	   um	   grundvöll,	   stefnu	   og	  
framkvæmd	   í	  málefnum	  nemenda	  með	   sérþarfir,	   1994).	   Það	  má	   svo	  alltaf	  
velta	  því	  fyrir	  sér	  hvort	  hún	  er	  vitnisburður	  um	  það	  sem	  hefur	  gerst	  í	  raun.	  Í	  
aðalnámskrá	   er	   rætt	   um	   að	   einstaklingar	   sem	  upplifa	   félagslega	   erfiðleika	  
eigi	   rétt	   á	   stuðningi.	   Gera	   verður	   ráð	   fyrir	   að	   stór	   hluti	   barna	   sem	   eiga	  
foreldri	   í	   fangelsi	   upplifi	   félagslega	  og	  námslega	  erfiðleika.	   Skólinn	  þarf	   að	  
mæta	   þessum	   börnum	   með	   stuðningi.	   Þar	   er	   umsjónarkennarinn	   í	  
lykilhlutverki.	   Líklegt	  er	  að	  hann	   sé	   sá	  einstaklingur	   sem	  barnið	   treystir	  og	  
leitar	   til	   ef	   því	   líður	   illa.	   Umsjónarkennarinn	   þarf	   því	   að	   geta	   leitað	   til	  
skólasamfélagsins	   um	   sérstakan	   stuðning	   við	   barn	   sem	   býr	   við	   mótlæti.	  
Baginsky	   (2008,	   bls.	   16-‐19)	   bendir	   á	   að	   skólinn	   sé	   stærsta	   alhliða	  
þjónustustofnun	  barnsins.	  Innan	  hans	  eigi	  það	  að	  hafa	  aðgang	  að	  viðhlítandi	  
stuðningi.	   Litið	   er	   svo	   á	   að	   með	   heildrænum	   stuðningi	   við	   barnið	   innan	  
nærsamfélagsins	   og	   skólans	   megi	   koma	   í	   veg	   fyrir	   félagslega	   útilokun	   (e.	  
social	  exclusion)	  síðar	  á	  lífsleiðinni	  (McCulloch	  og	  Tett,	  2008,	  bls.	  43).	  

Aðalnámskrá	  grunnskóla	  (bls.13)	  bendir	  á	  að	  menntun	  sé	  ævilangt	  ferli.	  
Lög	   um	   grunnskóla	   (nr.	   91/2008)	   benda	   á	   að	   þess	   þurfi	   að	   gæta	   að	  
menntunin	  [námið]	  verði	  heildstæð	  hvort	  sem	  námsgreinar	  eru	  samþættar	  
eða	   aðgreindar.	   Um	   menntun	   og	   skólagöngu	   sagði	   John	   Dewey:	   „Við	  
þurfum	   að	   líta	   á	   vinnuna	   [...]	   sem	   leið	   í	   lífinu,	   fremur	   en	   aðskildar	  
námsgreinar“	  (Dewey,	  1907,	  bls.	  27).	  Ferlið	  byggir	  sem	  sé	  á	  því	  að	  menntun	  
sé	  samfelld.	  Það	  getur	  þó	  orðið	  sundurleitt,	  og	  telja	  má	  sennilegt	  að	  svo	  geti	  
verið	   hjá	   börnum	   fanga	   og	   öðrum	   börnum	   sem	   búa	   við	   erfiðleika,	  

tímabundið	   eða	   til	   lengri	   tíma.	   Dewey	   leit	   svo	   á	   að	   mannlífið	   væri	  
samhangandi	  lífsverkefni	  sem	  sett	  væri	  saman	  af	  ólíkum	  úrlausnarefnum	  og	  
áskorunum	   (Kristján	   Kristjánsson,	   2010,	   bls.	   92).	   Þrátt	   fyrir	   að	   rof	   verði	   á	  
námsferlinu	  er	  mikilvægt	  að	  búa	  svo	  um	  að	  nám	  hjá	  börnum	  verði	  samfellt.	  
Þetta	   krefst	   skipulags	   af	   hálfu	   kennara,	   foreldra	   og	   skóla	   og	   reynir	   hér	  
raunverulega	  á	  starfshætti	  hans	  á	  breiðum	  grunni.	  

3.11 Valdefling	  
Með	  hugtakingu	   valdefling	   er	  meðal	   annars	   horft	   til	   samnings	   Sameinuðu	  
þjóðanna	   um	   réttindi	   barnsins	   (nr.	   18/1992).	   Þar	   eru	   ákvæði	   sem	   gera	  
börnum	  kleift	  að	  tjá	  skoðanir	  sínar,	  að	  hafa	  rödd,	  að	  tilheyra	  hópi	  og	  að	  hafa	  
aðgang	  að	  upplýsingum.	  Hugsunin	  er	   sú	  að	  börn	  styrkist	  og	  valdeflist	  með	  
því	  að	  gera	  þeim	  þessa	  hluti	  mögulega.	  Barn	  sem	  býr	  við	  félagslega	  ögrandi	  
aðstæður	   valdeflist	   við	   að	   fá	   tækifæri	   til	   að	   tjá	   sig	   um	   stöðu	   sína	   og	   lýsa	  
skoðun	   sinni	   á	   þeim.	   Þetta	   þarf	   barnið	   að	   fá	   að	   gera	   í	   umhverfi	   sem	   er	  
styðjandi	  og	  þar	  sem	  það	  finnur	  fyrir	  öryggi.	  Vert	  er	  að	  hafa	  í	  huga	  að	  litið	  er	  
á	  valdeflingu	  sem	   ferli	   fremur	  en	  atburð	   (e.	  process	   rather	   than	  an	  event;	  
Chamberlin,	  1997,	  bls.	  44).	  Það	  nægir	  því	  barninu	  ekki	  að	  ræða	  mál	  sín	  einu	  
sinni,	  það	  þarf	  samfelldan	  stuðning	  yfir	  tíma	  til	  að	  valdeflast.	  

Þegar	   rætt	   er	   um	   valdeflingu	   er	   óhjákvæmilegt	   annað	   en	   að	   horfa	   til	  
kenninga	   Paulo	   Freire.	   Hann	   byggði	   kenningar	   sínar	   um	   valdeflingu	   á	  
félagslegri	   stöðu	   og	   námsgengi	   fátækra	   og	   ólæsra	   í	   Brasilíu.	   Hann	   leitaði	  
leiða	  til	  að	  verja	  þá	  fyrir	  áreitum	  sem	  þeir	  urðu	  fyrir	  vegna	  samfélagslegrar	  
stöðu	  sinnar	  og	  taldi	  að	  hana	  mætti	  bæta.	  Freire	  sagði:	  

Gagnrýnið	  áhorf	  á	  umhverfið	  felur	  í	  sér	  þjálfun	  og	  forvitni	  og	  
hæfileikann	   til	   að	   ögra	   því	   með	   það	   að	   markmiði	   að	   verja	  
sjálfan	  sig	  fyrir	  hugmyndafræðilegum	  gildrum	  [...]	  sem	  verða	  
munu	   á	   vegi	   manns	   (lauslega	   þýtt	   af	   IÝP;	   Freire,	   2004,	   bls.	  
92).	  

Freire	  vísar	  hér	  til	  þess	  að	  með	  því	  að	  þjálfa	  einstaklinga	  í	  að	  verja	  sig	  fyrir	  
áreitum	  sem	  þeir	  verða	  fyrir	  vegna	  samfélagslegrar	  stöðu	  megi	  bæta	  stöðu	  
þeirra.	   Hann	   sagði:	   „Frelsi	   fæst	   með	   baráttu,	   það	   er	   ekki	   sjálfgefið“	   (e.	  
Freedom	   is	   acquired	  by	   conquest,	   not	  by	  gift.	   Lauslega	  þýtt	   af	   IÝP;	   Freire,	  
2005,	  bls.	  47).	  Hér	  mætti	  allt	  eins	  segja	  að	  einstaklingurinn	  öðlist	  frelsi	  með	  
seiglu	  sem	  er	  öllum	  gefin.	  Hún	  felur	  í	  sér	  baráttu	  og	  vilja	  til	  að	  halda	  áfram,	  
að	  gefast	  ekki	  upp.	  Það	  má	  því	  ætla	  að	  ef	  börn	  sem	  eiga	  foreldri	   í	   fangelsi	  
séu	  þjálfuð	   í	  að	  verja	   sig	   fyrir	  ytri	  áreitum	  megi	  bæta	  samfélagslega	  stöðu	  
þeirra.	  Þannig	  megi	  bæði	  draga	  úr	  ytri	  stimplun	  og	  fordómum	  í	  þeirra	  garð	  

og	   innri	   stimplun	   þeirra	   sjálfra.	   Með	   markvissri	   þjálfun	   styrkist	   þau	   og	  
valdeflist	  heildrænt.	  

Hér	   hafa	   grunnhugtök	   rannsóknarinnar	   verið	   skilgreind	   í	   því	   skyni	   að	  
tryggja	   sameiginlegan	   skilning	   á	   milli	   lesanda	   og	   rannsakanda.	   í	   kjölfarið	  
verður	   litið	  til	  kenninga	  fræðimanna.	  Inn	  í	  þær	  fléttast	  umræður	  um	  seiglu	  
og	  vinnulíkan	  af	  barnaverndarstarfi	  í	  skóla.	  

4 Kenningar	  um	  stöðu	  barna	  

Áður	   hefur	   komið	   fram	   að	   við	   rannsókn	   þessa	   er	   horft	   til	   tveggja	  
meginkenninga	  um	  stöðu	  barnsins;	  annars	  vegar	  til	  vistkerfiskenningar	  Urie	  
Bronfenbrenner	  og	  stöðu	  barnsins	  innan	  gagnvirkra	  vistkerfa,	  hins	  vegar	  til	  
velferðarkenningar	   Rosemary	   Roberts	   og	   þátta	   sem	   hafa	   áhrif	   á	   vellíðan	  
barnsins.	   Inn	   í	   þetta	   fléttast	   svo	   kenningar	   Michael	   Ungar	   um	   seiglu	   og	  
mikilvægi	   hennar	   fyrir	   velferð	   barna	   og	   fjórþætt	   vinnulíkan	   Guðrúnar	  
Kristinsdóttur	   af	   barnaverndarstarfi.	   Litið	   verður	   til	   kenninga	   þessara	  
fræðimanna	  út	   frá	  einstaklingsvæðingu	  póstmódernismans	  þar	   sem	   losnar	  
um	  arfgeng	  hlutverk	  manna.	  Hver	  og	   einn	   getur	   valið	   sér	   hlutverk	   sem	  er	  
síbreytilegt	   og	   þannig	   sett	   saman	   sína	   eigin	   persónulegu	   heild	   (Gestur	  
Guðmundsson,	  2008,	  bls.	  115-‐116)	  óháð	  áliti	  annarra	  á	  henni.	  Því	  er	   litið	  á	  
barnið	  sem	  hæfan	  og	  sterkan	  einstakling	  sem	  er	  fær	  um	  að	  taka	  ákvarðanir,	  
stórar	  og	  smáar,	  er	  snerta	  daglegt	  líf	  (lög	  um	  samning	  Sameinuðu	  þjóðanna	  
um	  réttindi	  barnsins	  nr.	  19/2013).	  Í	  þessu	  felst	  að	  barnið	  fær	  tækifæri	  til	  að	  
tjá	  sig	  um	  málefni	  sem	  snertir	  það,	  hvort	  sem	  það	  er	  beinn	  eða	  óbeinn	  aðili	  
að	  málum,	  til	  dæmis	  í	  gegnum	  foreldri	  sitt.	  Hér	  má	  ímynda	  sér	  að	  barn	  sem	  
á	  foreldri	   í	   fangelsi	   fái	  að	  ræða	  um	  stöðu	  sína	  við	  fullorðinn	  aðila	  sem	  það	  
treystir.	  Með	  því	  að	  tjá	  sig	  um	  aðstæður	  sínar	  er	  því	  gefin	  rödd.	  

4.1 Vistkerfiskenning	  Bronfenbrenner	  

Vistkerfiskenning	   Urie	   Bronfenbrenner	   um	   þróun	   barnsins	   setur	   barnið	   í	  
miðju	   gagnvirkra	   kerfa	   sem	   umlykja	   það	   og	   hafa	  mismikil	   áhrif	   á	   það	   (sjá	  
Mynd	  1).	  Með	  gagnvirkni	   (e.	   reciprocity)	  er	  átt	  við	  að	  þættir	   í	  umhverfinu	  
sem	   hafa	   áhrif	   á	   barnið	   mótist	   einnig	   af	   því	   (Berns,	   2004,	   bls.	   14;	  
Bronfenbrenner,	   1979,	   bls.	   57;	   Bronfenbrenner,	   1995,	   bls.	   614).	   Í	  
póstmódernískum	  heimi,	  þar	   sem	  hlutverk	  manna	  breytast	   stöðugt,	  er	  því	  
hægt	   um	   vik	   að	   átta	   sig	   á	   stöðu	   barnsins	   hverju	   sinni	   með	   því	   að	   líta	   til	  
vistkerfanna	   sem	   umlykja	   það.	   Auðvelt	   er	   að	   skilja	   og	   skýra	   stöðu	   þess	  
gagnvart	  nánustu	  fjölskyldu,	  skóla	  eða	  stjórnvöldum.	  

Bronfenbrenner	  setur	  í	  vistkerfiskenningu	  sinni	  fram	  líkan	  af	  kerfum	  sem	  
umlykja	   barnið	   og	   hafa	   mismikil	   áhrif	   á	   það	   yfir	   tíma.	   Næst	   barninu	   er	  
nærkerfið	  (e.	  microsystem),	  þá	  kemur	  millikerfið	  (e.	  mesosystem),	  því	  næst	  
stofnanakerfið	   (e.	   exosystem)	   og	   yst	   er	   lýðkerfið	   (e.	   macrosystem).	   Þessi	  
kerfi	  hringa	  sig	  um	  barnið	  og	  hafa	  mismikil	  bein	  og	  óbein	  áhrif	  á	  það.	  Innan	  
þeirra	  vex	  barnið,	  þróast	  og	  mótast	  sem	  einstaklingur	  (Berns,	  2004,	  bls.	  14;	  

Hampten-‐Thomson,	   Guzman	   og	   Lippman,	   2013,	   bls.	   247).	   Vegna	   áhrifa	  
gagnvirkni	  á	  milli	  kerfa	  hefur	  barnið	  áhrif	  á	  umhverfi	  sitt,	  á	  sama	  hátt	  og	  það	  
mótast	  af	  því.	  

Mynd	  1.	  Bronfenbrenner	  og	  vistkerfin	  sem	  umlykja	  barnið.	  

Bronfenbrenner	   lítur	  svo	  á	  að	  nærkerfið	  hafi	   í	  sér	  þætti	  sem	  snerta	  barnið	  
beint	   í	  nánasta	  umhverfi	  þess	  og	  veita	  því	  reynslu	  hversdagslífsins,	  eins	  og	  
fjölskyldan,	   heimilið,	   nágrennið	   og	   skólinn.	   Innan	   nærkerfisins,	   með	  
fjölskyldunni	  og	  á	  heimilinu,	  verður	  barnið	  fyrir	  mestum	  beinum	  áhrifum	  og	  
þar	  eru	  þeir	  þættir	  sem	  hafa	  mest	  að	  segja	  um	  félagsmótun	  þess	  (Hampten-‐
Thomson	   o.fl.,	   2013,	   bls.	   247).	   Millikerfið	   felur	   í	   sér	   einstaka	   þætti	   sem	  
barnið	  upplifir	   reglulega,	  eins	  og	   frístundir	  og	   tónlistariðkun,	  og	   tengslin	  á	  
milli	   þeirra.	   Af	   þessu	   má	   sjá	   að	   nærkerfið	   og	   millikerfið	   standa	   vörð	   um	  
barnið	   og	   velferð	   þess,	   því	   þar	   eru	   einstaklingar	   sem	   þekkja	   til	   aðstæðna	  
þess.	   Stofnana-‐	   og	   lýðkerfin	   fela	   í	   sér	   þætti	   sem	   hafa	   áhrif	   á	   barnið	   og	  
snerta	   það	   óbeint.	   Í	   stofnanakerfinu	   fer	   meðal	   annars	   fram	   uppbygging	  
skólakerfis,	   þar	   eru	   vinnustaðir	   foreldra	   og	   stofnanabundið	   stoðnet	  
fjölskyldunnar,	  eins	  og	  heilsugæsla.	  Þessir	  þættir	  hafa	  áhrif	  á	  þá	  einstaklinga	  
sem	  barnið	  er	  í	  beinum	  tengslum	  við	  í	  nærkerfinu	  en	  hafa	  ekki	  bein	  áhrif	  á	  
það	  sjálft.	  Ysti	  hringurinn,	  lýðkerfið,	  felur	  í	  sér	  samfélagslega	  þætti	  sem	  hafa	  
áhrif	  á	   innri	  kerfin	  þrjú	  og	  snerta	  barnið	  óbeint.	  Hér	  má	   líta	   til	   lífsviðhorfa	  
fólks	  og	  stjórnsýslunnar,	  þar	  sem	  lög	  og	  reglugerðir	  verða	  til.	  

	  Horfa	  þarf	  til	  efnahagslífs	  og	  þjóðmenningar	  þess	  samfélags	  sem	  barnið	  
fæðist	  inn	  í	  og	  er	  uppalið	  í	  sem	  hluta	  af	  lýðkerfinu	  (Bee	  og	  Boyd,	  2004,	  bls.	  
356;	  Berns,	  2004,	  bls.	  14-‐17;	  Bronfenbrenner,	  1979,	  bls.	  258).	  Þegar	  gripið	  
er	   inn	   í	   líf	   barns,	   til	   dæmis	  með	   stuðningi	   og/eða	   þvingun,	   er	   það	   gert	   á	  
grundvelli	   laga	  sem	  verða	  til	   í	   lýðkerfinu.	  Það	  er	  síðan	  í	  höndum	  sérhæfðra	  
stofnana	   í	   stofnanakerfinu	   að	   fylgja	   inngripinu	   eftir.	   Barn	   sem	   á	   foreldri	   í	  
fangelsi	  upplifir	  miklar	  breytingar	  á	  fjölskylduhögum	  þegar	  hið	  síðarnefnda	  
er	   kallað	   inn	   til	   að	   afplána	   refsingu.	   Innköllun	   einstaklings	   vegna	   fullnustu	  
refsidóms	   verður	   í	   stofnanakerfinu.	   Eigi	   hann	   barn	   hefur	   innköllunin	   áhrif	  
bæði	  á	  nærkerfi	  þess	  og	  millikerfið.	  Stuðningsnet	   fjölskyldunnar	  gliðnar	  og	  
hún	   stendur	   hallari	   fótum	   en	   þegar	   hún	   er	   samofin	   heild.	   Á	   þennan	   hátt	  
hefur	  einföld	  valdaskipun	  í	  stofnanakerfinu,	  sem	  búin	  er	  til	  í	  lýðkerfinu,	  áhrif	  
bæði	  á	  nærkerfið	  og	  millikerfið	  og	  um	  leið	  á	  barnið.	  Bronfenbrenner	  (1979,	  
bls.	   265)	   bendir	   á	   að	   í	   síbreytilegu	   samfélagi	   einstaklingsvæðingar	   verði	  
einstaklingar	  varir	  við	  breytingar	  sem	  eiga	  sér	  stað	  í	  lýðkerfinu	  á	  fjölbreyttan	  
hátt,	   það	   er	   andlega,	   tilfinningalega	   og	   félagslega.	   Þegar	   litið	   er	   á	   málin	  
þessum	  augum	  liggur	  það	  í	  augum	  uppi	  að	  heildræn	  velferð	  barnsins	  verður	  
að	  vera	  í	  forgrunni	  í	  allri	  vinnu	  með	  því.	  

Ætla	   má	   að	   þegar	   foreldri,	   sem	   brotið	   hefur	   af	   sér,	   er	   kallað	   til	  
afplánunar	   hafi	   það	   áhrif	   á	   félagsmótun	   barns	   þess.	   Líta	   má	   á	   hana	   sem	  
einstaklingsbundið	   ferli	   þar	   sem	   barnið	   tileinkar	   sér	   færni,	   þekkingu	   og	  
persónueinkenni	   sem	  nýtast	  því	   í	   daglegu	   lífi	   (Guðrún	  Kristinsdóttir,	   2014,	  
bls.	  31-‐32).	  Þetta	  eru	  þættir	  sem	  stuðla	  að	  því	  að	  barnið	   lærir	  og	  skilur	  að	  
það	   tilheyrir	   hópi	   og	   verður	   gildur	   þjóðfélagsþegn.	   Barnið	   er	   því	   virkur	  
þátttakandi	   í	   eigin	   félagsmótun;	   það	   bregst	   við	   áreiti	   foreldra	   sinna	   í	  
nærkerfinu	  sem	  aftur	  bregðast	  við	  áreiti	  þess.	  Bronfenbrenner	  lítur	  svo	  á	  að	  
félagsmótun	  barnsins	  komi	  til	  af	  gagnvirkum	  samskiptum	  þess	  við	  umhverfi	  
sitt,	   eins	   og	   vini,	   nágranna,	   foreldra	   og	   systkini.	   Í	   vistkerfum	   þess	   verða	  
þannig	   til	   yfir	   langan	   tíma	   gagnvirk	   sambönd	   sem	   móta	   barnið	   og	   það	  
mótast	   af	   (Berns,	   2004,	   bls.	   3,	   5-‐6,	   29,	   35,	   42;	   Hampten-‐Thomson	   o.fl.,	  
2013,	   bls.	   248;	   Grotevant,	   1998,	   bls.	   1106).	   Því	  má	   segja	   að	   félagsmótun	  
barnsins	   sé	  háð	  því	  að	   ferli	   innan	  kerfanna	  séu	  virk.	  Það	  getur	  valdeflst	  ef	  
stjórnkerfislegar	   aðstæður	   eru	   því	   hagstæðar.	   Til	   þess	   þurfa	   að	   vera	   til	  
staðar	   skilyrði,	  með	   reglugerðum	  og	   lögum	   í	   lýð-‐	   og	   stofnanakerfinu,	   sem	  
berast	   til	   milli-‐	   og	   nærkerfis.	   Skilyrðin	   geta	   haft	   áhrif	   til	   góðs	   eða	   ills	   í	  
nærkerfi	   barnsins,	   í	   fjölskyldu,	   eða	   á	   vinnustað	   foreldra	   (Bronfenbrenner,	  
1979,	  bls.	  285).	  Það	  á	  að	  vera	  vilji	  allra	  sem	  koma	  að	  velferð	  og	  barnavernd	  
að	  styðja	  við	  og	  valdefla	  barn	  sem	  missir	  foreldri	  sitt	  í	  fangelsi.	  

Joyce	   Epstein	   leitar	   til	   Bronfenbrenner	   þegar	   hún	   setur	   fram	   kenningu	  
um	   áhrifasvið	   barnsins	   (e.	   the	   overlapping	   spheres	   of	   influence).	   Epstein	  

(2009,	  bls.	  10)	  lítur	  svo	  á	  að	  barn	  þroskist	  og	  læri	  á	  þremur	  ytri	  sviðum;	  hjá	  
fjölskyldu,	   í	   skóla	   og	   í	   samfélaginu.	   Innri	   sviðin	   sýna	   hvenær	   og	   hvernig	  
flókið	  samspil	   fjölskyldu,	  skóla	  og	  samfélags	  hafa	  áhrif	  á	  barnið.	  Sviðin	  eru	  
hreyfanleg	  og	  geta	  skarast	  eða	  fjarlægst	  hvert	  annað	  (sjá	  Mynd	  2).	  Litið	  er	  
svo	   á	   að	   tiltekið	   atferli	   sé	   gert	   á	   einstaklingsgrunni	  með	   fjölskyldu,	   í	   skóla	  
eða	  í	  samfélaginu	  á	  meðan	  annað	  er	  unnið	  í	  samvinnu	  áhrifasviðanna.	  Hvort	  
tveggja	   stuðlar	   að	   þróun	   og	   námi	   barnsins.	   Í	   niðurstöðum	   verður	   rætt	  
hvernig	   þemu	   og	   meginhugtök	   rannsóknarinnar	   sýna	   að	   öll	   áhrifasvið	  
barnsins	  eru	  áhrifavaldar	  um	  velferð	  þess,	  hvort	  heldur	  sem	  litið	  er	  til	  nær-‐	  
eða	   millikerfisins.	   Barnið	   er	   alltaf	   í	   hringiðunni	   miðri,	   það	   hreyfir	   við	  
umhverfi	  sínu	  og	  bregst	  við	  breytingum	  í	  því.	  

Mynd	  2.	  Epstein	  og	  áhrifasviðin	  í	  nær-‐	  og	  millikerfum.	  

Líta	   þarf	   á	   áhrifasvið	   barnsins	   sem	   heild	   sem	   er	   stærri	   en	   einstakir	   hlutar	  
þess	   samanlagðir.	   Heildin	   tekur	   því	   til	   áhrifasviðanna,	   hvernig	   þau	   vinna	  
saman	  og	  hafa	  áhrif	  hvert	  á	  annað	  (Bee	  og	  Boyd,	  2004,	  bls.	  355-‐357).	  Því	  er	  
mikilvægt	   að	   heimili,	   skóli	   og	   samfélag	   vinni	   á	   jafningjagrunni	   að	   velferð	  
barnsins,	   því	   þannig	   sé	   síbreytilegum	   þörfum	   þess	   best	   mætt	   (Sanders,	  
2006,	  bls.	  3	  og	  102).	  Epstein	  segir	  í	  viðtali	  sem	  birtist	  á	  samfélagsmiðlinum	  
Youtube	  (2012,	  10.	  júlí)	  að	  barnið	  sé	  „glöggt,	  hæft	  og	  viljugt“	  (e.	  smart,	  able	  
and	   eager)	   til	   allra	   hluta.	   Orð	   hennar	   eru	   vísbending	   um	   að	   öll	   börn	   eigi	  
möguleika	  á	  að	  eflast	  og	  dafna	  sama	  hvert	  mótlæti	  þeirra	  er.	  Með	  kenningu	  
hennar	   í	   huga	   má	   leiða	   líkur	   að	   því	   að	   best	   takist	   upp	   þegar	   umhverfi	  
fjölskyldu,	  skóla	  og	  samfélags	  er	  samstíga	  og	  því	  vinsamlegt.	  

Ætla	  má	  að	  barn	   sem	  á	   foreldri	   í	   fangelsi	   láti	   lítið	   fyrir	   sér	   fara,	   annars	  
vegar	   vegna	   innri	   streitu	   og	   hins	   vegar	   vegna	   hættu	   á	   ytri	   stimplun.	   Þó	  
verður	  að	  telja	  sennilegt	  að	  barnið	  óski	  eftir	  viðurkenningu	  samfélagsins	  og	  
að	  eftir	  því	  sé	  tekið	  sem	  manneskju.	  Þegar	  horft	  er	  utan	  frá	  virðist	  sem	  svo	  
að	  stjórnsýslan;	  lýð-‐	  og	  stofnanakerfin,	  stuðli	  að	  því	  (Bee	  og	  Boyd,	  2004,	  bls.	  
356;	   Berns,	   2004,	   bls.	   14-‐17;	   Bronfenbrenner,	   1979,	   bls.	   258).	  Með	   líkani	  
sínu	   um	   samspil	   félagslegra	   og	   persónubundinna	   þátta	   í	   félagsmótun	  
einstaklinga	   skýrði	   Bronfenbrenner	   gagnvirk	   samskipti	   þeirra,	   fjölskyldna,	  
nærumhverfis	  og	  samfélags	  (Bronfenbrenner	  1979,	  eins	  og	  birtist	   í	  Guðrún	  
Kristinsdóttir,	  2007,	  bls.	  181-‐182;	  Underdown	  2007,	  bls.	  10-‐12).	  Þegar	  horft	  
er	  samtímis	  til	  kenninga	  hans	  og	  Epstein	  (sjá	  Mynd	  2)	  má	  segja	  að	  þær	  leiki	  
stórt	  hlutverk	  í	  skilningi	  á	  því	  hvernig	  börn	  haga	  samskiptum	  við	  einstaklinga	  
sem	   standa	   þeim	   næst	   og	   eins	   við	   þá	   sem	   standa	   utan	   nærkerfisins	  
(Roberts,	   2010,	   bls.	   15).	   Það	   getur	   því	   ekki	   verið	   á	   færi	   eins	   áhrifasviðs	   í	  
nærkerfinu	   að	   stuðla	   að	   vernd	   barnsins,	   hún	   verður	   alltaf	   til	   í	   samspili	  
heimilis,	   skóla	   og	   samfélags.	   Ef	   sviðin	   skarast	   lítið	   sem	   ekkert	   er	   það	  
vísbending	  um	  að	  raunveruleg	  hætta	  steðji	  að	  velferð	  þess.	  

4.2 Kenning	  Roberts	  um	  vellíðan	  barna	  

Rosemary	   Roberts	   (2010,	   bls.	   19)	   bendir	   á	   í	   kenningu	   sinni	   um	   vellíðan	  
barna	   að	   heilsufarsleg	   og	   tilfinningaleg	   velferð	   þeirra	   séu	   sveigjanleg	  
fyrirbæri	   sem	   ekki	   verði	   skilin	   frá	   barnavernd.	   Roberts	   (2010,	   bls.	   28-‐52)	  
segir	   að	   þegar	   barni	   er	   tryggð	   almenn	   velferð	   þurfi	   að	   horfa	   til	   fjögurra	  
einstakra	  þátta	  sem	  tvinnast	  saman	  og	  geta	  ekki	  án	  hinna	  verið	   (sjá	  Mynd	  
3).	  

Þeir	   einstöku	   þættir	   sem	   Roberts	   talar	   um	   að	   stuðli	   að	   velferð	   og	  
vellíðan	  barna	  eru	  athafnir	  (e.	  agency;	  oft	  þýtt	  sem	  atbeini),	  það	  að	  tilheyra	  
hópi	   og	   skilja	   mörk	   (e.	   belonging-‐and-‐boundaries),	   samskipti	   (e.	  
communication)	  og	  líkamleg	  velferð	  (e.	  physical	  wellbeing).	  Litið	  er	  svo	  á	  að	  
líkamlegur	  þroski	  treysti	  grunninn	  að	  hinum	  þremur.	  Samskipti	  koma	  þar	  á	  
eftir	  og	  taka	  til	  þess	  sem	  barnið	  meðtekur	  og	  gefur	  af	  sér.	  Það	  þarf	  að	  vita	  
að	  það	  tilheyrir	  hópi	  þar	  sem	  dregin	  eru	  mörk	   í	  samskiptum	  þess	  við	  aðra.	  
Barn	  sem	  á	  foreldri	  í	  fangelsi	  finnur	  á	  eigin	  skinni	  að	  það	  getur	  verið	  atbeini	  
athafna	   í	   kringum	   sig.	   Það	   lærir	   smám	   saman	   að	   það	   tilheyrir	   hópi	   sem	  á	  
samskipti	  við	  aðra	  upp	  að	  ákveðnum	  mörkum.	  Barnið	  skilur	  með	  tímanum	  
að	   samfélagið	   hefur	   búið	   sér	   til	   óskrifaðar	   reglur	   sem	   gilda	   um	   það;	  
stimplað	   það.	   Þannig	   fer	   ekki	   endilega	   saman	   upplifun	   barnsins	   af	   því	  
hvernig	   samfélagið	   umgengst	   það	   og	   væntingar	   þess	   til	   nærsamfélagsins.	  
Samskipti	  barnsins	  við	  aðra,	  sér	  hæfari,	  eiga	  að	  styrkja	  hugmyndir	  þess	  um	  

lýðræðislega	   samvinnu	  á	  milli	   allra	  einstaklinga	   (Roberts,	  2010,	  bls.	  40)	  og	  
stuðla	   að	   því	   að	   barnið	   beiti	   þeim	   sjálft.	   Því	   má	   segja	   að	   starfshættir	  
lýðræðis	  eigi	  að	  tryggja	  velferð	  barnsins	  og	  sjá	  því	  þannig	   farborða	  að	  það	  
komist	  vel	  af	  þrátt	  fyrir	  lágt	  velferðarstig	  og	  óöryggi	  í	  daglegu	  lífi.	  

	  
Mynd	  3.	  Velferðarkenning	  Roberts.	  

Börn	   sem	   alast	   upp	   við	   streitu	   á	   heimili	   eru	   líkleg	   til	   að	   búa	   við	   vanlíðan.	  
Leiða	  má	  líkur	  að	  því	  að	  það	  sé	  öndvert	  við	  skólasystkini	  þeirra	  sem	  upplifa	  
öryggi	  í	  heimahúsi.	  

Það	  verður	  ekki	  hjá	  því	  komist	  að	  nefna	  hér	  nýgengna	  dóma	  á	   Íslandi	   í	  
svonefndum	  „hvítflibbamálum“.	   Í	  þeim	  hafa	  einstaklingar	  úr	  viðskiptalífinu	  
verið	  fundnir	  brotlegir	  í	  starfi	  þannig	  að	  fangelsun	  liggi	  við	  brotinu.	  Ætla	  má	  
að	   börn	   á	   heimilum	   þessara	   einstaklinga	   hafi	   almennt	   alist	   upp	   við	  
fjárhagslegt	  öryggi	  og	  góðar	  ytri	  aðstæður.	  Þau	  tilheyra	  því	  ekki	  þeim	  hópi	  
barna	  sem	  yfirvöld	  hafa	  alla	  jafna	  afskipti	  af.	  Þessi	  hópur	  var	  viðmælendum	  
rannsóknarinnar	   hugleikinn.	   Þeir	   höfðu	   flestir	   orð	   á	   honum	   og	   lýstu	  
áhyggjum	   sínum	   af	   börnunum.	   Færa	  má	   rök	   fyrir	   því	   að	   á	   komandi	   árum	  
verði	   börn	   í	   skólakerfinu	   sem	  eru	   ekki	   vön	  mótlæti	   í	   lífinu;	   eins	   og	   því	   að	  
missa	  foreldri	  í	  fangelsi.	  Huga	  þarf	  meðal	  annars	  að	  börnum	  „hvítflibbanna“.	  

Roberts	   setur	   kenningu	   sína	   fram	   í	   píramída	   líkt	   og	   Abraham	  Maslow	  
gerði	   þegar	   hann	   skilgreindi	   grunnþarfir	  mannsins	   (e.	   hierarchy	  of	   needs).	  
Maslow	  taldi	  að	  þarfir	  mannsins	  röðuðu	  sér	  eftir	  stigveldi	  (e.	  human	  needs	  
arrange	   themselves	   into	   a	   hierarchy;	   eins	   og	   birtist	   í	   Gambrel	   og	   Cianci	  
(2003),	   haft	   eftir	   Hersey,	   Blanchard	   og	   Johnson	   (1996),	   bls.	   144,	   lauslega	  

þýtt	   af	   IÝP)	   þar	   sem	   grunnþarfirnar	   röðuðust	   neðst	   í	   píramídann	   en	   þörf	  
fyrir	  tjáningu	  og	  þróun	  einstaklings	  færu	  efst	  (sjá	  Mynd	  4).	  

	  Maslow	   talaði	   um	   að	  mikilvægustu	   þarfir	  mannsins,	   það	   er	   að	   lifa	   af,	  
öryggi,	  að	  tilheyra	  og	  sjálfsvirðing,	  væru	  skortþarfir	  (e.	  deficiency	  needs)	  en	  
efst	  í	  píramídanum	  trónuðu	  tilveruþarfir	  (e.	  being	  needs;	  Woolfolk,	  Hughes	  
og	   Walkup,	   2008,	   bls.	   441-‐442).	   Þegar	   skortþörfum	   (lífeðlisfræðilegum	  
þörfum)	   væri	   fullnægt	   yrði	   til	   innri	   hvati	   sem	   leiddi	   einstaklinginn	   í	   átt	   að	  
sjálfsvirðingu	   og	   því	   að	   þroskast	   og	   dafna	   sem	   einstaklingur	   (Gambrel	   og	  
Cianci,	  2003,	  bls.	  145-‐146)	  í	  samfélagi	  þar	  sem	  starfshættir	  lýðræðis	  væru	  í	  
hávegum	  hafðir.	  

Mynd	  4.	  Þarfapíramídi	  Maslow.1	  

Þegar	  hugað	  er	   að	   velferð	  og	   vellíðan	  barna	  er	   gagnlegt	   að	  hafa	  píramída	  
Maslow	  og	  Roberts	   í	   huga.	   Vel	  má	   skilja	   að	   þeir	   einstaklingar	   sem	   fá	   ekki	  
grunnþörfum	  um	   fæði,	   klæði	  eða	  húsaskjól	   fullnægt	   séu	   illa	  á	   vegi	   staddir	  
líkamlega.	  Það	  er	  erfitt	   fyrir	  þá	  að	  þroskast	  samhliða	   jafnöldrum	  sínum	  því	  
grunnþarfir	  þeirra	  ganga	  fyrir	  öllu	  öðru	  og	  því	  má	  ætla	  að	  námið	  víki.	  Barn	  
sem	  býr	  til	  að	  mynda	  við	  fátækt	  og	  missir	  foreldri	  sitt	  í	  fangelsi	  getur	  hvorki	  
sett	  orku	  né	  einbeitingu	  í	  að	  stunda	  nám.	  Það	  þarf	  fyrst	  og	  síðast	  að	  huga	  að	  
öryggi	  sínu	  og	  því	  að	  lifa	  af.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Mynd	  fengin	  frá	  Gambriel	  og	  Cianci	  (2003,	  bls.	  145)	  og	  Abraham	  Maslow	  (1970)	  
Motivation	  and	  Personality	  (2.	  útgáfa),	  eins	  og	  birtist	  í	  Woolfolk,	  Hughes	  og	  Walkup	  
(2008),	  bls.	  442.	  

4.3 Kenning	  Ungar	  um	  seiglu	  og	  þroska	  

Framar	   var	   rætt	   um	   skilgreiningu	  Ungar	   á	   seiglu.	   Hann	   talar	   um	   að	   seigla	  
einstaklings	   feli	   meðal	   annars	   í	   sér	   hæfileika	   hans	   til	   að	   nýta	   tækifæri	   í	  
umhverfinu	   (í	   nærkerfinu)	   sem	   bjóðast	   honum	   til	   þroska.	   Ungar	   segir	   að	  
seigla	   sé	  hvort	   tveggja	   í	   senn	  eiginleiki	  einstaklinga	  og	  eiginleiki	  umhverfis	  
þeirra;	   samfélagsins	   sem	   líta	   má	   til	   í	   víðu	   eða	   þröngu	   samhengi.	   Seigir	  
einstaklingar	  þrífast	  og	   fá	  það	  sem	  þá	  vantar	  þrátt	   fyrir	  áskoranir	  sem	  lífið	  
býður	  þeim.	  Seigla	  snýst	  því	  bæði	  um	  að	  sigrast	  á	  líkum	  og	  að	  breyta	  þeim.	  
Þau	   börn	   sem	   sýna	   mesta	   seiglu	   sýna	   líka	   mestan	   sveigjanleika	   (e.	  
plasticity),	  það	  er	  hæfni	  til	  að	  aðlagast	  umhverfinu	  hvernig	  svo	  sem	  það	  lítur	  
út,	  og	  sýna	  að	  þau	  geta	  nýtt	  umhverfið	  sér	  í	  vil.	  Börnin	  segja	  frá	  ríkulegum	  
fundum	  við	  aðra	  sem	  færa	  þeim	  það	  sem	  þau	  vantar	  til	  að	  vaxa	  úr	  grasi	  og	  
dafna	   (Underdown,	   2007,	   bls.	   16-‐18,	   28	   og	   44).	   Seigir	   einstaklingar	   sem	  
standa	  halloka	  í	  lífinu	  nýta	  tækifæri	  í	  umhverfi	  sínu	  til	  að	  auka	  andlega	  virkni	  
sína	  og	  þar	  með	  eigin	   seiglu.	  Þannig	  má	  segja	  að	  börn	   sem	  búa	  yfir	   seiglu	  
hafi	   alla	   möguleika	   á	   að	   standa	   sig	   vel	   þrátt	   fyrir	   erfiðleika	   ef	   nánasta	  
umhverfi	  þeirra;	  heimili,	  skóli	  og	  samfélag,	  býður	  stuðning	  og	  er	  upplýst	  um	  
aðstæður	  barnsins	  hverju	  sinni.	  

Ungar	  (2012,	  bls.	  20)	  vitnar	  í	  skrifum	  sínum	  í	  orð	  Masten	  og	  Wright	  sem	  
segja	   að	   á	   ólíkum	   tímum	   í	   þroskaferli	   barna	   opnist	   gluggar	   tækifæra	   sem	  
hámarki	   möguleika	   á	   jákvæðum	   þroska	   eða	   breytingum	   hjá	   þeim.	   Orð	  
þeirra	  eru	  mikilvæg	  í	  þessari	  umræðu.	  Grunnskólar	  þurfa	  að	  hafa	  þau	  í	  huga	  
og	  vera	  opnir	  fyrir	  því	  að	  hámarka	  möguleika	  á	  jákvæðum	  þroska	  hjá	  öllum	  
nemendum,	  líka	  þeim	  sem	  ekki	  þrífast	  í	  samfélagi	  hins	  hefðbundna	  skóla.	  Í	  
fræðunum	  er	  rætt	  um	  seigluskóla	  (e.	  resilient	  schools)	  sem	  stað	  sem	  styður	  
við	  og	  stuðlar	  að	  jákvæðum	  þroska	  barna	  (Benard,	  2004,	  bls.	  86-‐87).	  Það	  er	  
dýrt	  fyrir	  þjóðfélagið	  að	  styðja	  ekki	  við	  börn	  í	  grunnskóla	  sem	  eiga	  foreldri	  í	  
fangelsi	  og	   í	  því	  geta	   falist	  hættur	   fyrir	  báða	  aðila	   (Hairston,	  2007,	  bls.	  22-‐
25).	  Til	  að	  skólarnir	  bregðist	   rétt	  við	  með	  heildrænum	  stuðningi	  þurfa	  þeir	  
að	   vita	   um	   heimilisaðstæður	   barnanna	   hverju	   sinni.	   Án	   þess	   verður	  
stuðningur	  ómarkviss	  og	  stopull,	  ef	  þá	  nokkur.	  

Naglieri,	  LeBuffe	  og	  Ross	  (2013,	  bls.	  241)	  benda	  á	  að	  seigla	  sem	  slík	  hafi	  
hingað	  til	  ekki	  verið	  mæld	  heldur	  metin	  með	  gátlistum	  út	  frá	  tveimur	  ólíkum	  
þáttum,	  áhættu	  og	  jákvæðri	  aðlögun.	  Kaplan	  (2013,	  bls.	  39-‐40)	  bendir	  á	  að	  
seiglu	   þurfi	   ávallt	   að	   skilgreina	   í	   réttu	   samhengi	   til	   að	   fullur	   skilningur	   á	  
hugtakinu	   fáist.	   Seigla	   getur	   átt	   við	  einstaklinga,	  hópa	  og	   jafnvel	   samfélög	  
og	   tekur	   til	   þátta	   sem	   styðja	   við	   velferð	   einstaklingsins	   sjálfs.	   Því	   er	   barn	  
sem	  hefur	  í	  sér	  seiglu,	  til	  að	  vinna	  á	  andstreymi	  í	  lífinu,	  ánægt	  með	  sjálft	  sig,	  
er	  vel	  á	  sig	  komið	  líkamlega,	  sýnir	  hegðun	  sem	  er	  til	   fyrirmyndar	  og	   leggur	  

sitt	   af	   mörkum	   til	   nærsamfélagsins.	   Underdown	   (2007,	   bls.	   15)	   vitnar	   í	  
Werner	   (1996)	   sem	   ræddi	   að	   sá	   einstaki	   þáttur	   sem	   hefði	   mest	   áhrif	   á	  
þróun	  seiglu	  hjá	  börnum	  í	  áhættuhópum	  væri	  að	  hafa	  einhvern	  nálægt	  sér	  
sem	   raunverulega	   væri	   annt	   um	   mann.	   Í	   flestum	   tilfellum	   eru	   þetta	  
foreldrar	   og	   þeir	   sem	   eru	   í	   nærkerfi	   barnsins.	   Þeir	   eru	   því	   fyrirmyndir	   og	  
uppspretta	  velferðar,	  vellíðanar	  og	  heilsu	  þess.	  

4.4 Barnavernd	  og	  velferð	  

Í	  flestum	  tilfellum	  er	  aðstoð	  við	  fjölskyldur	  vegna	  barnaverndar	  einstaklings-‐
bundin.	  Mögulega	  getur	  þurft	  að	  grípa	   til	  þvingunar	  ef	  bráð	  hætta	   steðjar	  
að	  eða	  ef	  stuðningur	  við	  barn	  og	  fjölskyldu	  dugir	  skammt.	  Barnaverndarmál	  
eru	  andstæðukennd	  og	  torleyst,	  erfitt	  getur	  verið	  að	  sýna	  fram	  á	  árangur	  af	  
inngripi	   í	   þeim	   og	   því	   reynir	   á	   alla	   sem	   koma	   að	   málum	   (Guðrún	  
Kristinsdóttir,	  1993,	  bls.	  17;	  2007,	  bls.	  179)	  að	  vinna	  sem	  heild.	  Í	  málum	  sem	  
þessum	  þurfa	  aðilar	  því	  að	  hafa	  sameiginlega	  sýn	  og	  vinna	  saman	  að	  því	  að	  
búa	  barninu	  sem	  bestar	  aðstæður	  til	   framtíðar.	  Til	  að	  þetta	  sé	  gerlegt	  þarf	  
stofnanakerfið	  að	  hafa	  umboð	  frá	  lýðkerfinu	  til	  inngrips.	  Því	  þarf	  að	  huga	  að	  
líðan	   barnsins	   á	   breiðum	   grunni.	   Átt	   er	   við	   að	   horft	   sé	   til	   andlegrar,	  
líkamlegrar	   og	   tilfinningalegrar	   (vel)líðanar	   þess.	   Í	   ljósi	   vistkerfiskenningar	  
Bronfenbrenner	   þarf	   lýðkerfið	   að	   búa	   svo	   um	  að	   lög	   og	   reglugerðir	   tryggi	  
heildræna	  velferð	  barnsins	  sem	  síðan	  er	  fylgt	  eftir	  í	  stofnanakerfinu.	  Þar	  má	  
veita	  stuðninginn,	  beina	  honum	  í	  milli-‐	  eða	  nærkerfið	  og	  fylgja	  honum	  eftir	  
samkvæmt	  kenningu	  Roberts.	  Það	  kemur	  í	  hlut	  stuðningsaðila	  í	  nærkerfinu	  
að	   tryggja	   heildræna	   velferð	   barnsins	   og	   hámarka	   möguleika	   þess	   á	  
jákvæðum	  þroska	  samkvæmt	  seiglukenningu	  Ungar.	  

Það	   er	   almenn	   vitneskja	   að	   í	   barnavernd	   er	   falin	   samfélagsleg	   ábyrgð.	  
Hugsunin	   að	   baki	   henni	   er	   að	   tryggja	   velferð	   allra	   barna.	   Guðrún	  
Kristinsdóttir	   bendir	   á	   að	   starf	   sem	   lýtur	   að	   barnavernd	   einkennist	   af	  
andstæðum	  þar	  sem	  tvinnast	  saman	  stuðningur	  og	  þvingun.	  Á	  seinni	  hluta	  
19.	  aldar	  þótti	  orðið	  nauðsynlegt	  að	  mynda	  ramma	  um	  verndun	  barna	  með	  
félagslegu	   taumhaldi	   (Guðrún	   Kristinsdóttir,	   1991,	   bls.	   77;	   2007,	   bls.	   178-‐
180).	  Guðrún	  ræðir	  að	  staðbundið	  eða	  þjóðfélagslegt	  taumhald	  sé	  lykilatriði	  
í	   samfélagslegum	   breytingum	   og	   því	   séu	   félagsfræðikenningar	   gjarnan	   í	  
forgrunni	   við	   þróun	   málaflokksins.	   Þó	   barnavernd	   beinist	   að	   hlutfallslega	  
fáum	  einstaklingum	  í	  fátækustu	  stéttunum	  (Guðrún	  Kristinsdóttir,	  1991,	  bls.	  
83)	  gefur	  hún	  vísbendingar	  um	  formgerð	  samfélagsins	  hverju	  sinni	  og	  eins	  
um	  hvernig	  höfð	  eru	  afskipti	  af	  þeim	  sem	  standa	  halloka	  félagslega	  (Guðrún	  
Kristinsdóttir,	  1993,	  bls.	  17).	  Í	  öllu	  starfi	  sem	  snýr	  að	  barnavernd	  þarf	  ávallt	  
að	  huga	  að	  því	  hvað	  sé	  barninu	  fyrir	  bestu	  (e.	  the	  benefit	  of	  the	  child;	  Dahl	  

1985,	  bls.	  159,	  eins	  og	  birtist	   í	  Guðrún	  Kristinsdóttir,	  1991,	  bls.	  86)	  og	  skal	  
það	   njóta	   réttinda	   í	   samræmi	   við	   aldur	   og	   þroska	   (barnaverndarlög	   nr.	  
80/2002).	   Í	   þessu	   tilliti	   er	   nauðsynlegt	   að	   líta	   til	   allra	   þátta	   sem	   snúa	   að	  
barninu;	  fjölskylduhögum	  og	  félagslegri	  stöðu.	  

Barnavernd	   er	   ætlað	   að	   tryggja	   að	   öll	   börn	   vaxi	   úr	   grasi	   og	   verði	  
heilbrigðir	   einstaklingar	   við	   viðunandi	   uppvaxtarskilyrði	   (Sigríður	   Ingvars-‐
dóttir,	   1991,	   bls.	   42).	   Undir	   hana	   falla	   því	   bæði	   opinberar	   aðgerðir	   og	  
forvarnarstarf	  félagasamtaka	  (Guðrún	  Kristinsdóttir,	  2007,	  bls.	  179).	  Guðrún	  
Kristinsdóttir	  (1991,	  bls.	  79;	  1993,	  bls.	  14)	  bendir	  á	  að	  barnavernd	  vísi	  oftast	  
til	  einstakra	  barna	  annars	  vegar	  og	  hins	  vegar	  til	  starfa	  félagsþjónustunnar	  á	  
grundvelli	   laga	   um	   samvinnu	   skóla,	   réttarkerfis	   og	   heilbrigðisþjónustu.	   Í	  
barnavernd	   liggur	   fjölskyldugerðin	   til	  grundvallar	   í	  meðferð	  mála	  einstakra	  
barna	  sem	  þurfa	  stuðning.	  Líta	  þarf	  til	  fjölskyldunnar	  hvort	  sem	  unnið	  er	  að	  
lausn	  eða	  leitað	  er	  eftir	  vanda	  barnsins.	  Með	  barnavernd	  er	  reynt	  að	  tryggja	  
sem	  best	  að	  börn,	  sem	  þurfa	  stuðning	  vegna	  óviðunandi	  heimilisaðstæðna	  
eða	  eru	  sjálfum	  sér	  hættuleg,	  fái	  nauðsynlega	  aðstoð	  (Guðrún	  Kristinsdóttir,	  
2007)	  svo	  fljótt	  sem	  auðið	  er.	  Stuðninginn	  þarf	  að	  skoða	  í	  víðu	  samhengi	  og	  
hann	  þarf	  að	  veita	  barninu	  heildrænt;	  það	  er	  að	  segja	  líkamlega,	  andlega	  og	  
félagslega.	  

Segja	   má	   að	   barnavernd	   og	   fangelsun	   séu	   að	   hluta	   til	   sams	   konar	  
samfélagsleg	   kerfi.	   Bæði	   byggja	   á	   því	   að	   koma	   félagslegu	   taumhaldi	   á	  
tiltekna	   einstaklinga,	   hér	   börn	   eða	   fanga,	   með	   þvingun	   og/eða	   stuðningi.	  
Þessum	  aðgerðum	  er	  stýrt	  í	  lýðkerfinu	  þar	  sem	  lög	  og	  reglugerðir	  verða	  til.	  
Beiting	   þeirra	   er	   í	   stofnanakerfinu,	   þar	   sem	   sérstakar	   stofnanir	   eins	   og	  
Fangelsismálastofnun	  og	  Barnaverndarstofa	  sinna	  einstökum	  málum.	  Mest	  
eru	  áhrifin	  af	   inngripi	  vegna	  stuðnings	  og	  þvingunar	   í	  nær-‐	  og	  millikerfinu.	  
Barnaverndin	   vinnur	   að	   því	   að	   vernda	   barnið	   fyrir	   sjálfu	   sér	   eða	   öðrum	   í	  
nánasta	   umhverfi	   þess.	   Hér	   getur	   því	   óhjákvæmilega	   þurft	   að	   beita	   bæði	  
þvingun	  og	  stuðningi.	  Fangelsismálastofnun	  vinnur	  að	  því	  að	  fá	  einstakling,	  
sem	   hefur	   brotið	   þannig	   af	   sér	   að	   afplánun	   liggi	   við,	   í	   opið	   eða	   lokað	  
fangelsi.	   Hér	   er	   þvingun	   beitt	   við	   fangelsun	   hans.	   Stuðningur	   innan	  
fangelsismúranna	   fylgir	   í	   kjölfarið.	   Í	   báðum	   tilfellum	   hlýtur	   að	   vera	  
nauðsynlegt	   að	   horfa	   til	   heildarinnar,	   það	   er	   fjölskyldu	   og	   nærkerfis	  
viðkomandi,	   þegar	   viðeigandi	   lausna	   er	   leitað.	   Því	   er	   mikilvægt	   að	   bjóða	  
barninu,	   foreldrinu	   sem	   afplánar	   dóm	   og	   fjölskyldunni	   allri	   viðeigandi	  
stuðning	   sem	   á	   rætur	   í	   lýðkerfinu	   og	   er	   fylgt	   eftir	   í	   stofnana-‐	   og	  
millikerfunum.	   Hér	   þarf	   að	   huga	   að	   hlutverki	   fjölskyldunnar	   í	   heildrænum	  
stuðningi.	  

4.5 Lýðræði	  í	  grunnskóla	  og	  börn	  fanga	  

Lýðræðisleg	   vinnubrögð	   í	   skólastarfi	   er	   einn	   af	   grunnþáttum	  menntunar.	   Í	  
þessu	   samhengi	   er	   til	   að	   mynda	   rætt	   um	   nemendalýðræði.	   Aðalnámskrá	  
grunnskóla	  (2011)	  bendir	  á	  að	  forsenda	  lýðræðis	  sé	  „samábyrgð,	  meðvitund	  
og	  virkni	  borgaranna	  [...]	  í	  að	  móta	  samfélag	  sitt	  og	  hafa	  áhrif	  nær	  og	  fjær“	  
(Aðalnámskrá	   grunnskóla,	   2011,	   bls.	   21).	   Í	   formála	   námskrárinnar	   skrifar	  
Katrín	   Jakobsdóttir	   þáverandi	   mennta-‐	   og	   menningarmálaráðherra	   um	  
mikilvægi	  allra	  skóla:	  

Skólar	   eru	   í	   raun	   einu	   stofnanir	   samfélagsins	   sem	   geta	   tryggt	  
öllum	   uppvaxandi	   kynslóðum	   tækifæri	   til	   að	   búa	   sig	   undir	  
þátttöku	  í	  virku	  lýðræði,	  þjálfa	  gagnrýna	  og	  skapandi	  hugsun	  og	  
mæta	   ólíkum	   félagslegum	   og	   menningarlegum	   aðstæðum.	  
(Aðalnámskrá	  grunnskóla	  -‐	  almennur	  hluti,	  2011,	  bls.	  5)	  

Orð	  ráðherra	  vísa	  sannarlega	  til	  lýðræðislegrar	  hugsunar	  og	  til	  þess	  að	  öllum	  
börnum	   skuli	   gefin	   jöfn	   tækifæri	   í	   ólíkum	   aðstæðum.	   Þau	   speglast	   svo	   í	  
námskránni	  í	  kaflanum	  um	  lýðræði.	  Þar	  segir:	  

Lýðræði	   er	   mikilvægt	   á	   vettvangi	   skólans.	   Í	   fyrsta	   lagi	   þurfa	  
skólar	  að	  taka	  mið	  af	  því	  að	  barna	  og	  ungmenna	  bíður	  að	  taka	  
þátt	  í	  lýðræðissamfélagi	  [...]	  Í	  öðru	  lagi	  þurfa	  skólar	  að	  taka	  mið	  
af	   því	   í	   öllum	   starfsháttum	  að	  borin	   sé	   virðing	   fyrir	  manngildi	  
hvers	  og	  eins.	  Gert	  er	  ráð	  fyrir	  því	  að	  börn	  og	  ungmenni	  læri	  til	  
lýðræðis	  með	  því	  að	   læra	  um	   lýðræði	   í	   lýðræði.	   (Aðalnámskrá	  
grunnskóla	  -‐	  almennur	  hluti,	  2011,	  bls.	  19)	  

Af	   framantöldu	   má	   sjá	   að	   menntun	   til	   lýðræðis	   miðar	   að	   því	   að	   kenna	  
börnum	   að	   skilja	   að	   samfélagið	   þróast	   með	   lýðræðislegum	   starfsháttum,	  
bæði	  innan	  skólans	  og	  utan	  hans.	  Með	  því	  að	  temja	  sér	  lýðræðislega	  hugsun	  
geta	  þau	  orðið	   gagnvirkir	   þátttakendur	   í	   eigin	   lífi	   í	   nútíma	   samfélagi.	  Með	  
það	  að	  leiðarljósi	  eiga	  öll	  börn	  að	  hafa	  jöfn	  tækifæri,	  skiptir	  þá	  engu	  hvar	  í	  
sveit	  þau	  eru	  sett.	  	  

Til	  að	  auðvelda	  skilning	  á	  hugtakinu	  lýðræði	  er	  mikilvægt	  að	  börn	  upplifi	  
lýðræðislega	  starfshætti	  af	  eigin	  raun,	  auk	  þess	  að	  þau	  verði	  fær	  um	  að	  taka	  
þátt	   í	  mótun	  samfélagsins	  til	  framtíðar	  með	  sýn	  og	  hugsjónir	  að	  leiðarljósi.	  
Þannig	   læri	   þau	   að	   taka	   afstöðu	   til	   siðferðilegra	   álitamála	   og	   verði	   virk	   í	  
mótun	  þess	   (Ólafur	  Páll	   Jónsson	  og	  Þóra	  Björg	  Sigurðardóttir,	  2012,	  bls.	  6-‐
7).	   Hér	   er	   vissulega	   horft	   fram	   á	   við	   og	   telja	   má	   að	   öllum	   börnum	   sé	  
nauðsynlegt	   að	   læra	   að	   framtíðin	   krefst	   undirbúnings.	   Þó	  má	   spyrja	   hvort	  
ekki	  megi	  líka	  horfa	  til	  baka,	  læra	  af	  sögunni	  og	  upplýsa	  um	  það	  sem	  betur	  
hefði	   mátt	   fara.	   Þannig	   hafi	   börn	   tækifæri	   til	   að	   læra	   til	   framtíðar	   með	  

reynslu	   undangenginna	   kynslóða	   í	   farteskinu.	   Lýðræðisleg	   vinnubrögð	   í	  
skóla	   gera	   tilkall	   til	   þess	   að	   samtal	   fari	   fram	   á	   milli	   kynslóða	   um	   tiltekna	  
atburði	   eða	   þætti.	   Til	   að	   jafnræðis	   gæti	   um	   tilteknar	   ákvarðanir	   innan	  
samfélagsins	   þurfa	   börn	   að	   vera	   virk	   í	   umræðu	   um	   þær	  með	   fullorðnum.	  
Þannig	   fá	   þau	   tækifæri	   til	   að	   tjá	   sig	   um	   einstaka	   þætti	   eða	   atburði	   í	  
umræðuhópum,	   í	   gegnum	   teikningar,	   ljósmyndir	   og/eða	   vettfangsferðir.	  
Þeim	  er	  gefin	  rödd.	  Á	  þennan	  hátt	  getur	  aðkoma	  barna	  að	  ákvörðunum	  sem	  
teknar	   eru	   um	   daglegt	   starf	   þeirra	   og	   skólans	   aukist	   (Anna	   Magnea	  
Hreinsdóttir,	  2013,	  bls.	  3-‐4).	  

Rétt	  er	  að	  benda	  á	  að	  nám	  í	  grunnskóla	  er	  hluti	  af	  daglegu	  lífi	  barna	  um	  
tíu	   ára	   skeið.	   Rætt	   er	   um	   að	   skólinn	   skuli	   leggja	   áherslu	   á	   lýðræðislega	  
starfshætti,	   þó	   er	   það	   svo	   að	   lýðræðislegir	   starfshættir	   eru	   í	   raun	   ekki	  
iðkaðir	   innan	  hans	   (Ólafur	  Páll	   Jónsson	  og	  Þóra	  Björg	  Sigurðardóttir,	  2012,	  
bls.	   10).	   Skólinn	   starfar	   eftir	   fyrirfram	   ákveðinni	   aðalnámskrá	   sem	   svo	   er	  
útfærð	   í	   námskrá	   hvers	   skóla.	   Kennarar	   ráða	   mestu	   um	   samskipti	   og	  
vinnulag	  innan	  skólastofunnar.	  Vissulega	  fá	  börn	  tækifæri	  til	   lýðræðislegrar	  
þátttöku	  í	  skólastarfinu	  en	  hún	  er	  sjaldnast	  byggð	  á	  þeim	  grunnhugmyndum	  
sem	  lagt	  var	  af	  stað	  með.	  Með	  framangreint	  í	  huga	  má	  segja	  að	  meginrökin	  
sem	  styðja	  við	  almenna	   lýðræðisþróun	  eigi	  enn	  nokkuð	   í	   land	  hvað	  varðar	  
málefni	   barna	   (Guðrún	   Kristinsdóttir,	   1993,	   bls.	   23)	   til	   að	   mynda	   innan	  
grunnskólanna.	  

4.6 Skólinn,	  heimilið	  og	  barnavernd	  

Hér	   framar	   var	   rætt	   að	   fangar	   á	   Íslandi	   hefðu	   takmarkaða	   almenna	  
menntun.	  Vitnað	  var	  í	  greinar	  Helga	  Gunnlaugssonar	  og	  Boga	  Ragnarssonar	  
(2007)	  um	  efnið	  og	  bent	  á	  rannsóknir	  beggja	  um	  stöðu	  fanga.	  Þá	  var	  vitnað	  í	  
orð	   Margrétar	   Frímannsdóttur,	   fangelsisstjóra	   á	   Litla-‐Hrauni,	   um	  
menntun/menntunarleysi	  íslenskra	  fanga	  og	  hennar	  upplifun	  af	  því.	  Eins	  og	  
áður	  sagði	   liggja	  ekki	   fyrir	   innlendar	  upplýsingar	  um	  námsgengi	  barna	  sem	  
eiga	   foreldri	   í	   fangelsi.	   Þá	   eru	   rannsóknir	   erlendis	   frá	   ekki	   einhlítar	   hvað	  
þetta	  varðar.	  Hairston	  (2007,	  bls.	  20)	  bendir	  á	  að	  almennt	  standi	  börn	  fanga	  
sig	   illa	   í	   skóla	   og	   að	   þar	   sé	   enginn	   munur	   á	   milli	   drengja	   og	   stúlkna.	  
Nehsmith	   og	   Ruhland	   (2008,	   bls.	   1127)	   benda	   aftur	   á	   móti	   á	   að	   börnum	  
fanga	  farnist	  vel	  í	  skóla	  og	  jafnvel	  betur	  en	  mörgum	  jafnöldrum	  þeirra.	  Með	  
framangreint	   í	   huga	  má	  ætla	   að	   fyrri	   hópurinn	   búi	   ekki	   yfir	   seiglu	   á	   sama	  
hátt	  og	  seinni	  hópurinn	  gerir.	  Leiða	  má	  líkur	  að	  því	  að	  hér	  á	  landi	  megi	  finna	  
börn	  fanga	  í	  báðum	  hópum,	  þau	  sem	  standa	  sig	  vel	  og	  önnur	  sem	  standa	  sig	  
illa	  í	  skóla.	  

Þegar	   barn	   hefur	   nám	   í	   grunnskóla	   takast	   foreldrar	   þess	   á	   við	   nýtt	  
hlutverk	   í	   lífinu;	  það	  að	  vera	   foreldri	   grunnskólabarns.	  Grunnskólinn	  hefur	  
ákveðnar	   væntingar	   til	   foreldra	   um	  hlutverk	   þeirra.	   Þær	   eru	   þó	   ekki	   alltaf	  
sýnilegar	   eða	   áþreifanlegar	   (Brooker,	   2002,	   bls.	   113).	   Viðhorf	   foreldra	   til	  
hlutverks	  síns	  sem	  skólaforeldra	  hafa	  gríðarleg	  áhrif	  á	  nám	  barnsins	  (Nanna	  
Kristín	   Christiansen,	   2011,	   bls.	   22-‐23).	   Ef	   foreldri	   stendur	   ekki	   undir	  
væntingum	   skólans,	   og	   um	   leið	   barnsins,	   líður	   hið	   síðarnefnda	   fyrir	   það.	  
Námslegar	   ástæður	   geta	   legið	   að	   baki	   því	   að	   foreldri	   styður	   ekki	   við	   barn	  
sitt.	  Aðrar	  ástæður	  geta	  verið	  þær	  að	  foreldri	  er	  ekki	  til	  taks	  því	  það	  situr	  í	  
fangelsi.	  Hver	  svo	  sem	  skýringin	  er	  þá	  þarf	  skólinn	  að	  vera	  tilbúinn	  að	  mæta	  
henni	   í	   starfi	   sínu	  með	   börnunum.	   Eitt	  meginhlutverk	   foreldris	   er	   að	   vera	  
barni	   sínu	   stoð	   við	   áfall	   eða	   andstreymi.	   Barn	   sem	   missir	   foreldri	   sitt	   í	  
fangelsi	   verður	   fyrir	   áfalli.	   Þó	   brotthvarf	   foreldrisins	   sé	   í	   flestum	   tilfellum	  
tímabundið	   missir	   barnið	   traustan	   stuðning.	   Hæfileiki	   þess	   til	   að	   fást	   við	  
áfall	   skerðist	   (Bloom	   og	   Steinhart,	   1993,	   bls.	   16)	   því	   stuðningurinn	   sem	  
líklega	  væri	  af	  foreldrinu	  er	  ekki	  lengur	  til	  staðar.	  

Rannsóknir	   hafa	   sýnt	   að	   börn	   sem	   eiga	   foreldri	   í	   fangelsi	   glíma	  meðal	  
annars	  við	  kvíða,	  einangrun,	  reiði	  og	  lágt	  sjálfsmat.	  Rætt	  er	  um	  að	  þetta	  geti	  
verið	  eðlileg	  varnarviðbrögð	  barnanna	  vegna	  stimplunar.	  Því	  þurfi	  að	  huga	  
að	   og	   reyna	   að	   breyta	   viðhorfum	   annarra	   til	   þessara	   barna	   (Phillips	   og	  
Gates,	  2011,	  bls.	  291).	  Þá	  hafa	  rannsóknir	  sýnt	  að	  börnum	  sem	  eiga	  foreldri	  
í	  fangelsi	  er	  tvöfalt	  hættara	  en	  öðrum	  börnum	  við	  að	  þróa	  með	  sér	  andleg	  
eða	  hegðunarleg	  vandamál	  (Bolt	  Evers,	  2013).	  Grunnskólinn	  er	  lykilstaður	  til	  
að	   upplýsa	   um	   aðstæður	   barna	   sem	   eiga	   foreldri	   í	   fangelsi.	   Því	   er	  
nauðsynlegt	   að	   hann	   sé	   látinn	   vita	   af	   því	   ef	   annað	   foreldrið	   er	   eða	   fer	   í	  
fangelsi.	   Skólinn	   þarf	   og	   á	   að	   vera	   (gagn)virkur	   þátttakandi	   í	   lífi	   barna	   í	  
samvinnu	  við	  foreldrana.	  Það	  er	  besta	  barnaverndin.	  

Bronfenbrenner	  lítur	  svo	  á	  að	  nám	  og	  þróun	  barnsins	  fari	  að	  mestu	  fram	  
í	   samskiptum	   við	   foreldra	   og	   nærfjölskyldu	   á	   yngri	   árum.	   Eftir	   því	   sem	  
barnið	  eldist	  færast	  samskipti	  og	  nám	  að	  einhverju	  leyti	  yfir	  í	  skólann	  og	  svo	  
yfir	  í	  önnur	  og	  fjarlægari	  vistkerfi	  (Hampden-‐Thomson,	  Guzman	  og	  Lippman,	  
2013,	  bls.	  260-‐261).	  Hampden-‐Thomson	  og	  fleiri	  (2013)	  benda	  á	  að	  þátttaka	  
foreldra	   í	  námi	  barna	  sinna	  hafi	   jákvæð	  áhrif	  á	  gengi	  þeirra	   í	   skóla.	   Í	  þeim	  
tilfellum	  þar	  sem	  stuðningur	  við	  barn	  er	  ekki	  til	  staðar	  á	  heimilinu,	  til	  dæmis	  
vegna	  þess	  að	  foreldri	  er	  í	  fangelsi,	  er	  nauðsynlegt	  að	  skólinn	  komi	  til	  móts	  
við	  það	  og	  sinni	  því	  sérstaklega.	  Hér	  þarf	  því	  að	  benda	  á	  hlutverk	  foreldra	  og	  
mikilvægi	   þess	   að	   þeir	   upplýsi	   umsjónarkennara	   barnsins	   um	   breyttar	  
heimilisaðstæður.	   Öll	   vinna	   kennarans	   með	   barninu	   miðast	   við	   þær	  
upplýsingar,	  þannig	  mætir	  hann	  því	  best.	  Með	  forvörnum	  og	  stuðningi	  getur	  
hann	  byggt	  upp	  seiglu	  þess	  í	  lífi	  og	  starfi.	  

Barnavernd	  í	  skólum	  miðar	  að	  því	  að	  vinna	  að	  hagsmunum	  barna,	  hvort	  
heldur	   er	   á	   einstaklingsgrunni	   eða	   í	   hópi.	  Guðrún	  Kristinsdóttir	   (2011,	   bls.	  
41-‐42)	  hefur	  lagt	  fram	  fjórþætt	  vinnulíkan	  í	  barnaverndarstarfi	  (sjá	  Töflu	  1).	  
Það	  byggir	  annars	  vegar	  á	  þremur	  verndandi	  þáttum;	  forvörnum,	  stuðningi	  
og	  ráðstöfunum	  sem	  unnar	  eru	  í	  samvinnu	  við	  stjórnendur	  skóla,	  hins	  vegar	  
á	  því	  hvenær,	  hver	  og	  hvernig	  þessum	  þáttum	  skuli	  beitt	  í	  skólastarfinu.	  Hér	  
hefur	  rannsakandi	  bætt	  hver-‐þættinum	  við	  líkan	  Guðrúnar.	  Það	  er	  gert	  til	  að	  
auðvelda	   lesanda	   að	   átta	   sig	   á	   hlutverkum	   allra	   aðila	   sem	   koma	   að	  
barnavernd	  í	  skólastarfi.	  Verndarþáttunum	  er	  lýst	  neðan	  við	  töfluna.	  

Tafla	  1.	  Fjórþætt	  vinnulíkan	  í	  barnaverndarstarfi2	  

	   Hvenær?	   Hver?	   Hvernig?	  

Forvarnir	   Árvekni	  í	  daglegu	  starfi	  
skólans,	  í	  skólastofum,	  
á	  göngum	  og	  í	  
frímínútum.	  

Umsjónarkennari,	  
kennarar	  og	  aðrir	  
starfsmenn	  skóla.	  

Foreldrar	  og	  
samnemendur.	  

Sérfræðingar.	  

Í	  námi	  og	  starfi	  skólans.	  

Kennsla	  í	  heilbrigði	  og	  lýðræði,	  
mannréttindum,	  
umburðarlyndi	  og	  félagslegum	  
samskiptum.	  

Samstarf	  við	  foreldra.	  

Stuðningur	   Við	  breytingar,	  áföll	  og	  
sérstakar	  aðstæður.	  	  

Umsjónarkennari,	  
sérkennarar	  og	  aðrir	  
sérfræðingar.	  Foreldrar	  
og	  samnemendur.	  

Athygli,	  ígrundun,	  
handleiðsla/ráðgjöf.	  

Foreldrasamstarf.	  

Tilvísun	  á	  stuðning.	  

Ráðstafanir	   Vanræksla,	  ofbeldi,	  
áföll	  og	  sjúkdómar.	  

Umsjónarkennari,	  
sérkennari,	  
hjúkrunarfræðingur	  og	  
aðrir	  sérfræðingar.	  

Tilkynning,	  skráning,	  
frumgreining	  og	  ráðgjöf.	  

Heildrænn	  stuðningur	  við	  
barnið.	  

	  

Stjórnun	   Samþætting	  í	  daglegu	  
starfi.	  

Fræðslustjóri,	  
skólastjóri,	  
aðstoðarskólastjóri,	  
deildarstjóri.	  

Stefnumótun	  og	  símenntun.	  	  

Viðbrögð	  og	  samhæfing.	  

Forvarnir	  í	  skóla	  ættu	  að	  vera	  á	  fyrsta	  stigi	  forvarnar	  við	  barnavernd	  og	  miða	  
að	  því	  að	  vandi	  vegna	  barns	  komi	  ekki	  upp	  (Guðrún	  Kristinsdóttir	  og	  Nanna	  
Kristín	   Christiansen,	   2014,	   bls.	   41).	   Því	   skiptir	   árvekni	   varðandi	   allt	   starfið	  
máli.	   Skólar	   geta	   stuðlað	   að	   félagslegum	  breytingum	  og	   stutt	   við	   eða	   sett	  
slagbrand	  á	  ofbeldi	   gagnvart	  börnum	   (Ellis,	   Stanley	  og	  Bell,	   2006,	  bls.	   71).	  
Að	  forvörnum	  koma	  allir	  aðilar	  skólans;	  umsjónarkennari,	  aðrir	  kennarar	  og	  
starfsmenn,	   foreldrar	   og	   samnemendur	  og	   aðrir	   sérfræðingar	   innan	   skóla.	  
Allir	   vinna	   saman	   að	   sameiginlegu	   marki;	   að	   stuðla	   að	   velferð	   og	  
barnavernd	  allra	  barna	  í	  skólanum.	  Það	  er	  best	  gert	  í	  gegnum	  nám	  og	  starf	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2	  Taflan	  er	  byggð	  á	  Guðrúnu	  Kristinsdóttur	  (2011,	  bls.	  41).	  	  

skólans	  sem	  á	  meðal	  annars	  að	  byggja	  upp	  og	  stuðla	  að	  heilbrigði,	  lýðræði,	  
mannréttindum,	   umburðarlyndi	   og	   félagslegum	   samskiptum	   (Guðrún	  
Kristinsdóttir,	  2011,	  bls.	  41-‐42).	  

Stuðningur	   við	   barnið	   innan	   skólans	   er	   dæmi	   um	   annars	   stigs	   forvörn	  
(Guðrún	   Kristinsdóttir	   og	   Nanna	   Kristín	   Christiansen,	   2014,	   bls.	   42).	   Hann	  
miðar	  að	  því	  að	  bjóða	  stuðning	  þegar	  breytingar	  verða	  á	  högum	  barnsins	  við	  
áföll	   eða	   ef	   sérstakar	   aðstæður	   koma	   upp	   á	   heimili	   einstakra	   nemenda.	  
Margir	   aðilar	   innan	   skólans	   geta	   veitt	   stuðning	   þó	   hann	   hvíli	   mest	   á	  
umsjónarkennara	  og	  öðrum	  sérfræðingum.	  Hér	  er	  vert	  að	  benda	  á	  hlutverk	  
annarra	   foreldra	   en	   barnsins	   og	   samnemenda	   þess	   þegar	   áföll	   dynja	   yfir.	  
Stuðningur	   getur	   falið	   í	   sér	   athygli	   og	   ígrundun	   annarra,	   handleiðslu	   og	  
ráðgjöf,	   samstarf	   við	   foreldra	   og	   tilvísun	   á	   frekari	   íhlutun	   (Guðrún	  
Kristinsdóttir,	  2011,	  bls.	  41-‐42).	  

Ráðstafanir	  eru	  þriðja	  stigs	  forvörn	  (Guðrún	  Kristinsdóttir	  og	  Nanna	  Kristín	  
Christiansen,	   2014,	   bls.	   42)	   og	   gripið	   er	   til	   þeirra	   á	   grundvelli	  
barnaverndarlaga	   (nr.	   80/2002).	   Þær	   miða	   að	   því	   að	   grípa	   þurfi	   til	  
inngripsmeiri	   aðgerða	   en	   gerðar	   eru	   með	   stuðningi	   ef	   grunur	   er	   um	  
breytingar	  á	  högum	  barnsins,	  til	  dæmis	  vegna	  áfalla,	  sjúkdóma,	  ofbeldis	  eða	  
vanrækslu.	   Hér	   þurfa	   umsjónarkennari	   og	   allir	   aðrir	   sem	   koma	   að	   vinnu	  
með	  barninu	   að	   vera	   sérlega	   vel	   vakandi.	  Með	  grun	  er	   átt	   við	   að	   tilkynna	  
þurfi	   barn,	   sem	   er	   fórnarlamb	   óviðunandi	   aðbúnaðar	   heima	   fyrir,	   til	  
barnaverndarnefndar.	   Þegar	   gerðar	   eru	   ráðstafanir	   fer	   fram	   formleg	  
skráning,	   frumgreining	   og	   ráðgjöf	   við	   aðila	   málsins.	   Hér	   reynir	   á	   að	  
heildrænn	  stuðningur	  bjóðist	  barninu	  (Guðrún	  Kristinsdóttir,	  2011,	  bls.	  41-‐
42).	  

Stjórnun	   miðar	   að	   samhentum	   aðgerðum	   allra	   stjórnenda	   í	   skólanum	   er	  
varða	   forvarnir	   í	   barnaverndarmálum	  og	   að	   þær	   séu	   settar	   í	   farveg	   þegar	  
þörf	  er	  á	  (Guðrún	  Kristinsdóttir	  og	  Nanna	  Kristín	  Christiansen,	  2014,	  bls.	  43).	  
Nemendaverndarráð	   er	   dæmi	   um	   vettvang	   sem	   stjórnendur	   hafa	   til	   að	  
koma	   málum	   er	   snerta	   börn	   í	   vanda	   í	   vinnuferli.	   Nýleg	   reglugerð	   um	  
sérfræðiþjónustu	   sveitarfélaga	   við	   leik-‐	   og	   grunnskóla	   og	  
nemendaverndarráð	  í	  grunnskólum	  (584/2010)	  vísar	  til	  þess	  að	  þeim	  beri	  að	  
stuðla	   markvisst	   að	   velferð	   nemenda	   með	   forvarnarstarf	   í	   huga.	  
Stjórnendur	  skóla	  þurfa	  því	  að	  vera	  sérstaklega	  vakandi	  og	  bjóða	  reglulega	  
upp	   á	   símenntun	  um	  barnavernd	   fyrir	   allt	   starfsfólk	   skólans,	   ásamt	  því	   að	  
móta	  stefnu	  um	  þau	  mál	  og	  samhæfa	  þau	  öllu	  starfi	  hans.	  Vert	  er	  að	  vekja	  
athygli	  á	  því	  að	  til	  þessa	  þáttar	  heyrir	  einnig	  fræðslustjóri	  sem	  þarf	  að	  vera	  

vakandi	   gagnvart	   málaflokknum	   þegar	   kemur	   að	   ytra	   skipulagi	   alls	  
skólastarfs	   (Guðrún	   Kristinsdóttir,	   2011,	   bls.	   41-‐42).	   Í	   meistararitgerð	  
Jóhönnu	   Kristínar	   Gísladóttur	   (2015)	   eru	   tilgreindir	   þeir	   fjölmörgu	   aðilar	  
sem	  koma	  til	  greina	  í	  þessu	  sambandi.	  
	  

Hér	  að	  ofan	  hefur	  verið	   lagt	   fram	  fjórþætt	  vinnulíkan	   í	  barnaverndarstarfi.	  
Auðvelt	  er	  að	  vinna	  með	  það	  á	  öllum	  skólastigum.	  Þeir	  sem	  koma	  að	  vinnu	  
með	  börnum	  þurfa	  að	  þekkja	  eigin	  viðhorf	  og	  tilfinningar	  og	  geta	  umborið	  
fordómalaust	  skoðanir	  annarra	  (Guðrún	  Kristinsdóttir,	  2011,	  bls.	  42).	  Danir	  
hafa	  gert	  þetta	  vel	  úr	  garði.	  

Í	  Danmörku	  er	  áætlað	  að	  á	  milli	  4000	  og	  7000	  börn	  á	  ári	  eigi	  móður	  eða	  
föður	   í	   fangelsi	   (Bolt	   Evers,	   2013).	   Þar,	   eins	  og	  hér	   á	   landi,	   velta	   foreldrar	  
fyrir	  sér	  hvort	  segja	  skuli	  börnum	  og	  eða	  skóla	  þeirra	  satt	  og	  rétt	  frá	  þegar	  
annað	   foreldrið	   fer	   í	   fangelsi.	   Danskir	   sérfræðingar	   hafa	   unnið	   með	  
foreldrunum,	   ráðlagt	   þeim	   um	   þessi	   mál	   og	   boðið	   stuðning	   við	   að	   segja	  
börnunum	  sannleikann.	  Í	  þeim	  tilfellum	  sem	  það	  hefur	  verið	  gert	  hefur	  það	  
sýnt	   sig	   að	   þau	   fá	   viðhlítandi	   stuðning	   í	   skólanum.	   Þá	   bætir	   það	   líðan	  
barnanna	   að	   vita	   sannleikann	   um	   foreldri	   sitt,	   einnig	   að	   vita	   að	   þau	   geti	  
talað	   um	   það	   við	   vini	   sína	   og	   skólafélaga.	   Þá	   hefur	   föngum	   verið	   sagt	   að	  
samfélagið	   vinni	  með	  þeim	  en	   ekki	   á	  móti	   þeim	   (Paulsen,	   2011)	   í	   þessum	  
málum.	  Þannig	  stefna	  allir	  í	  sömu	  átt.	  Það	  er	  ávinningur	  fyrir	  samfélagið	  að	  
fangar	  verði	  að	  „fyrrverandi	  föngum“	  þegar	  þeir	  hafa	  afplánað	  dóm	  sinn.	  

Í	   rannsóknarferlinu	  grunaði	   rannsakanda	  að	  nokkur	  barnanna	  sem	  rætt	  
er	  um	  hér	  væru	  stimpluð	  vegna	  félagslegrar	  stöðu	  sinnar.	  Þetta	  er	  auðvitað	  
bara	  órökstudd	   tilfinning.	  Hún	   leiðir	  þó	  hugann	  að	  því	  hvernig	  hægt	  er	  að	  
vinna	   með	   verndandi	   þáttum	   að	   forvörnum	   til	   handa	   öllum	   börnum.	   Að	  
unnið	  sé	  með	  seiglu	  barna	  og	  þau	  styrkt	  og	  valdefld	  til	  framtíðar.	  

4.7 Skólinn	  og	  forvörn	  

Rannsóknir	  um	  málefni	  fanga	  hafa	  lengi	  beinst	  að	  forvarnargildi	  menntunar	  
fyrir	   þá	   sem	   afplána	   dóm.	   Gildið	   felst	   fyrst	   og	   fremst	   í	   því	   að	   auka	   við	  
menntun	  þeirra	  á	  meðan	  þeir	  afplána	  sinn	  dóm.	  Tilgangurinn	  er	  að	  draga	  úr	  
endurteknum	  afbrotum	  að	   afplánun	   lokinni	   og	   koma	  þannig	   í	   veg	   fyrir	   að	  
einstaklingar	   verði	   aftur	   hnepptir	   í	   varðhald.	   Niðurstöður	   rannsókna	   eru	  
tvísaga	  og	  mætast	  þar	  ólík	  sjónarmið	  fræðimanna.	  Sumar	  þeirra	  greina	  frá	  
forvarnargildi	  menntunar	   á	  meðan	   aðrar	   greina	   frá	   því	   að	  menntun	   fanga	  
skili	  ekki	  viðunandi	  árangri	   (Helgi	  Gunnlaugsson	  og	  Bogi	  Ragnarsson,	  2007,	  
bls.	  138-‐139).	  



 

55 

Eins	   og	   fram	   kom	  hér	   framar	   telja	   Lagerberg	   og	   Sundelin	   skólann	   vera	  
bestu	   fyrsta	   stigs	   forvörn	   sem	   samfélagið	   býður	   börnum,	   því	   þau	   þekkja	  
hann	   vel	   og	   hann	   undirbýr	   þau	   fyrir	   framtíðina	   (Lagerberg	   og	   Sundelin,	  
2000,	  eins	  og	  birtist	  í	  Anni	  G.	  Haugen,	  2012,	  bls.	  3).	  Með	  undirbúningi	  sem	  
meðal	  annars	  felur	   í	  sér	  forvarnarfræðslu	  og	  heildrænan	  stuðning	  við	  börn	  
sem	   standa	   halloka	   er	   dregið	   úr	   líkum	   á	   að	   þau	   taki	   upp	   lifnaðarhætti	  
foreldra	  sinna.	  

Nú	  til	  dags	  er	  vitað	  að	  flestir	  fangar	  hafa	  takmarkaða	  formlega	  menntun.	  
Margrét	   Frímannsdóttir,	   fangelsisstjóri	   á	   Litla-‐Hrauni	   og	   einn	   viðmælanda	  
rannsóknarinnar,	   dró	   upp	   dæmigerða	  mynd	   af	   skólagöngu	   fanga	   þar	   inni.	  
Hún	  sagði:	  

MF:	  [Innskot	  rannsakanda,	  IR:	  hér	  eftir]	  Foreldrar	  fanga	  tala	  við	  
kennara,	  þau	  eru	  semsagt	  stanslaust	  að	   ..	  biðja	  um	  aðstoð	  en	  
fá	  hana	  bara	  ekki.	  Reka	  sig	  alls	  staðar	  á	  veggi.	  Og	  //	  

R:	  já	  //	  

MF:	   og	   strákarnir	   hérna	   segja	   mér	   líka	   þá	   sögu	   sko,	   að	   þeir	  
upplifa	  skólann	  sem	  eitthvað	  VONT	  í	  sínu	  lífi	  og	  það	  er	  alveg	  ný	  
upplifun	   þegar	   þeir	   semsagt	   koma	   hér	   og	   fara	   til	   námsráð-‐
gjafans	   og	   fá	   hvatningu	   til	   að	   læra	   og	   utanumhald	   og	   það	   er	  
ekki	  skömm	  að	  falla	  ...	  

Síðar	  bætti	  hún	  við:	  

MF:	   Langstærsti	   hluti	   þeirra	   vill	   það	   [IR:	   ljúka	   námi],	   en	   þeir	  
hafa	  verið	  ódælir	  í	  skóla,	  oft	  vegna	  þess	  að	  þeir	  hafa	  verið	  með	  
greiningar	  og	  ekki	  fengið	  neitt	  við	  því	  eða	  aðstoð.	  

R:	  Já,	  eða	  ekki	  fengið	  greiningar	  //	  

MF:	  og	  orðið	  ofsalega	  erfiðir	  og	  flosnað	  upp	  og	  hætt	  að	  mæta.	  
Og	  það	  er	  einhvern	  veginn	  eins	  og	  skólakerfið	  bregðist	  ekki	  við	  
því	  [...]	  

Ummæli	   Margrétar	   og	   framangreind	   vitneskja	   ættu	   að	   kalla	   á	   sértækar	  
aðgerðir	  til	  handa	  börnum	  þessara	  einstaklinga,	  forvarnir.	  Tilgangurinn	  með	  
þeim	  er	  meðal	  annars	  að	  upplýsa	  og	  koma	  í	  veg	  fyrir	  að	  börn	  fanga	  lendi	  á	  
refilstigum	  foreldra	  sinna.	  Grunnskólinn	  er	  prýðilega	  til	  þess	  fallinn	  að	  vinna	  
að	  forvörnum	  þó	  vel	  megi	  ímynda	  sér	  að	  því	  fylgi	  kostnaður	  fyrir	  samfélagið.	  
Á	   tímum	   efnahagsþrenginga	   er	   vandséð	   að	   þessi	   hópur	   fái	   yfir	   höfuð	  
stuðning	   í	  grunnskólanum.	   Í	  þessu	   felst	  áskorun	  til	   skólanna;	  þeir	  þurfa	  að	  
axla	   ábyrgð	   á	   velferð	   allra	   barna	  og	  bjóða	  heildrænan	   stuðning	   (Frederick	  

og	  Goddard,	  2010,	  bls.	  28)	  um	  leið	  og	  þeir	  skipuleggja	  og	  endurskipuleggja	  
starf	  sitt	  þannig	  að	  það	  sé	  öllum	  börnum	  boðlegt.	  

Á	  sama	  tíma	  og	  rætt	  er	  að	  börnum	  sé	  boðin	  aðstoð	  í	  aðstæðum	  sem	  eru	  
þeim	   óhagstæðar	   er	   vert	   að	   huga	   að	   stuðningi	   sem	   bjóða	   mætti	   foreldri	  
þeirra	   í	   fangelsi.	   Í	   báðum	   tilvikum	   er	   um	   forvarnarstarf	   að	   ræða.	   Helgi	  
Gunnlaugsson	   og	   Bogi	   Ragnarsson	   (2007,	   bls.	   139)	   greina	   frá	   uppeldis-‐
námskeiði	  fyrir	  foreldra	  sem	  dvelja	  í	  fangelsi.	  Námskeiðinu	  er	  ætlað	  að	  auka	  
ábyrgðartilfinningu	   foreldris	   gagnvart	   barni	   sínu	   og	   styrkja	   tengsl	   þess	   við	  
nánustu	  fjölskyldu.	  Tilgangurinn	  er	  einnig	  að	  halda	  börnum	  þeirra	  sem	  hafa	  
verið	   í	   fangelsi	   utan	   fangelsismúra	   til	   framtíðar,	   börnum	   sem	   alla	   jafna	  
hefðu	   sýnt	  ofbeldiskennda	  hegðun	  og	  átt	  greiða	   leið	  að	  afbrotum.	   Í	  þessu	  
felst	  vissulega	  bæði	  barnavernd	  og	  forvörn.	  

	  

Við	   lok	   yfirferðar	   um	   fræðasviðið	   er	   rétt	   að	   líta	   um	   öxl.	   Hér	   hefur	   barnið	  
verið	  í	  forgrunni	  allrar	  umræðu.	  Hugað	  hefur	  verið	  að	  því	  hvernig	  það	  mótar	  
umhverfi	  sitt	  á	  sama	  tíma	  og	  umhverfið	  mótast	  af	  því.	  Meðal	  annars	  hefur	  
verið	   litið	   til	   þriggja	   kenninga	   um	   vistkerfi,	   velferð	   og	   seiglu	   sem	   öll	   setja	  
barnið	   í	   öndvegi,	   sem	   og	   fjórþætts	   vinnulíkans	   um	   barnaverndarstarf.	   Þá	  
hefur	  verið	  horft	  til	  þess	  hve	  mikilvægu	  hlutverki	  skólinn	  gegnir	  í	  öllu	  starfi	  
með	  börnum.	  Hann	  er	  í	  lykilstöðu	  þegar	  kemur	  að	  velferð,	  vellíðan	  þeirra	  og	  
umönnun.	  Skólinn	  á	  og	  þarf	  að	  vera	  fyrsta	  stoð	  barnaverndar	  og	  sá	  staður	  
sem	  barn	  í	  vanda	  á	  að	  finna	  til	  öryggis	  á.	  Þar	  eiga	  lýðræðisleg	  og	  verndandi	  
vinnubrögð	  að	  vera	  í	  fyrirrúmi	  í	  allri	  vinnu	  með	  barninu.	  

Hér	   á	   eftir	   verður	   litið	   til	   aðferðafræði	   rannsóknarinnar,	   siðferðileg	  
álitaefni	   verða	   rædd,	   sagt	   verður	   frá	   þátttakendum	   að	   eins	  miklu	   leyti	   og	  
unnt	   er,	   hvernig	   gagnaöflun	   var	   háttað	   og	   hvaða	   leiðir	   voru	   valdar	   við	  
úrvinnslu	   gagna.	   Þá	   verður	   rætt	   um	   trúverðugleika,	   áreiðanleika	   og	  
réttmæti	  rannsóknarinnar	  og	  í	  kjölfarið	  bent	  á	  takmörkun	  hennar.	  

5 Rannsóknaraðferð	  

Frá	   upphafi	   lá	   fyrir	   að	   stuðst	   yrði	   við	   eigindlega	   rannsóknarhefð	   í	   leit	   að	  
upplýsingum	  um	  námsgengi	  barna	  í	  grunnskóla	  á	  Íslandi	  sem	  eiga	  foreldri	  í	  
fangelsi.	  Aðferðin	  var	  talin	  hæfa	  menningarlegri	  stöðu,	  umhverfi	  og	  reynslu	  
barnanna	   sem	   voru	   leiðarljós	   rannsóknarinnar	   (Punch,	   2002,	   bls.	   338).	   Þá	  
gaf	   hún	   rannsakanda	   tækifæri	   til	   að	   skoða	   og	   skilja	   margbreytileika	  
samfélagsins	   (Punch,	   1998,	   bls.	   243)	   og	   féll	   vel	   að	   kenningunum	   sem	   hér	  
eru	   til	   grundvallar.	   Lítil	   þekking	   var	   til	   um	   námsgengi	   þessara	   barna	  
hérlendis	  hvað	  almennt	  þýði	  varðar	  og	  rannsakandi	  hafði	  væntingar	  um	  að	  
niðurstöðurnar	   þættu	   áhugaverðar	   (Guðrún	   Kristinsdóttir	   og	   Ingibjörg	   H.	  
Harðardóttir,	  2008,	  bls.	  46).	  Út	  frá	  sjónarmiðum	  barnaverndar,	  jafnréttis	  og	  
mannúðar	   var	   vonin	   sú	   að	   niðurstöðurnar	   yrðu	   börnum	   fanga	   til	   góðs.	   Á	  
sama	  tíma	  var	  tekið	  mið	  af	  því	  að	  þeir	  sem	  koma	  að	  vinnu	  með	  börnunum	  
nýttu	   sér	   niðurstöðurnar	   til	   að	   skilja	   náms-‐	   og	   félagslega	   stöðu	   þeirra,	  
skömm	   og	   reiði.	   Markmiðið	   var	   að	   börnin	   styrktust	   og	   valdefldust	   til	  
framtíðar	  í	  leik	  og	  starfi.	  

Við	  undirbúninginn	  var	  ljóst	  að	  tvær	  leiðir	  kæmu	  til	  greina.	  Annars	  vegar	  
að	   fara	   leiðina	  sem	  var	   lýst	  hér	  að	   framan,	  og	  nálgast	  vettvanginn	  eins	  og	  
hann	   er	   nú	   á	   dögum,	   eða	   gera	   afturvirka	   rannsókn	   sem	   reyndi	   á	   minni	  
þátttakenda.	   Eftir	   að	   hafa	   velt	   báðum	   kostum	   upp	   þótti	   rannsakanda	  
eðlilegra	   að	   takast	   á	   við	   þann	   fyrri.	   Ástæðan	   var	   nálægð	   viðmælenda	   við	  
rannsóknarvettvanginn	   og	   að	   þeir	   væru	   í	   starfi	   sínu	   flestir	   tengdir	  
aldursbilinu	  sem	  rannsakandi	  hefur	  lagt	  sig	  eftir	  í	  námi.	  

Á	  rannsóknartímanum	  bauðst	  að	  leggja	  spurningalista	  fyrir	  valda	  fanga	  á	  
Litla-‐Hrauni	   um	   námsgengi	   barna	   þeirra.	   Þetta	   þótti	   vel	   boðið	   og	   var	  
spurningalisti	   sendur	   (sjá	   Viðauka	   1)	   á	   fangelsisstjóra	   í	   lok	   janúar.	   Hann	  
benti	  á	  að	  leyfi	  Fangelsismálastofnunar	  þyrfti	  til	  að	  leggja	   listana	  fyrir.	  Sótt	  
var	  um	  það	  fyrstu	  vikuna	   í	   febrúar	  á	  þessu	  ári.	  Þegar	  þessi	  orð	  eru	  skrifuð	  
hefur	  ekki	  fengist	  svar	  við	  fyrirspurninni.	  Það	  hefði	  verið	  afar	  áhugavert	  að	  
leggja	   listann	   fyrir	   og	   heyra	   raddir	   fanganna.	   Sjónarmið	   og	   sýn	   þeirra	   á	  
viðfangsefnið	  hefði	  án	  nokkurs	  vafa	  bætt	  við	  þá	  þekkingu	  sem	  þegar	  hefur	  
verið	  aflað	  og	  gefið	  annað	  sjónarhorn	  á	  það.	  

5.1 Siðferðileg	  álitamál	  

Börn	   eru	   viðkvæmur	   og	   varnarlaus	   hópur	   þegar	   kemur	   að	   þátttöku	   í	  
rannsóknum.	   Því	   er	   mikilvægt	   að	   ígrunda	   aðferðir	   vandlega	   og	   skrifa	   um	  
þau	  af	  heiðarleika	  og	  næmi.	  Rannsóknarefnið	  kallar	  á	  varfærnislega	  nálgun	  
því	   unnið	   er	   með	   tvo	   viðkvæma	   jaðarhópa	   í	   samfélaginu;	   börn	   og	   fanga	  
(Sigurður	   Kristinsson,	   2003,	   bls.	   164;	   Spiers,	   2000,	   bls.	   716).	   Báðir	   teljast	  
þeir	   vera	   félagslega	   valdalausir	   og	   þar	   með	   aukast	   líkurnar	   á	   að	  
einstaklingar	  innan	  þeirra	  verði	  fórnarlömb	  rannsókna.	  Sigurður	  Kristinsson	  
(2003,	  bls.	   166)	   ræðir	   að	  þessir	   hópar	   séu	  ekki	   eiginlegir	   þátttakendur	  því	  
hvorki	   sé	   fjallað	   um	   einkahagi	   þeirra	   né	   gefnar	   persónugreinanlegar	  
upplýsingar	  um	  þá.	  Sigurður	  (2003,	  bls.	  165)	  bendir	  á	  að	  rétt	  sé	  að	  nálgast	  
vísindalegar	   rannsóknir	   út	   frá	   fjórum	   meginatriðum;	   af	   virðingu	   fyrir	  
viðfangsefninu,	   með	   skaðleysi	   í	   huga,	   af	   velgjörð	   og	   af	   réttlæti	   til	   handa	  
þeim	  sem	  rannsóknin	  beinist	  að.	  Áhersla	  var	  lögð	  á	  að	  nálgast	  viðfangsefnið	  
þannig	   að	   vinnan	   ylli	   engum	   skaða	   (Sigurður	   Kristinsson,	   2003,	   bls.	   164).	  
Hvorki	  voru	  tekin	  viðtöl	  við	  börn	  né	  fanga	  þó	  fjallað	  væri	  um	  báða	  hópana,	  
mest	  um	  börn	  fanga.	  Þá	  var	  það	  kostur	  að	  ávinningurinn	  af	  vinnunni	  væri	  til	  
góðs	   fyrir	   börnin	   (Coady,	   2010,	   bls.	   73-‐74)	   og	   foreldra	   þeirra.	   Allan	  
rannsóknartímann	  var	  hugað	  að	  þessum	  atriðum.	  

Samkvæmt	  lögum	  um	  persónuvernd	  og	  meðferð	  persónuupplýsinga	  (nr.	  
77/2000)	   ber	   að	   tilkynna	   til	   Persónuverndar	   rannsókn	   þar	   sem	   unnið	   er	  
með	  viðkvæma	  hópa.	  Markmið	  laganna	  er	  meðal	  annars	  að	  stuðla	  að	  því	  að	  
friðhelgi	  einkalífs	  sé	  virt.	  Rannsóknin	  var	  tilkynnt	  sumarið	  2014	  til	  Persónu-‐
verndar	  og	  fékk	  númerið	  S6920/2014.	   Í	  tilkynningunni	  var	  tekið	  fram	  að	  til	  
að	   gæta	   fyllsta	   öryggis	   yrðu	   upplýsingar	   um	   þátttakendur	   dulkóðaðar	   og	  
persónuauðkenni	  afmáð.	  

Í	   viðtölunum	   var	   mikilvægt	   að	   jafnræðis	   gætti	   á	   milli	   þátttakenda	   og	  
rannsakanda	  að	   svo	  miklu	   leyti	   sem	  það	   var	  unnt.	  Allir	   viðmælendur	   voru	  
upplýstir	   um	   rannsóknina,	   markmið	   og	   rannsóknarleiðir,	   enda	   er	   upplýst	  
samþykki	   mikilvægt	   í	   rannsóknum	   um	   eða	   með	   viðkvæmum	   hópum	  
(Silverman,	   2010,	   bls.	   164;	   Sigurður	   Kristinsson,	   2003,	   bls.	   173).	  
Þátttakendur	  í	  rannsókninni	  skrifuðu	  því	  undir	  upplýst	  samþykki	  þar	  sem:	  

• Gerð	  var	  grein	  fyrir	  eðli	  rannsóknarinnar.	  
• Gerð	  var	  grein	  fyrir	  væntingum	  til	  viðmælanda	  með	  þátttöku.	  
• Gerð	  var	  grein	  fyrir	  hættum	  eða	  ávinningi	  með	  þátttöku.	  
• Skýrt	  var	  að	  á	  rannsóknartíma	  gæti	  viðmælandi	  dregið	  þátttöku	  sína	  

til	  baka	  hvenær	  sem	  er	  (Coady,	  2010,	  bls.	  74-‐75;	  Sigurður	  Kristinsson,	  
2003,	  bls.	  172;	  sjá	  Viðauka	  3).	  

Í	  rannsóknarviðtölum	  þarf	  að	  huga	  að	  valdajafnvægi	  á	  milli	  þátttakanda	  og	  
rannsakanda.	   Þetta	   þarf	   líka	   að	   hafa	   í	   huga	   við	   afritun,	   greiningu	   gagna,	  
túlkun,	   ritun	  og	  við	  kynningu	  á	  niðurstöðum	   (Creswell,	  2003,	  bls.	  66-‐67).	   Í	  
rannsóknum	  með	   börnum	   og	   um	   börn	   heitir	   rannsakandi	   trúnaði	   og	   vilji	  
hans	   til	   þess	   þarf	   að	   koma	   fram	   á	   upplýstu	   samþykkisbréfi.	   Þá	   þarf	  
trúnaðurinn	  að	  gilda	  í	  gegnum	  allt	  rannsóknarferlið.	  Í	  þessu	  ferli	  var	  trúnaði	  
við	  börnin	  sem	  rætt	  var	  um	  og	  alla	  aðra	  þátttakendur	  heitið	  (sjá	  Viðauka	  4).	  
Rétt	  er	  að	  ítreka	  að	  á	  rannsóknartímanum	  var	  aldrei	  rætt	  við	  börn	  fanga,	  en	  
vissulega	  var	  talað	  um	  þau.	  

Rannsakandi	   var	   ábyrgur	   fyrir	   rannsóknaraðferðinni	   og	   ráðstöfun	  
gagnanna.	   Leitast	   var	   við	   að	   vinna	   með	   þau	   með	   sanngjörnum,	  
málefnalegum	  og	  lögmætum	  hætti.	  Hugað	  var	  að	  því	  að	  geyma	  rannsóknar-‐	  
og	   greiningargögnin	   á	   sitt	   hvorum	   staðnum	   (Coady,	   2010,	   bls.	   77)	   til	   að	  
óviðkomandi	   gæti	   ekki	   tengt	   þau	   saman.	   Vinnsla	   persónuupplýsinganna	  
sem	   aflað	   var	   er	   forsenda	   þess	   að	   miðla	   upplýsingum	   um	   námsgengi	  
barnanna	  sem	  um	  ræðir	  hér.	  Þær	  verða	  hvergi	  gefnar	  upp,	  hvorki	  við	  þessi	  
skrif	  né	  við	  lok	  vinnunnar.	  Að	  rannsókn	  lokinni	  verður	  öllum	  gögnum	  eytt	  og	  
viðmælendur	  látnir	  vita	  af	  því.	  

5.2 Þátttakendur	  

Í	   starfi	   rannsakanda	   sem	  kennari	   hefur	  mest	   verið	  unnið	  með	  börnum	   frá	  
fimm	   til	   12	  ára.	  Rannsóknin	   var	   sniðin	  að	  börnum	   í	   grunnskóla,	  það	  er	   að	  
segja	   frá	   sex	   til	   16	   ára,	   því	   rannsakandi	   taldi	   sig	   geta	   rætt	   um	   þennan	  
aldurshóp	  á	  faglegum	  grunni.	  Við	  þessi	  aldursmörk	  verða	  skil	  á	  skólagöngu	  
barna	   þegar	   þau	   færast	   á	   milli	   skólastiga.	   Með	   því	   að	   horfa	   til	   þessa	  
aldursbils,	   barna	   á	   grunnskólaaldri,	   taldi	   rannsakandi	   sig	   best	   ná	   til	   breiðs	  
hóps	   á	   sama	   tíma	   og	   nokkuð	   skýr	   mynd	   fengist	   af	   námsgengi	   þeirra.	  
Þátttakendur	  voru	  meðal	  annars	  valdir	  með	  hliðsjón	  af	  þessu.	  

Lagt	  var	  af	  stað	  með	  þá	  hugmynd	  að	  taka	  átta	  viðtöl	  við	  einstaklinga	  sem	  
koma	  að	  málaflokknum.	  Við	  fimmta	  og	  sjötta	  viðtalið	  var	  komin	  mettun	  og	  
því	   var	  hætt.	  Með	  mettun	  er	   átt	   við	   að	  engar	  nýjar	   gagnlegar	  upplýsingar	  
komu	   fram	   í	   viðtölum	   við	   nýja	   þátttakendur	   sem	   ekki	   höfðu	   komið	   fram	  
áður	  (Cohen,	  Manion	  og	  Morrison,	  2011,	  bls.	  601).	  Rannsakandi	  áttaði	  sig	  á	  
því	  að	  meta	  þurfti	  gagnsemi	  upplýsinga	   í	  hverju	  og	  einu	  viðtali.	  Hún	  veltur	  
fyrst	  og	  síðast	  á	  tvennu;	  að	  spurt	  væri	  spurninga	  sem	  drógu	  fram	  gagnlegar	  
upplýsingar	   og	   að	   þátttakandi	   veitti	   upplýsingar	   sem	   þóttu	   gagnlegar	   í	  
rannsókninni	  og	  við	  úrvinnslu	  hennar.	  

Tekin	   voru	   viðtöl	   við	   sex	   þátttakendur.	   Þeir	   réðu	   því	   hvort	   þeir	   kæmu	  
fram	  undir	  nafni	  og	  gerðu	  tveir	  það.	  Hinir	  völdu	  nafnleynd,	  meðal	  annars	  til	  

að	   gæta	   hagsmuna	   barnanna	   sem	   rannsóknin	   beinist	   að.	   Frá	   upphafi	   var	  
lögð	  vinna	   í	   að	   fela	  persónueinkenni	  viðmælenda	  og	  barnanna	  eins	  vel	  og	  
unnt	  er	  í	  samfélagi	  þar	  sem	  sagt	  er	  að	  „allir	  þekki	  alla“.	  Hér	  má	  sjá	  lista	  yfir	  
þátttakendur:	  

• Starfsmaður	  í	  grunnskóla,	  viðtal	  um	  eitt	  eða	  tvö	  börn.	  
• Starfsmaður	  í	  grunnskóla,	  viðtal	  um	  eitt	  eða	  tvö	  börn.	  	  
• Starfsmaður	  í	  grunnskóla,	  viðtal	  um	  eitt	  eða	  tvö	  börn.	  	  
• Nákominn	  ættingi	  fanga,	  viðtal	  um	  eitt	  eða	  tvö	  börn.	  
• Fangelsisstjóri	  á	  Litla-‐Hrauni,	  Margrét	  Frímannsdóttir.	  
• Félagsráðgjafi	  á	  Barnaverndarstofu,	  Steinunn	  Bergmann.	  

Eins	  og	  sést	  koma	  allt	  að	  átta	  börn	  fyrir	  í	  viðtölunum.	  Hið	  rétta	  er	  að	  rætt	  er	  
um	   sjö	   börn.	   Grunur	   er	   um	   að	   tveir	   þátttakendanna	   hafi	   rætt	   um	   sama	  
barnið	  í	  sitt	  hvoru	  viðtalinu,	  en	  það	  er	  óstaðfest.	  Það	  er	  með	  vilja	  gert	  og	  af	  
trúnaði	   við	   alla	   aðila	   að	   ekki	   er	   nákvæmlega	   gefið	   upp	   hvað	   hver	  
viðmælandi	  ræddi	  um	  mörg	  börn.	  Margrét	  og	  Steinunn	  töluðu	  almennt	  um	  
viðfangsefnið	   án	  þess	   að	  nafngreina	   ákveðin	  börn	  eða	   tilteknar	   aðstæður.	  
Þátttakendur	   komu	   úr	   nær-‐,	   milli-‐	   og	   stofnana-‐	   og	   lýðkerfunum	   eins	   og	  
Bronfenbrenner	  skilgreinir	  þau.	  Allir	  voru	  þeir	  fullorðið	  fólk	  og	  á	  engan	  hátt	  
háðir	   rannsakanda	  eða	  tengdir	   (Sigurður	  Kristinsson,	  2003,	  bls.	  163).	  Þetta	  
fólk	   hafði	   engan	   hag	   af	   þátttöku	   í	   rannsókninni.	   Það	   bauð	   ýmist	   fram	  
aðstoð,	  rannsakanda	  var	  bent	  á	  það,	  eða	  rannsakandi	  óskaði	  eftir	  að	  fá	  að	  
ræða	  við	  það	  vegna	  þessa	  verkefnis.	  Talið	  var	  að	  þetta	  fólk	  væri	  best	  fallið	  
til	  að	  svara	  spurningunum	  sem	  lagt	  var	  upp	  með.	  Að	  lokum	  skal	  tekið	  fram	  
að	  enginn	  viðmælenda	  upplýsti	  um	  eiginnöfn	  barnanna	  sem	  um	  var	  rætt	  og	  
aldrei	  var	  beðið	  um	  þau.	  

5.3 Viðtöl	  og	  gagnöflun	  

Stuðst	   var	   við	   rannsóknarsnið	   viðtalsrannsóknar	   og	   heimildaathuganir.	  
Steinar	  Kvale	   lítur	  svo	  á	  að	  með	  eigindlegu	  óstöðluðu	  rannsóknarviðtali	   (e.	  
unstructured,	   in-‐depth	   interview)	   sé	   unnt	   að	   afla	   raunsærra	   lýsinga	   á	   lífi	  
þátttakenda	  á	  sama	  tíma	  og	  virðing	  er	  borin	  fyrir	  túlkun	  þeirra	  á	  því	  (Kvale,	  
1996,	   bls.	   124).	   Helga	   Jónsdóttir	   (2003,	   bls.	   73)	   tekur	   undir	   orð	   Kvale	   og	  
bendir	   á	   að	   þátttakendur	   noti	   tungumálið	   til	   koma	   orðum	   að	  
viðfangsefninu.	   Við	   það	   skapist	   skilningur	   sem	   endurspeglar	   reynslu,	  
þekkingu	  og	  færni	  þeirra.	  Kvale	  (1996,	  bls.	  127)	  lítur	  á	  rannsóknarviðtal	  sem	  
leiksvið	  þar	  sem	  þekking	  verður	  til	  af	  gagnvirku	  samspili	  á	  milli	  þátttakanda	  
og	  rannsakanda.	  Til	  að	  byggja	  upp	  þekkingu	  setur	  rannsakandi	  fram	  vegvísa	  
í	   viðtalinu.	   Þeim	   er	   ætlað	   að	   hvetja	   viðmælendur	   til	   að	   lýsa	   skoðunum	  

sínum	  á	  viðfangsefninu	  og	  hvernig	  það	  fléttast	  inn	  í	  daglegt	  þeirra.	  Af	  þeim	  
sökum	   var	   rík	   áhersla	   lögð	   á	   að	   setja	   sig	   inn	   í	   hugarheim	   og	   umhverfi	  
þátttakenda	  til	  að	  reyna	  að	  skilja	  upplifun	  þeirra	  á	  veruleikanum	  (Sigurlína	  
Davíðsdóttir,	   2003,	   bls.	   220)	   um	   börn	   fanga.	   Þess	   var	   gætt	   að	   öll	   samtöl	  
væru	   á	   jafningagrunni	   og	   notast	   var	   við	   óstaðlaðan	   viðtalsramma	   (sjá	  
Viðauka	  5-‐10)	  því	  mikilvægt	  þótti	   að	   leyfa	  viðmælendum	  að	   tala	   frjálst	  og	  
lýsa	   skoðunum	   sínum	   óhindrað	   um	   viðfangsefnið.	   Með	   því	   að	   vera	  
óágengur	   rannsakandi	   (e.	   surreptitous,	   unobtrusive	   observer;	   Lichtman,	  
2013,	  bls.	  226)	  var	  þetta	  mögulegt.	  

Áður	   en	   rannsóknarvinnan	   hófst	   hafði	   rannsakandi	   fengið	   samþykki	  
þriggja	   einstaklinga	   fyrir	   þátttöku.	   Þeir	   voru	   staðsettir	   innan	   nær-‐	   og	  
millikerfis	   barna	   fanga.	   Þannig	   var	   stuðst	   við	   fræðilegt	  markmiðsúrtak	   (e.	  
theoretical	  purposeful	  sampling)	  við	  val	  á	  fyrstu	  viðmælendum	  (Silverman,	  
2010,	  bls.	  141-‐145).	  Valdir	  voru	  tveir	  einstaklingar	  sem	  taldir	  voru	  hæfastir	  
til	  að	  varpa	  ljósi	  á	  þann	  vanda	  sem	  börn	  fanga	  í	  grunnskóla	  hér	  á	  landi	  glíma	  
við.	  Fyrsta	  viðtalið	  gaf	  rannsakanda	  ákveðna	  sýn	  sem	  næsta	  viðtal	  var	  byggt	  
á	  og	  svo	  koll	  af	  kolli.	  Notast	  var	  við	  snjóboltaaðferð	  (e.	  snowball	  sample)	  við	  
að	   finna	   aðra	   þátttakendur,	   þar	   sem	   einn	   lagði	   til	   viðtal	   við	   annan	  
(Lichtman,	   2013,	   bls.	   192).	   Á	   þennan	   hátt	   varð	   til	   yfir	   rannsóknartímann	  
þekking	   sem	   skrifin	   voru	   byggð	   á.	   Með	   viðtölum	   við	   fjölbreytilegan	   hóp	  
þátttakenda;	   aðila	   innan	   grunnskólanna,	   stjórnsýslunnar	   og	   aðstandanda	  
fanga	   var	   það	   von	   rannsakanda	   að	   skilningur	   á	   því	   hvernig	   námsgengi	  
þessara	   barna	   er	   í	   dag	   ykist,	   hverjar	   félagslegar	   aðstæður	   þeirra	   væru	   og	  
hvernig	  bæta	  mætti	  hag	  þeirra	  til	  framtíðar	  með	  valdeflingu	  og	  heildrænum	  
stuðningi.	  

Viðmælendur	  réðu	  því	  hvar	  viðtalið	  við	  þá	  fór	  fram.	  Þetta	  var	  gert	  til	  að	  
auðvelda	  þeim	  að	   láta	   skoðanir	   sínar	   í	   ljós	   frjálst	  og	  óhindrað	  og	  auka	  þar	  
með	  áreiðanleika	   viðtalanna.	   Í	   öllum	   tilfellum	   fóru	   viðtölin	   fram	  á	   stöðum	  
sem	  viðmælendum	  voru	  kunnugir.	  Þessi	  nálgun	  gaf	  rannsakanda	  tækifæri	  til	  
að	   skrá	   vettvangsnótur	   að	   loknu	   viðtali,	   jafnvel	   að	   teikna	   myndir	   af	  
staðháttum.	   Telja	   má	   að	   þessi	   leið	   hafi	   gefið	   betri	   og	   dýpri	   mynd	   á	  
viðfangsefnið	  en	  annars	  hefði	  fengist.	  

Viðtölin	   voru	   öll	   hljóðrituð	   og	   svo	   afrituð	   orðrétt	   (e.	   verbatim)	   líkt	   og	  
langoftast	   er	   gert	   í	   eigindlegum	   óstöðluðum	   rannsóknarviðtölum	   (Helga	  
Jónsdóttir,	   2003,	   bls.	   80).	   Þegar	   farið	   var	   yfir	   afrituðu	   viðtölin	   skráði	  
rannsakandi	   athugasemdir	   og	   vangaveltur	   inn	   á	   þau	   og	   lyklaði	   um	   leið.	  
Þetta	  var	  gert	  í	  tvígang.	  Afrituð	  viðtöl	  voru	  send	  til	  viðmælenda	  í	  tölvupósti.	  
Tveir	  þeirra	  brugðust	  við	  og	  báðu	  um	  að	  ákveðnir	  þættir	  yrðu	   teknir	  út	  úr	  
viðtölunum	   við	   þá	   af	   ótta	   við	   að	   hægt	   væri	   að	   rekja	   umsagnir	   þeirra	   til	  

ákveðinna	   einstaklinga	   eða	   tiltekinna	   aðstæðna.	   Bent	   hefur	   verið	   á	   að	  
viðhafa	   þurfi	   varúð	   þegar	   viðtöl	   leiða	   af	   sér	   að	   viðkvæmar	  
persónuupplýsingar	  sem	  geta	  skaðað	  þátttakendur	  lendi	  í	  röngum	  höndum	  
(Sigurður	   Kristinsson,	   2003,	   bls.	   173).	   Hugað	   var	   sérstaklega	   að	   þessum	  
þætti.	  

Til	  viðbótar	  við	  viðtölin	  var	  gagna	  aflað	  á	  fjölbreytilegan	  máta.	  Haldin	  var	  
dagbók	  þar	   sem	   skráður	   var	   framgangur	   rannsóknar	  og	  helstu	   ákvarðanir.	  
Lesin	   voru	   viðtöl	   og	   greinar	   í	   fjölmiðlum	  um	  viðfangsefnið.	   Þá	   voru	   lesnar	  
ritrýndar	   fræðigreinar	   um	   efnið,	   hlustað	   á	   umræður	   í	   útvarpi	   og	   horft	   á	  
þætti	  í	  sjónvarpi	  sem	  snertu	  málaflokkinn	  á	  einhvern	  hátt.	  Þetta	  auðveldaði	  
gagnsæi	  rannsóknargagna	  við	  úrvinnslu.	  Með	  þessu	  var	  markmiðið	  að	  nýta	  
þau	  til	  skjalagreiningar	  (e.	  content	  analysis)	  á	  seinni	  stigum,	  dýpka	  eigin	  sýn	  
á	   viðfangsefnið,	   komast	   nær	   því	   og	   nýta	   gögnin	   til	   að	   fylla	   inn	   í	  myndina	  
sem	  fengist	  við	  viðtalsgreininguna	  (e.	  conversation	  analysis).	  

5.4 Úrvinnsla	  

Lichtman	  (2013,	  bls.	  242-‐244)	  bendir	  á	  að	  rannsókn	  ljúki	  ekki	  fyrr	  en	  unnið	  
hefur	  verið	  úr	  þeim	  gögnum	  sem	  söfnuðust	  á	  rannsóknartímanum.	  Það	  átti	  
við	   hér.	   Strax	   að	   loknu	   hverju	   viðtali	   skráði	   rannsakandi	   hjá	   sér	   í	   dagbók	  
fyrstu	  hughrif	  um	  það	  (Lichtman,	  2013,	  bls.	  44-‐45),	  þetta	  voru	  í	  raun	  nótur	  
af	  vettvangi	  (Silverman,	  2010,	  bls.	  229-‐232).	  Þar	  komu	  fram	  þættir	  sem	  voru	  
ekki	  endilega	  ræddir	  í	  viðtalinu	  sjálfu	  en	  áttu	  vel	  við,	  eftir	  á	  að	  hyggja.	  Hér	  er	  
til	  dæmis	  átt	  við	  litlar	  teikningar	  af	  staðháttum	  og	  líðan	  rannsakanda	  við	  að	  
fara	  í	  gegnum	  eftirlitið	  á	  Litla-‐Hrauni.	  Silverman	  (2010)	  hefur	  bent	  á	  að	  því	  
fylgi	  takmarkanir	  að	  flokka	  hugleiðingar	  sem	  þessar	  og	  því	  var	  það	  ekki	  gert	  
hér	  (bls.	  238).	  

Úrvinnsla	  viðtala,	  afritun,	  hófst	  í	  kjölfarið	  á	  þeim	  og	  greiningin	  fylgdi	  þar	  
á	   eftir.	   Samhliða	   afritun	   skráði	   rannsakandi	   hjá	   sér	   vangaveltur	   um	   hvert	  
viðtal.	   Ýmist	   voru	   þær	   skráðar	   inn	   á	   viðtalið	   sjálft	   eða	   í	   dagbókina.	  
Silverman	  (2010,	  bls.	  221)	  hefur	  bent	  á	  að	  aldrei	  sé	  of	  snemmt	  að	  byrja	  að	  
vinna	   úr	   rannsóknargögnum	   og	   það	   þurfi	   að	   gera	   með	  
rannsóknarspurningar	   í	   huga.	   Öll	   viðtölin	   voru	   undirbúin	   með	  
meginspurningu	   og	   undirspurningar	   að	   leiðarljósi.	   Allan	   tímann	   var	   leitast	  
við	  að	  svara	  þeim,	  enda	  eru	  eigindlegar	  rannsóknir	  leið	  til	  að	  leita	  svara	  við	  
spurningum	  sem	  verða	  til	  í	  raunverulegum	  aðstæðum	  (Lichtman,	  2013,	  bls.	  
37).	  



 

63 

5.4.1 Afritun	  

Öll	   viðtölin	   í	   þessari	   rannsókn	   voru	   afrituð	   orðrétt	   (e.	   verbatim)	   eins	   og	  
komið	  hefur	  fram.	  Við	  afritunina	  var	  notast	  við	  táknkerfi	  (sjá	  Viðauka	  2)	  sem	  
birtist	  í	  bókinni	  Ofbeldi	  á	  heimili:	  Með	  augum	  barna	  (Guðrún	  Kristinsdóttir,	  
2014,	   bls.	   9)	   og	   lýsingu	   Silverman	   (2010,	   bls.	   430-‐431)	   á	   afritunartáknum.	  
Táknkerfi	   sem	   þetta	   auðveldar	   rannsakanda	   að	   gæta	   að	   samræmingu	   við	  
afritun	  viðtala	  á	  sama	  tíma	  og	   lyklun	  verður	  aðgengilegri.	  Viðtölin	  voru	  frá	  
20-‐60	  mínútna	  löng	  og	  voru	  samanlagt	  34910	  orð.	  

5.4.2 Greining	  gagna	  

Eigindlegar	   rannsóknaraðferðir	   fást	   við	   aðleiðslu.	   Rannsakandi	   skoðar	  
tiltekna	   heild	   í	   lengri	   eða	   skemmri	   tíma	   og	   fær	   tilfinningu	   fyrir	   henni	   við	  
gagnaöflun.	   Hann	   vinnur	   úr	   gögnunum	   sem	   aflað	   er	   og	   setur	   fram	   sína	  
upplifun	   á	   þeim	   veruleika	   sem	  hugað	   var	   að	  út	   frá	   þeim	   (Lichtman,	   2013,	  
bls.	   244-‐245).	   Eigindleg	   gögn	   taka	   ekki	   á	   sig	   tölulega	   mynd	   heldur	   eru	  
niðurstöður	   rannsóknar	   alltaf	   yrtar	   (Lichtman,	   2013,	   bls.	   247).	   Silverman	  
(2010,	   bls.	   52)	   bendir	   á	   að	   vonlaust	   sé	   að	   gefa	   heildarmynd	   af	   fyrirbæri,	  
myndin	  sé	  alltaf	  huglæg	  og	  beri	  rannsakandanum	  vitni.	  

Rannsakandi	  getur	  aldrei	  verið	  hlutlaus	  við	  gagnagreiningu.	  Ef	  horft	  er	  til	  
kenningar	  Bronfenbrenner	  og	  þess	  sem	  hann	  segir	  um	  gagnvirkni	  má	  sjá	  að	  
rannsakandi	   hefur	   áhrif	   á	   þátttakendur	   á	   sama	   hátt	   og	   þeir	   hafa	   áhrif	   á	  
hann.	   Rannsakanda	   ber	   að	   virða	   sjónarhorn	   þátttakenda	   um	   leið	   og	   hann	  
gerir	  sér	  grein	  fyrir	  eigin	  afstöðu	  til	  viðfangsefnisins.	  

Í	   gegnum	   viðtölin	   dýpkaði	   þekking	   rannsakanda	   yfir	   tíma	   vegna	  
endurtekinna	   samskipta	   við	   einstaklinga	   sem	   bjuggu	   yfir	   svipaðri	   eða	  
sambærilegri	  reynslu	  (e.	  socially	  constructured	  knowledge).	  Þekkingin	  varð	  
meðal	  annars	  til	  vegna	  hvernig?	  og	  hvers	  vegna?	  spurninga	  (,	  2010,	  bls.	  108-‐
109).	  Í	  greiningu	  gagnanna	  nýtti	  rannsakandi	  sér	  lyklun,	  þemu	  og	  hugtök	  (e.	  
codes,	  categories	  and	  concepts).	  Silverman	  (2010,	  bls.	  51)	  bendir	  á	  að	  lyklun	  
sé	  innbyggð	  í	  fólk,	  það	  noti	  hana	  til	  að	  koma	  skipulagi	  á	  reynslu	  og	  upplifun	  
sína	  í	  daglegu	  lífi.	  

Rannsakandi	   áttaði	   sig	   fljótlega	   á	   því	   að	   sama	  orðalag	   endurtók	   sig	   frá	  
einum	  þátttakanda	  til	  annars.	  Hér	  er	  átt	  við	  orð	  sem	  þeir	  notuðu	  til	  að	  lýsa	  
upplifun	  og	  reynslu	  sinni	  af	  viðfangsefninu.	  Að	  hluta	  til	  voru	  þau	  sambærileg	  
við	   lykilhugtök	   þessarar	   rannsóknar.	   Þau	   voru	   nýtt	   til	   að	   setja	   upp	   fimm	  
meginþemu	  sem	  síðan	  var	  unnið	  út	  frá.	  Þau	  snúa	  öll	  að	  börnunum	  sem	  um	  
ræðir	  og	  eru:	  

• Félagslegur	  og	  námslegur	  stuðningur	  
• Grunnþarfir	  
• Heimili	  og	  fjölskylda	  
• Skóli	  og	  skólagengi	  
• Vanlíðan	  

Þemun	   hér	   að	   ofan	   voru	   grunnurinn	   að	   svörum	   við	   spurningum	   þessarar	  
rannsóknar.	  Þau	  eru	  lögð	  fram	  í	  niðurstöðum	  hér	  að	  aftan	  og	  dregin	  úr	  þeim	  
hugtök	   sem	   unnið	   var	   út	   frá	   í	   umræðum.	   Rætt	   er	   um	   hvert	   þema	  
sérstaklega	   (e.	   microstructure)	   og	   síðar	   er	   farið	   yfir	   sviðið	   í	  
samantektarkafla	  (e.	  macrostructure;	  Silverman,	  2010,	  bls.	  345).	  

5.4.3 Túlkun	  

Túlkun	   gagna	   í	   eigindlegum	   rannsóknum	  þarf	   að	  mati	   Lichtman	   (2013)	   að	  
byggja	  á	  heiðarleika	   rannsakanda	   til	  að	  hún	  verði	   trúverðug.	  Hún	  bendir	  á	  
að	   setja	   þurfi	   gögnin	   fram	   á	   þann	   veg	   að	   þau	   séu	   lýsandi	   fyrir	   það	   sem	  
rannsakandi	   sá	   og	   heyrði	   (bls.	   55);	   í	   viðtölunum	   og	   í	   þeim	   skjölum	   sem	  
safnað	  var.	  Denzin	  (2009)	  sagði	  að	  til	  væru	  margar	  hliðar	  á	  sannleikanum	  og	  
því	  yrði	  aldrei	  alhæft	  um	  hið	  sanna	  eðli	  hlutanna.	  Hvert	  og	  eitt	  okkar	  væri	  
blindað	  af	  eigin	  sjónarhóli	  (bls.	  153)	  og	  því	  lýstu	  engir	  tveir	  sama	  hlutnum	  á	  
sama	   hátt.	   Lichtman	   (2013)	   bendir	   ennfremur	   á	   að	   rannsakandi	   þurfi	   að	  
vera	   vakandi	   fyrir	   því	   að	   oftúlka	   ekki	   eða	  mistúlka	   gögnin	   (bls.	   55).	   Þau	   á	  
eingöngu	  að	  nota	   til	  að	  draga	  upp	  mynd	  af	  viðfangsefninu;	  hér	   framar	  var	  
rætt	  um	  að	  heildarmynd	  væri	  ekki	  til;	  enda	  er	  hún	  háð	  tilteknu	  sjónarhorni	  
og	  ákveðnu	  samhengi.	  Rannsakandi	  ber	  því	  ábyrgð	  á	  að	  túlka	  gögn	  og	  leggja	  
þau	   þannig	   fram	   að	   aðrir	   geti	   ákveðið	   sjálfir	   upp	   að	   hvaða	  marki	   þau	   eru	  
trúanleg	   (Lichtman,	   2013,	   bls.	   55).	   Það	   var	   haft	   að	   leiðarljósi	   hér,	   á	   sama	  
tíma	   og	   reynt	   var	   að	   varast	   of-‐	   eða	   mistúlkun	   þeirra.	   Orð	   þátttakenda	  
standa	  í	  niðurstöðunum	  nákvæmlega	  eins	  og	  þau	  voru	  sögð.	  Þetta	  má	  telja	  
að	   styrki	   rannsóknina	   á	   sama	   tíma	   og	   lýst	   er	   gagnkvæmu	   trausti	   á	   milli	  
þeirra	  og	  rannsakanda.	  

5.5 Trúverðugleiki	  og	  takmörkun	  

Erfitt	   reynist	   í	   eigindlegum	  óstöðluðum	   rannsóknarviðtölum	   að	   sannreyna	  
niðurstöður	   því	   ekkert	   eitt	   sjónarhorn	   er	   öðru	   réttara.	   Til	   að	   auka	   á	  
trúverðugleika	  rannsóknarinnar	  var	   lögð	  áhersla	  á	  nákvæm	  vinnubrögð	  frá	  
upphafi	   rannsóknaráætlunar	   til	   enda.	   Mikilvægt	   þótti	   að	   þátttakendur	   í	  
viðtölunum	  bæru	  traust	  til	  rannsakanda	  og	  lagði	  hann	  sig	  fram	  um	  að	  sýna	  
þeim	  og	  viðfangsefninu	  virðingu,	  vera	  trúverðugur	  og	  áreiðanlegur.	  

Trúverðugleikinn	  hér	   liggur	  meðal	  annars	   í	  því	  að	  hverjum	  viðmælanda	  
gafst	   tækifæri	   til	   að	   lesa	   yfir	   afritað	   orðrétt	   viðtalið	   við	   sig	   og	   koma	  með	  
athugasemdir	   við	   það.	   Eins	   og	   áður	   hefur	   komið	   fram	   brugðust	   tveir	  
viðmælendur	  við	  og	  töldu	  að	  annað	  orðalag	  hefði	  verið	  heppilegra	  í	  örfáum	  
tilvikum.	   Athugasemdir	   þeirra	   fólust	   helst	   í	   því	   að	   taka	   út	   umræðu	   um	  
einstaklinga	  sem	  auðvelt	  væri	  að	  átta	  sig	  á	  hverjir	  eru.	  Það	  var	  ómetanlegt	  
að	   fá	  athugasemdir	   sem	  þessar,	  enda	  auðvelt	  að	   skilja	  að	   sumir	  hlutir	  eru	  
sagðir	   í	   augnablikinu	   og	   eiga	   ekki	   heima	   í	   prentuðu	   riti.	   Einn	   viðmælanda	  
óskaði	  eftir	  því	  að	  fá	  að	  sjá	  þau	  ummæli	  sem	  kæmu	  frá	  honum	  í	  lokaútgáfu.	  
Í	   kjölfarið	   var	   ákveðið	   að	   öllum	   viðmælendum	   skyldu	   sendir	   bútar	   úr	  
lokahandriti	  þar	  sem	  vísað	  er	  í	  það	  sem	  þeir	  sögðu.	  Viðmælendur	  höfðu	  tíu	  
daga	   til	   að	   bregðast	   við	   og	   senda	   athugasemdir	   til	   baka.	   Trúverðugleiki	  
rannsóknarinnar	  felst	  að	  auki	  í	  því	  að	  rannsakandi	  lagði	  sig	  eftir	  því	  að	  gæta	  
nákvæmni	   í	   gagnaöflun	   og	   við	   rannsóknina	   í	   heild	   sinni	   (Helga	   Jónsdóttir,	  
2003,	  bls.	  79)	  með	  allar	  rannsóknarspurningar	  í	  forgrunni.	  Þá	  felst	  hann	  líka	  
í	  því	  að	  gagna	  var	  aflað	  á	  breiðum	  grunni;	  leitað	  var	  til	  nokkurra	  aðila	  innan	  
grunnskólans	  auk	  þess	  sem	  leitað	  var	  til	  aðila	  innan	  stofnana-‐	  og	  lýðkerfisins	  
í	   þeim	   tilgangi	   eins	   og	   fram	   hefur	   komið.	   Að	   lokum	   er	   mikilvægt	   að	  
þátttakendur	   beri	   traust	   til	   rannsakanda,	   því	   það	   eykur	   á	   trúverðugleika	  
verkefnisins.	  Hér	  var	  trúnaði	  við	  þátttakendur	  heitið.	  

Oft	  hefur	   verið	  nefnt	  að	   rannsókn	  þessi	  byggðist	   á	  eigindlegri	  nálgun	  á	  
viðfangsefninu.	   Því	   er	   takmarkað	   rætt	   hér	   um	   áreiðanleika	   og	   réttmæti,	  
enda	   heyra	   þessi	   hugtök	   til	   megindlegrar	   nálgunar	   á	   viðfangsefninu	  
(Sigurlína	  Davíðsdóttir,	  2003,	  bls.	  232,	  eins	  og	  birtist	  í	  Lincoln	  og	  Guba,	  1985	  
og	  Hoepfl,	   2001).	   Þó	  má	   segja	   að	   áreiðanleiki	   rannsóknarinnar	  hafi	   falist	   í	  
samræmi	   á	   milli	   þess	   sem	   viðmælendur	   sögðu	   og	   annarra	   gagna	   um	  
viðfangsefnið	   sem	   aflað	   var	   á	   rannsóknartímanum.	   Svörin	   sem	   fundust	  
svöruðu	  þeim	  spurningum	  sem	  spurt	  var	  um	   (Sigurlína	  Davíðsdóttir,	  2003,	  
bls.	   232)	   og	   voru	   í	   samræmi	   við	   lýsingar	   sem	   birtust	   í	   dagblöðum	   og	  
fræðigreinum,	  umfjöllun	  á	   vefmiðlum	  og	   í	   sjónvarpi	  um	  það.	  Þessir	  þættir	  
geta	   líka	   verið	   dæmi	   um	   „innra	   réttmæti“	   rannsóknarinnar.	   Ytra	   réttmæti	  
hennar	  er	  ekki	  til	  staðar	  því	  ekki	  verður	  alhæft	  um	  niðurstöður	  út	  frá	  þessari	  
einu	   rannsókn	   (Sigurlína	   Davíðsdóttir,	   2003,	   bls.	   232-‐233).	   Hugsunin	   var	  
einkum	   að	   benda	   á	   leiðir	   til	   að	   bæta	   félagslegar	   og	   námslegar	   aðstæður	  
barna	   sem	   eiga	   foreldri	   í	   fangelsi	   með	   því	   að	   varpa	   ljósi	   á	   viðfangsefnið.	  
Rannsakandi	   hefur	   sjálfur	   engan	   hag	   af	   verkefninu	   annan	   en	   að	   afla	   sér	  
fræðilegrar	  þekkingar	  um	  hóp	  barna	  sem	  er	  ósýnilegur	  í	  samfélaginu	  í	  dag.	  

Rannsakandi	  var	  eini	  aðilinn	  sem	  sá	  og	  greindi	  rannsóknargögnin;	  það	  er	  
vissulega	  takmarkandi	  þáttur	  verkefnisins	  (Sigurlína	  Davíðsdóttir,	  2003,	  bls.	  
232).	  Þá	  er	  það	  einnig	  takmörkun	  að	  niðurstöðurnar	  fela	  ekki	  beinlínis	  í	  sér	  

að	  verið	  sé	  að	  horfa	  til	  seiglu	  barnanna	  sjálfra,	  eins	  og	  lagt	  var	  upp	  með	  og	  
kenning	  Ungar	  fjallar	  um.	  Þá	  má	  segja	  að	  það	  sé	  ennfremur	  takmörkun	  að	  
hér	   var	   ekki	   notast	   við	   margprófun.	   Gagna	   var	   aflað	   með	   viðtölum	   sem	  
rannsakandi	   einn	   tók,	   auk	   þess	   sem	   skjöl	   voru	   skoðuð	   og	   greind	   um	  
viðfangsefnið	   sem	   söfnuðust	   á	   rannsóknartímanum	   og	   hentuðu	  
viðfangsefninu	   (Lichtman,	   2013,	   bls.	   232)	   að	   mati	   rannsakanda.	  
Trúverðugleiki	   rannsóknarinnar	  hefði	  mögulega	   verið	  meiri	   ef	   unnist	  hefði	  
tími	   til	   að	   leggja	   spurningalista	   fyrir	   fangana,	   því	   þá	   hefði	   þeirra	   sýn	   á	  
viðfangsefnið	   verið	   varpað	   fram	   og	   raddir	   þeirra	   fengið	   að	   heyrast.	   Það	  
hefði	  verið	  áhugavert.	  



 

67 

6 Niðurstöður	  viðtala	  

Þegar	   lagt	   var	   af	   stað	   í	   þessa	   rannsókn	   átti	   rannsakandi	   erfitt	   með	   að	  
ímynda	   sér	   við	   hvers	   konar	   aðstæður	   börn	   sem	   eiga	   foreldri	   í	   fangelsi	   á	  
Íslandi	   byggju.	   Fyrirfram	   mátti	   ætla	   að	   þau	   byggju	   við	   mismunandi	   kjör,	  
einhver	   við	   nokkuð	   öryggi	   og	   önnur	   við	   veikt	   stuðningsnet.	   Allir	  
viðmælendur	   veittu	   innsýn	   í	   framandi	   heim.	   Þeir	   gáfu	   rannsakanda	  
upplýsingar	   um	   mál	   sem	   eru	   í	   brennidepli	   hjá	   börnum	   fanga	   og	   hvernig	  
grunnskólinn	   getur	   best	   komið	   til	   móts	   við	   þau.	   Því	   taldi	   rannsakandi	   sig	  
nálgast	   viðfangsefnið	  með	  bestu	   fáanlegu	  upplýsingunum	   (Edwards,	   2010,	  
bls.	  167)	  sem	  viðmælendur	  gátu	  veitt.	  

Hér	  að	  neðan	  er	  dregin	  upp	  mynd	  af	  börnunum	  sem	  rætt	  var	  um.	  Þeim	  
eru	  gefin	  hvorugkyns	  gervinöfn	  sem	  fá	  eingöngu	  á	  sig	  eignarfallsendingu.	   Í	  
lýsingunum	  er	   skrifað	  um	  barnið	   í	  þátíð;	  aldrei	  um	  drenginn	  eða	  stúlkuna.	  
Einhver	  barnanna	  eru	  í	  grunnskóla	  í	  dag,	  önnur	  hafa	  lokið	  skólaskyldu	  sinni.	  
Að	  sögn	  viðmælenda	  nálgast	  elstu	  einstaklingarnir	  þrítugsaldurinn.	  

Hvert	   barn	   sótti	   grunnskóla	   sem	   gefið	   er	   nafn	   til	   samræmis	   við	   nafn	  
barnsins.	  Þannig	  verður	  Austan	  nemandi	  í	  Austurskóla	  og	  Vestan	  nemandi	  í	  
Vesturskóla.	  Með	  tilbúnu	  mannsnafni	  og	  nafni	  á	  grunnskóla	  er	  hverju	  barni	  
ljáð	   sérkenni.	   Þá	   er	   allt	   eins	   sennilegt	   að	   einhver	   barnanna	   séu	   systkini,	  
bræður	  eða	  systur.	  

6.1 Börnin	  

Austan	  var	  nemandi	  í	  Austurskóla	  á	  suðvesturhorninu.	  Barnið	  bjó	  hjá	  móður	  
og	  stjúpföður	  sem	  gekk	  Austan	   í	   föðurstað.	  Fjölskyldan	  virtist	  vera	  nokkuð	  
vel	   sett.	   Faðir	   Austans	   var	   í	   fangelsi	   þann	   tíma	   sem	   viðmælandi	   sinnti	  
barninu	   innan	   grunnskólans.	   Lögð	   var	   rík	   áhersla	   á	   það	   við	   skólann	   að	  
barnið	   fengi	   engan	   stuðning;	   hvorki	   náms-‐	   eða	   félagslegan,	   því	   það	  mátti	  
ekki	   skera	   sig	   úr	   fjöldanum.	   Enginn	   í	   Austurskóla	  mátti	   vita	   af	   aðstæðum	  
þess	  nema	  skólastjóri	  og	  viðmælandi.	  Hann	  hafði	  orð	  á	  að	  Austan	  hefði	  ekki	  
þurft	   námslegan	   stuðning	   en	   hefði	   haft	   góð	   not	   af	   félagslegri	   styrkingu.	  
Viðmælandi	  átti	  persónuleg	  samskipti	  við	  barnið	  þegar	  fréttist	  að	  það	  hefði	  
staðið	   sig	   sérlega	   vel	   eða	   miður	   vel	   í	   tilteknum	   aðstæðum.	   Austan	  
skammaðist	   sín	   fyrir	   félagslega	   stöðu	   föðurins.	   Skömmin	   birtist	   í	   reiði,	  
vanlíðan	   og	   grátköstum.	   Barnið	   flutti	   með	   móður	   og	   stjúpföður	   í	   annan	  
skóla	  í	  öðru	  bæjarfélagi	  eftir	  rúmt	  ár	  í	  Austurskóla.	  

Brim	  var	  nemandi	   í	  Brimaskóla	   sem	  er	  utan	   suðvesturhornsins.	  Barnið	  bjó	  
með	  móður.	   Faðir	   Brims	   var	   í	   neyslu,	   braut	  margsinnis	   af	   sér	   og	   var	   oft	   í	  
fangelsi.	   Hann	   var	   „tabú“	   í	   stórfjölskyldunni,	   ekki	   mátti	   minnast	   á	   hann.	  
Faðirinn	  bjó	  stundum	  hjá	   fjölskyldunni	  þegar	  hann	  sat	  ekki	   inni.	  Brim	  gekk	  
mjög	   illa	   í	   skóla.	   Barnið	   var	   lagt	   í	   einelti,	   það	   sýndi	   hegðunarerfiðleika	   og	  
lauk	   ekki	   skólaskyldu.	   Viðmælandi	   hafði	   eftir	   þriðja	   aðila	   að	   hvorki	   hefði	  
verið	   námslegur	   né	   félagslegur	   stuðningur	   í	   boði	   fyrir	   Brim	   í	   heimabyggð.	  
Það	   að	   nærsamfélagið	   vissi	   af	   stöðu	   föðurins	   ýtti	   undir	   andúð	   þess	   á	  
barninu.	  Félagsleg	  staða	  Brims	  var	  mjög	  veik	  og	  barnið	  átti	  oft	  í	  útistöðum.	  
Móðirin	  vildi	  lítið	  vita	  af	  föðurfjölskyldu	  barnsins	  og	  naut	  helst	  stuðnings	  frá	  
móður	  sinni	  við	  umönnun	  Brims.	  

	  
Logn	  var	  nemandi	  í	  Lygnuskóla	  á	  suðvesturhorninu.	  Barnið	  bjó	  með	  móður	  
og	  stjúpföður	  sem	  gekk	  Logn	  í	  föðurstað.	  Fjölskyldan	  virtist	  vera	  nokkuð	  vel	  
sett.	   Faðir	   Logns	  var	   í	   fangelsi	  þann	   tíma	  sem	  viðmælandi	  annaðist	  barnið	  
innan	   grunnskólans.	   Það	   hafði	   fengið	   greiningar	   vegna	   námsörðugleika	   og	  
þurfti	  stuðning	  við	  nám.	  Það	  fékk	  námslegan	  stuðning	  (hluta	  úr	  skólaári)	  og	  
félagslega	   styrkingu	   frá	   starfsfólki	   Lygnuskóla.	   Logn	   sýndi	   uppreisn	   og	  
áhættuhegðun	   í	  skólanum	  og	  byrjaði	  að	  mæta	   illa.	  Barnið	  ræddi	  aðstæður	  
sínar	  og	  fékk	  stuðning	  frá	  vinum	  sem	  þóttu	  miður	  góður	  félagsskapur.	  Logn	  
hafði	  fram	  að	  þeim	  tíma	  að	  faðirinn	  fór	  í	  fangelsi	  átt	  vini	  sem	  voru	  efnilegir	  
jafnt	  innan	  sem	  utan	  skólans.	  Félagahópurinn	  breyttist	  smám	  saman	  eftir	  að	  
faðirinn	  hóf	  afplánun.	  Barnavernd,	   félagsþjónusta	  og	  heilsugæslan	  vissu	  af	  
og	  fylgdust	  með	  aðstæðum	  Logns.	  Það	  sama	  gerði	  Lygnuskóli.	  

	  
Norðan	   var	   nemandi	   í	   Norðurskóla	   á	   suðvesturhorninu.	   Barnið	   bjó	   hjá	  
móður	  sem	  var	  í	  óreglu	  og	  neyslu.	  Það	  kom	  fyrir	  að	  hún	  seldi	  föt	  Norðans	  til	  
að	   eiga	   fyrir	   næsta	   skammti	   eða	   flösku.	   Faðir	   barnsins	   var	   oft	   í	   fangelsi.	  
Norðan	   þurfti	   bæði	   náms-‐	   og	   félagslegan	   stuðning.	   Viðmælandi	   ræddi	   að	  
barnið	   væri	   nokkrum	   árum	   á	   eftir	   jafnöldrum	   í	   námi.	   Sérkennari	   í	  
Norðurskóla	   sá	   um	   námslegan	   stuðning	   við	   barnið.	   Skólastjórnendur,	  
umsjónarkennari,	   sérkennari	   og	   námsráðgjafi	   sáu	   um	   félagslega	   styrkingu	  
við	   það.	   Norðan	   þurfti	   að	   brauðfæða	   sig	   að	   mestu	   sjálft.	   Skólastjóri	  
Norðurskóla	  gaf	  barninu	   frí	   frá	   skóla	  einn	  dag	   í	   viku	  svo	  það	  gæti	   stundað	  
vinnu	   og	   átt	   fyrir	   mat.	   Norðan	   fékk	   morgunmat	   í	   skólanum.	   Grunnþarfir	  
barnsins	  gengu	  fyrir	  öllu	  öðru	  í	  lífinu	  og	  það	  fékk	  hvorki	  stuðning	  við	  þær	  né	  
námið	  heima	  við.	  Norðan	  sýndi	  merki	  um	  skömm,	  vanlíðan	  og	  áfallastreitu.	  
Barnavernd	  og	  félagsþjónusta	  sveitarfélagsins	  fylgdust	  með	  Norðan	  og	  vissu	  
af	  vanda	  fjölskyldunnar.	  Það	  sama	  gerði	  Norðurskóli.	  

Storm	   var	   í	   Stormaskóla	   á	   suðvesturhorninu.	   Barnið	   bjó	   hjá	   móður	   og	  
stjúpföður	  sem	  gekk	  barninu	  í	  föðurstað.	  Fjölskyldan	  virtist	  nokkuð	  vel	  sett.	  
Faðir	  Storms	  var	  í	  fangelsi	  þann	  tíma	  sem	  viðmælandi	  annaðist	  barnið	  innan	  
grunnskólans.	  Hvorki	  móðirin	  né	  barnið	  vildu	  að	  það	  skæri	  sig	  úr	  fjöldanum.	  
Storm	  kenndi	  sig	  ekki	  við	  föðurinn	  af	  ótta	  við	  að	  einhver	  kæmist	  að	  því	  hver	  
hann	   væri.	   Enginn	   í	   Stormaskóla	   mátti	   vita	   af	   aðstæðum	   barnsins	   nema	  
viðmælandi	   og	   skólastjóri.	   Barnið	   var	   lítið	   í	   sér	   og	   grét	   ef	   minnst	   var	   á	  
föðurinn	  við	  það.	  Storm	  átti	   í	  erfiðleikum	  með	  námið	  og	   fékk	  stuðning	  við	  
það.	  Þá	  hefði	  barnið	  þurft	  markvissa	  félagslega	  styrkingu	  samhliða	  námi	  að	  
mati	  viðmælanda.	  Hann	  veitti	  hana	  að	  því	  marki	  sem	  hægt	  var.	  Barnið	  vann	  
eftir	  einstaklingsmiðaðri	  námskrá	  og	  fór	  til	  sérkennara.	  Barnið	  var	  brotið	  yfir	  
stöðu	  föðurins	  og	  skammaðist	  sín	  fyrir	  hann.	  Þetta	  var	  leyndarmál	  sem	  átti	  
að	  loka	  á.	  Barnið	  fékk	  enga	  þjónustu	  utan	  Stormaskóla	  vegna	  stöðu	  sinnar.	  
Innan	  skólans	  var	  rætt	  að	  það	  þyrfti	  meiri	  aðstoð.	  Barnið	  flutti	  með	  móður	  
og	  stjúpföður	  í	  annað	  bæjarfélag	  eftir	  eitt	  ár.	  

	  
Vestan	  var	  nemandi	  í	  Vesturskóla	  á	  suðvesturhorninu.	  Barnið	  bjó	  hjá	  móður	  
sem	  var	  óreglusöm	  og	  í	  neyslu.	  Faðir	  Vestans	  var	  oft	  í	  fangelsi.	  Barnið	  þurfti	  
námslegan	  stuðning	  og	  félagslega	  styrkingu.	  Líklegt	  má	  telja	  að	  barnið	  hafi	  
átt	   í	   erfiðleikum	   með	   nám.	   Sérkennarar	   sáu	   um	   námslegan	   stuðning.	  
Skólastjórnendur,	   umsjónarkennari,	   sérkennari	   og	   námsráðgjafi	   sáu	   um	  
félagslega	  styrkingu	  við	  barnið.	  Nám	  Vestans	  vék	  fyrir	  grunnþörfum	  um	  fæði	  
og	   klæði.	   Barnið	   sá	   engan	   tilgang	   með	   því	   að	   vera	   í	   skóla.	   Það	   var	  
umtalsvert	  á	  eftir	  jafnöldrum	  í	  námi.	  Vestan	  fékk	  engan	  stuðning	  við	  námið	  
heima	   við.	   Barnið	   hafði	   húsaskjól	   og	   fékk	   morgunmat	   í	   skólanum.	  
Barnavernd	  og	  félagsþjónusta	  sveitarfélagsins	  fylgdust	  með	  fjölskyldunni	  og	  
vissu	  af	  vanda	  hennar.	  Það	  sama	  gerði	  Vesturskóli.	  

	  
Ögur	   var	   nemandi	   í	   Ögurskóla	   sem	   er	   utan	   suðvesturhornsins.	   Barnið	   bjó	  
með	  móður.	  Faðir	  Ögurs	  braut	  margsinnis	  af	  sér	  og	  sat	  oft	  inni	  vegna	  þess.	  
Móðir	   og	   faðir	   Ögurs	   voru	   í	   stopulu	   sambandi.	   Faðirinn	   dvaldi	   hjá	   þeim	  
þegar	  hann	  var	  laus	  og	  var	  ekki	  i	  neyslu.	  Amman	  studdi	  stundum	  móðurina.	  
Ögur	  átti	  erfitt	  uppdráttar	   í	   skóla	  og	  átti	  greinilega	  erfitt	  með	  nám.	  Barnið	  
sýndi	  margs	  konar	  einkenni	  streitu	  og	  vanlíðanar	  að	  mati	  viðmælanda.	  Hann	  
hafði	   eftir	   þriðja	   aðila	   að	   lítið	   sem	   ekkert	   hefði	   verið	   gert	   til	   að	   mæta	  
barninu	  í	  skóla,	  hvorki	  vegna	  félags-‐	  né	  námslegrar	  stöðu.	  Að	  sögn	  ættingja	  
var	  eins	  og	  vandi	  Ögurs	   væri	   ekki	   viðurkenndur	   í	   samfélaginu.	  Barnið	   lauk	  
ekki	   skólaskyldu,	   stríddi	   snemma	   við	   fíkn	   og	   skammaðist	   sín	   fyrir	   stöðu	  
föður	   síns.	   Ögur	   var	   ekki	   kennt	   að	   verjast	   andstreymi.	   Barnaverndin	   í	  
sveitarfélaginu	  fylgdist	  með	  fjölskyldunni	  og	  vissi	  af	  vanda	  hennar.	  

Það	  getur	  verið	  þægilegt	  og	  til	  glöggvunar	   fyrir	   lesanda	  að	  átta	  sig	  betur	  á	  
börnunum	  sem	  um	  ræðir	  hér	  að	  framan	  með	  töfluyfirliti	  (sjá	  Töflu	  2).	  

Tafla	  2.	  Félagsleg	  staða	  barna	  sem	  eiga	  foreldri	  í	  fangelsi.	  

	   Austan	   Brim	   Logn	   Norðan	   Storm	   Vestan	   Ögur	  

Býr	  hjá	  (einstæðri)	  
móður	   	   X	   	   X	   	   X	   X	  

Býr	  hjá	  móður	  og	  
stjúpföður	   X	   	   X	   	   X	   	   	  

Fjölskylda	  virðist	  vel	  
sett	   X	   	   X	   	   X	   	   	  

Fjölskylda	  býr	  við	  
skort	  eða	  fátækt	   	   X	   	   X	   	   X	   X	  

Greining	  
v/námsörðugleika	   	   	   X	   	   X	   	   	  

Nám	  víkur	  fyrir	  
grunnþörfum	   	   	   	   X	   	   X	   	  

Staða	  föður	  er	  
leyndarmál	  	   X3	   (X)4	   (X)	   (X)	   X	   (X)	   (X)	  

Stuðningur	  vegna	  
félagslegrar	  stöðu	   	   	   X	   X	   	   X	   	  

Stuðningur	  við	  nám	  í	  
skóla	   	   	   X	   X	   X	   X	   	  

Umönnun,	  annar	  en	  
móðir	   	   X	   	   	   	   	   X	  

Vanræksla	  og	  ill	  
meðferð	   	   	   	   X	   	   X	   	  

	  

Öll	  börnin	  í	  rannsókninni	  eiga	  það	  sameiginlegt	  að	  eiga	  föður	  í	  fangelsi.	  Þrjú	  
þeirra	   búa	   hjá	   móður	   og	   stjúpföður.	   Fjögur	   búa	   hjá	   (einstæðri)	   móður	   á	  
meðan	   faðirinn	  afplánar	  dóm.	  Þessi	  börn	   búa	  að	  auki	   við	  bág	  efnahagsleg	  
kjör.	   Aðrir	   þættir	   í	   daglegu	   fari	   allra	   barnanna	   eru	   um	   margt	   líkir.	   Þau	  
skammast	   sín	  öll	   fyrir	   föður	   sinn,	   eru	  honum	   reið	  og	  þeim	  virðist	   	   líða	   illa	  
vegna	   félagslegrar	   stöðu	   hans.	   Feður	   einhverra	   barnanna	   hafa	   lokið	  
grunnskóla	   og	   aðrir	   ekki.	   Tekið	   skal	   fram	   að	   það	   er	   með	   vilja	   gert	   að	  
menntunarstaða	  föður	  fylgir	  ekki	  lýsingu	  á	  barninu	  hér	  að	  ofan.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3	  X	  Leyndarmál	  sem	  ekki	  má	  fréttast	  í	  skólanum	  eða	  nánasta	  umhverfi	  barnsins.	  
4	  (X)	  Leyndarmál	  sem	  margir	  í	  nánasta	  umhverfi	  þessara	  barna	  vissu	  um.	  

6.2 Staða	  barnsins	  

Þó	  börnin	   í	   rannsókninni	   séu	  um	  margt	  ólík	  að	  eðli	  og	  upplagi	  má	  telja	  að	  
þemun	  sem	  talin	  eru	  upp	  5.	  kafla	  (sjá	  kafla	  5.4.2.)	  séu	  sammerkt	  með	  þeim.	  
Öll	   hverfast	   þau	   um	   barnið	   og	   snúa	   að	   félagslegum	   og	   námslegum	  
stuðningi,	   grunnþörfum,	   heimili	   og	   fjölskyldu,	   skóla	   og	   skólagengi	   og	  
vanlíðan	  (sjá	  Töflu	  3).	  Í	  Töflu	  3	  hér	  að	  neðan	  sést	  hvernig	  orðin,	  vísarnir	  (e.	  
indicators),	   sem	   fram	   komu	   í	   viðtölunum	   voru	   flokkuð	   í	   meginþemu.	   Þau	  
birtust	  eftir	  að	  rannsakandi	  hafði	  farið	  ítarlega	  yfir	  rannsóknargögnin.	  Ljóst	  
var	  að	  viðmælendur	  notuðu	  sams	  konar	  og	  oft	  á	  tíðum	  sömu	  orð	  til	  að	  lýsa	  
upplifunum	   sínum	   um	   börn	   fanga.	   Því	   var	   auðvelt	   að	   flokka	   orðin	   sem	  
viðmælendur	  notuðu	  mest	  í	  viðtölunum	  í	  nokkur	  megin	  þemu.	  

Tafla	  3.	  Þemu	  rannsóknar	  og	  orð	  viðmælenda	  um	  viðfangsefnið.	  

Fjölskylda	   Grunnþarfir	   Líðan	   Skólakerfi	   Stuðningur	  

Amma	  
Bakland	  
Faðir	  

Fjölskylda	  
Foreldri	  
Heimili	  

Móðir	  
Stjúpforeldri	  
Systkini	  

Ást	  
Einstaklingsspjall	  
Forgangsröðun	  

Markmið	  
Hafa	  gaman	  
Heimilisaðstæður	  

Hrós	  
Hvatning	  
Hvetja	  
Valdefling	  

Viðkvæmni	  
Þykja	  vænt	  um	  sig	  

Andfélagsleg	  
hegðun	  

Andstreymi	  
Álag	  
Feluleikur	  

Niðurlæging	  
Óréttlæti	  
Ósýnileg	  

Reiði	  
Skaði	  
Skömm	  
Sorg	  

Stimplun	  
Vanlíðan	  
Vanmáttur	  

Grunnskólastig	  
Kerfið	  
Lesblinda	  

Nám	  
Námsframvinda	  
Námsgengi	  

Námsleg	  staða	  
Nemandi	  
Persónul.	  samsk.	  
Samnemendur	  

Skólaganga	  
Skólakerfið	  
Skólasamfélagið	  
Skólinn	  

Umhverfið	  

Aðstoðarskólastjóri	  
Áfallateymi	  
Barnavernd	  

Félagsl.	  stuðningur	  
Félagsmálayfirvöld	  
Félagsþjónustan	  

Kennari	  
Námsráðgjafi	  
Námsl.	  stuðningur	  
Sálfræðingur	  

Skólastjóri	  
Skólastjórnendur	  
Umsjónarkennari	  
Unglingaheimili	  

Utanumhald	  
Vernd	  	  

Listinn	   í	   Töflu	   3	   er	   ekki	   tæmandi	   en	   sýnir	   að	   þunginn	   hjá	   viðmælendum	  
liggur	  í	  stuðningi	  við	  barnið	  á	  meðan	  síst	  er	  horft	  til	  fjölskyldunnar	  við	  það.	  
Auðvitað	   hefði	  mátt	   flokka	   flest	   orðin	   á	   annan	  máta	   en	   hér	   er	   gert.	   Þessi	  
leið	  var	  valin	  eftir	  að	  hafa	  mátað	  sum	  þeirra	  í	  mismunandi	  dálka.	  

Hér	  að	  aftan	  verður	  hvert	  þema	  rætt	  sérstaklega.	  Til	  að	  auðvelda	  lesanda	  að	  
átta	   sig	  á	   stöðu	  barnanna	  sem	  um	  er	   rætt	  getur	   reynst	  vel	  að	  hafa	   í	  huga	  

kenningarnar	  sem	  lagt	  var	  upp	  með	  í	  fræðilegum	  hluta	   í	  kafla	  4.	  Úr	  smiðju	  
Bronfenbrenner	  er	  horft	   til	  nær-‐	  og	  millikerfanna	  sem	  umlykja	  barnið	  sem	  
og	  til	  Epstein	  um	  áhrifasviðin.	  Úr	  smiðju	  Roberts	  er	  litið	  til	   líðanar	  barnsins	  
með	   barnavernd	   í	   huga	   á	   sama	   tíma	   og	   grunnþarfir	   Maslow	   eru	   til	  
hliðsjónar	  sem	  og	  seiglukenning	  Ungar.	  

6.2.1 Fjölskylda	  barnsins	  

Fjölskyldur	   barnanna	   sem	   um	   ræðir	   búa	   við	   ólíkar	   aðstæður.	   Þrjú	   þeirra;	  
Austan,	   Logn	   og	   Storm	   búa	   hjá	   mæðrum	   sem	   hafa	   slitið	   samvistum	   við	  
feður	   þeirra.	   Þær	   hafa	   tekið	   upp	   samband	   við	   aðra	   menn	   sem	   ganga	  
börnunum	  í	   föðurstað.	  Mæður	  Austans	  og	  Storms	   leggja	  áherslu	  á	  það	  við	  
skólann	  að	  börn	  þeirra	  skeri	  sig	  ekki	  úr	  fjöldanum.	  Starfsmaður	  Stormaskóla	  
[IR:	  sem	  nefndur	  er	  GS	  hér	  eftir]	  lýsir	  líðan	  Storms	  ef	  staða	  föður	  var	  rædd	  
við	  barnið.	  

GS:	  Og,	  Storm	  fór	  bara	  að	  gráta	  ef	  það	  voru	  einhverjir	  sem	  voru	  
að	  nefna	  þetta	  //	  

R:	  mmhmm	  //	  

GS:	  þannig	  að	  barnið	  var	  búið	  að	  leggja	  mikið	  á	  sig	  til	  að	  reyna	  
að	  koma	  í	  veg	  fyrir	  að	  það	  yrði	  fyrir	  aðkasti.	  

R:	   Já,	   ehhh	   þannig	   að	   þér	   finnst	   að	   þau	   börn	   sem	  mögulega	  
vissu	  af	  þessu,	  þau	  voru	  að	  hnýta	  í	  Storm,	  eða	  hvað?	  

GS:	   Sko,	   Storm	   átti	   börn	   að	   vinum	   sko	   sem	   vissu	   af	   þessu	   og	  
voru	  að	  reyna	  að	  hjálpa	  barninu	  að	  varðveita	  þetta	  leyndarmál,	  
en	   það	   fréttist	   bara	   samt	   um	   veturinn	   [...]	   Þannig	   að	   ...	   en	  
Storm	  var	  sjálft	  alveg	  rosalega	  brotið	  yfir	  þessu,	  bara	  að	  hann	  
væri	   þarna	   [IR:	   faðirinn	   í	   fangelsi].	   Barnið	   skammaðist	   sín	  
svolítið	  fyrir	  þetta,	  eða	  það	  var	  mín	  upplifun	  //	  [...]	  Barnið	  vildi	  
ekki	  mikið	  tala	  um	  þetta.	  Þetta	  var	  svona	  svolítið	  leyndarmálið,	  
LEYNDARMÁL	  Storms.	  

Storm	  átti	  í	  erfiðleikum	  með	  námið	  og	  fékk	  stuðning	  við	  það.	  

Austan	   þurfti	   ekki	   stuðning	   við	   nám	   en	   þurfti	   líkt	   og	   Storm	   að	   halda	  
félagslegri	   stöðu	   föður	   leyndri.	   Starfsmaður	   Austurskóla	   [IR:	   GA	   hér	   eftir]	  
sagði	  um	  barnið:	  

GA:	   Austan	   var	   MIKIÐ	   TIL	   BAKA,	   barnið	   vildi	   verða	   stundum	  
svona	   ósýnilegt	   [...]	   það	   var	   oft	   reitt	   [...]	   Austan	   var	   kannski	  

bara	  reitt	  út	   í	  að	  geta	  ekki	  hitt,	   ..	  út	   í	  hvað	  hann	  hafði	  gert	  og	  
eitthvað	  svona.	  

Logn	   var	   með	   greiningar	   og	   hafði	   aðgang	   að	   stuðningi.	   Móðir	   Logns	   og	  
stjúpfaðir	  leyfðu	  barninu	  að	  segja	  frá	  greiningu	  þess	  í	  þröngum	  hópi	  vina.	  Á	  
sama	  tíma	  sagði	  barnið	   líka	  óvænt	  frá	   félagslegri	  stöðu	  föður.	  Starfsmaður	  
Lygnuskóla	  [IR:	  GL	  hér	  eftir]	  sagði	  um	  stuðning	  við	  Logn:	  

GL:	  Ehhh	  ...	  Logn	  fékk	  ekki	  neinn	  sérstakan	  stuðning,	  nema	  eins	  
og	  nemendur	  með	  námsörðugleika	  þá	  bauðst	  barninu	  að	  taka	  
prófin	  í	  séraðstæðum	  þar	  sem	  eru	  færri	  og	  rólegra.	  Logn	  hafði	  
verið	   í	  einhverjum	  viðtölum.	  Það	  var	  meira	  fast	  [IR:	  á	  tímabili]	  
en	  var	  bara	  svona	  í	  kringum	  þetta	  félagslega.	  

Seinna	  í	  viðtalinu	  sagði	  starfsmaðurinn:	  

GL:	  Og,	  hérna,	  og	  þá	  opnaði	  Logn	  líka	  á	  að	  pabbi	  væri	  í	  fangelsi.	  
Það	   voru	   einhverjir	   búnir	   að	   segja	   það	   við	   Logn	   og	   vera	  
eitthvað	   að	   skjóta	   á	   barnið	   og	   á	   netinu	   og	   eitthvað	   og	   það	  
opnaði	  bara	  á	  það	  líka	  //	  

R:	  já	  //	  

GL:	  og	  sagði	  að	  það	  væri	  erfitt.	  

Logn	   fannst	  erfitt	  að	  vita	  af	   föður	  sínum	   í	   fangelsi	  og	  greindi	  vinum	  sínum	  
frá	  því.	  

Brim	   bjó	   utan	   suðvesturhornsins	   hjá	   einstæðri	   móður.	   Mögulega	   bjó	  
barnið	  við	  skort	  eða	  í	  það	  minnsta	  vanefni.	  Móðirin	  naut	  stundum	  aðstoðar	  
móður	   sinnar	  vegna	  umönnunar	  við	  barnið.	  Ættingi	  Brim	   [IR:	   sem	  nefndur	  
er	  Æ	  hér	  eftir]	  sagði	  um	  barnið	  þegar	  hann	  var	  spurður	  hvernig	  það	  mætti	  
andstreymi	  fjölskyldu	  sinnar:	  

Æ:	   Nei,	   Brim	   var	   ekki	   kennt	   það,	   vegna	   þess	   að	   það	   var	   ekki	  
viðurkennt	  að	  þetta	  væri	  andstreymi.	  

R:	  Nei.	  

Æ:	  Þetta	  var	  ekkert	  andstreymi,	  barnið	  átti	  bara	  þennan	  föður	  
sko,	  og	  það	  var	  ekki	  tekið	  á	  þessu.	  

R:	  Nei.	  

Æ:	  Hvernig	  líður	  þér	  með	  að	  pabbi	  þinn	  er	  þarna?	  

R:	  Og,	  enginn	  //	  

Æ:	  það	  var	  bara	  ekki	  talað	  um	  það	  //	  

R:	  og	  ekki	  presturinn	  í	  þorpinu	  eða	  neinn	  //	  

Æ:	  ekki	  svo	  ég	  viti,	  ég	  get	  ekki	  fullyrt	  það	  //	  

R:	  nei,	  nei	  auðvitað	  ekki	  //	  

Þegar	  horft	  er	  á	  Töflu	  3	  má	  segja	  að	  aðstæður	  Brims	  og	  Ögurs	  séu	  um	  margt	  
svipaðar.	  Það	  sama	  verður	  að	  segja	  um	  Norðan	  og	  Vestan.	  

Norðan	  bjó	  með	  móður	  sem	  var	  í	  óreglu.	  Hún	  beitti	  ýmsum	  leiðum	  til	  að	  
afla	  fjár	  fyrir	  næsta	  skammti	  og	  bar	  litla	  virðingu	  fyrir	  eigum	  Norðans	  ef	  því	  
var	   að	   skipta.	   Starfsmaður	   Norðurskóla	   [IR:	   sem	   nefndur	   er	   GN	   hér	   eftir]	  
sagði	  um	  fjölskyldu	  barnsins:	  

GN:	  Norðan	  semsagt,	  ...	  það	  munaði	  ekki	  mörgum	  árum,	  [...]	  og	  
systkini	  barnsins	  var	  í	  mesta	  lagi	  10	  árum	  eldri.	  

R:	  Já.	  

GN:	  Af	  því	  að	  ég	  [...]	  las	  mér	  til	  um	  þessa,	  þessa	  dóma.	  

R:	  Já.	  

GN:	   Hjá	   báðum,	   já	   hjá	   Norðan	   var	   það,	   og	   þau	   voru	   náin	  
börnin,	  þannig	  að	  Norðan	  fór	  að	  heimsækja	  systkini	  sitt	  og	  allt	  
það.	   Og	   þetta	   var	   í	   rauninni	   líka	   svolítið	   erfitt	   því	   að	   fram	   til	  
þessa	   hafði	   systkinið	   alltaf	   verið,	   þú	   veist,	   Norðan	   hafði	   litið	  
upp	  til	  þess,	  þannig	  að	  það	  var	  ekki	  bara	  að	  það	  fór	   í	   fangelsi,	  
heldur	  að	  það	  féll,	  það	  hrundi;	  ehh	  ...	  fyrirmyndin	  hrundi.	  

R:	  Já.	  

GN:	  Og,	  það	  var	  að	  berjast	  í	  Norðan	  púkinn	  sko,	  að	  halda	  áfram	  
á	  sömu	  braut	  og	  fyrirmyndin	  eða	  að	  brjótast	  út	  úr	  því	  ...	  og	  það	  
er	  bara	  helvíti	  erfitt.	  

R:	  Og	  það	  er	  Norðan	  sem	  hafði	  þetta	  markmið	  [IR:	  að	  enda	  ekki	  
á	  Litla-‐Hrauni]?	  

GN:	  Já	  barnið	  hafði	  þetta	  markmið.	  

R:	  Já.	  

GN:	  Eins	  og	  ég	  segi,	  ef	  það	  er	  einhver	  sem	  Norðan	  á	  að	  hugsa	  
hlýtt	   til	   þá	   er	   það	   skólastjórinn	   í	  Norðurskóla	   því	   að	  hann	   fór	  
langt	  fram	  yfir,	  miklu	  lengra	  en	  gengur	  og	  gerist,	  en	  það	  er	  bara	  
akkúrat	  bara	  hlutarins	  eðli	  hjá	  okkur	  og	  mannlegt.	  

R:	  Já.	  

GN:	  En,	  auðvitað,	  það	  var	  hálft	  skref	  áfram	  og	  tíu	  skref	  aftur	  á	  
bak.	   Þetta	   var	   svona	   allt	   árið.	   En	   það	   var	   þó	   allaveganna	  
stundum	  skref	  fram	  á	  við.	  

R:	  Já.	  

GN:	   Þrátt	   fyrir	   að	   það	   var	   ekki	   annað	   en	   hálft,	   og	   þá	   greip	  
maður	  gæsina,	  Norðan	  var	  ótrúlega	  ...	  barnið	  var	  ekki	  reitt	  //	  

R:	  nei	  //	  

GN:	  Norðan	  var	  ekki	  reitt	  út	  í	  systkini	  sitt	  //	  

R:	  nei	  //	  

GN:	  en	  Norðan	  var	  reitt	  út	  í	  pabba	  sinn.	  

R:	  Já.	  	  

GN:	  Og	  reitt	  út	  í	  óreglu	  hjá	  honum	  og	  auðvitað	  var	  systkinið	  líka	  
búið	  að	  vera	  í	  óreglu	  en	  Norðan	  þótti	  ástin	  á	  systkini	  sínu,	  [...],	  
kærleikurinn	  þarna	  á	  milli	  var	  miklu	  sterkari	  en	  reiðin.	  

Starfsmaður	  Norðurskóla	  talar	  sérstaklega	  um	  ást	  og	  kærleik	  á	  milli	  Norðans	  
og	  systkinisins.	  Systkinasambandið	  vex	  og	  dafnar	  þrátt	  fyrir	  að	  annað	  þeirra	  
hafi	  brotið	  af	  sér.	  Norðan	  horfir	  í	  gegnum	  fingur	  sér	  með	  það.	  

Margrét	   Frímannsdóttir,	   fangelsisstjóri,	   ræddi	   um	   aðstandendur	   fanga	  
og	  auðvitað	  eru	  börn	  þeirra	  hluti	  af	  þeim	  nánustu.	  Þegar	  hún	  var	  spurð	  um	  
fjölskylduna	  sagði	  hún	  [IR:	  sem	  nefnd	  er	  MF	  hér	  eftir]:	  

MF:	  Það	  er	  til	  dæmis	  töluverður	  fjöldi	  fanga	  sem	  eru	  núna	  bara	  
hjá	  okkur	  sem	  að	  eiga	  börn	  ...	  og	  af	  því	  að	  ég	  var	  bara	  núna	  að	  
taka	  það	  saman	  um	  daginn.	  Það	  þarf	  líka	  að	  aðstoða	  þá	  við	  að	  
geta	  gefið	  börnunum	  sínum	  jólagjafir.	  

R:	  Já,	  einmitt.	  

MF:	   [...]	   Og	   það	   er	   heldur	   ekkert	   gert	   til	   að	   styrkja	   [IR:	   börn	  
fanga].	  Sko,	  réttur	  barna	  til	  að	  heimsækja	  föður	  eða	  föður	  til	  að	  
umgangast	  barnið	  er	  mjög	  ríkur.	  [...]	  Hann	  er	  mjög	  ríkur.	  Og	  við	  
höfum	  reynt	  núna	  að	  laga	  aðeins	  aðstæðurnar.	  [...]	  Mér	  finnst	  
alltaf	  ofsalega	  erfitt	  þegar	  börn	  eru	  að	  koma	  hér	  inn	  í	  fangelsið	  
sjálft.	  

Og	   núna,	   innréttuðu	   vistmennirnir	   [...]	   22	   feta	   gám	   sem	   er	  
hérna	   bara	   fyrir	   utan	   og	   hann	   er	   innréttaður	   algerlega	   með	  
þarfir	   barna	   í	   huga.	   Og	   í	   staðinn	   fyrir	   að	   börnin	   fari	   inn	   í	  

fangelsið	  þá	  fara	  þeir	  bara	  hérna	  út,	  sem	  er	  strax	  miklu	  betra.	  
Og	  það	  eru	  aðstæður	  til	  að	  leika	  sér	  úti	  sem	  ekki	  var.	  Og	  þetta	  
skiptir	  alveg	  sköpum,	  en	  sko	  þó	  réttur	  barnsins	  sé	  ríkur	  þá	  þarf	  
alltaf	  að	  hafa	  það	  í	  huga	  hvernig	  ástand	  föðurins	  er	  hverju	  sinni	  
vegna	   þess	   að	   við	   getum	   metið	   það	   svo	   að	   það	   sé	   hvorki	  
barninu	  hollt	  né	  gott	  að	  hitta	  föður	  sinn.	  

R:	  Já	  ...	  

MF:	  Og,	  þá	   látum	  við	  Barnaverndarnefnd	  vita	   í	  þeim	   tilvikum.	  
En	  þetta	  er	  bara	  samt	  ekki	  í	  nógu	  góðu	  lagi.	  

Þegar	   fangelsisstjóri	   var	   spurður	  um	  fjölda	  barna	  sem	  áttu	   föður	   í	   fangelsi	  
þann	   dag	   sem	  hist	   var	   opnaði	   hún	   skjal	   í	   tölvunni	   sinni	   og	   handtaldi	   þau.	  
Svar	  hennar	  náði	   til	  barna	  vistmanna	  á	   Litla-‐Hrauni	  og	   í	  opna	   fangelsinu	  á	  
Sogni.	   Margrét	   svaraði	   því	   til	   að	   fjöldi	   barna	   sem	   ætti	   föður	   á	   þessum	  
tveimur	  stöðum	  væru	  67	  og	  að	  langflest	  þeirra	  væru	  á	  skólaaldri.	  Talan	  kom	  
ekki	  á	  óvart	  og	  var	  í	  raun	  staðfesting	  á	  þeim	  fjölda	  sem	  reiknað	  var	  með	  út	  
frá	  fyrirframgefnum	  forsendum	  og	  ræddar	  voru	  framar	  (sjá	  kafla	  2.1.1).	  

Ættingi	   fanga	   sagði	   frá	   eigin	   fordómum	   og	   sagði:	   „Maður	   var	   sjálfur	  
fullur	   af	   fordómum.“	   Hér	   vísar	   skyldmennið	   til	   innri	   fordóma	   gagnvart	  
ástvini	  sínum.	  Þegar	  viðmælandinn	  var	  spurður	  um	  álag	  sem	  fylgdi	  því	  fyrir	  
barn	  að	  eiga	  föður	  í	  fangelsi	  lýsti	  hann	  innri	  fordómum	  og	  sagði:	  

Æ:	  Já	  [...]	  ef	  að	  ég	  get	  ímyndað	  mér,	  og	  ég	  bara	  veit	  hvers	  konar	  
álag	  það	  var	  fyrir	  mig	  að	  eiga	  skyldmenni	  í	  þessari	  stöðu,	  hvað	  
þá	  að	  .....	  að	  eiga	  föður	  í	  þessari	  stöðu,	  sem	  þú	  þarft	  ...	  sem	  þú	  
getur	   ekki	   verið	   hreykinn	   af,	   sem	   þú	   þarft	   að	   skammast	   þín	  
fyrir,	   sem	   er	   úthrópaður,	   sem	   er	   vonlaust	   tilfelli,	   það	   hlýtur,	  
það	  bara	  hlýtur	  að	  hafa	  áhrif.	  Vegna	  þess	  að	  sorgin	  sem	  fylgir	  
því	   bara	   að	   horfa	   upp	   á	   hann	   fyrir	  mig	   persónulega	   var	  mjög	  
mikil,	   hvað	   þá	   barnið	   hans	   sem	  þótti	  mjög	   vænt	   um	  hann	   og	  
þurfti	  að	  horfa	  upp	  á	  hann	  og	  hefði	  þurft	  á	  fyrirmynd	  að	  halda	  
en	  ekki	  hlutunum	  eins	  og	  þeir	  voru.	  

Ummæli	  ættingjans	  má	  telja	  lýsandi	  fyrir	  marga	  í	  hans	  stöðu.	  Velta	  má	  fyrir	  
sér	  hvort	  aðstandendur	  fanga	  geti	  í	  raun	  stutt	  við	  þá	  fyrr	  en	  þeir	  hafa	  sjálfir	  
horfst	  í	  augu	  við	  eigin	  fordóma	  og	  afmáð	  þá.	  

6.2.2 Grunnþarfir	  barnsins	  

Fram	   hefur	   komið	   að	   sé	   grunnþörfum	   einstaklings	   fullnægt	   þá	   gefi	   það	  
honum	   möguleika	   á	   frekari	   persónulegum	   þroska.	   Þannig	   aukist	   líkur	   á	  

andlegri	  og	   líkamlegri	  vellíðan	  hans.	  Norðan	  bar	  kærleik	  og	  væntumþykju	   í	  
brjósti	   til	   systkinis	   síns	   sem	   komist	   hafði	   í	   kast	   við	   lögin.	   Líklegt	   er	   að	  
sameiginleg	  upplifun	  og	  reynsla	  í	  uppvextinum	  hafi	  treyst	  fjölskylduböndin.	  

Horft	   verður	   nú	   til	   annarra	   barna	   um	   það	   hvernig	   grunnþörfum	   þeirra	  
var	   fullnægt.	  Ættingi	   fanga	  gaf	   rannsakanda	  dýrmæta	   innsýn	   í	   líf	  barna	  og	  
aðstandanda	  hans	  og	  hvernig	  það	   væri	   að	  alast	  upp	  með	  einstaklingi	   sem	  
bryti	   stöðugt	   af	   sér	   frá	   unga	   aldri.	   Frásögn	  hans	   var	   ómetanleg.	  Hann	   [IR:	  
sem	   nefndur	   er	   Æa	   hér	   eftir]	   sagði	   um	   barnið,	   spurður	   hvernig	   því	   hefði	  
reitt	  af	  í	  skóla:	  

Æa:	  Mjög	  illa	  [...]	  Ögur	  hætti	  snemma,	  barnið	  var	  lagt	  í	  einelti.	  
Var	  með	  hegðunarerfiðleika.	  Ögur	  bjó	  í	  þorpi	  úti	  á	  landi	  og	  það	  
vissu	  allir	  hver	  faðir	  barnsins	  var.	  

R:	  Já	  //	  

Æa:	  Barnið	  var	  litið	  hornauga	  í	  samfélaginu	  og	  hérna	  fékk	  svona	  
mjög	  sérstaka	  meðferð.	  

R:	  Já.	  Hvað	  með	  skólagöngu	  ættingja	  þíns	  [IR:	  föður	  barnsins]?	  
Hvernig	  //	  

Æa:	  hann	  var	  sko	  nánast	  ekkert	   í	  skóla	  [...]	   lengi	  framan	  af	  var	  
hann	  nánast	  ekki	   læs	  og	  hann	  er	  alls	   ekki,	   getur	  ekki	   reiknað,	  
hann	  hefur	  enga	  menntun.	  

Telja	  verður	  líklegt	  að	  skólaganga	  Ögurs	  sé	  svipuð	  skólagöngu	  föður.	  Barnið	  
hætti	   snemma	   í	   skóla	  og	   ljóst	  má	  vera	  að	  grunnþarfir	  þess	  voru	  ekki	  alltaf	  
uppfylltar.	  

Vestan	  upplifði	   skort	  á	  grunnþörfum	  á	  heimili.	  Starfsmaður	  Vesturskóla	  
[IR:	  sem	  nefndur	  er	  GV	  hér	  eftir]	  sagði	  aðspurður	  um	  efnahag	  foreldra:	  

GV:	  Já,	  skólinn	  eða	  félagsmálayfirvöld,	  eða	  hvernig	  sem	  það	  nú	  
er,	  þú	  átt	  bara	  að	  geta	  fengið	  þetta	  [IR:	  nauðsynjar]	  afhent	  //	  

R:	  já	  //	  

GV:	  og	  það	  er	  bara	  þitt	  þá.	  Ekki	  að	  það	  sé	  bara	  alltaf	  á	  borðinu	  
hjá	   skólastjóranum,	  kennaranum	  eða	  eitthvað.	   SKÓLINN	  Á	  AÐ	  
VERA	  MILLIGÖNGUAÐILI	  TIL	  AÐ	  AUÐVELDA	  ÞESSUM	  BÖRNUM	  
LÍFIÐ.	  

R:	  Já.	  

GV:	  En	  svo	  er	  það	  náttúrulega	  það	  versta	  að	  þegar	  þau	  eru	  að	  
fá	   eitthvað,	   segjum	   til	   dæmis	   að	   þau	  myndu	   fá	   föt,	   af	   því	   að	  

þau	   eiga	   ekki	   [...]	   stígvél	   eða	   eitthvað	   annað	   sem	   við	   getum	  
kannski	  útvegað.	  Að	  þá	  er	  verið	  að	  selja	  þetta!	  

R:	  Já,	  hmm	  //	  

GV:	  og	  þá	  ...	  hvernig	  getur	  maður	  auðveldað	  nemandanum,	  jú	  
ætli	   maður	   verði	   ekki	   bara	   að	   treysta	   þeim,	   en	   í	   sumum	  
tilvikum	  fannst	  mér	  hrikalegt	  að	  sjá	  nemanda	  koma	   í	  þunnum	  
jakka	  og	  eitthvað	  af	  því	  að	  það	  er	  slagveður.	  

R:	  Mmhmm	  

GV:	  Þannig	  að	  það	  er	  svo	  margt	  sem	  getur	  auðveldað	  svo	   lífið	  
hjá	  til	  dæmis	  Vestur	  sem	  er,	  sem	  er	  [IR:	  lítið]	  áberandi	  gagnvart	  
öðrum	  samnemendum.	  

Á	   öðrum	   stað	   í	   viðtalinu	   sagði	   viðmælandinn	   aðspurður	   um	   hvernig	   best	  
væri	  að	  mæta	  grunnþörfum	  barnsins:	  

GV:	  að	  halda	  utan	  um	  Vestur	  og	   leyfa	  barninu	  að	  SOFA	  //	   [...]	  
Eitt	  að	  láta	  barninu	  líða	  vel,	  afslappað	  og	  gefa	  því	  að	  borða	  og	  
láta	   það	   sofa,	   eitt	   og	   tvö	  og	   svo	  númer	  þrjú	   að	   reyna	   að	   láta	  
barnið	  fara	  að	  læra	  //	  

Vestur	  bjó	  við	  nokkuð	  andstreymi	  heima	  fyrir,	  það	  er	  alveg	  ljóst.	  

Aðstæður	   Logns	   voru	   aðrar	   en	   Vesturs.	   Þegar	   kom	   að	   grunnþörfunum	  
var	  barninu	  nokkuð	  vel	  sinnt.	  Starfsmaður	  Lygnuskóla	  [IR:	  GL	  hér	  eftir]	  sagði	  
um	  Logn	  aðspurður	  um	  stuðning	  við	  barnið:	  

GL:	  Ég	  held	  að	  fósturfaðirinn	  [IR:	  stjúpfaðirinn]	  hafi	  verið	  alveg	  
stór	  partur	  þarna	  inni	  líka	  //	  

Áður	   kom	   fram	   að	   stjúpfaðirinn	   kom	   í	   föðurstað	   Logns.	   Það	   auðveldaði	  
móður	  að	  tryggja	  að	  barnið	   liði	  ekki	   skort	  og	  styrkti	  almenna	  velferð	  þess.	  
Storm	  var	  í	  svipaðri	  stöðu	  og	  Logn.	  Rannsakandi	  spurði:	  

R:	  En	  helsti	  umönnunaraðili,	  var	  það	  móðirin?	  

GS:	   Já,	   Storm	   bjó	   hjá	  móður	   sinni	   og	   stjúpföður.	   [...]	  Móðirin	  
var	   komin	   í	   mjög	   gott	   samband	   með	   nýja	   manninum	   [...]	   og	  
það	   var	   allt	   í	   góðum	   gír	   þar.	   Og	   þau	   voru	   öll	   af	   vilja	   gerð,	  
móðirin	  og	  stjúpfaðir,	  að	  reyna	  að	  hjálpa	  Storm	  með	  þetta.	  

Grunnþarfir	  hafa	  með	   líðan	  barnsins	  að	  gera.	  Allt	  athæfi	  þess	   í	  daglegu	   lífi	  
litast	  af	  því	  hvernig	  umönnun	  við	  það	  er	  háttað.	  Ef	  því	  er	  illa	  eða	  ekki	  sinnt	  
má	  reikna	  með	  að	  barnið	  líði	  fyrir	  það.	  Storm	  fór	  ekki	  varhluta	  af	  vanlíðan.	  

6.2.3 Líðan	  barnsins	  

Þegar	   hugað	   er	   að	   líðan	   barns	   fanga	   er	   ljóst	   að	   afplánun	   getur	   aukið	   eða	  
dregið	  úr	   álagi	   á	  það.	  Margrét	   Frímannsdóttir	   ræddi	   að	   stundum	   létti	   það	  
álagi	  af	  fjölskyldu	  að	  vita	  af	  ástvini	  innan	  múranna.	  Hún	  sagði:	  

MF:	   [...]	   það	   eru	   líka	   til	   þær	   fjölskyldur	   sem	   að	   horfa	   á	   þetta	  
sem	  hluta	  af	  lífinu	  bara	  að	  vera	  hér	  og	  koma	  aftur	  og	  aftur.	  Og	  
þetta	   er	   kannski	   bara	   hluti	   af	   fjölskyldunni	   og	   fjölskyldan	   er	  
kannski	   bara	   róleg	   á	  meðan	   að	   viðkomandi	   einstaklingur	   er	   í	  
fangelsi.	  

Síðar	  í	  viðtalinu	  sagði	  hún	  um	  samfélagslega	  styrkingu	  við	  nánustu	  ættingja	  
þeirra	  sem	  sæta	  afplánun:	  

MF:	  Þeir	  [IR:	  fangarnir]	  eiga	  líka	  sko	  ..	  ef	  að	  aðstandendur	  biðja	  
um	  viðtal	  þá	  fá	  þeir	  það.	  En	  það	  er	  engin	  raunveruleg	  meðferð	  
eða	  eftirfylgni.	  En	  þegar	  maður	  brýtur	  raunverulega	  hastarlega	  
af	  sér	  ehhh	  ....	  er	  með	  ofbeldisbrot	  eða	  stórfellt	  brot	  að	  þá	  er	  
engin	  meðferð,	  það	  er	  ekkert	  teymi	  sem	  grípur	  automatískt	  inn	  
í	  til	  að	  styðja	  foreldra,	  maka	  eða	  börn	  //	  

Þá	  talaði	  Margrét	  um	  aðstandendur	  fórnarlamba	  og	  geranda.	  Hún	  sagði:	  

MF:	   Og,	   það	   er	   líka	   á	   hinn	   veginn,	   því	   miður.	   Það	   er	   ekkert	  
automatískt	  sem	  fer	  í	  gegn	  til	  að	  aðstoða	  foreldra	  fórnarlambs.	  
[...]	   og,	   ég	   hef	   líka,	   ég	   hitti	   hérna	   aðstandendur	  manna,	   sem	  
hafa	   tekið	   líf	   annarra,	   og	   þetta	   er	   náttúrulega	   alveg	   ótrúlegt	  
hvað	   fólk	   fær	   í	   raun	  og	   veru	  enga	   aðstoð	   til	   að	   vinna	  úr	   einu	  
eða	  neinu.	  

Hér	  er	  Margrét	  að	  segja	  frá	  vanlíðan	  nánustu	  aðstandenda	  þeirra	  sem	  tekið	  
hafa	   líf	   annarra.	  Þetta	  er	  hópur	   sem	   lítið	   fer	   fyrir	   í	   samfélaginu.	  Af	  orðum	  
fangelsisstjóra	  má	  átta	   sig	   á	   vanmætti	   hans,	   þó	  hann	   sé	   trúlega	   af	   öðrum	  
meiði	  en	  aðstandendanna.	  

Starfsmaður	  Stormaskóla	  ræddi	  um	  (van)líðan	  Storms.	  Hann	  sagði:	  

GS:	   Sko,	   [...]	   foreldrarnir	   [...]	   voru	   skilin,	   bjuggu	   ekki	   saman	  
lengur,	   og	   barninu	   fannst	   þetta	   mjög	   óþægilegt,	   það	   endaði	  
með	   að	   Storm	   lét	   breyta,	   barnið	   og	   mamma	   þess	   breyttu	  
föðurnafninu	   þess.	   Þennan	   vetur	   sem	   ég	   var	   með	   barnið	  
kenndi	  það	  sig	  við	  móður	  sína	  og	  var	  mjög	  viðkvæmt	   fyrir	  því	  
að	  krakkarnir	  mættu	  ekki,	  helst	  ekki	  frétta	  af	  þessu	  þó	  að	  það	  
væru	  einhverjir	  [IR:	  sem	  vissu].	  

Seinna	  í	  viðtalinu	  sagði	  viðmælandinn:	  

GS:	  og	  þá	  var	  barnið	  MJÖG	  lítið	  í	  sér	  í	  einhvern	  tíma.	  Ef	  að	  það	  
komu	  upp	  atvik	  þar	  sem	  verið	  var	  að	  tala	  um	  pabba	  Storms	  við	  
barnið,	  það	  tók	  því	  mjög	  ...	  það	  varð	  bara	  mjög	  grátgjarnt	  og	  ...	  
það	   tók	  því	  bara	  svolítið	   illa.	  Af	  því	  að	  Storm	  vildi	  eiginlega	   ...	  
mín	   upplifun	   var	   að	   barnið	   vildi	   bara	   loka	   á	   þennan	   part	  
einhvern	   veginn	   [...]	   það	   var	   okkar,	   svolítið	   upplifun.	   Barnið	  
vildi	  bara	  loka	  á	  þetta	  og	  ekki	  láta	  tala	  um	  þetta.	  Storm	  vildi	  alls	  
ekki	  að	  þetta	  fréttist,	  einhvern	  veginn,	  það	  vildi	  bara	  //	  

R:	  já	  og	  kannski	  þess	  vegna	  ekki	  þegið	  allan	  þann	  stuðning	  sem	  
barnið	  hefði	  mögulega	  getað	  fengið	  af	  því	  að	  það	  var	  ...	  af	  því	  
að	  það	  vildi	  ekki	  að	  þetta	  fréttist.	  

GS:	   Nei,	   þetta	   var	   bara	   svona	   leyndarmál.	   Það	   hefði	   kannski	  
verið	   auðveldara	   fyrir	   Storm	   ef	   það	   hefði	   bara,	   ef	   það	   hefði	  
bara	  verið	  hægt	  að	  ræða	  þetta	  og	  klára	  þetta	  með	  nemendum,	  
en	  ekki	   reyna	  að	   fela	  og	  bara	   svona	  breiða	  yfir.	   En	  það	  var	   ...	  
barnið	  tók	  það	  ekki	  í	  mál	  og	  ekki	  mamma	  þess	  heldur.	  

Af	   orðum	   starfsmannsins	   má	   skilja	   vanlíðan	   Storms	   yfir	   stöðu	   föður	   síns.	  
Barninu	  gafst	  ekki	  færi	  á	  að	  fá	  útrás	  fyrir	  tilfinningar	  sínar	  og	  vildi	  ekki	  tjá	  sig	  
um	  þær.	  Starfsmaðurinn	  sagði	  síðar:	  

GS:	  Mér	  fannst,	  sko	  á	  þessum	  tímapunkti	  upplifði	  ég	  þetta	  bara	  
sem	   neikvætt	   álag	   fyrir	   Storm,	   [...]	   barnið	   tók	   þessu	   bara	  
þannig	   að	   þetta	   hafði	   neikvæð	   áhrif	   á	   það.	   [...]	   En	   barnið	   var	  
allavegana	  mjög	  brotið	   [...]	   já	   það	  birtist	   í	   grátköstum	  og	  það	  
svona	   ÞYRMDI	   yfir	   það	   stundum.	   [...]	   já,	   þetta	   voru	   aðallega	  
grátköst	   og	   svona	   uppgjöf	   á	   ákveðnum	   tímapunktum.	   [...]	   En	  
síðan	  komst	  barnið	  alltaf	  yfir	  það.	  

Starfsmaður	  Lygnuskóla	  sagði	  um	  líðan	  Logns:	  

GL:	   En	   ég	   get	   bara	   ímyndað	  mér	   og	   veit	   að	   þetta	   lá	   þungt	   á	  
Logni,	   ég	   efast	   ekki	   um	   það.	   Það	   voru	   svona	   dálítil	   þyngsli	   í	  
barninu.	  

Seinna	  sagði	  starfsmaður	  Lygnuskóla	  frá	  samskiptum	  sínum	  við	  Logn.	  Barnið	  
hafði	   rætt	   um	   sjálft	   sig	   og	   vini	   sína	   og	   sagt:	   „Erfiðleikarnir	   tengja	   okkur	  
saman.“	  Logn	  gat	  rætt	  aðstæður	  sínar	  við	  starfsmann	  Lygnuskóla.	  

Ljóst	  var	  að	  á	  heimili	  Vestans	  voru	  undirliggjandi	  erfiðleikar.	  Starfsmaður	  
Vesturskóla	  sagði	  aðspurður	  um	  barnið	  og	  heimilisaðstæður	  þess:	  

GV:	  Ehhh,	  mjög	  ....	  mikil	  óregla	  hjá	  þessari	  fjölskyldu	  //	  [...]	  þá	  
er	  ég	  að	  tala	  um	  óregla,	  það	  var	  bæði	  DRYKKJA	  og	  MEIRA	  //	  [...]	  
smávægileg	   brot	   til	   að	   byrja	  með	   ...	   ehh	   ég	  meina	   stuldur	   og	  
eitthvað.	   Þannig	   að	   siðferðilega	   sérkennilegar	   heimilis-‐
aðstæður.	  Ehh	  ...	  og	  þrátt	  fyrir	  að	  annað	  foreldrið	  braut	  af	  sér	  
þá	  voru	  báðir	  foreldrarnir	  í	  einhverju	  rugli	  //	  [...]	  það	  var	  reynt	  
að	  bakka	  upp	  og	  halda	  utan	  um	  þessar	  fjölskyldur,	  en	  það	  var	  
auðvitað	   dálítið	   erfitt	   því	   að	   það	   var,	   .....	   annað	   foreldrið	   var	  
kannski	   bara	   farið	   af	   heimilinu,	   því	   að	  ÞAÐ	  HVARF.	   Þannig	   að	  
það	  ...	  //	  [...]	  og	  félagslega	  kerfið	  var	  þannig	  bakland	  að	  barnið	  
gat	  fengið	  að	  borða,	  að	  því	  leyti,	  en	  samt	  mjög	  BRÖSÓTT,	  mjög	  
ERFIÐAR	  AÐSTÆÐUR.	  

Þegar	  starfsmaður	  Vesturskóla	  var	  spurður	  um	  líðan	  Vestans	  sagði	  hann	  að	  
barninu	  hefði	  ekki	  liðið	  vel,	  það	  vildi	  vera	  ósýnilegt	  og	  var	  búið	  að	  koma	  sér	  
út	   í	  horn	  á	  mörgum	  sviðum,	  bæði	  námslega	  og	   félagslega.	  Starfsmaðurinn	  
sagði:	  

GV:	   Og	   ...	   einhvern	   veginn.	   Barnið	   varð	   svona,	   ...	   hvað	   segir	  
maður	  „vulnerable“?	  Einhvern	  veginn	  svona	  //	  

R:	  viðkvæmt!	  //	  

GV:	  ofboðslega	  viðkvæmt	  þegar	  maður	  komst	   í	  gegnum	  þessa	  
skel,	   ÞEGAR	   VESTAN	   VISSI	   AÐ	   ÉG	   VISSI,	   að	   þá	   ...	   þá	   opnaðist	  
svona,	  já	  ...	  ,	  þá	  fór	  barnið	  að	  opna	  sig	  meira	  við	  mig	  og	  verða	  
svona	  afslappaðra,	  og,	  og,	  og	  .....	  hætti	  að	  vera	  mjög	  ósýnilegt,	  
fór	   að	   rífa	   kjaft,	   og	   verða	  meira	   svona,	   ókei	   ég	   hef	   rétt,	   eða	  
svona	   sem	   að	  mér	   fannst	   kannski	   bara	   svona	   jákvætt,	   ef	   það	  
má	  orða	  það	  þannig;	  að	   rífa	  kjaft,	  barnið	  varð,	   fór	  að	  að	  hafa	  
meiri	  skoðanir	  á	  lífinu	  og	  mér	  fannst	  það	  verða	  svona,	  það	  var	  
samt	  reitt.	  

Undirliggjandi	   reiði	   virðist	   einkenna	  og	   sameina	   þessi	   börn	   og	   hún	  beinist	  
helst	  að	   feðrum	  þeirra.	  Reiði	  Austans	  birtist	   í	   gráti	  á	  meðan	   reiði	  Norðans	  
kemur	  fram	  í	  því	  að	  öskra	  og	  berja.	  Það	  er	  álag	  fyrir	  kennara	  að	  hafa	  barn	  í	  
sinni	  umsjá	  sem	  er	  reitt,	  hann	  er	  þó	  einungis	  með	  barnið	  hluta	  af	  degi.	  Það	  
hlýtur	   að	   vera	   mikið	   álag	   fyrir	   barnið	   sjálft	   að	   burðast	   með	   reiðina	   allan	  
sólarhringinn,	  innan	  og	  utan	  skólans.	  

6.2.4 Skólakerfið	  og	  barnið	  

Það	  má	   íhuga	  hversu	  vel	  grunnskólinn	  er	  almennt	  búinn	   til	  að	   taka	  á	  móti	  
börnum	  sem	  þurfa	  sérúrræði.	  Eitt	  er	  að	  sinna	  námslegum	  stuðningi	  við	  þau,	  

annað	   er	   að	   styðja	   við	   þau	   félagslega.	   Þörf	   fyrir	   þann	   stuðning	   virðist	   oft	  
falin.	   Þegar	   starfsmaður	   Austurskóla	   var	   spurður	   um	   stuðning	   við	   Austan	  
sagði	  hann:	  

GA:	   Nemandinn	   sem	   að	   var	   í	   þessum	   skóla	   [...]	   þurfti	   engan	  
námslegan	  stuðning	  //	  [...]	  hann	  þurfti	  frekar	  hvatningu.	  [...]	  Af	  
því	   að	   hann	   var	   alveg	   efnilegur	   og	   allt	   það,	   en	   var	   alltaf	   að	  
bakka	   sjálfur	   þannig	   að	   ...	   stuðningurinn	   sem	   hann	   fékk	   var	  
hvatning,	  og	  hann	  fékk	  mikla	  hvatningu	  //	  [...]	  og	  hrós,	  af	  því	  að	  
við	  fundum	  að	  það	  var	  alveg	  nóg.	  

Velta	  má	   fyrir	   sér	   hvort	   hvatning	   sé	   raunverulega	   nóg	   fyrir	   barn	   í	   þessari	  
félagslegu	  stöðu,	  jafnvel	  þó	  að	  það	  búi	  við	  öryggi	  heima	  við.	  Hvatning	  er	  góð	  
sem	  slík	  þegar	  hennar	  er	  þörf	  en	  barnið	  þarf	  líka	  að	  fá	  tækifæri	  til	  að	  tjá	  sig	  
um	  stöðu	   föður	  og	   segja	   frá	   (van)líðan,	  heima	  og	  að	  heiman.	   Starfsmaður	  
Norðurskóla	  ræddi	  um	  stöðu	  Norðurs.	  Hann	  sagði:	  

GN:	  ehh	  ..	  þetta	  var	  lítill	  hópur	  sem	  átti	  námslega	  mjög	  erfitt	  og	  
var	   á	   unglingastigi	   [IR:	   Norðan	   var	   hluti	   af	   hópnum],	   en	   við	  
vorum	  að	  læra	  miðstigs	  stærðfræði.	  [...]	  Þau	  búin	  að	  skjóta	  sér	  
út	  í	  horn	  eða	  voru	  að	  koma	  af	  einhverjum	  stöðum	  þar	  sem	  þau	  
höfðu	  ekki	  haft	  tækifæri	  til	  að	  læra	  mikið	  og	  svo	  framvegis.	  [...]	  
Og	   þar	   fengu	   þau	   námslegan	   stuðning,	   og	   voru	   mjög	   mikið,	  
þrátt	  fyrir	  að	  það	  hafi	  ekki	  bara	  verið	  í	  stærðfræði	  þá	  voru	  þau	  í	  
öðrum	  námsgreinum	  líka	  //	  

Starfsmaður	  Vesturskóla	  talaði	  á	  svipuðum	  nótum,	  inntur	  eftir	  stuðningi	  við	  
Vestan.	  Hann	  sagði:	  

GV:	  en	  ég	  er	  ekki	  viss	  um	  að	  .....	  ég	  man	  ekki	  til	  þess	  að	  barnið	  
hafi	  farið	  í	  eitthvað	  svona	  sálfræði	  //	  [...]	  að	  hitta	  sálfræðing	  //	  

R:	  eða	  námsráðgjafa	  eða	  einhvern	  þannig?	  //	  

GV:	  jú	  námsráðgjafa	  //	  [...]	  Vestan	  var	  hjá	  námsráðgjafa,	  barnið	  
fór	  og	  var	  í	  bara	  ...	  já,	  ekki	  sem	  tengdist	  kannski	  námsgreinum,	  
heldur	  bara	  barnið	  fór	  bara	  í	  viðtöl	  //	  [...]	  og	  ég	  veit	  ekki	  hvort	  
Vestan	   fór	   einu	   sinni	   eða	   tvisvar	   í	   viku	   [...],	   en	   af	   því	   að	   það	  
voru	   í	   rauninni	   bara	   ég	   og	   námsráðgjafinn,	   skólastjórinn	   og	  
aðstoðarskólastjórinn,	   [...]	   en	   námsráðgjafinn	   sem	   var	   þá	   [...]	  
svo	   voru	   þau	   í	   teymi	   með	   félagsmálayfirvöldum	   [...]	   og	  
barnavernd	  //	  

R:	  já	  //	  

GV:	   þannig	   að	   þau	   fengu	   þar	   stuðning,	   en	   hvort	   hann	   var	  
nægilegur	   það	   er	   allt	   annað	  mál,	   það	   er	   kannski	   aldrei	   alveg	  
nóg	  //	  

Ættingi	  fanga	  (sem	  var	  í	  skóla	  fyrir	  áratugum)	  lýsir	  skólagöngu	  hans:	  

Æ:	  Nei,	  hann	  hérna,	  hann	  átti	  greinilega	  við	  hérna,	  ég	  gæti	  vel	  
trúað	   að	   hann	   hafi	   verið	   ofvirkur	   þó	   hann	   hafi	   aldrei	   verið	  
greindur.	   Hann	   átti	   við	  mikla	   einbeitingarörðugleika	   að	   stríða	  
og	  hérna	  erfitt	  með	  að	  festa	  hugann	  við	  nám.	  

R:	  Já,	  en	  heima	  fyrir?	  [...]	  

Æ:	  og	  hérna	  ...	  þannig	  að	  ...	  [...]	  var	  hann	  sko,	  mjög	  ljúfur	  alltaf,	  
en	  stríðinn	  og	  alltaf	  í	  útistöðum	  við	  umhverfið	  sko.	  

R:	  Já,	  ég	  hérna,	  já.	  Þannig	  að	  .....	  ég	  er	  að	  velta	  fyrir	  mér	  sko,	  nú	  
talar	   þú	   um	   að	   hann	   hafi	   ekki	   fengið	   ...	   að	   skólagangan	   hafi	  
verið	   nánast	   engin.	   Ég	   er	   að	   velta	   fyrir	  mér,	   þegar	   hann	   var	   í	  
skóla,	  var	  einhver	  stuðningur	  eða	  //	  

Æ:	   nei,	   það	   var	   enginn	   stuðningur.	   Hann	   var	   bara	   alltaf,	   átti	  
erfitt	  með	   að	   fylgja	   reglum,	   átti	   erfitt	  með	   að	   sitja	   lengi,	   átti	  
erfitt	  með	  að	  ...	  lenti	  gjarnan	  í	  útistöðum	  og	  slagsmálum	  og	  það	  
var	  bara	  leyst	  með	  því	  að	  senda	  hann	  í	  burtu	  á	  einhver	  heimili	  
sko	  //	  

Ljóst	  er	  að	   lítið	  var	  haldið	  utan	  um	  skólagöngu	  þessa	  einstaklings.	  Hún	  var	  
stopul	   og	   hann	   lauk	   ekki	   formlegu	   námi.	   Hann	   átti	   erfitt	   með	   lestur	   og	  
stærðfræði	   var	  honum	  eins	  og	   framandi	   tungumál.	  Af	  orðum	  viðmælanda	  
er	  ljóst	  að	  stuðningur	  við	  einstaklinginn	  var	  lítill	  sem	  enginn.	  

6.2.5 Stuðningur	  við	  barnið	  

Stuðningur	  við	  barn	  þarf	  að	  birtast	  á	  tvennan	  máta;	  sem	  félagslegur	  og/eða	  
námslegur	   stuðningur.	   Þeir	   aðilar	   sem	   barnið	   þekkir	   og	   treystir	   best	   eru	  
innan	   nærkerfisins;	   á	   áhrifasviðum	   heimilis,	   skóla	   og	   samfélags,	   og	   því	   er	  
mikilvægt	   að	   stuðningurinn	   fari	   fram	   þar.	   Margrét	   Frímannsdóttir	   og	  
Steinunn	   Bergmann	   ræddu	   um	   að	   horfa	   þyrfti	   til	   stuðnings	   á	   breiðum	  
grunni	  þegar	  hugað	  væri	  að	  velferð	  barna.	  Roberts	  (2010,	  bls.	  19)	  bendir	  á	  
að	   líkamleg	  og	  andleg	  velferð	  þeirra	  verði	  ekki	  skilin	  frá	  barnavernd.	  Þegar	  
horft	  er	  á	  barnið	  á	  heimili,	  í	  skóla	  og	  í	  samfélagi	  innan	  nær-‐	  og	  millikerfanna	  
má	  skilja	  að	  áhrifasviðin	  séu	  misjafnlega	  sterkt	  samofin.	  Margrét	  sagði	  um	  
stuðning	  við	  börn	  fanga	  og	  fjölskylduna	  alla	  við	  upphaf	  afplánunar:	  

MF:	   [...]	  þegar	  að	  einstaklingur	  kemur	   í	   fangelsi	  þá	   finnst	  mér	  
nauðsynlegt	  að	  það	  sé	  gert	  á	  honum	  stöðumat	  [...]	  það	  sé	  horft	  
á	  FJÖLSKYLDUNA	  og	  það	  sé	   strax	   í	  upphafi	  boðið	  upp	  á	  viðtöl	  
og	  það	  sé	  til	   staðar	  teymi,	  sérþjálfað	  fagfólk	  sem	  sé	  tilbúið	  að	  
takast	  á	  við	  þetta	  með	  fjölskyldunni	  og	  vinna	  úr	  þessu	  og	  halda	  
utan	  um	  börnin	  og	  fylgjast	  með	  þeim	  og	  þau	  séu	  látin	  MÆTA	  í	  
viðtöl.	  VEGNA	  ÞESS	  AÐ	  LÖNG	  AFPLÁNUN	  FÖÐUR	  GETUR	  HAFT	  
MJÖG	  MIKIL	  ÁHRIF.	  Og	  þetta	  er	  svona	  þannig	  að	  það	  sé	  öllum	  
kennt	   að	   vinna	   úr	   þessu	   [...]	   rætt	   við	   skólayfirvöld	   á	   hverjum	  
stað	   þar	   sem	   barnið	   er,	   umsjónarkennari	   sé	   látinn	   vita	   [...]	  
kennari	  getur	  að	  sjálfsögðu	  ekki	   fylgst	  með	  því	  sem	  hann	  ekki	  
veit	  um.	  

R:	  Nei,	  að	  sjálfsögðu	  ekki.	  

MF:	  [...]	  á	  meðan	  að	  menn	  eru	  að	  minnsta	  kosti	  að	  takast	  á	  við	  
upphaf	  afplánunar,	  og	  síðan	  sé	  farið	  í	  þessar	  heimsóknarreglur,	  
og	  það	  sé	  metið	  af	  sérfræðingum	  og	  svo	  af	  foreldrum:	  Er	  betra	  
fyrir	  barnið	  að	  það	  komi	  í	  heimsókn	  eða	  á	  að	  sleppa	  því?	  Svona	  
að	   við	   gerum	   eins	   og	   við	   getum	   í	   hverju	   tilviki,	   því	   það	   eru	  
engin	   tvö	  eins.	  Mér	   finnst	   að	  það	  þurfi	   að	   eiga	   sér	   stað	  þessi	  
greining.	   Fjölskyldustaða.	   [...]	   Hver	   er	   námsleg	   staða	   þín?	  
Þannig	  veit	  ég	  það	  þegar	  hann	  kemur	  hingað,	  það	  fylgir	  honum	  
bara	   blað;	   Hvar	   eru	   börnin	   þín	   á	   vegi	   stödd?	   Hvað	   eru	   þau	  
gömul?	   Og	   síðan	   sé	   haldinn	   fundur,	   fyrst	   með	   foreldrum	   og	  
síðan	  útvíkkað	  með	  börnum	  og	  síðan	  sé	  reynt	  að	  vinna	  þannig	  
úr	  þessu	  með	  hvern	  einasta	  einstakling.	  

Steinunn	   Bergmann,	   félagsráðgjafi	   á	   Barnaverndarstofu,	   hafði	   áhyggjur	   af	  
velferð	  og	  stuðningi	  við	  börnin.	  Hún	  tók	  í	  sama	  streng	  og	  Margrét	  og	  benti	  á	  
að	  um	  væri	  að	   ræða	  mjög	  viðkvæman	  hóp.	  Steinunn	   ræddi	  að	   samfélagið	  
væri	   í	   raun	  og	  veru	  ekki	  að	  mæta	  þessum	  börnum	  eða	   fjölskyldum	  þeirra.	  
Hún	  benti	  á	  að	  huga	  þyrfti	  að	  því	  hvernig	  hægt	  væri	  að	  tryggja	  að	  börn	  sem	  
eiga	  foreldri	   í	  fangelsi	  sætu	  við	  sama	  borð	  og	  önnur	  börn	  svo	  þau	  upplifðu	  
ekki	  efnahagslegan	  skort,	  því	  hann	  bættist	  við	  það	  tilfinningalega	  álag	  sem	  
væri	   að	   eiga	   foreldri	   sem	   sætti	   afplánun.	   Og,	   seinna	   í	   viðtalinu,	   þegar	  
Steinunn	  var	  spurð	  um	  stuðning,	  sagði	  hún:	  

SB:	   Það	   er	   mín	   tilfinning	   að	   það	   sé	   ekki	   verið	   að	   huga	   að	  
þessum	   börnum	   í	   neinu.	   Þetta	   er	   ósýnilegur	   hópur	   í	   skóla-‐
kerfinu	  af	  því	  að	  þetta	  er	  svo	  mikil	  skömm	  og	  svo	  mikil	  þöggun	  
að	  það	  þorir	  enginn	  að	  tala	  um	  þetta.	  Foreldrarnir	  láta	  ekki	  vita	  

í	  skólanum,	  og	  það	  vantar	  í	  raun	  og	  veru	  upp	  á	  að	  foreldrum	  sé	  
boðinn	   stuðningur.	   Ég	   get	   til	   dæmis	   bent	   á	   Fangelsismála-‐
stofnun,	   þar	   eru	   einungis	   tveir	   félagsráðgjafar	   og	   ná	   þeir	  
einungis	   að	   sinna	  þeim	   sem	  eru	   að	   afplána	  dóma.	   Þarna	  þarf	  
aukið	   samstarf	   við	   félagsþjónustuna	   um	   að	   veita	   fjölskyldum	  
þeirra	  [IR:	  fanganna]	  stuðning.	  

Steinunn	  ræddi	  álagið	  sem	  hvílir	  á	  barni	  sem	  á	  foreldri	  í	  fangelsi.	  Hún	  sagði	  
að	  ofan	  á	  mikla	  fátækt	  þessara	  fjölskyldna	  þá:	  

SB:	  ...	  bætist	  við	  söknuður	  vegna	  fjarveru	  foreldris,	  áhyggjur	  af	  
því	  hvernig	  foreldrinu	  líður	  í	  fangelsinu.	  Reyndar	  eru	  dæmi	  um	  
að	  börn	  vita	  ekki	  að	  foreldrið	  er	  í	  fangelsi,	  sumir	  foreldrar	  kjósa	  
að	  segja	  bara	  pabbi	  er	  á	  ferðalagi	  eða	  fjarverandi	  vegna	  vinnu.	  
Þessi	   fátækt	   sem	   verður	   oft	   þegar	   önnur	   fyrirvinnan	   fer	   af	  
heimilinu	  getur	  bitnað	  á	  börnunum	  og	  hitt	  foreldrið	  verður	  eitt	  
að	   framfleyta	   fjölskyldunni.	   Það	   er	   nú	   ekki	   auðvelt	   að	   lifa	   í	  
íslensku	   samfélagi,	   það	   þarf	   tvo	   til	   að	   ná	   endum	   saman.	  
Samfélagið	   kemur	   ekki	   nægilega	   vel	   til	   móts	   við	   þessar	  
fjölskyldur	   og	   svo	   er	   gjarnan	   skömmin	   hjá	   mæðrunum	   sem	  
verður	  til	  þess	  að	  þær	  leita	  síður	  eftir	  stuðningi.	  Og	  þegar	  þær	  
leita	  eftir	  stuðningi	  mæta	  þær	  ef	  til	  vill	  fordómum.	  

Steinunn	   benti	   á	   hópmeðferð	   sem	   var	   í	   boði	   fyrir	   börn	   sem	   bjuggu	   við	  
heimilisofbeldi.	   Hún	   ræddi	   að	   reynslan	   af	   meðferðinni	   sýndi	   að	   börnin	  
kynnu	  að	  meta	  það	  að	  hitta	  önnur	  börn	  sem	  hefðu	  svipaða	  reynslu;	  að	  það	  
hjálpaði	   þeim	  að	   átta	   sig	   á	   því	   að	  þau	   væru	  ekki	   ein.	   Þá	   taldi	   hún	   að	  það	  
sama	  gilti	  um	  börn	  sem	  ættu	  foreldri	  í	  fangelsi.	  Steinunn	  talaði	  á	  svipuðum	  
nótum	  og	  ættingi	  fanga	  og	  benti	  á	  að	  öll	  áhrifasvið	  barnsins	  þyrftu	  að	  vinna	  
saman	  að	  vernd	  þess.	  Hún	  sagði:	  

SB:	  Þegar	   foreldri	   fer	   í	   fangelsi	  þarf	  að	  setjast	  niður	  með	  hinu	  
foreldrinu	  eða	  jafnvel	  þeim	  báðum	  og	  fara	  yfir	  stöðuna.	  Kanna	  
hvort	   þörf	   sé	   á	   aðstoð	   við	   að	   segja	   frá	   þessu	   í	   skólanum	  eða	  
leiðbeiningum	  um	  hvernig	  best	   sé	  að	  gera	  það.	  Huga	  þurfi	   að	  
fjárhagsaðstoð	   og	   hvort	   börnin	   þurfi	   sérstakan	   stuðning.	   Við	  
þurfum	   að	   viðurkenna	   það	   sem	   samfélag	   að	   börn	   sem	   eiga	  
foreldri	   í	   fangelsi	  eru	  viðkvæmur	  hópur	  sem	  huga	  þarf	  að.	  [...]	  
Þá	  er	  vert	  að	  hafa	  í	  huga	  að	  fangar	  eru	  ekki	  einsleitur	  hópur	  og	  
margir	  glíma	  við	  fjölþættan	  vanda	  sem	  aftur	  eykur	  á	  þörf	   fyrir	  
stuðning.	  

Af	  framangreindu	  má	  sjá	  greinilega	  samsvörun	  á	  milli	  þess	  sem	  Margrét	  og	  
Steinunn	  segja	  og	  þess	  sem	  ættingi	  fanga	  sagði	  þegar	  rannsakandi	  spurði	  út	  
í	  stuðning	  við	  barn	  hans.	  Sú	  samræða	  fer	  hér	  á	  eftir:	  

Æ:	   Sko	   í	   fyrsta	   lagi	   þá	   hefði	   ég	   viljað	   sko,	   hefði	   ég	   viljað	   að	  
barnið	  til	  dæmis	  hefði	  ekki	  búið	  við	  þessar	  aðstæður	  sem	  það	  
bjó	  við	  þarna	  úti	  á	  landi.	  Ekki	  þessa	  miklu	  fordóma	  //	  

R:	  mmhmm	  //	  

Æ:	   og	   ...	   ég	   hefði	   viljað	   sko,	   það	   var,	   það	   var	   staðreynd	   ÞAÐ	  
VISSU	  ALLIR	  AÐ	  PABBI	  BARNSINS	  VAR	  FANGI	  og	  það	  var	  ekkert	  
gert,	  það	  var	  ekkert	  tekið	  á	  því.	  Það	  var	  bara,	  það	  var	  eiginlega	  
bara	   aðhlátursefni	   og	   horft	   bara	   framhjá	   því	   og	   það	   var	   í	  
rauninni	   bara	   eitthvað	   tabú	   sem	   enginn	   talaði	   í	   rauninni	   um,	  
nema	  það	  kom	  fram	  í	  FRAMKOMU	  við	  barnið	  á	  vissan	  hátt	  //	  

R:	  já	  //	  

Æ:	  en	  það	  var	  ekkert	  //	  

R:	  þannig	  að	  það	  hefur	  ekki	  verið	  umvafið?	  //	  

Æ:	  ALLS	  EKKI,	  alls	  ekki	  //	  

R:	  nei.	  Þannig	  að	  verndin	  við	  barnið	  hefur	  ekki	  verið	  nein?	  

Æ:	  Nei	  engin,	  og	  er	  ekki	  sko.	  

R:	  Nei.	  ...	  Og,	  þú	  talaðir	  um	  áðan	  að	  barnið	  hefði	  flosnað	  upp	  úr	  
skóla?	  

Æ:	  Já,	  barnið,	  það	  hérna	  ..	  er	  ómenntað.	  

R:	  Og,	  félagslega	  þá	  var	  það	  í	  veikum	  hópi?	  

Æ:	   Já,	  það	  var	   í	  veikri	   stöðu	   félagslega.	  Það	  var	  einangrað.	  Og	  
hafði	   svona	   svolítið	   kannski	   svipaða	   ...	   það	   var	   svona	  hálfgert	  
sko	   ...	   þetta	  er	  bara	  mín	   tilfinning	  að	  það	   sé	   svona,	   gert	  bara	  
létt	  góðlátlegt	  grín	  að	  því,	  eins	  og	  pabbi	  þess	  var	  aldrei	  tekinn	  
alvarlega	  sko.	  [...]	  

R:	   Þannig	   að	   barnið	   hefur	   kannski	   bara	   sjálft	   líka	   kannski	   séð	  
um	  að	  yfirfæra	  stimplun	  samfélagsins	  á	  sig?	  

Æ:	  Örugglega	  [...]	  örugglega	  ómeðvitað	  hefur	  það	  gerst	  //	  

Hér	   ræddi	  ættinginn	  um	  veika	   félagslega	   stöðu	   barns	   sem	   sá	   sjálft	   um	  að	  
stimpla	   sig,	   þó	   vissulega	   hafi	   samfélagið	   ýtt	   undir	   það	   með	   aðgerðaleysi	  
gagnvart	  því.	  

Starfsmaður	  Austurskóla	  sagði	  um	  stuðning	  við	  Austan:	  

GA:	  með	  baklandi	  Austans,	  ehhh	  ...	  en	  á	  forsendum	  hérna,	  út	  af	  
hverju	  barnið	  var	  ekki	  tekið	  út	  eða	  eitthvað?	  Það	  var	  bara	  af	  því	  
að	  baklandið	  vildi	  ekki	   að	  það	  yrði	   gert	  eitthvað	  meira	  úr	  því.	  
Austan	  þurfti	  engan	  námslegan	  stuðning	  //	  

R:	  nei	  //	  

GA:	  barnið	  þurfti	  frekar	  hvatningu.	  

R:	  Já.	  

GA:	  Af	  því	  að	  Austan	  var	  alveg	  efnilegt	  barn	  og	  allt	  það,	  en	  var	  
alltaf	  að	  bakka	  sjálft	  þannig	  að	   ...	   stuðningurinn	  sem	  það	   fékk	  
var	  hvatning,	  og	  Austan	  fékk	  mikla	  hvatningu	  //	  

R:	  já	  //	  

GA:	  og	  hrós,	  af	  því	  að	  við	  fundum	  að	  það	  var	  alveg	  nóg.	  

R:	  Já,	  og	  var	  það	  semsagt	  bara	  inni	   í	  skólastofu	  eða	  var	  barnið	  
tekið	  út	  og	  fékk	  það	  //	  

GA:	  fékk	  ekkert	  auka	  //	  

R:	  ekkert	  auka	  //	  

GA:	  ekki	  nema	  bara	  hjá	  mér	  //	  

Austan	   fékk	   engan	   stuðning	   í	   skóla	   vegna	   afstöðu	   móður	   um	   að	   ekkert	  
mætti	   fréttast	   um	   föður	   barnsins.	   Þetta	   lýsir	   fordómum	   hennar	   gagnvart	  
félagslegri	  stöðu	  mannsins	  sem	  hún	  á	  barnið	  með.	  

Starfsmaður	   grunnskóla	   á	   suðvesturhorninu	   ræddi	   að	   nemandi	   í	   hans	  
umsjá	   hefði	   fengið	   góðan	   stuðning	   frá	   skólastjórnendum.	   Þeir	   héldu	   utan	  
um	  barnið	  og	  voru	  eins	  mikil	  fjölskylda	  þess	  og	  hægt	  var,	  en	  þó	  á	  forsendum	  
grunnskólans.	  Barnið	  fór	  reglulega	  til	  námsráðgjafa	  og	  í	  námsver	  skólans	  til	  
að	  fá	  stuðning	  við	  námið.	  Þá	  fylgdust	  barnavernd	  og	  félagsþjónusta	  sveitar-‐
félagsins	   með	   því.	   Þetta	   barn	   sýndi	   oft	   erfiða	   hegðun	   sem	   birtist	   í	   reiði,	  
barsmíðum	  og	  öskri.	  Rætt	  var	  um	  það	  innan	  skólans	  að	  betra	  væri	  að	  reiðin	  
brytist	  út	  þar	  en	  á	  öðrum	  vettvangi.	  

6.3 Gildi	  niðurstaðna	  

Gildi	   niðurstaðna	   í	   þessari	   rannsókn	   liggur	   í	   því	   að	   koma	  upplýsingum	  um	  
stöðu	   barna	   fanga	   í	   grunnskólum	   til	   samfélagsins.	   Það	   er	   nauðsynlegt	   að	  
minnt	   sé	   á	   þennan	   hóp	   í	   skólastarfi,	   að	   tekið	   sé	   tillit	   til	   þarfa	   hans	   og	   að	  
börnin	  fái	  þann	  stuðning	  sem	  þeim	  ber.	  

Eins	  og	  komið	  hefur	  fram	  þá	  skoðaði	  rannsakandi	  ritrýndar	  fræðigreinar	  
um	   börn	   sem	   eiga	   foreldri	   í	   fangelsi	   við	   undirbúning	   þessa	   verkefnis.	   Það	  
vakti	  furðu	  að	  erfitt	  reyndist	  að	  nálgast	  greinar	  frá	  Evrópu	  um	  viðfangsefnið.	  
Í	  huga	  rannsakanda	  liggur	  gildi	  þessa	  verkefnis	  þess	  vegna	  ekki	  síst	   í	  því	  að	  
koma	  upplýsingum	  um	  stöðu	  barna	  fanga	  í	  Evrópu	  til	  fræðasamfélagsins.	  Þá	  
hefur	  almenningur	  rétt	  á	  að	  sjá	  að	  í	  rannsóknum	  getur	  falist	  samfélagslegur	  
ávinningur	  (Johnson	  og	  Bullock,	  2009,	  bls.	  226).	  

7 Umræða	  

Þegar	  litið	  er	  til	  barnaverndarmála	  annars	  vegar	  og	  fangelsismála	  hins	  vegar	  
má	   segja	   að	   hér	   sé	   um	   að	   ræða	   tvö	   kerfi	   innan	   stofnanakerfisins	   sem	  
byggjast	   að	   hluta	   til	   á	   tilteknum	   grunnhugmyndum	   sem	   lýðkerfið	   setur	  
þeim.	  Báðar	  hverfast	  þær	  um	  þvingun	  í	  meðferðum	  einstaklinga.	  Félagslegu	  
taumhaldi	  (e.	  social	  control)	  er	  komið	  um	  þá	  sem	  sæta	  afplánun.	  Hér	  er	  um	  
að	   ræða	  þvingun	  sem	   löggjafinn	  setur	  þeim	  sem	  brotið	  hafa	  af	   sér.	  Börn	   í	  
vanda	   eru	   almennt	   studd	   af	   starfsfólki	   barnaverndarnefnda	   með	   óbeinni	  
þvingun	   og	   oft	   án	   samþykkis	   foreldra.	   Þó	   getur	   þurft	   að	   grípa	   til	   beinnar	  
þvingunar	   við	   börnin	   og	   í	   þeim	   tilvikum	   er	   leitað	   til	   forráðamanna	   eftir	  
samþykki	  þeirra.	  Þörf	  getur	  verið	  á	  því	  til	  að	  stöðva	  óæskilega	  hegðun	  barns	  
sem	   beitir	   aðra	   ofbeldi,	   sem	   stefnir	   sér	   eða	   öðrum	   í	   hættu	   eða	   truflar	  
meðferð	  (Barnaverndarstofa,	  2014,	  bls.	  85-‐87).	  Þvingun	  barna	  (með	  vísun	  í	  
barnaverndarlög	   nr.	   80/2002)	   og	   fanga	   hlýtur	   að	   vera	   tímabundin	   aðgerð	  
(almenn	  hegningarlög	   nr.	   19/1940)	   og	  miðar	   að	   því	   að	   einstaklingarnir	   fái	  
bata	  og	  öðlist	  innihaldsríkara	  líf	  með	  stuðningi	  sem	  lagaður	  er	  að	  þeim. 

Þegar	  horft	  er	   til	  niðurstaðna	  úr	   rannsókn	  Boga	  Ragnarssonar	  og	  Helga	  
Gunnlaugssonar	   um	   menntun	   og	   menntunarleysi	   fanga	   má	   setja	   þær	   í	  
samhengi	   við	   orð	   fangelsisstjórans	   á	   Litla-‐Hrauni,	   Margrétar	  
Frímannsdóttur,	   sem	   segir	   beinlínis	   að	   skólinn	   hafi	   gefist	   upp	   á	   sumum	  
þeirra	   einstaklinga	   sem	   afplána	   dóma.	   Það	   þarf	   að	   horfa	   á	  mál	   sem	  þessi	  
alvarlegum	  augum,	  því	  hér	  á	  landi	  er	  skólaskylda.	  Hefur	  grunnskólinn	  leyfi	  til	  
að	  gefast	  upp?	  Hver	  og	  einn	  hlýtur	  að	  velta	  því	  fyrir	  sér	  hvort	  öll	  úrræði	  hafi	  
verið	   reynd	  með	  viðkomandi	  einstaklingum.	  Hvort	  einstaklingsbundið	  nám	  
hafi	   verið	   í	   forgrunni	   í	   vinnu	  með	   þeim?	   Hvort	   skóli	   án	   aðgreiningar	   hafi	  
verið	  leiðarhnoðið?	  Líta	  má	  svo	  á	  að	  þegar	  skóli	  gefist	  upp	  á	  barni	  hljóti	  það	  
að	   vera	   ávísun	   á	   framtíðarvandamál.	   Að	   verið	   sé	   að	   varpa	   vandanum	   frá	  
einni	   stofnun	   yfir	   á	   aðra	   og	   lengja	   þannig	   í	   tauginni.	   Þannig	  má	   spyrja	   sig	  
hvort	  samfélagið	  hafi	  efni	  á	  aðgerðaleysi	  sem	  þessu.	  Það	  er	  hlutverk	  skólans	  
að	  sjá	  til	  þess	  að	  hverju	  barni	  líði	  vel	  og	  hafi	  ánægju	  af	  því	  að	  vera	  þar.	  Þá	  er	  
það	  líka	  hlutverk	  grunnskólans,	  beinlínis	  skylda	  hans,	  að	  mennta	  hvert	  barn	  
sem	   býr	   á	   Íslandi.	   Það	   hlýtur	   að	   teljast	   líklegt	   að	   skólaskylda	   stuðli	   að	  
samfélagslegri	  velferð,	  þess	  vegna	  er	  hún	  hér	  á	  landi.	  

Í	   undirbúningsvinnu	   við	   rannsóknaráætlunina	   kynnti	   rannsakandi	   sér	  
stöðu	  barna	  sem	  eiga	  foreldri	  í	  fangelsi	  og	  ræddi	  við	  nokkra	  lykilaðila	  í	  þeim	  

tilgangi.	  Þetta	  var	  gert,	  eins	  og	  komið	  hefur	  fram,	  vorið	  2013.	  Þá	  var	  skoðuð	  
stjórnsýsluleg	   staða	  barna	   sem	  eiga	   foreldri	   í	   fangelsi.	   Erlendar	   rannsóknir	  
sýna	   að	   einhver	   þeirra	   þurfa	   markvissan	   stuðning,	   bæði	   námslegan	   og	  
félagslegan,	   önnur	   þurfa	   fyrst	   og	   síðast	   félagslegan	   stuðning,	   til	   dæmis	   í	  
formi	  handleiðslu,	  og	  einhver	  hafa	  ekki	  þörf	  á	  stuðningi	  (Davies,	  Brazzell,	  La	  
Vigne	  og	  Shollenberger,	  2008,	  bls.	  9).	  Hér	  á	  landi	  bentu	  Helgi	  Gunnlaugsson	  
og	  Bogi	  Ragnarsson	   (2007)	  á	  að	  skólaganga	   fanga	  hefði	  verið	  stopul	  og	  að	  
stór	  hluti	  þeirra	  hefði	  ekki	   lokið	  grunnskólaprófi.	  Með	   framangreint	   í	  huga	  
má	  leiða	  líkur	  að	  því	  að	  það	  sama	  eigi	  við	  um	  börn	  þeirra.	  Þetta	  má	  segja	  í	  
ljósi	   þess	   að	   oft	   er	   bakland	   fanga	   og	   barna	   þeirra	   áþekkt	   og	   líklegt	   er	   að	  
börn	   fanga	   leiðist	   á	   braut	   afbrota	   ef	   ekki	   er	   gripið	   inn	   í	   þroskaferlið	   á	  
uppvaxtarárum	  þeirra.	  Um	  þetta	  verður	  þó	  ekki	  alhæft.	  

Það	  er	  mikilvægt	  að	  horfa	  til	  þess	  að	  almennt	  eru	  fjölskyldur	  ekki	  einnar	  
gerðar;	  þær	  eru	  eins	  breytilegar	  og	  þær	  eru	  margar.	  Því	  er	  nauðsynlegt	  að	  
horfa	  til	  fjölskyldna	  fanga	  sömu	  augum.	  Jafnvel	  má	  færa	  rök	  fyrir	  því	  að	  þær	  
séu	  fjölbreytilegri	  að	  gerð	  en	  aðrar.	  

Hér	   að	   neðan	   verður	   rannsóknarspurningum	   svarað	   í	   öfugri	   röð.	   Fyrst	  
verður	  undirspurningunum	  fjórum	  svarað	  og	  að	  lokum	  meginspurningunni.	  
Á	   þennan	   hátt	   er	   talið	   að	   best	   verði	   dregin	   upp	  mynd	   af	   því	   viðfangsefni	  
sem	  lagt	  var	  af	  stað	  með	  í	  upphafi.	  Svör	  við	  spurningum	  um	  álag,	  stuðning	  
og	  valdeflingu	  við	  barnið	  verða	  gefin	  áður	  en	  námsgengi	  þeirra	  er	  skoðað.	  

7.1 Álag	  á	  barnið	  

Fyrstu	   tvær	  undirspurningar	  þessarar	   rannsóknar	   snúa	   að	   álagi.	   Spurt	   var:	  
Hvers	   konar	   álag	   er	   það	   fyrir	   barn	   að	   eiga	   foreldri	   í	   fangelsi?	   og	  Hvernig	  
mæta	  börn	  álagi	   sem	  fylgir	  því	  að	  eiga	   foreldri	   í	   fangelsi?	  Markmiðið	  með	  
þessum	  spurningum	  var	  að	  átta	  sig	  á	  því	  hvers	  konar	  álag	  það	  er	  fyrir	  barn	  
að	  eiga	  foreldri	  í	  fangelsi	  og	  hvernig	  því	  verður	  mætt.	  Ljóst	  er	  að	  fangelsun	  
einstaklings	   felur	   í	   sér	   þvingun	   og	   aðskilnað	   fjölskyldumeðlima	   (Enroos,	  
2011,	  bls.	  12)	  til	  lengri	  eða	  skemmri	  tíma.	  Þessi	  nýja	  staða	  leggst	  á	  barnið	  og	  
aðra	   í	   fjölskyldunni.	   Þá	  má	  ætla	   að	   fangelsun	   nákomins	   geti	   aukið	   álag	   á	  
aðstandendur	  eða	  dregið	  úr	  því.	  Margrét	  Frímannsdóttir	  ræddi	  að	  stundum	  
létti	  það	  álagi	  af	  fjölskyldu	  og	  börnum	  að	  vita	  af	  ástvini	  innan	  múranna.	  

Steinunn	  Bergmann	  benti	  á	  að	  fordómar	  í	  samfélaginu	  gagnvart	  föngum	  
væru	  enn	  til	  staðar.	  Þetta	  upplifa	  nánustu	  ættingjar	  þeirra	  í	  daglegu	  lífi.	  Það	  
er	  álag	  fyrir	  hvern	  sem	  er	  að	  finna	  fyrir	  fordómum	  gagnvart	  sér	  eða	  öðrum	  
nákomnum.	  Ef	   hugað	  er	   að	  því	   sem	   rætt	   var	  um	   stimplun	  hér	   framar	   (sjá	  
kafla	  3.8)	  má	  segja	  að	  ytri	  fordómar	  gagnvart	  börnum	  og	  ættmennum	  fanga	  

vísi	   til	   þess	   hvernig	   samfélagið	   umgengst	   einstaklinginn	  og	   sér	   hann.	   Innri	  
fordómar	  birtast	  svo	  í	  því	  hvernig	  einstaklingurinn	  sér	  sjálfan	  sig.	  

Ættingi	   fanga	   lýsti	  bæði	   innri	  og	  ytri	   fordómum	  hjá	  barni	   fangans.	   Innri	  
fordómar	  birtust	   í	   viðhorfi	   barnsins	   til	   föðurins.	   Ytri	   fordómar	  birtust	   í	   því	  
hvaða	  augum	  samfélagið	  leit	  barnið.	  Ættinginn	  sjálfur	  lýsti	  því	  hvernig	  hann	  
horfðist	   í	   augu	   við	   eigin	   fordóma	   til	   geta	   umgengist	   skyldmenni	   sitt	   af	  
tilhlýðilegri	  virðingu.	  

Af	   framangreindu	  má	   draga	   þá	   ályktun	   að	   það	   fylgi	   því	   álag	   á	   barn	   að	  
eiga	   foreldri	   í	   fangelsi.	   Álagið	   getur	   lýst	   sér	   í	   innri	   stimplun/fordómum	  
barnsins	  gagnvart	   foreldrinu	  og	  ytri	   stimplun	   samfélagsins	  gagnvart	  því	   að	  
eiga	   föður	   í	   þessari	   stöðu.	   Þegar	   litið	   er	   þannig	   á	   má	   segja	   að	   það	   sé	  
óréttlátt	   og	   beinlínis	   rangt	   gagnvart	   barninu	   að	   stimpla	   það	   og	   sýna	  
fordóma	   í	   garð	   þess.	   Þannig	   viðhorf	   auka	   álagið	   á	   barnið.	   Það	   finnur	   fyrir	  
streitu	  því	  fordómar	  samfélagsins	  leggjast	  á	  það.	  Þá	  hrynur	  heimur	  þess	  við	  
það	   að	   foreldrið	   er	   kallað	   inn	   til	   afplánunar.	   Hairston	   (2002,	   bls.	   47-‐48)	  
benti	  á	  að	  barnið	  fyndi	  fyrir	  skömm,	  stimplun	  og	  söknuði	  við	  það	  að	  missa	  
foreldri	  í	  fangelsi.	  Það	  gæti	  hvorki	  stært	  sig	  af	  foreldrinu	  né	  fagnað	  því	  hvar	  
það	  væri.	  Og	  eins	  og	  einn	  viðmælandi	  lýsti,	  þá	  finnst	  barninu	  raunverulega	  
að	  það	  sjáist	  utan	  á	  því	  hvernig	  því	  líður.	  Það	  dregur	  sig	  í	  hlé	  og	  vill	  ekki	  vera	  
sýnilegt.	  

Steinunn	   Bergmann	   ræddi	   um	   stuðning	   við	   börn	   sem	   eiga	   foreldri	   í	  
fangelsi	  og	  benti	  á	  námskeið	  sem	  haldin	  hafa	  verið	  fyrir	  börn	  sem	  hafa	  orðið	  
fyrir	  ofbeldi	   á	  heimili.	  Vissulega	  má	   líta	  á	  námskeið	  eins	  og	  þessi	   sem	   leið	  
samfélagsins;	   stofnana-‐	  og	  millikerfisins,	   til	   að	  mæta	  börnum	  sem	  búa	  við	  
krefjandi	  aðstæður	  og	  styrkja	  þau	  og	  styðja	  til	  framtíðar.	  

7.2 Að	  styrkja	  barnið	  

Næsta	  undirspurning	  sem	  svarað	  verður	  snýr	  að	  stuðningi	  sem	  börnum	  sem	  
búa	  við	  félagslega	  krefjandi	  aðstæður	  býðst	  í	  grunnskólum.	  Spurt	  var:	  Hvers	  
konar	  stuðning	  fá	  börn	  í	  grunnskólum	  sem	  eiga	  foreldri	  í	  fangelsi	  á	  Íslandi?	  
Markmiðið	   var	   að	   leita	   eftir	   leiðum	   innan	   skólans	   sem	   nú	   er	   unnið	   eftir	  
varðandi	   stuðning	   við	   börn	   fanga.	   Einn	   viðmælandi,	   starfsmaður	   í	  
Stormaskóla,	   benti	   á	   að	   það	   væri	   fyrst	   nú	   um	   stundir	   sem	   almennt	   væri	  
viðurkennt	   að	   barn	   sem	   byggi	   við	   aðstæður	   sem	   væru	   því	   ekki	   hliðhollar	  
þyrfti	  stuðning	  og	  ætti	  rétt	  á	  honum	  innan	  grunnskólans.	  Þetta	  hefði	  breyst	  
til	   batnaðar	   á	   undanförnum	   árum.	   Nú	   væru	   til	   staðar	   sérfræðingar	   innan	  
skólanna	  sem	  ynnu	  með	  börnum	  sem	  byggju	  við	  aðstæður	  sem	  þessar.	  

Það	  er	  áhugavert	  að	  skoða	  tímann	  sem	  áhrifaþátt	  hér;	  að	  í	  tilvikum	  sem	  
þessum	   hafi	   grunnskólinn	   styrkst	   á	   undanförnum	   árum.	   Starfsmaðurinn	  

bendir	   á	   að	   skilningur	   á	   félagslegum	   aðstæðum	  og	   erfiðleikum	  barna	   hafi	  
aukist	   og	   að	   nú	   sé	   viðurkennt	   að	   börn	   sem	   til	   að	   mynda	   búa	   í	   krefjandi	  
aðstæðum	   þurfi	   stuðning.	   Þetta	   er	   í	   samræmi	   við	   hugmyndir	  
Bronfenbrenner.	  Þegar	  hann	  þróaði	  kenningu	  sína	  setti	  hann	  fram	  tímavídd	  
(e.	   chronosystem)	   sem	  gekk	  þvert	   á	  öll	   kerfin.	  Hugsun	  hans	   var	   að	   tíminn	  
gæti	  líka	  verið	  áhrifavaldur,	  og	  yfir	  tíma	  gætu	  tilteknir	  þættir	  sem	  hafa	  áhrif	  
á	   einstaklinginn	   versnað	   eða	   batnað	   (Berns,	   2004,	   bls.	   14	   og	   19-‐20).	   Af	  
þessu	   má	   ráða	   að	   ef	   breytingar	   eru	   gerðar	   í	   lýðkerfinu	   sem	   beinast	   að	  
börnum	   geti	   þær	   haft	   áhrif	   til	   ills	   en	   einnig	   til	   góðs.	   Því	   má	   skilja	   orð	  
starfsmanns	   Stormaskóla	   sem	   svo	   að	   tíminn	   hafi	   unnið	  með	   börnum	   sem	  
búa	  við	  erfiðar	  aðstæður	  og	  bætt	  þær	  með	  markvissari	  stuðningi	  við	  þau.	  

Framar	   var	   rætt	   um	   Logn	   og	   stuðning	   sem	   barnið	   hafði	   fengið	   í	  
skólanum.	   Starfsmaður	   Lygnuskóla	   sagði	   frá	   því	   að	   skólinn,	   barnavernd,	  
heilsugæsla	  og	  félagsþjónusta	  sveitarfélagsins	  hefðu	  unnið	  saman	  að	  því	  að	  
koma	  Logni	  á	  „réttan	  kjöl“.	  Þessi	   leið	  var	  valin	   til	   að	  „vinna	  Logn	   til	  baka	   í	  
rauninni“	   (munnleg	   ópersónugreinanleg	   heimild,	   e.d.).	   Vinnubrögð	   sem	  
þessi	   eru	   til	   fyrirmyndar	   og	   eru	   dæmi	   um	   það	   hvernig	   milli-‐	   og	  
stofnanakerfið	  geta	  unnið	  á	  farsælan	  hátt	  með	  nærkerfi	  barnsins.	  Logn	  var	  
með	   greiningu	   um	  námsörðugleika	   og	   fékk	   stuðning	   við	   þeim	   í	   skólanum.	  
Þar	   við	  bættist	   félagsleg	   styrking	   sem	   líka	  er	  mikilvæg.	  Roberts	   (2010,	  bls.	  
19)	   ræðir	   að	   huga	   verði	   að	   heilsufarslegri	   og	   tilfinningalegri	   velferð	   og	  
vellíðan	   barna	   því	   að	   þau	   verði	   ekki	   skilin	   frá	   barnavernd.	   Þannig	   byggi	  
almenn	   vellíðan	   á	   líkamlegri	   ekki	   síður	   en	   andlegri	   velferð.	   Með	   hóflegri	  
bjartsýni	  má	  ætla	  að	  framtíð	  Logns	  sé	  björt,	  í	  það	  minnsta	  bjartari	  en	  ef	  ekki	  
hefði	   verið	   gripið	   inn	   í	   af	   starfsfólki	   Lygnuskóla,	  móður	   og	   öðru	   faglærðu	  
fólki.	   Grunnþörfum	   barnsins	   var	   mætt	   og	   það	   hafði	   möguleika	   á	   farsælli	  
persónulegum	  þroska	  en	  ætla	  mætti	  að	  það	  hefði	  annars	  náð.	  

Viðmælendur	   tala	  allir	  um	  heildrænan	   stuðning	  við	  barnið	  og	  að	  unnið	  
sé	  með	  heimilum	  að	  honum.	  Það	  hlýtur	  að	  segja	  sig	  sjálft	  að	  ef	  vinna	  á	  mál	  
sem	   þessi	   af	   heilindum	   verður	   barnið	   að	   vita	   sannleikann	   um	   foreldrið	   í	  
fangelsinu.	  Hann	   gefur	   barninu	   færi	   á	   að	   ræða	   félagslegar	   aðstæður	   sínar	  
við	  einhvern	  sem	  það	  treystir.	  Öðruvísi	  getur	  það	  ekki	  tjáð	  sig	  eða	  látið	  uppi	  
skoðanir	   sínar	   sem	  það	   á	   þó	   rétt	   á	   samkvæmt	  alþjóðlegum	  og	   innlendum	  
lögum	   (lög	   um	   samning	   Sameinuðu	   þjóðanna	   um	   réttindi	   barnsins,	   nr.	  
19/2013).	   Sannleikurinn	   um	   foreldrið	   er	   fyrsta	   skrefið	   í	   átt	   að	   valdeflingu	  
barnsins	  og	  því	  að	  þróast	  sem	  einstaklingur.	  

Meginstuðningur	   við	   barnið	   liggur	   í	   nærsamfélaginu;	   hjá	   fjölskyldunni	  
sem	  umvefur	  það	  (Berns,	  2004,	  bls.	  80-‐81)	  og	  nánustu	  ættingjum	  og	  vinum.	  
Woolfolk,	  Hughes	  og	  Walkup	  (2008,	  bls.	  92-‐93)	  benda	  á	  að	  Bronfenbrenner	  

líti	  svo	  á	  að	  í	  nærkerfinu	  þroskist	  barnið	  og	  dafni	  af	  gagnvirkum	  samskiptum	  
við	  þá	  sem	  standa	  því	  næst.	  Maslow	  bendir	  því	  til	  viðbótar	  á	  að	  til	  þess	  þurfi	  
að	  fullnægja	  grunnþörfum	  um	  ást	  og	  umhyggju.	  Berns	  (2004,	  bls.	  113)	  vekur	  
athygli	  á	  því	  að	  sumar	  fjölskyldur	  þrói	  með	  sér	  leiðir	  til	  að	  lifa	  af	  breytingar	  
sem	  verða	  innan	  þeirra.	  Allar	  breytingar,	  stórar	  og	  smáar,	  geta	  valdið	  streitu	  
á	  heimilinu.	  Það	  veltur	  á	  viðbrögðum	  einstaklinga	  innan	  fjölskyldu	  hvort	  og	  
hve	   vel	   tekst	   að	   viðhalda	   heilbrigðu	   fjölskyldulífi	   við	   breytingar.	   Þar	   inn	   í	  
spila	   einnig	   þættir	   sem	   tengjast	   tímavíddinni.	   Í	   lýðkerfinu	   geta	   orðið	  
breytingar	  yfir	   tíma	  sem	  hafa	  áhrif	  á	  kerfin	  sem	  standa	  barninu	  næst.	  Þær	  
geta	  styrkt	  barnið	  og	  stuðlað	  að	  valdeflingu	  þess	  eða	  dregið	  úr	  henni.	  Þegar	  
hugað	   er	   að	   valdeflingu	   þarf	   að	   horfa	   til	   samskipta	   barnsins	   við	   aðra.	   Án	  
þeirra	  stendur	  barnið	   í	   stað.	  Samskiptin	  eru	  því	  grundvöllur	   félagsmótunar	  
og	  lykillinn	  að	  því	  að	  það	  dafni	  og	  þroskist.	  

7.3 Valdefling	  og	  barnið	  

Síðasta	  undirspurning	  rannsakanda	  snýr	  að	  því	  hvernig	  nærsamfélagið	  geti	  
valdeflt	  til	  framtíðar	  börn	  í	  grunnskóla	  sem	  eiga	  foreldri	  í	  fangelsi.	  Spurt	  var:	  
Á	  hvern	  hátt	  getur	  nærsamfélagið	  valdeflt	  til	  framtíðar	  grunnskólabörn	  sem	  
eiga	  foreldri	  í	  fangelsi?	  Svara	  var	  leitað	  innan	  og	  utan	  grunnskólans	  og	  horft	  
var	  á	  viðfangsefnið	  þvert	  á	  vistkerfin.	  Ættingi	  fanga	  ræddi	  að	  barninu	  hefði	  
ekki	   verið	   kennt	   að	   valdeflast	   því	   andstreymi	   þess	   var	   ekki	   viðurkennt	   í	  
nærsamfélaginu.	   Þegar	   litið	   er	   til	   orða	   ættingjans	   er	   ljóst	   að	   nánasta	  
umhverfið	  þarf	  að	  koma	  að	  vernd	  barnsins.	  Heimilið,	  skólinn	  og	  samfélagið	  
þurfa	  með	  samhentu	  átaki	  að	  mynda	  stuðningsnet	  um	  það	  (e.	  wraparound	  
support;	  Benard,	  2004,	  bls.	  109-‐110)	  og	  stuðla	  þannig	  að	  barnavernd.	  

Steinunn	   Bergmann	   talaði	   á	   svipuðum	   nótum	   og	  ættingi	   fangans.	   Hún	  
benti	   á	   að	   öll	   áhrifasvið	   barnsins	   þyrftu	   að	   vinna	   saman	   að	   vernd	   þess.	  
Þannig	  þyrftu	  heimilið,	  skólinn	  og	  samfélagið	  að	  viðurkenna	  vanda	  barnsins	  
og	  aðstoða	  fjölskylduna	  á	  erfiðum	  tíma.	  

Benard	   (2004,	   bls.	   107-‐108)	   styrkir	   þá	  mynd	   sem	  dregin	   er	   upp	  hér	   að	  
framan;	  að	  áhrifasvið	  barnsins	   geti	   verið	   verndandi	  þættir	   í	   umhverfi	   þess	  
og	   byggist	   á	   að	   grunnþarfirnar	   séu	   uppfylltar.	  Með	   fullnægju	   þeirra	   eykst	  
seigla	   barnsins	   sem	   aftur	   gefur	   væntingar	   um	   jákvæðan	   persónulegan	  
þroska.	  Það	  leiðir	  til	  valdeflingar	  þess	  og	  að	  henni	  þarf	  stöðugt	  að	  stefna.	  Í	  
þessu	  samhengi	  er	  skólinn	  mikilvægur	  staður	  fyrir	  barnið	  og	  fyrir	  sum	  börn	  
er	   hann	   kannski	   eini	   staðurinn	   sem	   þau	   geta	   leitað	   til	   í	   átt	   að	   styrk	   og	  
persónulegum	   þroska.	   Skólinn	   þarf	   því	   að	   vera	   tilbúinn	   að	   taka	   á	   móti	  
þessum	  börnum	  og	  vinna	  með	  þeim.	  

Einn	  viðmælandi	  greindi	  frá	  því	  þegar	  barn	  í	  hans	  umsjá	  sagði	  frá	  stöðu	  
föður	   í	   lokuðum	   vinahópi.	   Rödd	   barnsins	   fékk	   að	   heyrast	   og	   það	   fékk	  
tækifæri	   til	   að	   láta	   skoðun	   sína	   í	   ljós.	  Umræðan	   valdefldi	   það	   og	   styrkti	   á	  
sama	  tíma	  og	  það	  fann	  leið	  út	  úr	  skömm,	  reiði	  og	  vanlíðan.	  Valdefling	  hlýtur	  
því	  að	  vera	  ein	  leið	  til	  að	  byggja	  upp	  og	  viðhalda	  seiglu	  hjá	  börnum	  sem	  búa	  
við	  andstreymi	  í	  lífinu.	  

7.4 Námsgengi	  og	  barnið	  

Fyrsta	  rannsóknarspurningin	  var	  meginspurning	  þessa	  verkefnis.	  Spurt	  var:	  
Hvernig	   er	   námsgengi	   barna	   í	   grunnskóla	   sem	   eiga	   foreldri	   í	   fangelsi	   á	  
Íslandi?	  Spurningin	  sneri	  að	  því	  hvernig	  námsgengi	  þessara	  barna	  væri.	  Lítið	  
sem	   ekkert	   var	   vitað	   um	   stöðu	   þessa	   hóps	   almennt	   eða	   hvernig	  
einstaklingum	   innan	   hans	   vegnaði	   í	   skóla.	   Tilgangurinn	  með	   því	   að	   spyrja	  
um	  námsgengið	  var	  einkum	  að	  meta	  námslegar	  þarfir	  barnanna	  og	  hvernig	  
grunnskólinn	   gæti	   sem	   best	   komið	   til	   móts	   við	   þær.	   Þegar	   litið	   er	   til	  
stuðnings	   við	   nám	   kunna	   einhverjir	   að	   segja	   að	   hann	   sé	   umdeilanlegur.	  
Sumir	  líta	  svo	  á	  að	  börn	  eigi	  að	  fá	  að	  þroskast	  á	  eigin	  hraða	  án	  þess	  að	  gripið	  
sé	   inn	  í;	  „að	  þetta	  komi“.	  Aðrir	  segja	  að	  börn	  sem	  að	  meðaltali	  haldi	  ekki	   í	  
við	   jafnaldra	   í	   námi	   þurfi	   stuðning	   og	   að	   það	   sé	   réttur	   þeirra	   samkvæmt	  
lögum.	  Einhverjum	  börnum	  nægi	  að	  komast	  á	  rétta	  braut	  en	  öðrum	  þurfi	  að	  
hjálpa	   markvisst.	   Börn	   fanga	   þurfa	   utanumhald	   til	   dæmis	   í	   formi	  
stuðningsnets	  bæði	  í	  námi	  og	  daglegu	  lífi.	  

Í	   þessum	   skrifum	   hefur	   hvað	   eftir	   annað	   verið	   rætt	   um	   áhrifasviðin	   í	  
nærumhverfi	   barnsins;	   heimili,	   skóla	   og	   samfélag.	   Sviðin	   geta	   og	   eiga	   að	  
styðja	  við	  barnið	  og	  koma	  því	  til	  manns	  yfir	  tíma.	  Þá	  eiga	  þau	  að	  stuðla	  að	  
því	   að	   barnið	   verði	   gildur	   þjóðfélagsþegn	   í	   lýðræðissamfélagi	   sem	   getur	  
tekist	  á	  við	  áskoranir	  daglegs	  lífs	  (lög	  um	  grunnskóla	  nr.	  91/2008).	  

Eitt	  af	  markmiðum	  grunnskólans	  er	  að	  gera	  nemendur	  ábyrga	  fyrir	  eigin	  
námi	  og	  skapa	  sveigjanleika	  í	  skólastarfi	  (lög	  um	  grunnskóla	  nr.	  91/2008).	  Ef	  
og	  þegar	  það	  gengur	  ekki	  er	  sveitarfélagi	  heimilt	  að	  beita	  sér	  fyrir	  sérúrræði	  
einstaka	   nemendum	   til	   handa,	   í	   lengri	   eða	   skemmri	   tíma.	   Það	   má	   vel	  
ímynda	  sér	  að	  hluti	  þeirra	  barna	  sem	  eiga	  foreldri	  í	  fangelsi	  þurfi	  um	  tíma	  á	  
sérúrræði	  að	  halda	  í	  námi.	  

Paulo	   Freire	   (1998,	   bls.	   90-‐95)	   benti	   á	   að	   menntun	   væri	   íhlutun	  
kennarans	  á	  tilverunni	  [eins	  og	  hann	  skilur	  hana]	  og	  ætti	  að	  stuðla	  að	  því	  að	  
einstaklingurinn	   þroskaðist.	   Þannig	   væri	   menntun	   byggð	   á	   fleiru	   en	  
staðreyndum	   og	   viðburðum,	   því	   kennarinn	   tæki	   afstöðu	   sína	   til	  
námsefnisins	  með	   sér	   inn	   í	   kennslustofu.	   Því	  má	   líta	   á	  menntun	   sem	   ferli	  
sem	   þarf	   að	   leiða	   áfram	   af	   hæfum	   kennara	   (Freire,	   1998,	   bls.	   85).	   Freire	  

fjallar	   um	  hæfa	   kennara	   og	   víst	   er	   að	   börn	   sem	  búa	   við	   erfiðar	   aðstæður	  
þurfa	   á	   þeim	   að	   halda.	   Þau	   þurfa	   kennara	   sem	   getur	   mætt	   þeim	  
fordómalaust	  og	  stutt	  við	  og	  leitt	  áfram	  í	  námi.	  Í	  3.	  kafla	  hér	  að	  framan	  (sjá	  
kafla	   3.6)	   var	   rætt	   um	   að	   hugtakið	   námsgengi	   mætti	   rekja	   til	   Bandura	  
(1997)	  og	  skilgreininga	  hans	  um	  trú	  á	  eigin	  getu	  og	  sannfæringar	  um	  eigin	  
dug.	  Börn	  í	  þeirri	  stöðu	  sem	  hér	  um	  ræðir	  þurfa	  eflaust	  stuðning	  við	  að	  skilja	  
eigin	  getu	  og	  dug.	  Þetta	  má	  leiðbeina	  þeim	  með.	  

Þegar	   hugað	   er	   að	   námsgengi	   barns	   sem	   á	   foreldri	   í	   fangelsi	   vakna	  
margar	  spurningar.	  Sú	  helsta	  er:	  Hvernig	  gengur	  barninu	  í	  skóla?	  Framar	  var	  
rætt	  um	  að	  hér	  væri	  horft	  á	  námsgengi	  út	  frá	  tveimur	  þáttum;	  annars	  vegar	  
möguleika	   einstaklings	   til	   að	   ná	   skilgreindum	  árangri	   í	   námi	   og	   hins	   vegar	  
hvort	  hann	  afhafnaði	  sig	   í	   samræmi	  við	  væntingar	   (Hjalti	   Jón	  Sveinsson	  og	  
Rúnar	  Sigþórsson,	  2012,	  bls.	  93).	  

Allir	  viðmælendur	  voru	  spurðir	  um	  námsgengi	  barna	  sem	  eiga	   foreldri	   í	  
fangelsi.	   Í	   Töflu	  2	   (sjá	   kafla	  6.1)	  má	   sjá	  að	   tvö	  börn	  hafa	   fengið	  greiningar	  
vegna	  námsörðugleika.	  Hin	  börnin	  hafa	  ekki	  fengið	  þær	  en	  ljóst	  má	  vera	  af	  
viðmælendum	  að	  öllum	  börnunum	  nema	  einu	  gengur	  fremur	  illa	  í	  skóla:	  

• Austan	  þurfti	  ekki	  stuðning	  við	  nám.	  
• Brim	  og	  Ögur	  áttu	  í	  erfiðleikum	  með	  nám.	  Börnin	  fengu	  ekki	  stuðning	  

í	  grunnskóla	  og	  luku	  ekki	  skólaskyldu.	  
• Logn	   og	   Storm	   voru	   bæði	   með	   greiningu	   um	   námsörðugleika	   og	  

fengu	  stuðning	  við	  námið.	  
• Vestan	  og	  Norðan	  sóttist	  námið	  illa.	  Bæði	  fengu	  námslegan	  stuðning	  í	  

skóla.	  Viðmælendur	  töldu	  að	  börnin	  væru	  um	  það	  bil	  einu	  skólastigi	  á	  
eftir	  jafnöldrum	  í	  námi,	  það	  er	  þremur	  til	  fjórum	  árum.	  

Með	   framangreindar	   upplýsingar	  má	   svara	  megin	   rannsóknarspurningunni	  
sem	  tengist	  námsgengi	  með	  einu	  orði;	  slæmt.	   Líta	  mætti	  á	  þetta	  svar	  sem	  
nægjanlegt.	  Það	  er	  aftur	  á	  móti	  nauðsynlegt	  að	  skoða	  það	  frekar	  og	  huga	  að	  
þeim	  þáttum	  sem	  stuðla	  að	  eða	  draga	  úr	  slæmu	  námsgengi.	  

Austan	  var	  eina	  barnið	  af	  sjö	  sem	  ekki	  átti	  í	  erfiðleikum	  með	  nám.	  Barnið	  
ólst	  upp	  í	  nokkuð	  öruggu	  umhverfi	  hjá	  móður	  og	  stjúpföður.	  Þetta	  barn	  var	  
á	   miðstigi	   grunnskóla	   þegar	   viðmælandi	   hafði	   afskipti	   af	   því.	   Það	   var	   á	  
svipuðum	  stað	  og	  jafnaldrar	  í	  sama	  skóla	  í	  námi	  og	  þroska.	  Leiða	  má	  líkur	  að	  
því	  að	  barnið	  hafi	  átt	  farsælan	  námsferil	  í	  grunnskóla.	  

Logn	  og	  Storm	  voru	  með	  greiningar	  vegna	  námsörðugleika.	  Bæði	   fengu	  
stuðning	   í	   skóla	   við	   námið.	   Logn	   fékk	   að	   auki	   félagslega	   styrkingu	   hjá	  
sérhæfðu	   starfsfólki	   innan	   skólans.	   Storm	  hefði	   þurft	   félagslegan	   stuðning	  

vegna	  stöðu	  föður,	  að	  mati	  viðmælanda.	  Það	  hefði	  mögulega	  auðveldað	  og	  
létt	   áhyggjum	   af	   barninu	   að	   fá	   að	   ræða	   hana.	   Sennilegt	  má	   telja	   að	  með	  
áframhaldandi	   markvissum	   stuðningi	   hafi	   bæði	   Logn	   og	   Storm	   getað	   átt	  
góðan	  námsferil.	  

Brim,	  Norðan,	  Vestan	  og	  Ögur	  áttu	  öll	  í	  erfiðleikum	  með	  nám.	  Ljóst	  er	  að	  
Brim	   og	   Ögur	   luku	   ekki	   formlegri	   skólagöngu	   sem	   þó	   er	   skylda	   á	   Íslandi.	  
Viðmælendur	  höfðu	  eftir	  þriðja	  aðila	  að	  börnin	  hefðu	  ekki	  fengið	  stuðning	  í	  
nokkurri	  mynd.	  Norðan	  og	  Vestan	  þurftu	  talsverðan	  stuðning	  við	  námið	  og	  
telja	   verður	   nokkuð	   öruggt	   að	   erfiðleikar	   þeirra	   hafi	   fylgt	   þeim	   í	   gegnum	  
grunnskólann.	  Rannsakandi	  veit	  ekki	  hvort	  þau	  luku	  grunnskóla.	  

Auðvitað	  þarf	  að	   líta	  á	  þessar	  niðurstöður	  með	  fyrirvara	  og	  ekki	  verður	  
alhæft	  út	  frá	  svo	  litlu	  úrtaki.	  Af	  framansögðu	  má	  þó	  með	  segja	  að	  barn	  sem	  
á	   foreldri	   í	   fangelsi	  eigi	   trúlega	   í	  erfiðleikum	  með	  nám;	  að	  námsgengi	  þess	  
sé	   að	   jafnaði	   slakt.	   Þetta	   verður	   að	   setja	   í	   samhengi	   við	   niðurstöður	  
rannsóknar	   Helga	   Gunnlaugssonar	   og	   Boga	   Ragnarssonar	   frá	   2007	   um	  
skólagöngu	   fanga	   á	   Íslandi.	  Niðurstöður	  þeirra	   sýndu	  að	   rúmur	  þriðjungur	  
hafði	  ekki	  lokið	  formlegri	  skólagöngu	  (bls.	  137).	  Litlu	  færri	  áttu	  í	  erfiðleikum	  
með	   lestur	  og	   skrift	   og	   rúmur	  helmingur	  hafði	   lítinn	   skilning	   á	   stærðfræði	  
(bls.	  143).	  Þessar	  niðurstöður	  eiga	  samhljóm	  með	  því	  sem	  skyldmenni	  fanga	  
sagði	   um	  ættmenni	   sitt	   sem	   „hafði	   örugglega	   glímt	   við	   námsörðugleika	   á	  
yngri	   árum;	   lestur	   vafðist	  mjög	   fyrir	   honum	  og	   stærðfræði	   skildi	   hann	   alls	  
ekki“	  (ópersónugreinanleg	  munnleg	  heimild,	  e.d.).	  

7.5 Samantekt	  

Hér	   hefur	   verið	   farið	   yfir	   rannsóknarsviðið	   og	   skoðað	   hvernig	   námsgengi	  
barna	  í	  grunnskóla	  á	  Íslandi	  sem	  eiga	  foreldri	  í	  fangelsi	  er.	  Líta	  má	  svo	  á	  að	  
börnum	   í	   þessari	   stöðu	   sé	   almennt	   hætt	   við	   að	   lenda	   í	   erfiðleikum	   við	  
námið,	   þó	   ekki	   verði	   alhæft	   um	   það.	   Þetta	   má	   að	   hluta	   til	   rekja	   til	  
námserfiðleika	   foreldra	   barnanna,	   það	   er	   fanganna	   sjálfra.	   Starfsfólk	  
grunnskólans	   hefur	   í	   langan	   tíma	   rætt	   um	  að	   samband	   virðist	   vera	   á	  milli	  
námsgengis	  foreldris	  og	  barns.	  Þetta	  hafa	  rannsóknir	  staðfest,	  til	  að	  mynda	  
varðandi	  erfiðleika	  með	  að	  ná	  tökum	  á	  lestri	  (Fagerheim	  o.fl.,	  1999).	  Átt	  er	  
við	   að	   hafi	   foreldri	   átt	   erfitt	   með	   að	   tileinka	   sér	   lestrarfærni	   séu	   nokkrar	  
líkur	   á	   því	   að	   barnið	   lendi	   í	   sams	   konar	   vanda.	   Rannsóknir	   varðandi	  
erfðaþáttinn	   eru	   vissulega	   flóknar,	   þó	   eru	   vísbendingar	   um	  að	  hann	   skipti	  
líka	  máli	  hér	  (Fagerheim	  o.fl.,	  1999).	  

Þegar	  horft	  er	   til	   frásagna	  viðmælenda	  af	  börnunum	  sem	  um	  ræðir	  má	  
telja	   líklegt	  að	   í	  það	  minnsta	   tvö	  þeirra	  hafi	  búið	  við	   illa	  meðferð	   (e.	   child	  
maltreatment)	   og	   vanrækslu	   (Guðrún	   Kristinsdóttir,	   2014,	   bls.	   51).	   Hún	  

birtist	  meðal	   annars	   í	   því	   að	  börnunum	  er	   ekki	   séð	   fyrir	   grunnþörfum	  um	  
fæði,	   húsaskjól	   eða	   klæði	   og	   þurfa	   að	   einhverju	   leyti	   sjálf	   að	   sjá	   sér	  
farborða.	   Svona	   háttsemi	   er	   vanræksla	   og	   getur	   leitt	   til	   skaða	   fyrir	   heilsu	  
barnsins,	   þroska	   þess,	   lifun	   (e.	   survival)	   og	   virðingu	   í	   samskiptum	   sem	  
byggja	  á	  trausti,	  ábyrgð	  og	  valdastöðu	  (Butchart,	  Putney,	  Furniss	  og	  Kahane,	  
2006,	  eins	  og	  birtist	  í	  Guðrún	  Kristinsdóttir,	  2014,	  bls.	  51).	  Barnið	  hefur	  ekki	  
möguleika	  á	  að	  ná	  þroska	  til	  jafns	  við	  jafnaldra	  og	  valdeflist	  því	  ekki.	  Eftir	  því	  
sem	  það	  verður	  eldra	  finnur	  það	  til	  meiri	  vanmáttar	  því	  það	  dregst	  aftur	  úr	  
og	  á	  ekki	  lengur	  samleið	  með	  félögum	  sínum.	  Það	  veldur	  álagi	  á	  barnið	  sem	  
getur	  birst	  á	  margan	  hátt.	  Guðrún	  Kristinsdóttir	  (2014,	  bls.	  23,	  eins	  og	  birtist	  
í	   Edleson,	   1999b)	   bendir	   á	   að	   börn	   sem	   verða	   fyrir	   ofbeldi	   á	   heimili,	  
[vanrækslu	   eða	   illri	   meðferð]	   geti	   þróað	   einkenni	   um	   tilfinningalega	   og	  
líkamlega	   erfiðleika	   sem	   fylgja	   slíkri	   reynslu	   án	   þess	   að	   bera	   af	   því	   skaða.	  
Líklegt	  er	   að	  það	   sama	  eigi	   við	  um	  börn	   fanga	  og	  önnur	  börn	   í	   viðkvæmri	  
samfélagslegri	  stöðu	  sem	  eru	  vanrækt	  eða	  búa	  við	  illa	  meðferð.	  

Allir	  viðmælendur	  töluðu	  um	  þörfina	  á	  að	  styrkja	  umrædd	  börn	  og	  leita	  
til	   fjölskyldu,	   skólans	   og	   samfélagsins	   um	   það	   (sjá	   Töflu	   3,	   kafla	   6.2).	  
Viðmælendur	   voru	   sammála	   um	   að	   farsælast	   væri	   að	   horfa	   til	   áhrifasviða	  
barnsins	   innan	   nærsamfélagsins	   um	   stuðning.	   Bent	   var	   á	   stofnanir	   sem	  
kæmu	  að	  stuðningi	  við	  barnið	  og	  fjölskylduna.	  Hér	  var	  rætt	  um	  heilsugæslu,	  
félagsþjónustu	  og	  barnavernd	  hvers	  sveitarfélags.	  Til	  að	  veita	  raunverulegan	  
stuðning	  þurfa	  allir	  sem	  koma	  að	  vinnu	  með	  barninu	  að	  vita	  sannleikann	  um	  
stöðu	  þess	  og	   foreldranna.	   Ljóst	   er	   að	  margir	   aðilar	   koma	  hér	   að	   verki	  og	  
má	   til	   að	   mynda	   nefna	   nemendaverndarráð	   hvers	   grunnskóla	   (Jóhanna	  
Kristín	  Gísladóttir,	  2015,	  bls.	  22).	  Ef	   foreldrar	  eru	  ekki	   tilbúnir	  að	   ræða	  við	  
barnið	  um	  félagslega	  stöðu	  þess	  sem	  sætir	  afplánun	  sýnir	  það	  raunverulega	  
skömm	  þeirra	  og	  fordóma	  gagnvart	  eigin	  vanda.	  Barnið	  þarf	  stuðning,	  óháð	  
áliti	   foreldra,	   annað	   veldur	   því	   óþarfa	   álagi	   og	   streitu	   og	   það	   getur	   ekki	  
athafnað	  sig	  eins	  og	  það	  hefur	  hæfileika	  og	  burði	  til.	  

Álag	   til	   lengri	   tíma	   getur	   valdið	   vanlíðan	  hjá	   barninu.	  Hugsanlegt	   er	   að	  
það	  birtist	  í	  innri	  stimplun/fordómum	  sem	  snýr	  að	  áliti	  barnsins	  á	  sjálfu	  sér	  
og	   ytri	   stimplun/fordómum	   sem	   hefur	  með	   skoðun	   umhverfisins	   á	   því	   að	  
gera.	   Hvers	   konar	   breytingar	   á	   heimilisaðstæðum	   barnsins	   auka	   álagið	   á	  
það.	  Þegar	  barn	  missir	  foreldri	  sitt	  í	  fangelsi	  eykst	  skömm	  þess	  og	  það	  getur	  
fundið	  fyrir	  ytri	  og	  innri	  stimplun	  á	  eigin	  skinni.	  Viðmælendur	  ræddu	  að	  ein	  
leið	  til	  að	  létta	  álagi	  af	  börnunum	  væri	  að	  veita	  þeim	  stuðning,	  til	  að	  mynda	  
í	  formi	  námskeiðs,	  til	  að	  styrkja	  sjálfsmynd	  þeirra	  og	  fræða	  þau	  um	  vandann	  
sem	  foreldri	  þeirra	  er	  í.	  Þá	  ræddu	  þeir	  líka	  að	  betra	  væri	  að	  ræða	  félagslega	  
stöðu	  föður	  við	  barnið,	  það	  gæfi	  því	  tækifæri	  til	  að	  láta	  skoðun	  sína	  í	  ljós	  og	  
létti	  um	  leið	  álaginu	  af	  því.	  Öll	  opin	  umræða	  er	  betri	  en	  engin	  fyrir	  barnið.	  

Það	   léttir	   álaginu	   af	   því	   og	   það	   getur	   valdeflst	   vegna	   þess	   að	   því	   er	   gefið	  
tækifæri	  til	  að	  ræða	  stöðuna	  sem	  foreldrið	  er	  í.	  

Þegar	  horft	  er	  til	  félagslegrar	  stöðu	  barna	  sem	  eiga	  foreldri	  í	  fangelsi	  er	  á	  
sama	   tíma	   eðlilegt	   að	   líta	   til	   bjargráða	   í	   nærfjölskyldunni;	   til	   að	   mynda	  
ömmu	  og	  afa.	  Rannsókn	  Ingibjargar	  H.	  Harðardóttur	  og	  Amalíu	  Björnsdóttur	  
(2008)	   um	   umönnun	   eldri	   borgara	   á	   börnum	   sýndi	   að	   líklegra	   væri	   að	  
efnameiri	   móður-‐	   eða	   föðurforeldrar	   kæmu	   að	   umönnun	   barnabarna	   en	  
þau	  sem	  væru	  efnaminni	  (sjá	  bls.	  30-‐31).	  Þetta	  þarf	  því	  að	  hafa	  í	  huga	  þegar	  
litið	   er	   til	   nærkerfa	   barna	   sem	   eiga	   foreldri	   í	   fangelsi.	   Vegna	   félagslegrar	  
stöðu	   fanganna	   sjálfra	   er	   það	   ekki	   sjálfgefið	   að	   foreldrar	   þeirra	   komi	   að	  
umönnun	  barnabarna	  sinna	  á	  meðan	  þeir	  afplána	  dóm.	  Horfa	  þarf	  út	   fyrir	  
áhrifasvið	   heimilisins	   í	   leit	   að	   stuðningi.	   Hann	   er	   helst	   að	   finna	   í	   skóla	   og	  
samfélagi.	  Því	  er	  nauðsynlegt	  að	  þeir	  sem	  koma	  að	  vinnu	  með	  barninu	  viti	  af	  
félagslegri	  stöðu	  foreldrisins	  sem	  situr	  í	  fangelsi.	  

Segja	  má	  að	  best	  sé	  fyrir	  barnið	  þegar	  mengi	  áhrifasviðanna	  skarast	  sem	  
mest;	  að	  sniðmengi	  þeirra	  sé	  sem	  stærst.	  Hjá	  þeim	  börnum	  sem	  það	  gerist	  
ekki	  þurfa	   skólinn	  og	   (nær)samfélagið	  að	  koma	   til	  móts	   við	  einstaklingana	  
og	  styrkja	  þá.	  

Við	   lok	  þessarar	   samantektar	  er	  vert	  að	  beina	  sjónum	  að	  því	  að	   fangar	  
sæta	  í	  langflestum	  tilfellum	  afplánun	  tímabundið.	  Nú	  til	  dags	  er	  það	  svo	  að	  
hætt	  er	  við	  að	  samfélagsleg	  stimplun	  og	  fordómar	  fylgi	  þeim,	  fjölskyldum	  og	  
börnum	  þeirra	  ævilangt.	  Þessu	  viðhorfi	  þarf	  að	  breyta.	  

7.6 Börn	  „hvítflibbafanga“	  

Það	   verður	   ekki	   hjá	   því	   komist	   að	   ræða	   börn	   „hvítflibbafanga“	   í	   þessu	  
samhengi.	  Viðmælendum	  varð	  flestum	  tíðrætt	  um	  þá.	  Einn	  þeirra	  benti	  á	  að	  
talað	  væri	  um	  „að	  þeim	  hefði	  orðið	  á“	  en	  ekki	  að	  þeir	  hefðu	   framið	  glæp.	  
Hvernig	  sem	  á	  það	  er	   litið	  þá	  hefur	  þetta	  fólk	  sýnt	  þannig	  athæfi	  að	  því	  er	  
refsað	   og	   þarf	   að	   sæta	   dómi.	   Sammerkt	   var	   með	   viðmælendum	   að	   hafa	  
áhyggjur	   af	   börnum,	   barnabörnum	   og	   fjölskyldum	   þessara	   einstaklinga.	  
Börn	   þeirra	   hafa	   almennt	   alist	   upp	   við	   nokkuð	   meiri	   efni	   en	   jafnaldrar	  
þeirra.	   Þau	   eru	   því	   varnarlausari	   gagnvart	   hvers	   kyns	   breytingum	   í	  
fjölskyldunni	  en	  til	  að	  mynda	  börn	  annarra	  fanga	  sem	  mörg	  hver	  hafa	   lært	  
að	  brynja	  sig	  gagnvart	  því	  að	  faðirinn	  fari	  öðru	  hverju	  í	  fangelsi.	  

Almennt	  má	  ætla	  að	  börn	  hvítflibbafanga	  glími	  ekki	  við	  námsörðugleika.	  
Þetta	   má	   meðal	   annars	   segja	   í	   ljósi	   áhrifa	   erfðaþáttar	   á	   hæfni	   við	   að	   ná	  
tökum	  á	  lestri.	  Það	  er	  því	  ekki	  námslegur	  stuðningur	  sem	  börn	  þeirra	  þurfa.	  
Miklu	   fremur	  þarf	   að	   styðja	   við	  þau	   félagslega	  og	  hjálpa	  þeim	  að	   skilja	   að	  
þau	  áttu	  engan	  þátt	  í	  gjörðum	  foreldra	  sinna.	  Þau	  eiga	  ekki	  að	  þurfa	  að	  lifa	  

við	   skömm,	   reiði	   og	   vanlíðan	   eða	   að	   taka	   á	   sig	   fordóma	   samfélagsins	  
gagnvart	  foreldri	  sínu	  fremur	  en	  önnur	  börn.	  

7.7 Börn	  sem	  burðast	  með	  leyndarmál	  

Annar	   hópur	   barna	   sem	   vert	   er	   að	  minnast	   á	   sérstaklega	   eru	   börnin	   sem	  
búa	   yfir	   leyndarmáli.	   Í	   flestum	   tilfellum	   er	   það	   fjölskyldan	   sem	   leyfir	   ekki,	  
líklega	   vegna	   skammar	   og	   eigin	   fordóma,	   að	   rætt	   sé	   um	   félagslega	   stöðu	  
föður	  við	  barnið,	   til	  að	  mynda	   í	   skólanum.	  Þessi	  skömm	  er	  sambærileg	  við	  
þá	   sem	   fylgir	  því	   að	  búa	  við	  heimilisofbeldi.	   Leyndin	  býr	   til	   óþarfa	  ótta	  og	  
áhyggjur	  af	  því	  að	  það	  fréttist	  hvar	  faðirinn	  er,	  og	  svo	  skömmina	  sem	  fylgir	  
því	   ef	   allt	   kemst	   upp.	   Þessi	   börn	   burðast	   með	   neikvæðar	   tilfinningar	  
gagnvart	  þeim	  sem	  afplánar	  dóm,	   jafnvel	  þó	  að	  þeim	  þyki	   innst	   inni	   vænt	  
um	  hann.	  Þau	  fá	  ekki	  útrás	  fyrir	  þessa	  líðan	  vegna	  þess	  að	  þeim	  hefur	  verið	  
bannað	  að	  ræða	  málið,	  í	  það	  minnsta	  út	  á	  við.	  Þeim	  er	  því	  ekki	  gefin	  rödd.	  

	  Börn	  sem	  þurfa	  að	  burðast	  með	  leyndarmál	  geta	  þegar	  til	  lengri	  tíma	  er	  
litið	  átt	  það	  á	  hættu	  að	  þróa	  með	  sér	  andlega	  vanlíðan.	  Það	  þarf	  að	  verða	  
samfélagsleg	  sátt	  um	  að	  það	  sé	  heppilegra	  fyrir	  alla	  aðila	  að	  ræða	  þessi	  mál	  
opinskátt	  og	  fordómalaust.	  

8 Lokaorð	  

Við	   lok	   þessara	   skrifa	  má	   vissulega	   spyrja	   sig	   hvers	   virði	   það	   sé	   að	   skoða	  
sérstaklega	  börn	  fanga.	  Eiga	  þau	  ekki	  að	  fá	  að	  vera	  í	  friði,	  óáreitt	  og	  hljóð	  í	  
sínu?	  Bent	  hefur	  verið	  á	  að	  við	  rannsóknir	  með	  börnum	  [og	  um	  börn]	  beri	  
að	  huga	  að	  tveimur	  meginatriðum	  sem	  togist	  á;	  rétti	  þeirra	  til	  þátttöku	  og	  
rétti	  þeirra	  til	  einkalífs	  (Jóhanna	  Einarsdóttir,	  2012,	  bls.	  23).	  Telja	  má	  að	  það	  
sama	  gildi	  fyrir	  rannsóknir	  um	  hóp	  barna	  sem	  viðurkennt	  er	  að	  hafi	  sérlega	  
viðkvæma	  félagslega	  stöðu.	  Svar	  rannsakanda	  við	  spurningunni	  hér	  að	  ofan	  
er	  einfalt:	  Orð	  eru	  til	  alls	  fyrst	  og	  virði	  þessarar	  rannsóknar	  felst	  í	  því	  að	  taka	  
þátt	  í	  að	  uppræta	  fordæmingu	  og	  stimplun	  í	  garð	  þeirra	  barna	  í	  grunnskóla	  
sem	  eiga	  foreldri	  í	  fangelsi	  á	  Íslandi	  nú	  á	  dögum.	  

Bent	  hefur	  verið	  á	  að	  börn	  fanga	  séu	  fórnarlömb	  atburða	  sem	  þau	  áttu	  
enga	  hlutdeild	   í.	  Helgi	  Gunnlaugsson	   (2010),	  prófessor	  við	  Háskóla	   Íslands,	  
sagði	  í	  viðtali	  við	  Fréttablaðið	  að	  fangar	  væru	  aldrei	  einir	  því	  að	  þeim	  stæði	  
hópur	   fólks	   sem	   ekkert	   hefði	   gert	   af	   sér	   en	   væri	   berskjaldað	   gagnvart	  
brotum	   ástvinar.	   Þannig	   hafi	   börnin	   hingað	   til	   verið	   auðkennd	   af	   verkum	  
sem	  þau	  væru	  saklaus	  af.	  Margrét	  Frímannsdóttir,	  fangelsisstjóri,	  tók	  í	  sama	  
streng	  og	  sagði:	  „Þetta	  eru	  ekki	  bara	  börn	  fanga,	  þetta	  eru	  líka	  lítil	  systkini.	  
[...]	   Já,	   já,	  því	  þetta	  er	  bara	   í	   fjölskyldunni.	  Fjölskyldan	  er	  bara	  öll	  meira	  og	  
minna	  sem	  að	  tekur	  þátt	  í	  þessu.	  Og	  ég	  hef	  auðvitað	  séð	  systkini	  sem	  eru	  að	  
koma	  hér	  lítil	  ...	  og	  finnst	  þetta	  bara	  alveg	  hræðilegt“	  (munnleg	  heimild,	  12.	  
desember	  2014).	  

	  Með	  því	  að	  skoða	  hóp	  barna	  í	  grunnskóla	  sem	  eiga	  foreldri	  í	  fangelsi	  má	  
betur	  átta	  sig	  á	  því	  hvaða	  stuðning	  þau	  þurfa	  innan	  skólans	  og	  hvernig	  hann	  
verði	  best	   veittur.	   Stuðningurinn	  getur	   falist	   í	   félagslegri	  og/eða	  námslegri	  
styrkingu.	  Þegar	  komin	  er	  mynd	  af	  þörfum	  þessa	  hóps	  má	  ætla	  að	  yfirfæra	  
og	   aðlaga	   megi	   stuðninginn	   að	   börnum	   fanga	   í	   leik-‐	   og	   framhaldsskólum	  
landsins.	   Þá	   má	   telja	   að	   niðurstöður	   þessarar	   rannsóknar	   geti	   vel	   átt	   við	  
aðra	  hljóða	  hópa	  barna	  í	  samfélaginu	  og	  þannig	  nýst	  í	  þeirra	  þágu.	  

Aðalnámskrá	  grunnskóla	  (2013,	  bls.	  21)	  bendir	  á	  að	  börn	  þurfi	  að	  „læra	  
um	   lýðræði	   í	   lýðræði“.	   Þetta	   kallar	   á	   samábyrg	  og	   lýðræðisleg	   vinnubrögð	  
starfsmanna	   grunnskólans	   og	   þurfa	   að	   ná	   til	   barnanna.	   Þau	   læra	   best	   að	  
hegða	  sér	  í	  anda	  lýðræðis	  ef	  fyrirmyndir	  þeirra	  sýna	  það	  viðmót;	  annars	  er	  
hætta	  á	  að	  misskilnings	   gæti	   á	  hugtakinu.	  Börn	   fanga	  eru	   lítill	   og	  ákaflega	  
hljóður	   hópur	   í	   íslensku	   samfélagi.	   Þetta	   eru	   börn	   sem	   almennt	   vilja	   láta	  
lítið	   fyrir	   sér	   fara.	   Lýðræðislegar	   aðgerðir	   þurfa	   að	   ná	   jafnt	   til	   þeirra	   og	  

annarra	  barna	   í	   skólanum.	  Gera	   verður	   ráð	   fyrir	   að	  aðstæður	  barna	   fanga	  
séu	  erfiðar	  og	  hafi	  stöðugt	  áhrif	  á	  daglegt	  líf	  þeirra.	  Á	  sama	  tíma	  hafa	  erfiðar	  
aðstæður	  áhrif	  á	  nám	  og	  námsgengi	  sem	  og	  félagslega	  stöðu	  þessara	  barna.	  
Ljóst	   er	   að	   einhver	   þeirra	   búa	   við	   vanrækslu	   og	   illa	  meðferð	   sem	   leiðir	   til	  
þess	   að	   nám	   þeirra	   víkur	   fyrir	   grunnþörfum	   um	   fæði,	   klæði	   og	   húsaskjól.	  
Það	  er	  von	  rannsakanda	  að	  samfélagslegur	  skilningur	  aukist	  um	  stöðu	  barna	  
sem	   eiga	   foreldri	   í	   fangelsi.	   Að	   þeim	   verði	   gefið	   tækifæri	   í	   lýðræðislegu	  
samfélagi	   til	   að	   valdeflast	   í	   námi,	   leik	   og	   starfi	   og	   að	   raddir	   þeirra	   fái	   að	  
heyrast	  í	  fjölbreytilegu	  umhverfi	  okkar.	  Á	  þann	  hátt	  má	  stíga	  fyrsta	  skrefið	  í	  
átt	   að	  upprætingu	  og	  því	   að	  afmá	   fordæmingu	   í	   garð	  þessara	  barna.	   Trúa	  
má	  að	  það	  styrki	  þau	  og	  valdefli	  til	  framtíðar.	  

Áður	  en	  yfir	  lýkur	  er	  rétt	  að	  minnast	  á	  tvo	  hópa	  barna	  sem	  eiga	  foreldri	  
eða	  nákominn	  í	  fangelsi	  og	  hafa	  þarf	  áhyggjur	  af.	  Annars	  vegar	  eru	  börn	  og	  
yngri	  systkini	  „hvítflibbafanga“	  og	  hins	  vegar	  börn	  fanga	  sem	  ekki	  má	  ræða	  
um	  aðstæður	  við.	  Viðmælendum	  varð	  tíðrætt	  um	  börn	  fyrrnefnda	  hópsins.	  
Þau	  eru	  vissulega	  í	  áhættu	  og	  þeim	  þarf	  að	  hjálpa.	  Trúlegt	  má	  telja	  að	  þessi	  
börn	  hafi	   aldrei	   liðið	  efnislegan	   skort	  og	   sum	   jafnvel	   upplifað	  atburði	   sem	  
jafnaldrar	   þeirra	   upplifa	   almennt	   ekki	   hvað	   íburð	   varðar.	   Hjá	   fjölskyldum	  
þessara	   barna	   ættu	   að	   vera	   fjármunir	   til	   að	   styrkja	   og	   valdefla	   þau	   til	  
framtíðar.	   Vekja	   þarf	   athygli	   á	   því	   að	   þessi	   börn	   tóku	   á	   engan	   hátt	   þátt	   í	  
athæfi	  foreldrisins	  og	  ekki	  má	  dæma	  þau	  út	  frá	  þeim	  gjörðum.	  Síðarnefndi	  
hópurinn	  er	  trúlega	  sá	  hljóðasti	  af	  þeim	  börnum	  sem	  rætt	  hefur	  verið	  um.	  
Ástæðan	  er	  sú	  að	  ekkert	  má	  ræða	  um	  stöðu	  þeirra	  við	  þau.	  Á	  meðan	  litið	  er	  
svo	  á	  er	  erfitt	  að	  styrkja	  þau	  og	  kenna	  þeim	  að	  mæta	  því	  andstreymi	  sem	  
það	  vissulega	  er	  að	  eiga	  foreldri	  í	  fangelsi.	  Þessi	  börn	  eru	  viðkvæm	  því	  þau	  
þurfa	   að	   lúra	   á	   leyndarmáli.	   Það	   eitt	   veldur	   gríðarlegu	   álagi.	   Börnin	   hafa	  
áhyggjur	   af	   foreldrinu	  og	  þurfa	  að	   fá	   að	   ræða	   stöðuna.	  Þau	  þurfa	  að	  geta	  
myndað	   sér	   skoðun	   á	   stöðu	   foreldrisins	   í	   samskiptum	   sínum	   við	   aðra.	  
Þannig	  læra	  þau	  að	  koma	  orðum	  að	  líðaninni.	  Öðruvísi	  valdeflast	  þau	  ekki.	  

Það	   hefði	   sannarlega	   verið	   áhugavert	   að	   vinna	   megindlega	   rannsókn	  
meðal	   starfsfólks	   grunnskóla	  um	  börn	   sem	  eiga	   foreldri	   í	   fangelsi.	   Til	   þess	  
eru	  nokkrar	  leiðir	  færar	  þó	  þær	  verði	  ekki	  ræddar	  hér.	  Þá	  væri	  áhugavert	  að	  
fá	  mynd	  af	  fjölskylduhögum	  og	  félagslegum	  aðstæðum	  fanga	  á	  Íslandi	  með	  
því	  að	  vinna	  svipaða	  rannsókn	  og	  gerð	  var	  í	  Finnlandi	  við	  upphaf	  afplánunar.	  
Þar	   í	   landi	   valdi	  einungis	   fjórðungur	   fanga	  að	  gefa	  upp	   fjölskylduaðstæður	  
og	  fjölda	  barna	  á	  innkomuskýrslu.	  Spyrja	  verður	  hvers	  vegna	  þeir	  velja	  þessa	  
leið	   ef	   þeim	   er	   gerð	   grein	   fyrir	   hættunni	   sem	   fylgir	   því	   fyrir	   barnið	   að	  
sannleikurinn	  liggi	  falinn.	  Það	  á	  rétt	  á	  draumum	  sem	  ná	  lengra	  og	  hærra	  en	  
leyndin.	  Það	  má	  því	  aldrei	  verða	  ásættanlegt	  að	  eina	  markmið	  barns	  sem	  á	  
foreldri	  í	  fangelsi	  sé	  að	  enda	  ekki	  á	  Hrauninu.	  

Viðauki	  1.	  
Spurningalisti	  til	  fanga	  

Janúar	  2015	  

Könnun	  vegna	  MA-‐rannsóknar	   Ingibjargar	  Ýrar	  Pálmadóttur	  um	  námsgengi	  
barna	  í	  grunnskóla	  á	  Íslandi	  sem	  eiga	  foreldri	  í	  fangelsi.	  Rannsakandi	  gengur	  
út	  frá	  því	  að	  hægt	  sé	  að	  heimfæra	  félagslega	  stöðu	  barna	  sem	  eiga	  foreldri	  í	  
fangelsi	  á	  ung	  systkini	  fanga.	  

	  
Kærar	  þakkir	  fyrir	  að	  taka	  þátt	  í	  þessari	  könnun.	  

	  
Bakgrunnsupplýsingar5	  

	  
1.	  Hversu	  gamall	  ertu?	  

18	  -‐	  25	  ára	   	  

26	  -‐	  30	  ára	   	  

31	  -‐	  35	  ára	   	  

36	  -‐	  40	  ára	   	  

41	  -‐	  45	  ára	   	  

46	  -‐	  50	  ára	   	  

51	  -‐	  55	  ára	   	  

56	  -‐	  60	  ára	   	  

	  
2.	  Hvað	  áttu	  mörg	  börn	  á	  grunnskólaaldri?	  
	  
______________________	  
	  
	  
	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Í	  viðaukanum,	  bæði	  hér	  og	  aftar	  í	  þessum	  spurningalista,	  hafa	  línur	  til	  að	  skrifa	  
svör	  á	  verið	  teknar	  í	  burtu	  til	  að	  spara	  pláss	  og	  pappír.	  Spurningar	  eru	  óbreyttar.	  

3.	  Áttu	  börn	  á	  öðrum	  skólastigum?	  
Já	  __________	  	  	  Nei	  __________	  
	  
	  

4.	   Ef	   já	   við	   sp.	   3,	   á	   hvaða	   skólastigum	   stunda	   börnin	   þín	   nám?	   (Hér	  
skiptir	  fjöldi	  barna	  á	  hverju	  skólastigi	  ekki	  máli.)	  

	  
_______	  Í	  leikskóla	  
	  
_______	  Í	  framhaldsskóla	  
	  
_______	  Í	  háskóla	  
	  

	  
Almennar	  spurningar	  

	  

5.	   Fylgist	   þú	   með	   því	   hvernig	   barninu	   þínu	   gengur	   í	   grunnskóla	  
(námsgengi	  barnsins	  þíns)?	  	  

	  
Já	  __________	  	  	  Nei	  __________	  
	  
	  
6.	  Ef	  já	  við	  sp.	  5,	  hvernig	  færð	  þú	  upplýsingar	  um	  námsgengi	  barnsins?	  
	  
__________	  Ég	  fæ	  upplýsingar	  frá	  barninu	  sjálfu.	  
	  
__________	  Ég	  fæ	  upplýsingar	  frá	  móður	  barnsins.	  
	  	  
__________	  Ég	  fæ	  upplýsingar	  frá	  skóla	  barnsins.	  
	  
__________	  Ég	  fæ	  upplýsingar	  á	  annan	  hátt.	  Hvernig?	  

7.	  Finnst	  þér	  skipta	  máli	  að	  barninu	  þínu	  gangi	  vel	  í	  grunnskóla?	  
	  
Já	  __________	  	  	  Nei	  __________	  
	  

8a.	   Ef	   já	   við	   sp.	   7,	   hvers	   vegna	   finnst	   þér	   skipta	  máli	   að	   barninu	   þínu	  
gangi	  vel	  í	  grunnskóla?	  	  

	  

	  
	  

8b.	  Ef	   nei	   við	   sp.	   7,	   hvers	   vegna	   finnst	   þér	   ekki	   skipta	  máli	   að	  barninu	  
þínu	  gangi	  vel	  í	  grunnskóla?	  

	  

	  
	  
9.	  Fær	  barnið	  þitt	  stuðning	  í	  grunnskóla?	  	  
	  
Já	  __________	  	  	  Nei	  __________	  
	  
10.	  Ef	  já	  við	  sp.	  9,	  hvernig	  stuðning	  fær	  barnið?	  	  
	  
_______	   Námslegan	   stuðning	   hjá	   sérkennara,	   til	   dæmis	   við	   lestur	   og	  

stærðfræði.	  
	  
_______	   Félagslegan	   stuðning	   hjá	   námsráðgjafa,	   þroskaþjálfa,	  

félagsráðgjafa	  eða	  sálfræðingi	  vegna	  hegðunar	  eða	  líðanar.	  	  
	  
11.	  Veit	  barnið	  þitt	  af	  því	  að	  þú	  sætir	  afplánun	  í	  fangelsi?	  
	  
Já	  __________	  	  	  Nei	  __________	  
	  
12.	  Ef	  já	  við	  sp.	  11,	  hver	  sagði	  barninu	  frá	  því	  að	  þú	  sitjir	  í	  fangelsi?	  

12a.	  Ef	  já	  við	  sp.	  11,	  var	  einhver	  sem	  ráðlagði	  þér	  um	  hvernig	  gott	  væri	  
að	  segja	  barninu	  frá?	  

	  

	  
	  

12b.	   Ef	   nei	   við	   sp.	   11,	   hvers	   vegna	   hefur	   barninu	   ekki	   verið	   sagt	   frá	  
aðstæðum	  þínum?	  

	  

	  
	  
13.	  Hvernig	  gengur	  barninu	  þínu	  í	  námi	  í	  grunnskóla?	  
	  
__________	  Mjög	  vel	  (einkunnir	  á	  bilinu	  8,5	  -‐	  10).	  
	  
__________	  Vel	  (einkunnir	  á	  bilinu	  7,0	  -‐	  8,4).	  
	  	  
__________	  Sæmilega	  (einkunnir	  á	  bilinu	  5,5	  -‐	  6,9).	  
	  
__________	  Illa	  (einkunnir	  undir	  5,4).	  
	  
14.	  Telur	  þú	  að	  barnið	  þitt	  fái	  allan	  þann	  stuðning	  í	  grunnskóla	  sem	  það	  

þarf	  að	  fá	  og	  á	  rétt	  á,	  miðað	  við	  félagslega	  stöðu	  þess?	  	  
	  
Já	  __________	  	  	  Nei	  __________	  
	  

15.	   Er	   eitthvað	   sem	   þú	   vilt	   ræða	   varðandi	   námsgengi	   barnsins	   þíns	   í	  
grunnskóla?	  

	  

	  
	  

Kærar	  þakkir	  fyrir	  þátttökuna,	  hún	  er	  mjög	  vel	  metin.	  

Virðingarfyllst,	  

Ingibjörg	  Ýr	  Pálmadóttir	  

Viðauki	  2.	  
Afritunartákn	  6	  

• A,	  B,	  C,	  D,	  E,	  F	  eða	  aðrir	  hástafir,	  fyrir	  utan	  R:	  Viðmælendur	  
• R	  er	  rannsakandi	  
• [IR:	  ...]	  innskot	  rannsakanda	  
• /.../	  orð	  eru	  felld	  út	  í	  beinni	  tilvitnun	  
• ...	   viðmælandi	   hikar	   eftir	   að	   hann	   er	   spurður,	   fjöldi	   punkta	   sýnir	  

nokkurn	  veginn	  fjölda	  sekúndna	  
• [	  ]	  viðmælandi	  og	  rannsakandi	  tala	  í	  einu	  
• [...]	  rannsakandi	  tekur	  út	  hluta	  af	  viðtali	  
• //	  gripið	  er	  fram	  í	  
• 	  (...)	  heyrist	  ekki	  
• Orð	   eða	   orðasamband	   er	   sagt	   með	   mikilli	   áherslu,	   til	   dæmis	  

ALGERLEGA	  
• 	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
6	  Afritunartáknin	  eru	  unnin	  með	  hliðsjón	  af	  skrifum	  Guðrúnar	  Kristinsdóttur	  (2014,	  
bls.	  9)	  og	  David	  Silverman	  (2010,	  bls.	  430-‐431).	  

Viðauki	  3.	  
Þagnarheit	  rannsakanda	  

Ég	   undirrituð	   heiti	   því	   hér	   með	   að	   virða	   þagnarskyldu7	   um	   allar	   þær	  
heilsufars-‐	  og	  aðrar	  viðkvæmar	  persónuupplýsingar	  sem	  ég	  fæ	  vitneskju	  um	  
við	   störf	   mín	   að	   vísindarannsókninni	   Námsgengi	   barna	   í	   grunnskóla	   sem	  
eiga	   foreldri	   í	   fangelsi	   á	   Íslandi	   sem	   hefur	   hjá	   Persónuvernd	  
tilkynningarnúmerið	  S6920/2014	  

Þá	   ber	   mér	   að	   tilkynna	   ábyrgðaraðila/leyfishafa	   ef	   einhver	   þeirra	   sem	  
upplýsingarnar	  fjalla	  um	  er	  eða	  hefur	  verið	  maki	  minn,	  skyldur	  eða	  mægður	  
mér	   í	   beinan	   legg	   eða	   að	  öðrum	   lið	   til	   hliðar	   eða	   tengdur	  mér	  með	   sama	  
hætti	   vegna	  ættleiðingar.	   Í	   slíkum	   tilvikum	  heiti	   ég	   því	   að	   kynna	  mér	   ekki	  
gögn	  um	  viðkomandi.	  

Mér	   er	   kunnugt	   um	   að	   brot	   gegn	   þessari	   þagnarskyldu	   geta	   varðað	  
refsingu	  samkvæmt	  230.	  gr.	  almennra	  hegningarlaga	  nr.	  19/1940	  eða,	  eftir	  
atvikum,	   ákvæðum	   annarra	   laga,	   s.s.	   42.	   gr.	   laga	   nr.	   77/2000	   um	  
persónuvernd	  og	  meðferð	  persónuupplýsinga.	  

Viðmælanda	   er	   gjört	   kunnugt	   að	   hann	   geti	   hvenær	   sem	   er	   á	  
rannsóknartímanum	  dregið	  þátttöku	  sína	   í	   rannsókninni	   til	  baka	  án	   frekari	  
skýringa.	  	  

	  

__________________________________________________	  

Staður	  og	  dagsetning	  

__________________________________________________	  

Undirskrift	  þátttakanda/meðrannsakanda/viðmælanda	  

__________________________________________________	  

Undirritun	  rannsakanda	  

	  

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7	  Unnið	  með	  hliðsjón	  af	  heimasíðu	  Persónuverndar	  2014:	  	  
Sótt	  af	  http://www.personuvernd.is/umsoknir-‐og-‐eydublod/	  

Viðauki	  4.	  
Upplýst	  samþykki	  fyrir	  þátttöku	  í	  rannsókn	  

Rannsóknaraðili:	  
Ingibjörg	   Ýr	   Pálmadóttir	   nemandi	   við	   Menntavísindasvið	   Háskóla	   Íslands.	  
Netfang:	  iyp1@hi.is	   

Ábyrgðaraðili:	  
Dr.	   Guðrún	   Kristinsdóttir	   prófessor	   við	   Menntavísindasvið	   Háskóla	  

Íslands.	  Netfang:	  gkristd@hi.is 
Stutt	  lýsing	  á	  rannsókninni.	  

Undirritaður	   rannsóknaraðili	   vinnur	   MA-‐verkefni	   við	   Menntavísindasvið	  
Háskóla	   Íslands.	   Í	   því	   er	   rannsókn	   ein	   af	   námskröfunum.	   Í	   rannsókn	  
undirritaðrar	  er	  skoðað	  námsgengi	  barna	   í	  grunnskólum	  á	   Íslandi	  sem	  eiga	  
foreldri	  í	  fangelsi.	  Markmiðið	  er	  að	  upplýsa	  um	  stuðning	  sem	  þessi	  börn	  fá	  í	  
grunnskólunum.	   

Með	   þátttöku	   í	   þessari	   rannsókn	   getur	   skilningur	   aukist	   á	   því	   hvaða	  
stuðningsúrræði	  börn	   fanga	  þurfa	  helst	   í	   grunnskólum.	  Þá	  getur	   skilningur	  
aukist	   á	   því	   hvernig	   best	  megi	   valdefla	   þennan	   hóp	   til	   framtíðar.	   Framlag	  
þitt	  er	  því	  mikilvæg	  forsenda	  þessarar	  rannsóknar	  og	  getur	  beint	  sjónum	  að	  
stöðu	   barna	   fanga	   í	   grunnskólum	   á	   Íslandi.	   Þannig	   eykst	   þekking	   og	  
skilningur	  á	  börnum	  fanga	  í	  samfélaginu.	  
	 ☐	 Svör	  mín	  mega	  vera	  persónurekjanleg.	  
	 ☐	 Ég	  óska	  eftir	  að	  svör	  mín	  verði	  ekki	  persónurekjanleg. 
Mér	   hefur	   verið	   gerð	   grein	   fyrir	   tilgangi	   þessarar	   rannsóknar	   og	   að	  

sjónum	  sé	  beint	  að	  börnum	  fanga.	  Mér	  hefur	  einnig	  verið	  kynnt	  hvað	  felist	  í	  
þátttöku	  minni.	  Ég	  skil	  að	  ég	  get	  fyrirvaralaust	  dregið	  þátttöku	  mína	  til	  baka.	  	  

Eftir	  að	  hafa	   lesið	  þessar	  upplýsingar	  er	  ég	  samþykk/ur	  þátttöku.	  Ég	  tel	  
mig	  hafa	  fengið	  svör	  við	  spurningum	  sem	  hafa	  vaknað.	  

Undirritun	  samþykkisins	  er	  skilyrði	  fyrir	  þátttöku	  þinni	  í	  rannsókninni.	  
	  

Staður	  og	  dagsetning:	  ________________________________	  
Undirskrift	  þátttakanda	  
___________________________	  

Undirskrift	  rannsakanda	  
__________________________	  

Viðauki	  5.	  
Viðtalsrammi;	  starfsmaður	  Stormaskóla	  

1. Hvernig	  er	  námsgengi	  barna	  í	  grunnskóla	  sem	  eiga	  foreldri	  í	  fangelsi?	  

2. Upplifði	  barnið	  stimplun?	  Innri	  stimplun	  (barnið)	  eða	  ytri	  stimplun	  
(umhverfið)?	  

3. Fannst	  þér	  búa	  seigla	  í	  barninu?	  Hvernig	  nýtti	  barnið	  tækifæri	  eða	  
úrræði	  sem	  buðust?	  	  

4. Hver	  var	  helsti	  umönnunaraðili	  barnsins?	  

5. Hvernig	  voru	  fjölskylduaðstæður	  barnsins?	  

6. Hvernig	  fannst	  þér	  barnið	  mæta	  álagi	  sem	  fylgir	  því	  að	  eiga	  foreldri	  í	  
fangelsi?	  

7. Hvernig	  álag	  fannst	  þér	  það	  vera	  fyrir	  barnið	  að	  eiga	  foreldri	  í	  
fangelsi?	  

8. Hvaða	  stuðningur	  var	  það	  nákvæmlega	  sem	  barninu	  bauðst?	  

9. Hvernig	  heldur	  þú	  að	  nærsamfélagið;	  skólinn,	  fjölskyldan,	  vinir	  geti	  
sem	  best	  stutt	  við	  barnið	  og	  valdeflt	  það	  til	  framtíðar?	  

10. Hvernig	  hefði	  verið	  best	  að	  valdefla	  þetta	  barn	  til	  framtíðar?	  

11. Hvernig	  birtist	  streita	  hjá	  barninu?	  	  

12. Hvernig	  var	  barnið	  statt	  félagslega?	  

Hjartans	  þakkir	  fyrir	  að	  taka	  á	  móti	  mér.	  
	  





 

127 

Viðauki	  6.	  
Viðtalsrammi;	  starfsmaður	  Lygnuskóla	  	  

1. Er	  barnið	  sem	  um	  ræðir	  drengur	  eða	  stúlka?	  	  

2. Hversu	  gamalt	  var	  barnið	  á	  þeim	  tíma	  sem	  það	  var	  skjólstæðingur	  
þinn?	  	  

3. Hvernig	  voru	  fjölskylduaðstæður	  barnsins?	  	  

4. Hver	  var	  helsti	  umönnunaraðili	  barnsins?	  

5. Hvernig	  var	  barnið	  statt	  félagslega	  á	  þeim	  tíma	  sem	  það	  var	  
skjólstæðingur	  þinn?	  

6. Hvernig	  var	  námsgengi	  þessa	  barns	  í	  grunnskóla	  sem	  átti	  foreldri	  í	  
fangelsi?	  

7. Hvernig	  tókst	  barnið	  á	  við	  námið?	  	  

8. Fékk	  barnið	  stuðning	  við	  námið	  að	  heiman?	  

9. Hvers	  konar	  stuðning	  fékk	  þetta	  barn	  í	  skólanum?	  

10. Hvers	  konar	  álag	  var	  það	  fyrir	  barnið	  að	  eiga	  foreldri	  í	  fangelsi?	  

11. Hvernig	  mætti	  barnið	  álaginu	  sem	  fylgdi	  því	  að	  eiga	  foreldri	  í	  
fangelsi?	  

12. Það	  er	  ljóst	  að	  velferð	  þess	  raskast	  við	  það	  að	  missa	  foreldri	  í	  fangelsi	  
-‐	  hvernig	  tók	  barnið	  því?	  

13. Hvernig	  sýndi	  barnið	  merki	  um	  streitu?	  	  

14. Hvernig	  tók	  barnið	  því	  ef	  það	  varð	  fyrir	  stimplun	  af	  umhverfinu	  -‐	  
vinum?	  	  

15. 	   Ytri	  stimplun	  (hvaða	  augum	  leit	  umhverfið	  barnið?)	  

16. 	   Innri	  stimplun	  (hvaða	  augum	  leit	  barnið	  sig?)	  

17. Í	  fræðunum	  er	  rætt	  um	  að	  þjálfa	  megi	  einstaklinga	  til	  að	  verja	  sig	  
fyrir	  áreitum	  sem	  þeir	  verða	  fyrir	  vegna	  samfélagslegrar	  stöðu	  sinnar	  

(hér	  er	  vísað	  til	  Paulo	  Freire).	  Hvernig	  telur	  þú	  að	  best	  hefði	  verið	  að	  
valdefla	  þetta	  barn	  til	  framtíðar,	  innan	  skólans?	  

18. Á	  hvern	  hátt	  telur	  þú	  að	  nærsamfélagið	  (fjölskyldu,	  skóla,	  vinir,	  
nánasta	  stuðningsnet)	  geti	  valdeflt	  til	  framtíðar	  grunnskólabörn	  sem	  
eiga	  foreldri	  í	  fangelsi?	  

19. Hvernig	  kom	  seigla	  fram	  hjá	  barninu?	  

20. Hvernig	  tókst	  því	  að	  nýta	  tækifæri	  og	  úrræði	  sem	  buðust?	  

21. Hvernig	  kom	  barnaverndin	  að	  málum	  þessa	  barns?	  

Hjartans	  þakkir	  fyrir	  að	  taka	  á	  móti	  mér	  
	  

.	  

Viðauki	  7.	  
Viðtalsrammi;	  starfsmaður	  Austurskóla	  

1. Þú	  hefur	  unnið	  með	  barni	  sem	  átti	  foreldri	   í	  fangelsi	  -‐	  getur	  þú	  sagt	  
mér	  frá	  því?	  

2. Hvernig	  var	  barnið	  almennt	  statt	  félagslega	  miðað	  við	  önnur	  börn	  á	  
sama	  tíma	  á	  sama	  aldri?	  

3. Hvernig	  var	  barnið	  statt	  námslega	  miðað	  við	  önnur	  börn	  á	  sama	  aldri	  
á	  sama	  tíma?	  

4. Getur	  þú	  sagt	  mér	  eitthvað	  frá	  heimilisaðstæðum	  barnsins	  -‐	  þekktir	  
þú	  til	  þeirra?	  

5. Hvar	   bjó	   barnið	   á	  meðan	   foreldrið	   sætti	   afplánun?	   Hver	   var	   helsti	  
umönnunaraðili	  þeirra?	  

6. Getur	   þú	   sagt	   mér	   eitthvað	   um	   almenna	   líðan	   barnsins?	   Í	   hverju	  
birtist	  hún?	  

7. Fann	  barnið	  fyrir	  skömm	  og	  stimplun?	  

8. Hvernig	  var	  skólaganga	  barnsins?	  -‐	  Mættu	  það	  reglulega?	  	  

9. Fékk	  það	  námslegan	  stuðning	  í	  skólanum?	  

10. Fékk	  það	  félagslegan	  stuðning	  í	  skólanum?	  

11. Sýndi	  barnið	  andfélagslega	  hegðun?	  Og	  þá	  hvernig?	  

12. Kom	  barnavernd	  að	  málum	  barnsins,	   var	   einhver	   sem	  vakti	   yfir	   því	  
utan	  fjölskyldunnar?	  

13. Hvernig	  minningar	  heldur	  þú	  að	  barnið	  hafi	  átt	  úr	  grunnskóla?	  

14. Veistu	  hvernig	  barninu	  hefur	  reitt	  af?	  

15. Heldur	  þú	  að	  það	  fylgi	  því	  álag	  fyrir	  barnið	  að	  eiga	  foreldri	  í	  fangelsi?	  

16. Hvernig	  mætti	  barnið	  því	  álagi?	  

17. Margrét	   Frímannsdóttir	   sagðist	   sjá	   skólakerfið	   og	   Litla-‐Hraun	   í	  
samhengi?	  Ertu	  sammála	  henni	  -‐	  hvernig,	  hvernig	  ekki?	  

18. Hvernig	  sérðu	  fyrir	  þér	  að	  hægt	  sé	  að	  styðja	  við	  barn	  í	  þessari	  stöðu?	  

19. Hvernig	  heldur	  þú	  að	  barn	  sem	  á	  foreldri	  í	  fangelsi	  mæti	  andstreymi	  í	  
lífinu?	  

20. Hvernig	   heldur	   þú	   að	   hægt	   sé	   að	   valdefla	   barnið	   og	   kenna	   því	   að	  
mæta	  andstreymi?	  

21. Hvernig	  heldur	  þú	  að	  nærsamfélagið	  geti	   valdeflt	  barn	   til	   framtíðar	  
sem	  á	  foreldri	  í	  fangelsi?	  

Hjartans	  þakkir	  fyrir	  að	  taka	  á	  móti	  mér.	  

Viðauki	  8.	  
Viðtalsrammi;	  skyldmenni	  fanga	  

1. Hvað	  er	  skyldmenni	  þitt	  gamalt	  í	  dag?	  

2. Hvar	  er	  skyldmenni	  þitt	  í	  dag?	  

3. Hvað	  á	  skyldmenni	  þitt	  mörg	  börn?	  

4. Hvenær	  var	  barnið	  í	  grunnskóla?	  

5. Hver	   er	   helsti	   umönnunaraðili	   barnsins	   á	   meðan	   annað	   foreldrið	  
sætir	  afplánun?	  

6. Getur	  þú	  lýst	  skólagöngu	  skyldmenni	  þíns?	  

7. Hvernig	  stóð	  skyldmenni	  þitt	  sig	  í	  skóla	  almennt?	  

8. Hvernig	  var	  stuðningur	  við	  skólagönguna	  heima	  fyrir?	  

9. Fékk	  skyldmenni	  þitt	  einhvern	  námslegan	  eða	  félagslegan	  stuðning	  í	  
grunnskóla?	  

10. Margrét	   Frímannsdóttir	   fangelsisstjóri	   á	   Litla-‐Hrauni	   sagði	   í	   viðtali	  
við	  Nýtt	  líf	  snemma	  á	  síðasta	  ári:	  „Ég	  hef	  verið	  með	  stráka	  sem	  eiga	  
enga	   góða	   minningu	   úr	   grunnskóla,	   enga.	   Ég	   er	   ekki	   að	   tala	   um	  
einstaklinga	   sem	   voru	   í	   grunnskóla	   fyrir	   tuttugu	   árum,	   heldur	   bara	  
fyrir	  sjö,	  átta	  árum.	  Við	  höfum	  líka	  vistað	  fimmtán	  ára	  gömul	  börn	  í	  
fangelsum	   ...	   Það	   er	   rosalega	   sárt.	   Þegar	   maður	   fer	   að	   tala	   við	  
barnið,	   kemur	   í	   ljós	   að	   skólagangan	   hefur	   ekki	   verið	   nein	   og	  
viðkomandi	  er	   illa	   læs	  og	  skrifandi.“	  (Margrét	  Frímannsdóttir,	  2013,	  
bls.	  47-‐48.)	  

11. Í	  rannsókn	  Helga	  Gunnlaugssonar	  og	  Boga	  Ragnarssonar	  (2007)	  kom	  
í	  ljós	  að	  þriðjungur	  fanga	  er	  illa	  læs	  og	  skrifandi	  og	  rúmur	  helmingur	  
þeirra	   á	   í	   vandræðum	  með	   stærðfræði.	   Hefur	   skyldmenni	   þitt	   lýst	  
minningum	  úr	  skólagöngu	  sinni	  fyrir	  þér?	  Ef	  svo	  er,	  hvernig	  lýsir	  það	  
þeim?	  

12. Hvenær	  leiddist	  skyldmenni	  þitt	  út	  á	  refilstigu	  afbrota?	  

13. Margrét	   Frímannsdóttir	   segir	   í	   fyrrgreindu	   viðtali	   að	   hún	   sjái	  
skólakerfið	   og	   Litla-‐Hraun	   í	   samhengi.	   Ertu	   sammála	   henni	   og	   þá	  
hvernig?	  

14. Hvernig	  sérð	  þú	  fyrir	  þér	  að	  skólakerfið	  geti	  komið	  í	  veg	  fyrir	  að	  börn	  
í	  áhættu,	  til	  dæmis	  börn	  sem	  eiga	  foreldri	  í	  fangelsi,	  flosni	  úr	  skóla	  og	  
endi	  þar	  sjálf?	  Hvað	  þarf	  að	  gerast?	  

15. Finnst	  þér	  að	  skólakerfið	  hafi	  brugðist	  skyldmenni	  þínu	  og/eða	  barni	  
þess?	  Og	  ef	  svo	  er,	  hvernig	  þá?	  

16. Það	   virðist	   sem	   lítið	   sé	   vitað	   um	   félagslega	   stöðu	   og	   námsgengi	  
barna	   sem	   eiga	   foreldri	   í	   fangelsi	   hér	   á	   landi.	   Helgi	   Gunnlaugsson	  
(2010)	  bendir	  á	  að	  börn	  fanga	  séu	  í	  áhættuhópi	  meðal	  annars	  vegna	  
þess	  að	  félagslegt	  bakland	  þeirra	  er	  afar	  veikt.	  Við	  töluðum	  áðan	  um	  
barn	   skyldmennis	   þíns	   og	   hvenær	   það	   var	   í	   grunnskóla	   -‐	   veistu	  
hvernig	   stuðningi	   við	  það	  var	  háttað	  þar?	   Fékk	  það	  námslegan	  eða	  
félagslegan	  stuðning?	  

17. Hverjir	  hafa	  verið	  helstu	  stuðningsaðilar	  barnsins?	  

18. Hvernig	  hefðir	  þú	  viljað	  sjá	  stuðning	  við	  það?	  

19. Hvernig	  er	  það	  statt	  í	  dag	  námslega?	  

20. Hvernig	  er	  það	  statt	  félagslega	  í	  dag?	  

21. Þráinn	   Farestveit	   bendir	   á	   að	   fangar	   eigi	   sér	   fáa	   málsvara	   í	  
samfélaginu	   og	   kallar	   eftir	   aðgerðum	   fyrir	   þá	   og	   fjölskyldur	   þeirra.	  
Ertu	  sammála	  honum	  og	  hvernig	  sérðu	  fyrir	  þér	  að	  hægt	  sé	  að	  styðja	  
við	  þá	  og	  fjölskyldur	  þeirra?	  

22. Þráinn	   bendir	   líka	   á	   að	   fordóma	   gæti	   gagnvart	   föngum	   og	  
fjölskyldum	  þeirra.	  Hefur	  þú	  fundið	  fyrir	  þeim?	  

23. Veistu	  hvort	  barn	  hafi	  fundið	  fyrir	  fordómum	  í	  samfélaginu	  gagnvart	  
félagslegri	  stöðu	  sinni?	  

24. Bent	  hefur	  verið	  á	  að	  þegar	  barn	  missir	  foreldri	  í	  fangelsi	  auki	  það	  á	  
andstreymi	   þess	   í	   lífinu	   og	   að	   reikna	   megi	   með	   að	   seigla	   þess	   og	  
fjölskylduaðstæður	   ráði	   mestu	   um	   hvernig	   það	   tekst	   á	   við	  
breytinguna.	   Hvernig	   hefur	   þessu	   verið	   farið	   með	   barnið	   sem	   um	  
ræðir,	   hefur	  það	   sýnt	   seiglu?	  Hvernig	  hafa	   fjölskylduaðstæður	  þess	  
verið?	  

25. Helgi	  Gunnlaugsson	  og	  Bogi	  Ragnarsson	  (2007)	  bentu	  á	  að	  uppeldis-‐
námskeið	  fyrir	  foreldra	  sem	  dvelja	  í	  fangelsi	  gætu	  aukið	  líkurnar	  á	  að	  
börn	   fanga	   lendi	   síður	   í	   svipuðum	   aðstæðum	   og	   foreldrar	   þeirra.	  
Tilgangurinn	   með	   námskeiðunum	   er	   tvíþættur;	   a)	   ...	   að	   auka	  
ábyrgðartilfinningu	   foreldris	   gagnvart	   barni	   sínu	   og	   styrkja	   tengsl	  
þess	  við	  nánustu	  fjölskyldu,	  b)	  ...	  að	  halda	  börnum	  þeirra	  sem	  verið	  
hafa	  í	  fangelsi	  utan	  fangelsismúra	  til	  framtíðar.	  

26. Veistu	   hvort	   að	   skyldmenni	   þínu	   hafi	   verið	   boðið	   að	   taka	   þátt	   í	  
námskeiði	  sem	  þessu?	  Ef	  já,	  hvernig	  nýtti	  það	  sér	  námskeiðið?	  

27. Hvernig	   hefur	   barnið	   mætt	   álagi	   sem	   fylgir	   því	   að	   eiga	   foreldri	   í	  
fangelsi?	  Hefur	  það	  til	  dæmis	  heimsótt	  föður	  sinn	  þegar	  hann	  hefur	  
sætt	  afplánun?	  

28. Finnst	  þér	  að	  barnið	  hafi	   lært	  að	  verja	  sig	  (og	  valdeflast	  þá	  um	  leið)	  
fyrir	  því	  áreiti	  sem	  það	  hefur	  orðið	  fyrir	  þegar	  foreldrið	  er	  í	  fangelsi?	  

29. Hefur	   barnaverndin	   komið	   að	   málum	   barnsins?	   Ef	   svo	   er	   á	   hvern	  
hátt?	  

30. Hvernig	   telur	   þú	   rétt	   að	   styrkja	   almennt	   börn	   sem	   eiga	   foreldri	   í	  
fangelsi?	  

31. Er	  eitthvað	  sem	  þú	  vilt	  koma	  á	  framfæri	  vegna	  þessarar	  rannsóknar	  
að	  lokum?	  

Hjartans	  þakkir	  fyrir	  að	  taka	  á	  móti	  mér.	  

Viðauki	  9.	  
Viðtalsrammi;	  Margrét	  Frímannsdóttir	  fangelsisstjóri	  

Mig	  langar	  að	  byrja	  á	  því	  að	  þakka	  þér	  kærlega	  fyrir	  að	  taka	  á	  móti	  mér.	  Eins	  
og	  ég	  talaði	  um	  í	  pósti	  til	  þín	  þá	  er	  ég	  að	  vinna	  að	  MA-‐rannsókn	  þar	  sem	  ég	  
skoða	  námsgengi	  barna	  í	  grunnskóla	  sem	  eiga	  foreldri	  í	  fangelsi.	  Þetta	  hefur	  
ekki	  verið	  skoðað	  áður	  hér	  á	  landi.	  

Snemma	  á	  síðasta	  ári	  skoðaði	  ég	  stöðu	  þessa	  hóps	  barna	  innan	  
stjórnsýslunnar	  -‐	  með	  því	  að	  kynna	  mér	  hvaða	  stuðning	  þau	  fá	  þegar	  
foreldri	  fer	  í	  fangelsi.	  Til	  að	  afla	  upplýsinga	  um	  það	  ræddi	  ég	  við	  fangaprest,	  
félagsráðgjafa	  hjá	  Barnaverndarstofu,	  Barnavernd	  Reykjavíkur	  og	  
Fangelsismálastofnun	  auk	  þess	  sem	  ég	  skoðaði	  viðtalið	  sem	  birtist	  við	  þig	  í	  
Nýju	  lífi.	  Þar	  segir	  þú	  meðal	  annars	  um	  fanga:	  

...	   Oft	   er	   þetta	   fólk	   sem	   hefur	   flosnað	   upp	   úr	   skóla	   á	  
unga	   aldri	   og	   hugsanlega	   sér	   enginn	   eftir	   því	   úr	  
skólakerfinu.	  (Margrét	  Frímannsdóttir,	  2013,	  bls.	  47).	  

Þegar	  ég	  las	  þessi	  ummæli	  þín	  þá	  fór	  um	  mig	  -‐	  mér	  finnst	  sárt	  að	  vita	  til	  þess	  
að	   grunnskólinn	   skuli	   ekki	   geta	   sinnt	   sínu	   hlutverki	   sem	   skyldi	   gagnvart	  
þessum	  börnum,	  hér	  á	  ég	  við	  bæði	  námslegu	  og	   félagslegu	  hlutverki.	  Og	   í	  
framhaldi	  af	  því	   velti	  ég	  því	   fyrir	  mér	  hversu	  hátt	  hlutfall	  einstaklinga	  sem	  
koma	  ungir	  inn	  í	  fangelsin	  hafi	  átt	  foreldri	  þar	  þegar	  þeir	  voru	  í	  grunnskóla?	  

1. Veist	  þú	  um	  einhver	  dæmi	  þessa?	  

2. Í	  sama	  viðtali	  segist	  þú	  sjá	  Litla-‐Hraun	  og	  skólakerfið	  í	  samhengi.	  Þú	  
segir:	  
„Já,	  ég	  geri	  það.	  Ég	  hef	  verið	  með	  stráka	  sem	  eiga	  enga	  góða	  
minningu	  úr	  grunnskóla,	  enga.	  Ég	  er	  ekki	  að	  tala	  um	  einstaklinga	  sem	  
voru	  í	  grunnskóla	  fyrir	  tuttugu	  árum,	  heldur	  bara	  fyrir	  sjö,	  átta	  árum.	  
Við	  höfum	  líka	  vistað	  fimmtán	  ára	  gömul	  börn	  í	  fangelsum	  ...	  Það	  er	  
rosalega	  sárt.	  Þegar	  maður	  fer	  að	  tala	  við	  barnið,	  kemur	  í	  ljós	  að	  
skólagangan	  hefur	  ekki	  verið	  nein	  og	  viðkomandi	  er	  illa	  læs	  og	  
skrifandi.“	  (Margrét	  Frímannsdóttir,	  2013,	  bls.	  47-‐48).	  

3. Í	  rannsókn	  Helga	  Gunnlaugssonar	  og	  Boga	  Ragnarssonar	  (2007)	  kom	  
í	  ljós	  að	  þriðjungur	  fanga	  er	  illa	  læs	  og	  skrifandi	  og	  rúmur	  helmingur	  
þeirra	  á	  í	  vandræðum	  með	  stærðfræði.	  

4. Hvernig	  sérð	  þú	  fyrir	  þér	  að	  skólakerfið	  geti	  komið	  í	  veg	  fyrir	  að	  börn	  
í	  áhættu	  flosni	  úr	  skóla	  og	  endi	  hér?	  Hvað	  þarf	  að	  gerast?	  

5. Sérðu	  einhver	  mynstur	  í	  því	  að	  skólakerfið	  hafi	  brugðist	  og	  
einstaklingar	  endi	  svo	  hér?	  

6. Ljóst	  er	  af	  innlendum	  rannsóknum	  og	  því	  sem	  þú	  og	  aðrir	  á	  vettvangi	  
segja	  að	  skólaganga	  fanga	  er	  dræm.	  Sem	  kennari	  get	  ég	  ímyndað	  
mér	  að	  hluti	  þeirra	  hafi	  þegið	  námslegan	  og	  félagslegan	  stuðning	  í	  
grunnskóla.	  Oft	  er	  talað	  um	  að	  erfðaþáttur	  vegna	  sértækra	  
námsörðugleika	  í	  lestri	  og	  stærðfræði	  sé	  sterkur	  á	  milli	  kynslóða.	  Hér	  
á	  ég	  við	  að	  ef	  foreldri	  hefur	  átt	  í	  erfiðleikum	  með	  nám	  eru	  líkur	  á	  því	  
að	  barnið	  eigi	  í	  sams	  konar	  vanda.	  	  

7. Veist	  þú	  hvernig	  þessu	  verið	  farið	  þegar	  til	  dæmis	  feðgar	  (eða	  
mæðgur)	  hafa	  setið	  inni,	  hvort	  heldur	  er	  á	  sama	  tíma	  eða	  hvor	  í	  sínu	  
lagi?	  Sérðu	  þetta	  hér?	  

8. Þráinn	  Farestveit	  bendir	  á	  að	  fangar	  eigi	  sér	  fáa	  málsvara	  í	  
samfélaginu	  og	  kallar	  eftir	  aðgerðum	  fyrir	  þá	  og	  fjölskyldur	  þeirra.	  
Hefur	  eitthvað	  breyst	  hvað	  þetta	  varðar	  síðan	  hann	  ræddi	  þetta	  á	  
síðasta	  ári?	  

9. Þráinn	  bendir	  líka	  á	  fordóma	  gæti	  gagnvart	  föngum	  og	  fjölskyldum	  
þeirra.	  Á	  hvern	  hátt	  verðið	  þið	  vör	  við	  það	  hér?	  

10. Það	  virðist	  sem	  lítið	  sé	  vitað	  um	  félagslega	  stöðu	  og	  námsgengi	  
barna	  sem	  eiga	  foreldri	  í	  fangelsi	  hér	  á	  landi.	  Helgi	  Gunnlaugsson	  
(2010)	  bendir	  á	  að	  börn	  fanga	  séu	  í	  áhættuhópi	  meðal	  annars	  vegna	  
þess	  að	  félagslegt	  bakland	  þeirra	  er	  afar	  veikt.	  Er	  þetta	  sá	  
raunveruleiki	  sem	  blasir	  við	  hér	  á	  Litla-‐Hrauni?	  

11. Bent	  hefur	  verið	  á	  að	  þegar	  barn	  missir	  foreldri	  í	  fangelsi	  auki	  það	  á	  
andstreymi	  þess	  í	  lífinu	  og	  að	  reikna	  megi	  með	  að	  seigla	  þess	  og	  
fjölskylduaðstæður	  ráði	  mestu	  um	  hvernig	  það	  tekst	  á	  við	  
breytinguna.	  Hvernig	  geta	  fangar	  átt	  sem	  eðlilegust	  samskipti	  við	  
börnin	  sín?	  

12. Helgi	  Gunnlaugsson	  og	  Bogi	  Ragnarsson	  (2007)	  bentu	  á	  uppeldis-‐
námskeið	  fyrir	  foreldra	  sem	  dvelja	  í	  fangelsi.	  Tilgangurinn	  með	  þeim	  
er	  tvíþættur;	  
a)	  ...	  að	  auka	  ábyrgðartilfinningu	  foreldris	  gagnvart	  barni	  sínu	  og	  
styrkja	  tengsl	  þess	  við	  nánustu	  fjölskyldu.	  

b)	  ...	  að	  halda	  börnum	  þeirra	  sem	  verið	  hafa	  í	  fangelsi	  utan	  
fangelsismúra	  til	  framtíðar.	  

13. Hvernig	  hefur	  gengið	  með	  námskeið	  sem	  þessi?	  

14. Hversu	  hátt	  hlutfall	  er	  það	  sem	  á	  börn?	  

15. Hversu	  mörg	  börn	  getur	  þú	  ímyndað	  þér	  að	  hver	  fangi	  eigi?	  

16. Ræða	  fangar	  skólagöngu	  sína	  eða	  barna	  sinna	  hér	  innan	  húss?	  

17. Hvernig	  mæta	  börn	  því	  þegar	  þau	  koma	  hingað	  og	  það	  er	  leitað	  á	  
þeim	  eða	  hundur	  þefar	  af	  þeim?	  

18. Hvernig	  mæta	  börn	  því	  álagi	  að	  koma	  hingað	  og	  heimsækja	  foreldri	  
sitt?	  

19. Finnst	  þér	  börnin	  læra	  að	  verja	  sig	  (og	  valdeflast	  þá	  um	  leið)	  þegar	  
það	  veit	  að	  foreldrið	  er	  í	  fangelsi?	  

20. Hver	  er	  helsti	  umönnunaraðili	  barnsins	  á	  meðan	  annað	  foreldrið	  
dvelur	  í	  fangelsi?	  

21. Kemur	  barnaverndin	  að	  málum	  hér	  innan	  húss	  vegna	  barna	  fanga?	  

22. Veistu	  til	  þess	  að	  barn	  fanga	  fái	  stuðning	  í	  grunn-‐/leik-‐	  eða	  
framhaldsskóla?	  

23. Hvernig	  telur	  þú	  rétt	  að	  styrkja	  börn	  sem	  eiga	  foreldri	  í	  fangelsi?	  

Hjartans	  þakkir	  fyrir	  að	  taka	  á	  móti	  mér.	  

Viðauki	  10.	  
Viðtalsrammi;	  Steinunn	  Bergmann,	  félagsráðgjafi	  hjá	  

Barnaverndarstofu	  

1. Þekkir	  þú	  til	  heimilisaðstæðna	  barna	  á	  Íslandi	  sem	  eiga	  foreldri	  í	  
fangelsi?	  Ef	  svo	  er	  getur	  þú	  sagt	  örlítið	  frá	  því?	  

2. Hvers	  konar	  álag	  er	  það	  fyrir	  barn	  að	  eiga	  foreldri	  í	  fangelsi?	  
3. Hvernig	  mæta	  börn	  álagi	  sem	  fylgir	  því	  að	  eiga	  foreldri	  í	  fangelsi?	  
4. Hver	  er	  það	  sem	  annast	  barnið	  á	  meðan	  foreldrið	  sætir	  afplánun?	  
5. Hvernig	  er	  námsgengi	  barna	  í	  grunnskóla	  sem	  eiga	  foreldri	  í	  fangelsi?	  

6. Hvers	  konar	  stuðning	  fá	  börn	  í	  grunnskólum	  sem	  eiga	  foreldri	  í	  
fangelsi	  á	  Íslandi?	  

7. Hvers	  konar	  stuðning	  telur	  þú	  að	  réttast	  væri	  að	  veita	  börnum	  í	  
grunnskóla	  sem	  eiga	  foreldri	  í	  fangelsi?	  

8. Á	  hvern	  hátt	  getur	  nærsamfélagið	  valdeflt	  til	  framtíðar	  
grunnskólabörn	  sem	  eiga	  foreldri	  í	  fangelsi?	  

9. Hvernig	  telur	  þú	  að	  börn	  fanga	  höndli	  streitu	  sem	  fylgir	  því	  að	  missa	  
foreldri	  í	  fangelsi?	  

10. Nú	  er	  rætt	  um	  ytri	  og	  innri	  stimplun	  í	  fræðunum.	  
-‐	  Ytri	  stimplun	  er	  sá	  stimpill	  sem	  samfélagið	  gefur	  einstaklingi,	  
á	  meðan	  
-‐	  Innri	  stimplun	  snýr	  meira	  að	  því	  hvaða	  augum	  einstaklingurinn	  lítur	  
sig.	  	  

11. Hvernig	  telur	  þú	  að	  seigla	  birtist	  hjá	  þessum	  börnum?	  

12. Hvernig	  kemur	  starf	  barnaverndar	  að	  málum	  barna	  sem	  eiga	  foreldri	  
í	  fangelsi?	  

13. Er	  eitthvað	  sem	  þú	  vilt	  segja	  að	  lokum,	  eða	  vilt	  að	  komi	  fram	  og	  við	  
höfum	  ekki	  rætt?	  

Hjartans	  þakkir	  fyrir	  að	  taka	  á	  móti	  mér.	  


